
 و پێزانین سوپاس

ی وردی لەگەڵمدا كردنی ئەم نامەیەی گرتە ئەستۆ، هەنگاو بەهەنگاو بەڕێنمایی و سەرنج

 ی نامەكەپوختە

 

ڕۆژهەڵاتی كوردستان، كە لە سەرەتای جەلال مەلەكشا یەكێكە لە شاعیرە دیار و نوێخوازەكانی      
تەمەنی لاوییەوە تێكەڵ بە دنیای شیعر و ئەدەبیات دەبێت، ئەزموونی شیعریی خۆی لە ڕێگای سوود 
وەرگرتن لە شاعیرانی نوێخوازی فارس و شاعیرانی كوردستانی باشوور دەوڵەمەند دەكات و وەك 

سرێت، سیمای دیاری شیعری ئەم شاعیرە ڕابەرێكی ڕەوتی نوێخوازی لە كوردستانی ڕۆژهەڵات دەنا
شیعرە نیشتیمانیی و بەرەنگارییەكانییەتی بەم هۆیەوەشەوە دووچاری گرتن و زیندان و دەردەسەری 

  .زۆر بوو

لە ڕوانگەی بایەخدان بە ئەدەبیاتی كوردی لە ڕۆژهەڵاتی كوردستان و ڕەوتی نوێخوازی لەو      
رد بۆ ئەم شاعیرە بە ناونیشانی )ئەزموونی شیعریی جەلال ناوچەیە، ئەم لێكۆڵینەوەیەمان تەرخانك

 .مەلەكشا( بۆ تیشك خستنە سەر ئەزموون و دنیای شیعریی شاعیر

ئەم لێكۆڵینەوەیە لە سێ بەشی سەرەكی پێكهاتووە، لە بەشی یەكەمدا كورتەیەك لە ژیان و      
مەوانی و وەرگێڕان، هەروەها كارو چالاكییەكانی لە بواری شیعر، چیرۆك، فەرهەنگ نووسی، ڕۆژنا

مەلەكشا لەژێر كاریگەری شاعیرانی فارس بە تایبەت ئەحمەد شاملوو، لەژێر كاریگەری شاعیرانی 
كوردستانی باشوور و دەوڵەمەند كردنی ئەزموونە شیعرییەكەی بەم كاریگەرییە خراوەتە ڕوو، 

ێوەكراوە، لەبەشی دووەمدا موونی شیعریی و نوێگەری لای ئەم شاعیرە باسی لزهەروەها باسی ئە
ڵداری ، دناوەڕۆكی شیعریی مەلەكشا لە بابەتەكانی نیشتمانی، بەرەنگاری، فەلسەفی، مرۆڤایەتی

 ێنەیو ،زمانی شیعرییسەر، لە بەشی سێیەمیشدا بنیاتی شیعرەكانی لە ڕووی  ڕۆشنایی خراوەتە
موونەی شیعری باسی لێوەكراوە و بەن ،تەكنیكی شیعریی، ، شیعریی ئاوازیشیعریی، 

 .ڕوونكراونەتەوە

لە كۆتایشدا گەیشتووین بە چەند ئەنجامێك سەبارەت بە لێكۆڵینەوەكە، سەرچاوە      
 بەكارهاتووەكانیش بەشیوەیەكی زانستی ڕیزكراون.

 :پێشەكی

وەك یەكێك لە شاعیرانی كوردی ڕۆژهەڵاتی كوردستان لە سەرەتای لاوێتییەوە جەلال مەلەكشا    
  ،تری وەك ڕۆژنامەگەری لە بوارەكانی ەبیات ونێو دونیای ئەد ەهات ی شیعری فارسیبەنووسین

ڕۆڵی بەرچاو و كاریگەری هەبووە و جێ وەرگێرانی ئەدەبی و فەرهەنگ نووسی  چیرۆك نووسین،
ەی كاریگپەنجەی دیارە، بەڵام لەناو ئەم بوارانەدا زیاتر بە شیعرە كوردییەكانییەوە ناسرا بەهۆی 

ئەدەبیاتی فارسی لەلایەك و شاعیرانی نوێخوازی باشوری كوردستان لەلایەكی ترەوە توانیویەتی 
 ،شاعیرانی سەردەم و قۆناغی خۆیبات لەگەڵ شیعری كوردی لە ڕۆژهەڵاتی كوردستان بەرەوپێش ب

لەلایەك وەك شاعیرێكی نوێخواز و ڕابەرێكی نوێگەری شیعری كوردی لەڕۆژهەڵاتی كوردستان 
 ی لە دەسەلاتی سیاسی و نەیارانیدەناسرێت، لەلایەكی تر وەك شاعیرێكی بەرگریخواز و یاخ
ری داوە و بەشێكی زۆری تەمەنی لە نەتەوەكەی، بەهۆی بەردەوامی لەسەر ئەم بیرەی قوربانی زۆ

 .كونجی زینداندا بەسەربردووە.

ی جەلال یئەزموونی شیعر كە ،هەڵبژاردنى ئەم بابەتە بەمەبەستى ئەوەیە هۆی هەڵبژاردنی ئەم بابەتە:
مەلەكشا بخرێتە بەر باس و لێكۆڵینەوە و تیشك بخرێتە سەر لایەنەكانی نووسینی شیعر و ئەو 

هەژموونانەی لەسەریبوون و دواتر ڕۆڵی شاعیر دیاری بكرێت لەبازنە ئەدەبییەكەی ی و یكاریگەر
 خۆی، كە ڕۆژهەڵاتی كوردستانە.

ندێک بدەینەوە، ئایا تا چە انەلەم توێژینەوەیەدا دەمانەوێت وەڵامى ئەو پرسیار گرفتی لێكۆڵینەوەكە:
ی فارسی و هەروەها بزاڤ و ئەدەبیات شاعیر توانیویەتی لە وەرگرتن و كەوتنە ژێر كاریگەریی

بزووتنەوە ئەدەبییەكانی باشوری كوردستان سوود وەربگرێت و ئەزموونە شیعرییەكەی 
ری و اگەندەوڵەمەندبكات؟ هەروەها لەڕووی ڕەهەند و مەبەستە شیعرییەكانی چۆن بابەتی بەر

 داكراوە؟نیشتیمانی تەوزیف كردووە لە شیعردا مرۆڤ وەك پرسێكی جیهانی چۆن مامەڵەی لەگەڵ
كێش و سەروای ئازاد كردووە و تاچەندێك سەركەوتووبووە  گەڵلەڕووی فۆڕمەوە چۆن مامەڵەی لە

                            ؟ ی شیعرییبنیاتی وینەی شیعری و بەكارهێنانی تەكنیكلە 

اعیرێكی ڕۆڵی شوەدایە، کە لەڕێگەیەوە دەکرێت  بایەخى ئەم توێژینەوەیەش لە بایەخی لێكۆڵینەوەكە:
وەك جەلال مەلەكشا دەربخەین لەڕووی دەرخستنی ئەزموونە شیعرییەكەیەوە، ڕۆڵی بزانین وەك 

ڕابەرێكی نەوەی دووەمی شیعری نوێی كوردی لە ڕۆژهەلاتی كوردستان كە دوای )چاوە، سوارە، 
 عەلی حەسەنیانی "هاوار"( دەستیپێكردووە.

ڕایەڵ و ڕێگاكانی كامڵبوونی ئەزموونی شیعریی ئامانجمان خستنە ڕووی  ئامانجی ئەم لێكۆڵینەوەیە: 
شاعیر و ڕاددەی سوود وەرگرتنییەتی لە دەوروبەر و شاعیرانی تر، وە خستنەڕووی ڕەهەندە 
جیاوازەكانی شیعری مەلەكشا و شێوەی بنیاتی دەقی شیعری شاعیرە، لەچەند بوارێكی ئاشكرا و 

 . دیارەوە

سنوری لێكۆڵینەوەكەمان تەنها كاركردن بووە لەشیعرە كوردییەكانی جەلالی  ە:سنوری لێكۆڵینەوەك
 مەلەكشا لەناو دیوانەكەیدا.

ئەنجامداوە و لەهەركوێیەك توێژینەوەکەمان بە ڕێبازى شیکارى وەسفى  مێتۆدی لێكۆڵینەكە:
بەتی با بۆڕێبازی بەراوردكاری  پێویستمان بەرێبازێكی تربووبێت سوودمان لێوەرگرتووە، وەك

 .كاریگەری ئەدەبیاتی فارسی لەسەر جەلال مەلەكشا

 .ەكشای: كەرەسەی سەرەكی لێكۆڵینەوەكەمان دیوانی شاعیر جەلال مەلەكەرەسەی لێكۆڵینەوەكە

ەشى بەشى سەرەکى پێکهاتووە. بسێ ئەم توێژینەوەیە، جگە لە پێشەکى لە  پەیكەری لێكۆڵینەوەكە:
ار ، كە لە چوار پكوردستاندا یتەڵاژهڕۆ ەل یرەگێو نو یبەدەئ ەیبازن ەل كشاەلەمبە یەکەم تایبەتە

ی ئەدەبیاتی یپیكهاتووە، پاری یەكەم، باسی سەردەم و ژیانی ڕۆشنبیری، پاری دووەم كاریگەر
ی بزاڤ و یفارسی لەسەر جەلال مەلەكشا ئەحمەد شاملوو وەك نموونە، پاری سێیەم كاریگەر

دستان لەسەر جەلال مەلەكشا، پاری چوارەم جەلال مەلەكشا و بزوتنەوە ئەدەبییەكانی باشوری كور
ئەزموونی نوێگەری، بەشی دووەم تایبەتە بە ناوەرۆك و بابەتی شیعریی لای جەلال مەلەكشا، كە 

 ەنگاری، ەرە كراوە: نیشتیمانی، بر پارێك باسی یەكێك لەم بابەتە شیعرییانلە پێنج پار پێكهاتووە لە هە
لال دەقە  شیعرییەكانی جە بنیاتی هونەریتایبەتە بە  ەشی سێیەمب، دڵداری، مرۆڤایەتی فەلسەفی،

لە چوارپار پێكهاتووە، پاری یەكەم زمانی شیعریی، پاری دووەم، وێنەی شیعریی، پاری  مەلەكشا، كە
 سێیەم ئاوازی شیعریی، پاری چوارەم تەكنیكی شیعریی.

پوختەی ن، سەرچاوە بەکارهاتووەکان ڕیزکراو، دانراوندواتریش ئەو ئەنجامانەى بەدەستهاتوون  
 .نامەكەش بەزمانی ئینگلیزی خراوەتە ڕوو

 بەشی یەكەم:

 

 بازنەی ئەدەبی و نوێگەری لەڕۆژهەڵاتی كوردستاندالە جەلال مەلەكشا 

 

 سەردەم و ژیانی ڕۆشنبیری شاعیرپاری یەكەم: 

ئەحمەد شاملوو ی ئەدەبیاتی فارسی لەسەر جەلال مەلەكشا یكاریگەرپاری دووەم: 
 وەك نموونە

ەسەر ر لوی بزاڤ و بزوتنەوە ئەدەبییەكانی كوردستانی باشویكاریگەرپاری سێیەم: 
 جەلال مەلەكشا

 جەلال مەلەكشا و ئەزموونی نوێگەریپاری چوارەم: 

 بەشی یەكەم:

 بازنەی ئەدەبی و نوێگەری لە ڕۆژهەڵاتی كوردستاندالە جەلال مەلەكشا 

 سەردەم و ژیانی ڕۆشنبیری شاعیر یەكەم:پاری 

ی بابان لەسەر دەستی وەفایی و میسباح یشیعر ئەدەبیاتیكە لقیكە لە  موكریان، اتیئەدەبی     
ی بابان  دەستی بە یی شیعرەدیوان و حەریق لە ڕۆژهەڵاتی كوردستان، بە پەیڕەویكردنی شێوال

دیار و نوماكرد، چەندین شاعیری بە توانا دەركەوتن و ناویان لەو قوتابخانەیەدا  وش گەشە و نە
ئەگەرچی زۆربەی توێژەرانی  ..هتد،مارفی كۆكەیی، شەوقی، سەیفولقوزات. مەلا، وەك: بەرچاوە

بواری ئەدەبی كوردی سەبارەت بەسەرەتای ئەو قوتابخانە شیعرییە دابەش دەبن بەسەر دوو 
ەی دیوان ، بەو بەڵگەیال هەندێكیان ئەو سەرەتایە دەگێڕنەوە بۆ وەفایی و میسباحبیروڕای جیاوازدا 

كە شوێنی ژیان و لەدایك بوونیان موكریان بووە. هەندێكی تر لە لێكۆڵەران سەرەتای قوتابخانەی 
( و مەلا مارفی كۆكەیی، خاڵی گرنگ القضاة )سەیف شیعری موكریان دەگێڕنەوە بۆ سەیفی قازی

ە گەورەیەیە كە لە ڕەچە شكێنی و دەستپێكی گۆڕانكاری لەلای سەیفی قازییەوە دەست ئەو هەنگاو
 دەكات و لە دوای ئەوە شاعیرانی ناوچەی موكریان پەیڕەوی لێدەكەن.ێپ

. (483، 2014)هێمن، ناودەبرێت"  بە "مامۆستای شاعیرانی موكریان (1944-1877)بۆیە سەیفی قازی
ئەمەش ئەوە ناگەیەنێت "كە نەتوانین شوێنی شێوازی شاعیرانی دیكە لەشیعری سەیف  هەرچەندە،

دا هەڵبگرین، بەپێچەوانەوە شیعری سەیف لەلایەكەوە لەژێر كارتێكردنی قوتابخانەی بابان و  
هـ, 1397)مەحمودزادە،  لەلایەكی ترەوە شوێن وەرگرتوو لە قوتابخانەی حاجی قادری كۆیی بووە"

ڕوناكبیر و خوێندەوار بووە و زۆر هەوڵیداوە خۆی لە بەكارهێنانی  كەسێكیسەیفی قازی  .(31
ساكاری كوردی بەكاربهێنێت. "ئەم هۆنەرە  و و لەبری وشە و واژەی سادە توشەی بێگانە بپارێزێ

ی ەكارهێنانی واژەبی پێش خۆی زۆر تێكۆشاوە لە بەپێچەوانەی نالی و میسباح و وەفایی و زاناكان
عەرەبی خۆ بپارێزێ و زمانێكی كوردی پاك و خاوێن بۆ دەربڕینی هەست و بیری شاعیرانەی خۆی 

ی شاعیر دەڵێت: "سەیفی قازی خۆی (هێمن)هەر لەم بارەیەوە  .(19ه، 1361)ئەحمەد، بدۆزێتەوە" 
، ێترەیەكی نوێی لە ئەدەبی كوردیدا كردۆتەوە، بەیەكەمین شاعیری كوردستانی ئێران دەناسقوتابخان

یعری ش ێكە بایداوەتەوە سەر ئەدەبی فۆلكلۆری كوردی و بەزمانی زەحمەتكێشان و ڕەنجبەرانی لاد
شیعری ساكار و جوان و ڕەوانی خۆیدا  تەعبیری ناسك و ڕەسەنی كوردانە لە گوتووە، تێكۆشاوە

و زمانەكەمان بەچەشنێكی وەستایانە و  تەكاربێنێب، وشەی پەتی و ڕەسەنی كوردی تبگونجێنێ
و بە شایەدی هەموو زمانناسێك لەم  تاوێژێهشارەزایانە بژاربكا و وشەی بێگانەو نامۆی لێ دەرب

 سەبارەت بە گەردیگلانی ئەمین. (485، 2014)هێمن،  "بووە كارە بەكەڵكەدا زۆر سەركەوتوو
ڕچە زمانییەی شكاند و تاڕادەیەك جلكی عەرووزیشی لەبەر  "سەیفولقوزات ئەو سەیفولقوزات دەڵێت:

كە تێیدا  ،ئەم نموونە شیعرییە دەخەینە ڕوو لێرەدا (662هـ, 1397)مەحمودزادە،  كچی شیعر دادڕی"
خەڵك و  باوی ناو  یخۆماڵی یساكارسادە و شاعیر بەكەڵك وەرگرتن لە كۆمەڵێك وشەی 

 :دەڵێتدەگرێت و سەركۆنەی دەكات،  كۆمەڵو كێشی خۆماڵی كوردی ڕەخنە لە ئاواز بەكارهێنانی

 شەمال و زریان دایم شەڕیانە                ئاغاوات شرن كرمانج قریانە
 كۆچی دێ بە دێ بە مانگ و ساڵ بو پاتاڵ بو                 كرمانج دەوڵەتی بوو

 كای سەرو نوێ كەن، جوتی زۆر بكەن  ئەویش لە دەس چو هێندە كۆچ مەكەن     
 نەجیبو عەسڵن، كۆن و لە مێژن    باغان دابێنن، داران بنێژن                 

)ئەحمەد،     گەورەو سەر بێ كڵاو بین؟بێ مەزن و           تاكەی لە دەركان كزو بڵاو بین       
 (15ه، 1361
ە لایەنی شێو زی "كاریگەریی لەسەر شاعیرانی دوای خۆی بەجێهێشتووە، لە هەردووسەیفی قا      

 .(29، 2007)محمود،  و ناوەڕۆكەوە مۆركی تازەگەریی و پێشكەوتن بە بەرهەمەكانییەوە دیارە"
هەنگاوی بەرەو پەتی وێژەیی و نوێبونەوەی شیعر هەڵگرت و خزمەتێكی  بەمجۆرە سەیفی قازی

 زۆری زمانی كوردی كرد.

ی ئیمامی ری مەزنی وەكو خاڵەمین، سەید كامیلیچەند شاع ،درێژەپێدەری ڕێگای سەیفی قازی
، ئەم .....هتدعەتری گوڵانی )نوری(، هێمن، هەژار، هێدی)ئاوات(، عەباسی حەقیقی، محەمەدی 

شاعیرانەش "بەهۆی بارودۆخی ئەو كاتەی ئێران ... زۆربەی شیعرەكانیان بۆ نیشتمانپەروەری 
تەرخانكردبوو، ئامانجیان ڕزگاركردنی گەل و سەربەخۆیی نیشتمانیی بوو...، ئەم دیاردەیە 

 انی كۆماری كوردستان لە مهاباد بەڕوونی دەبینرا"لەسەردەمی كۆمەڵەی )ژ. ك( و پاشان لە ڕۆژ
بەدوای ئەم شاعیرانەش دا نەوەی یەكەمی شیعری نوێ لە كوردستانی ئێراندا  .(29، 2007)محمود، 

سوارەی ئیلخانیزادە، فاتیحی شێخولئیسلامی)چاوە(، عەلی ) سەرهەڵدەدەن، كە بریتین لە
اوە ئەم سێ نبە سێكوچكەی شیعری نوێ لە كوردستانی ئێراندا دادەنرێن. " كە(،  )هاوار(حەسەنیانی

ڕۆڵی گرنگ و بەرچاویان لە نوێگەری شیعری كوردیدا هەبووە، ئەم سێ  لە ساڵانی پەنجاكانەوە
كەسە لە پرۆسەی سەرهەڵدان و سەقامگیر بوونی شیعری نوێدا گەلێك بنەڕەتی بوون و كارێكی 

كرد پرۆسەی لەدایك بوون و پەرەسەندنی شیعری نوێ گەلێك خێراو بەبێ بەربەرەكانی ئەوتۆیان 
. ئەم نەوەیەش (27، 2007)محمود،  ئەوتۆ لەلایەن داكۆكیكەرانی شیعری كۆنەوە بەڕێوە بچێت"

كاتێك   . بەڵام،(519هـ, 1397)مەحمودزادە،  دەكرێت وەك شەپۆل یا ڕەوتی یەكەم ناویان بەرین""
باسی شیعری نوێ لە كوردستانی ئێران دەكرێت. ناوی سوارە زیاتر دەدرەوشێتەوە. "هەرچەند كاكە 
سوار سێیەم كەس بوو، كە لە كوردستانی ئێران دەستی بەدانانی شیعری نوێ كرد، بەڵام لەو 

لێهاتوو و شیعری نوێی گەیاندە لوتكە )خەوەبەردینە(كەشی بەڵگەی مەیدانەدا بوو بە شاسوارێكی 
عەلی تاهیر بەرزنجی لە بارەی سوارەوە دەڵێت:   .(20، 1390)حەسەنیانی)هاوار(،  "ئەو سەركەوتنەیە

 كاند...، شیعرەكانی" ئەم شاعیرە بۆ یەكەمجار لە كوردستانی ئێراندا ڕچەی لاسایی و چاولێكەری ش
سوارە دوو نیشانە دەپێكن یەكەمیان شكاندنی ڕچەی شیعری پێش خۆی و دووەمیان لە ئامێزگرتنی 

" تكۆمەلێك مەبەست، كە خۆی لە چوارچێوەی ڕەمز و هێما و ئیشارەتی شاراوەدا دەبینێ
ئەو هەنگاوەی سوارەش سەرچاوەكەی  پشت بەستن بووە بە ئەدەبیاتی   .(29، 2000)بەرزنجی_ب، 
ی و سوودی لێوەرگرتوون واتە " گەنجینەكەی سوارە تەنها كوردی نەبووە، بەڵكو یفارسی و جیهان

كاریگەری ئەدەبیاتی فارسی و جیهانیشی لەسەر بووە. بەمە شیعری نوێی كوردی گەیاندۆتە باڵا و 
هەر لەم بارەیەوە  .(30، 2000)بەرزنجی_ب، یشتووە" ۆی  ڕیو جیهان هاوشانی نوێگەری فارسی
: "سوارە و فاتیحی شێخولئیسلامی)چاوە(و عەلی حەسەنیانی)هاوار(، تجەعفەر حوسێن پوور دەڵێ

شدا یارە لە پێكە سێ سواری لێهاتووی مەیدانی شیعری نوێن، لە زانستگەی تاراندا یەك دەگرنەوە، د
سەرەتا عەلی . (365، 2013)فەلاح،  هەرسێكیان بە فارسی شیعریان دەست پێكردووە"

بەشیعری)جەللاد( بوێرانە ڕچەی شیعری نوێ لە كوردستانی  1959حەسەنیانی)هاوار( "لەساڵی 
مباران( دەخوڵقێنێ، دەڵێن مامۆستا هێمن ئێران دەشكێنێ...پاشان بەدوایدا شیعرێكی دی بەناوی)بۆ

كە چاوی بەشیعری )بۆمباران( دەكەوێ دەڵێت: "میللەتێك كە لە ئەدەبیاتەكەیدا ئەو شیعرەی هەبێ 
 ، كە لێرەدا كۆپلەیەكی دەخەینە ڕوو:(21، 1390)حەسەنیانی)هاوار(،  "تهەرگیز نامرێ

 جارجار قڕەی قەل،
 لەبنەی دار و باخ،

 یان دەنگی گوندێك،
 لەلای شاخ و داخ،

 یا لوورەی گورگێك،
 لەلای تەل و گرد،

 بێدەنگی دێیان لە نێو لادەبرد...
 جارجار دوو لك دار،
 هەروەك دوو دڵدار،

 (113، 1390)حەسەنیانی)هاوار(،  ...سەریان وێك دێنا، سرتەیان دەكرد
 تدوای عەلی حەسەنیانی فاتیح شێخولئیسلامی )چاوە( یەكەم شیعری نوێی بەناوی)زستان( دادەنێ

ای بەدو دادەنێت و بە دوایدا كۆمەڵێك شیعری تر بەناوی )شەوە، بووكی كۆستكەوتوو، كۆمباو....(
ی )چاوە( شدا سوارە یەكەم شیعری نوێی بەناوی )شار( دادەنێت. بەڵام ڕەوتی سوارە زۆر درێژە

امی و نا دەو نەكێشاو كورتخایەن بوو، حەمەی كەریمی دەڵێت: "ئەم كورتخایەنییەی ڕەوتی سوارەیی
شیعری سوارەیی دەگەڕێتەوە بۆ دۆخی ناهەمواری كوردستان لە ڕووی كەشوهەوای سیاسی و 

ری وژمونیی شیعری نوێی باشوەلایەكی تریشەوە دەگەڕێتەوە بۆ  ه لەفەزای كلتورییەوە لەلایەك و 
كوردستان )پەیوەست بە ڕەوتی ڕوانگەو كفری( بەتایبەت ڕوانگەییەكان، كە بەتوندی شیعری بەرەی 

ئەمەش بوو ، (403، 2013)فەلاح،  پاش سوارەیان خستبووە ژیر سێبەری كارتێكردنی خۆیانەوە"
ی هەتاوی و 50كۆتایی دەیەی بەهۆی سەرهەڵدانی بەرەی دووەمی ڕەوتی نوێخوازی كە لە 

"جەلال مەلەكشا، ساڵح سووزەنی، ڕەحیم  بە ی زاینی(ییەوە1981ی هەتاوی)60سەرەتای دەیەی 
هـ, 1397)مەحمودزادە،  "هتدلوقمانی، ڕەئووف مەحموودپوور، جەلیل عەباسی، كەریم دافعی و.....

یە "بە ڕەچاوكردنی كەشوهەوای سیاسی و فەزای كولتووری و دەستپێدەكات. ئەم بەرە (519
كۆمەڵایەتی ئێران بەگشتی و بەتایبەتی دۆخی نالەباری كوردستان )لەوسەردەمەدا( بەزمانێكی 
ڕەخنەگرانەوە لەڕێگای شیعرەكانیانەوە دژ بەسیستمی چەوسانەوەی داگیركەران و دژی دەسەڵاتی 

هـ, 1397)مەحمودزادە،  ی كۆمەڵایەتی دەنگیان هەڵبڕی"و هەر چەشنە چەوسانەوەیەك سەركوتكەر
ئەم ڕەوتە نوێیە شیعر دەكەنە هۆكارێك بۆ بەرگری كردن لەمافە كلتوری و ئینسانییەكان،  .(472

و بەرجەستەكردنی دیاردە نەرێنی و سلبییەكانی دنیای  زمهەروەها وێناكردنی كلتوری مۆدێرنی
ەیی ێو ئەم شەپۆلە نوێیەنمۆدێرن لە ژیان و ژینگەی شاردا لە بابەتە سەرەكییەكانی ئەم ڕەوتەیە. ل

یەكێكە لە پێشەنگەكانی بزافی  ، كوردستانی ڕۆژهەڵاتدا جەلال مەلەكشا ناوێكی ئاشناو دیارە
نوێخوازی لە ئەدەبیاتی كوردیدا، بۆیە بەپێویستی دەزانین تیشك بخەینە سەر ژیان و 

 وچالاكییەكانی لەناو دنیای ئەدەبدا كەبابەتی باسەكەمانە.كار

 یەكەم:  ژیانی تایبەتی و خێزانی

 ، فەرهەنگنووسچیرۆكنووس، ڕۆژنامە نووس شاعیر، ،جەلال مەلەكشا بە ناسراو ڕەحیمی جەلال     
ی زاینیی لەگوندی مەڵووشان)مەلەكشان(ی 1951هەتاوی بەرامبەر بە 1330و وەرگێڕی بەتوانا ساڵی 

، 2020)ڕەحمانی، سەر بەشاری سنە لە ڕۆژهەڵاتی كوردستان لە بنەماڵەیەكی جوتیار لەدایك بووە. 
ناوی ئەحمەد ڕەحیمی   گوندەكەیەوە وەرگرتووە، باوكی. ناوبراو نازناوەكەشی هەر لەناوی (14

مەلەكشان و دایكیشی ئامینە گەوێڵی كێلانەیە، جەلال یەكەم منداڵی خێزانەكەی بووە و خاوەنی سێ 
خوشك و سێ برای دیكەیە.  باوكی خوێندەواری نەبووە، بەڵام جەلال "هەر لەمنداڵییەوە، پێش ئەوەی 

ەری مامێكی خوێندەواری بە ناوی )عەبدولڕەزا( فێری خوێندن و لەژێر كاریگ قوتابخانەبڕواتە 
پینج ساڵان بووم، كە مامم بەهاندان و بەزۆر، "نووسینی كوردی دەبێت، وەك خۆی باسی كردووە 

)جەلال مەلەكشاهـ  "شیعری شاعیرانی كلاسیكی وەكو نالی و مەحوی و ...هتد پێ لەبەر دەكردم
لەتەك مامیدا بە شیعر و ئەدەب ئاشنا دەبێت  لە خزمەت مامی ". بەمجۆرە هەر لەمنداڵییەوە و (2019

. (1، 2018)حەسەنی  "فێری شیعر و ئەدەبی شاعیرانی فارسی وەك حافزو سەعدی و مەولانا بووە
گوندی مەڵووشان خوێندویەتی  دواتر "جەلال تا پۆلی سێی سەرەتایی لە سەبارەت بە خوێندنی 

 لەشاری سنە تەواو دەكات" یلەگەڵ بنەماڵەكەی هاتوونەتە شاری سنە و قۆناغەكانی تری خوێندن
 دواتر بڕوانامەی دبلۆم لە ئەدەبیاتی فارسیدا وەردەگرێت. . (14، 2020)ڕەحمانی، 

عیرەوە وەك لە ماڵپەڕە فەرمییەكەی خۆیدا تۆمار كراوە جەلال خیزانی شا یلەبارەی ژیان     
لەتەمەنی بیست و چوارساڵیدا لەگەڵ خانمی بەهیە ئەژدەرنەژاد كچی  ز1975ساڵی" مەلەكشا

بنەماڵەیەكی ناسراوی شاری ورمێ ،هاوسەرگیری دەكات و لە ژیانی هاوبەشیاندا دەبنە خاوەنی 
 .2021)مەلەكشا ( سێ كوڕ بە ناوەكانی كاوە، شاهۆ و نیما"

ە نەخۆشییەكی درێژخایەنی هەبوو ك ،جەلال مەلەكشا شاعیری تێكۆشەر و ئەوینداری نیشتمان     
ی زاینی( لە شاری سنە 2020\10\31ی هەتاوی )1399\8\10سەرەنجام "لە ئێوارەی ڕۆژی شەممە 

تەرمەكەی لەڕێوڕەسمێكی پڕ شكۆدا  .(22، 2020)ڕەحمانی،  بەهۆی جەڵتەی دڵەوە كۆچی دوایی كرد"
 لە زێدی باوو باپیرانیدا بە خاك سپێردرا.                                        (مەلەكشان)دا لە گوندەكەی خۆی و لەنێو ئاپۆڕای جەماوەر

 شیعرو چیرۆكدووەم: 

جەلال مەلەكشا هەر لە منداڵییەوە خولیای شیعرو ئەدەب و نووسین بووە و لەتەمەنێكی كەمدا      
شیعری بەزمانی كوردی "كاتێ پۆلی چوارەمی  دەست بەنووسین دەكات و بە وتەی خۆی یەكەم

سەرەتایی بووە نووسیویەتی، خەمنامەیەك بۆ مەرگی كچە دراوسێیەكیان، كە نەخۆش دەكەوێ و 
 .(7، 2021)نووسەران  لەبەر نەبوونی دكتۆر و دەرمان دەمرێت"

عر بەزمانی فارسی یلاوییەوە و بەنووسینی شی لەتەمەنی یسەرەتای ئەزموونی شیعر      
كوردی شیعر بڵیم لەبواری  یدەستپێدەكات هەر وەك شاعیر خۆی دەڵێت: "من پێش ئەوەی بەزمان

ەوە من دەستم بەنووسینی ی(هەتاوی1347و  1346ئەدەبی فارسیدا سەرقاڵی چالاكی بووم. لەساڵانی )
ئەدەبییەكانی ئەدەبیاتی فارسی، هەروەها  لە  فارسی كرد و زۆر زوو توانیم لەئەنجومەن و  كۆڕە

یەكەمین شیعری بەزمانی  (37، 2020)ئەحمەدی،  ڕۆژنامە فارسییەكاندا جێگەی خۆم بكەمەوە."
بەناوی  لە گۆڤارێكدا هـ1346(  لەساڵی هر من" )ش شیعرێك بوو بەناوی فارسی بە وتەی خۆی

لەوەدوا بەردەوام  .(37، 2020)ئەحمەدی،  كە بەزمانی فارسی دەردەچوو، لەچاپ درا" )جەوانان(،
"كاتیك شیعرەكانم بەرەوپێش  :دەڵێت هەروەهاشیعرەكانی چاپ دەكران و بڵاودەبوونەوە. 

ی لاپەڕەی ئەدەبییەكانی جووڵایەوە، ئەوكاتە بوو كە لەگەڵ شاملوو )لە گۆڤاری "خووشە"دا بەرپرس
هەروەها لەگەڵ چەند شاعیرێكی فارسی تر پەیوەندی  .(169، 168، 2020)ش. فەلاح،  بوو( ئاشنا بووم"

و ئاشنایەتی پەیدا دەكات وەكو مەهدی ئەخەوان سالیس و سیاوەیشی كەسرایی...هتد. جەلال 
هدی ئەخەوان سالیس و ئەحمەدی ەمەلەكشا لەشیعری فارسیدا " لەژێر كاریگەری نیما یوشیج و م

بەهۆی چالاكی و بەردەوام بابەت بڵاوكردنەوە لە  (9، 2021نوسەر -)كۆمەڵێك شاملوودا بووە."
بەبێ ئەوەی كتێبی چاپكراوی هەبێت دەبێتە ئەندامی)كانوونی ، "ڕۆژنامە و گۆڤارە فارسییەكاندا

دی، )ئەحمە نووسەرانی ئێران.(...لەكاتێكدامەرجی ئەندام بوون لەو گۆڤارە لەچاپدانی دوو كتێب بوو"
بەڵام لەهەمان  ی هەتاوی بەزمانی فارسی دەنووسێت،1357جەلال مەلەكشا تا ساڵی . (38، 2020

ساڵدا و لەسەردەمی شۆڕشی گەلانی ئێراندا بڕیار دەدات قەڵەمەكەی بۆ خزمەتی گەل و نەتەوەكەی 

ەستپێكی نووسینی شیعری كوردیدا تەرخان بكات و بادەداتەوە سەر نووسین بەزمانی كوردی "لەد
 لەسەری ی زۆریانییگەررعەبدوڵا گۆران و لەتیف هەڵمەت و عەبدوڵاپەشێو و شێركۆ بێكەس كا

 .(16-9، 2021نوسەر -)كۆمەڵێك هەبووە"

"نەوەیەكی نوێ لەشاعیرانی  لەدوای نەوەی یەكەمی شاعیرانی نوێخوازی رۆژهەڵاتی كوردستان     
كورد دەستیان بە نووسین كرد كە بە بڕوای زۆر كەس جەلال مەلەكشا ئەستێرەی پرشنگداری ئەو 

كە ڕەوتێكی شیعری تایبەت بە خۆی بونیادنا و زۆر لەشاعیرانی ئەو سەردەمە بە  تازەیە بوو نەوە
و شیعرەكانی  ی زۆری بینیوەیشێوو ن ( مەلەكشا لەژیانی دا هەوراز2021ەلەكشا  )م دوای كەوتن."

كەیەتی و هەستی نەتەوایەتی و نیشتمان پەروەری و بەرخۆدان ەهەڵگری خەم و ئازارەكانی كۆمەڵ
جگە لەمانە شیعرەكانی  دا  لە شیعرەكانیدا ڕەنگدانەوەیان هەیە،و  تێكۆشان لە پێناوی نیشتمان

ی 80ن. جەلال مەلەكشا "لەدەیەی هەڵگری پەیامی مرۆڤایەتی و دادپەروەری و ئاشتی و ئازادی
كە گوڵبژێرێك لە شیعرە كوردییەكانی بوون بەناوی )زڕەی زنجیری وشە  ،هەتاوی یەكەم كتێبی

ی هەتاویش كۆی بەرهەمی شیعرە كوردی و فارسییەكانی 1394دیلەكان( چاپ و بڵاوكردەوە و ساڵی 
 )فارسی( چاپ كراوەتەوە"اوازهای فصل اضطراب ))كوردی( و  بە زڕەی زنجیری وشە دیلەكان

بەشێك لە شیعرەكانی وەرگێڕدراوەتە سەر زمانەكانی  )ئینگلیزی، فەڕەنسی، . (20، 2020)ڕەحمانی، 
ڕووسی، عەرەبی، فارسی( ناوبراو  لە نووسینی چیرۆكیشدا توانایەكی باشی هەبووە. " لە بەندیخانەی 

ست بە نووسینی  چیرۆكیش دەكات. زۆربەی چیرۆكەكانی لە بڵاوكراوە ڕژێمی پاشایەتیدا دە
ی 1390دواتر ساڵی ، (16-12، 2021نوسەر -)كۆمەڵێك بەناوبانگەكانی ئەو سەردەمەدا چاپ كراون."

ەرگرتووە لە هەتاوی كۆمەڵە چیرۆكی )كارەسات(ی بڵاوكردەوە لە چیرۆكەكانیدا زیاتر سودی و
شێوازی سیمبولیزم و هەندێ جار سوریالیزم، كە تایبەتمەندی قەڵەمی مەلەكشایە لە بواری نووسینی 

 چیرۆكدا. 

 ڕۆژنامەوانیسێیەم: 

دەستپێكی ئاشنا بوونی لەگەڵ ڕۆژنامە و گۆڤارەكاندا دەگەڕێتەوە بۆ سەرەتای لاوێتی و لە      
ساڵیدا دەچێتە شاری شیراز و دەبێتە ئەندامی دەستەی نووسەرانی شاری شیراز و 16تەمەنی 

گۆڤارەكاندا بڵاو دەكاتەوە. "بەردەوام كاری لەگەڵ ئەو و  بەردەوام شیعرو نووسین لە ڕۆژنامە
زاینی یەكەمین شیعری 1966لە "ساڵی  هەروەها .(15، 2020)ڕەحمانی،  دەخایەنێت" ساڵ17گۆڤارە 

مەلەكشا بە زمانی فارسی لە گۆڤاری )جەوانان( چاپ و بڵاو دەبێتەوە... ئەم ئەزموونەش دەبێتە 
سەرەتای پەیوەندی جەلال لەگەڵ ڕۆژنامە و گۆڤارەكاندا و لەوەبەدوا شیعر و چیرۆك و 

ژنامە و گۆڤارە بە ناوبانگەكانی وەرگێڕاوەكانی لە زمانی كوردییەوە بۆ سەر زمانی فارسی لە ڕۆ
، ی حەوتانە، ئومێدی ئێرانئەو سەردەمەی ئێران وەكوو: كەیهان، فیردەوسی، كتێبی جومعە، ئیتلاعات

یەكەمین هەوڵی لەبواری ڕۆژنامەگەری  (13، 2021، نوسەر-)كبڵاودەبنەوە"چیستا،سوخەن...هتد.

ست پێدەكات، ئەویش دوای بانگهێشت ز لێرەوە دە1986"سەرەتای ساڵی  كوردیدا دەگەڕێتەوە بۆ
ەر نوس-)كۆمەڵێك كردنی لەلایەن مامۆستا )هێمن(ەوە بۆ هاوكاری لەبەڕیوەبردنی گۆڤاری سروەدا"

ساڵ لە ناوەندی بڵاوكردنەوەی فەرهەنگ و 14دوای كۆچی دوایی هێمن بۆ ماوەی  (13، 2021
"بەرپرسی بەشی ئەدەبی و وەڵامدانەوەی نامەی  ئەیووبی( لە ورمێ ئەدەبی كوردی)سەلاحەدینی

هەر وەك شاعیر خۆی لەبارەی . (16، 2020)چەند،نووسەرێك  خوێنەرانی گۆڤاری سروە بووە"
كاركردنی لە گۆڤاری سروەدا دەڵێت "گۆڤاری سروەم وەك بەشێك لە گیانی خۆم خۆشدەوێت و 

و ئاواتی زۆربەی شاعیران و  نووسەرانی  جێی هیوا دەزانم تەنیا گۆڤاری كوردی كوردستانی ئێرانە
كوردە. دەلاقەیەكە، پەنجەرەی هیوای قەڵەم بەدەستانە، بریا هێندە ژیابام  سروەم لە ئاستێكی زۆر 

بە  دەبوو باڵادا دەبینی چیرۆك و شیعری ئەم كوردستانەم لە ئاستێكی جیهانیدا دەبینی و سروە
هاوشانی كەسانی وەك مارف ئاغایی و ئەحمەد قازی  .(33، 1998)ساڵح،  ئاوێنەی ئەم بەرهەمانە"

و سوارە فتووحی و چەندان نووسەری دیكە خزمەتێكی زۆریان بە زمانی كوردی و بواری ئەدەبی 
دوای سروە بۆ ماوەیەك دەوەستێت لە كاری و ڕۆژنامە نووسی لە ڕۆژهەڵاتی كوردستان كرد. 

لەم گۆڤارەدا بۆ ئەو ماوەیەی كاری تیدا كردووە، بەپێی ئەو "  1999ڕوژنامەوانی، تاكو ساڵی 
 2وتار لەسەر وەرگێران، 1وتاری ئەدەبی،  10شیعر،  10چیرۆك،  16ئامارەی ئیمە بۆمان كردووە )
 بابەتی فەرهەنگی( نووسیوە.

لەگەڵ بەشی كوردی تایبەت بە پارێزگای ورمێ ڕۆژنامەی)جام جەم( بانگهێشت بۆ هاوكاری      
ژمارەی ئەو ڕۆژنامەیە بەتەنیا چاپ دەكات و  هەوڵدەدات كە لەو ڕێگەیەوە  40دەكرێت نزیك بە 

وەكو پردێك پێوەندییەكی باش لە نێوان حكومەتی هەرێم و باشووری كوردستان و خەڵكی 
پاش ڕاگرتنی ئەم ڕۆژنامەیە، . (15، 2021نوسەر -)كۆمەڵێك بكات"ڕۆژهەڵاتی كوردستان دروست 

دێتە باشووری كوردستان و لە هەولێر نیشتەجێ دەبێت و  ز2002هەتا ساڵی  ز1999لە ساڵی 
 د بەلەوێش لەگەڵ زۆر لە ڕۆژنامە و گۆڤار وەك برایەتی، ئاشتی، ئاسۆ، هەولێر، كوردستان ...هت

ونە بۆنموسەرنووسەری گۆڤاری ئەدەبی )پرشنگ(  دەبێتە نووسینی بابەت هاوكاری دەكات. هەروەها
، 2000)ج. مەلەكشا، مزگێنی (دا دوو شیعر بڵاو دەكاتەوە بەناوی )مزگێنی و دڵخۆشی( 2لە ژمارە)

پێنج ژمارەی لێ دەرچووە. ئەمەش هەنگاوی كۆتایی كاری ڕۆژنامەوانی جەلال  ، ئەم گۆڤارەبووە(27
 مەلەكشایە.

 زیندانچوارەم: 

لەسەرەتای لاوییەوە شاعیر چەندین جار ڕووبەڕووی گرتن و مانەوە لە زیندان بووە و بەشێكی      
ی و گیانی بەرگرزۆری ژیانی خۆی لەناو زینداندا بەسەر بردووە، كە ئەویش بەهۆی هەڵویستەكانی 

گرییە بەهێز و بەپێزەكانی لەناو زینداندا نووسیوە "پێش ربووە، بەشێكی زۆری شیعرە بە یەوەخوازی
ڕاپەرێنی گەلانی ئێران چەندین جار كەلەپچە لە دەستی دراوە و ڕادەستی بەندینخانەكان كراوە، 

بۆ چەند جارێك گیراوە،  دوای ڕاپەڕینیش هەربەو شێوەیە بووە، سەرجەم ساڵەكانی بەندیخانە، كە
چی دیواری "لەم ڕووەوە خۆی دەڵێت:   (18، 2020)چەند،نووسەرێك دەگەنە نزیكەی پازدە ساڵ" 

اڵح، )سبەندیخانەی ئێران هەیە یادگاری منی پێوەیە، زۆربەی شیعرەكانم بەرهەمی كونجی زیندانن" 
1998 ،35). 

 

 وەرگێڕانپینجەم: 

جەلال مەلەكشا بەهۆی شارەزایی و زانینی زمانی فارسی و توانای زاڵبوونی بەسەر زمانی      
فارسی و كوردیدا و تا ڕادەیەكیش عەرەبی، كۆمەڵیك كاری وەرگێڕانی ئەنجام داوە. "شیعری 
شاعیرانی وەكو شێركۆ بێكەس، عەبدوڵا پەشێو، لەتیف هەڵمەت، جەوهەر كرمانج و ..هتد بۆسەر 

مەلەكشا لەو پێشەنگانە بووە كە شیعری . (15، 2021نوسەر -)كۆمەڵێك فارسی وەرگێڕاوە" زمانی
زۆر كورتە چیرۆكی "هەروەها  ،فارس و ئەدەبی فارسی ناساندووە گایشاعیرانی كوردی بە كۆمەڵ

لە بەرهەمە بەچاپ گەیشتووەكانی  . جیاوەرگێڕاوەلە كوردییەوە بۆ سەر فارسی و بە پێچەوانەشەوە 
لە بواری وەرگێڕاندا، چەندین ڕۆمانیش لە ڕیزی وەرگێڕانەكانی مەلەكشادان كە تاكو ئێستا بەچاپ 

 . بۆ نموونە یەكێك لە چیرۆكەكانی بەناوی )گوێزەل((16، 2021نوسەر -)كۆمەڵێك نەگەیشتوون"
كە بەرهەمی مەحموود دەوڵەت ئابادییە، لەفارسییەوە وەریگێڕاوە بۆ كوردی و دوای  (2021)ئابادی 

ی مەلەكشا كاری وەرگێڕانی كردووە، بەڵام تا ڕادەیەكیش دژی چئەگەر مەرگی مەلەكشا چاپ كراوە،
ڕانەوە دەڵێت: وەرگێڕان بووە و لە چاوپێكەوتنێكدا لەگەڵ مادح ئەحمەدی دا لەبارەی وەرگێ

بەڕاستی شیعری واقیعی بۆ .، بابەتەكە.. "لەوباوەڕەدام كە هەمیشە وەرگێڕان لەتمە دەدات لە دەقی
سەر زمانێكی تر وەرناگێڕێتەوە، هەر زمانێك تایبەتمەندی خۆی هەیە، بۆ وێنە زمانی كوردی هەندێ 

ەوە ر و ئەگەریش  وەربگێڕێتو دەستەواژەی تایبەتی هەیە كە وەرناگێڕێتەوە بۆ سەر زمانێكی ت وشە
زۆر ناحەز دەبێت. هەروەها زمانی فارسی، زمانی عەرەبی و زمانی ئینگلیزی و... ئەو شتانە تۆ چیان 

، وێڕای ئەمەش خۆی لە گۆڤاری سروەدا وتارێكی هەیە لەسەر (166، 2020)ش. فەلاح،  لێ دەكەیت"
 (45هـ، 1378)ج. مەلەكشا، وەرگێران هونەرە  )وەرگێران هونەرە(وەرگێران بەناوی 

 چالاكییەكانی تریشەشەم: 

"دامەزراوەی فەرهەنگی ئەندێشەی ئەحمەدی خانی سەرقاڵی ڕاهێنان  ماوەیەك لەشاری ورمێ لە     
هەروەها  .(16، 2021نوسەر -)كۆمەڵێك و پەروەردەی نووسەران و شاعیرانی گەنجی كورد بووە"

ماوەیەك لە شاری سنە لە ئەنستیتۆی زمانی كوردیی ڕاژە وەك مامۆستای زمانی كوردی وانەكانی 
ی زاینی خەڵاتی )دار بەڕووی 2014ی هەتاوی )1393فێربوونی زمانی كوردی دەڵێتەوە.  "ساڵی

نگی و هونەری ڤەژینی لە شاری مەریوان پێی بەخشراوە و ساڵانە لەلایەن ەزێڕین(ی ناوەندی فەره

كۆڕی ئەدیبانی  شاری سنە بۆ ماندوو بوون و خزمەتی زۆری ناوبراو بە ئەدەب و شیعری گەلەكەی 
ەن هەندێ ڕێكخراوی لە چەندین شاری دیكە لەلای .(22، 2020)چەند،نووسەرێك  ڕێزی لێ دەگیرا "

 فەرهەنگی خوێندكارانی كوردەوە ڕێزی لێ نراوە.

هەروەها لەتەك ئەمانەدا كاری فەرهەنگ نووسی كردووە و بەزنجیرە لە گۆڤاری سروەدا چەند 
)ج. مەلەكشا،  ، هەروەها(52هـ، 1370)ج. مەلەكشا، قامووس بابەتێكی بڵاوكردۆتەوە بەناوی قامووس 

 ، تیایدا ئەو وشانەی نووسیوە، كە لەفەرهەنگی هەنبانە بۆرینەی هەژاردا نەهاتوون.هـ(1371قامووس 

 

 ئەحمەد شاملوو وەك نموونە، فارسی لەسەر جەلال مەلەكشا یاتیی ئەدەبیكاریگەرپاری دووەم: 

 نوێكردنەوە:شیعری فارسی زەمینەسازی و یەكەم: 

  هەنگاوەكانی نوێكردنەوە و ڕۆڵی )نیما و ئەحمەد شاملوو( وەك پێشەنگ و ڕابەرێكی شیعری
 .نوێی فارسی

شیعری فارسی مێژوویەكی دێرینی پتر لە هەزار ساڵەی هەیە و لەماوەی ئەم مێژووەدا چەندین      
هەڵكەوتوون. بەڵام "قاڵبی شاعیری بەتوانای وەك فیردەوسی، حافز، سەعدی، خەیام و ڕوودەكی تیا 

زۆر جیاواز نین،  بەنزیكەییشیعری فارسی لە )ڕودەكی(یەوە تا سەرەتای سەردەمی )بەهار( 
لەبەرئەوەیە، لەماوەی ئەو هەزار ساڵەدا هیچ ڕوووداوێكی گەورەی شارستانی و كولتووری، خەڵكی 

ئەمەش بەهۆی ئەوەی شیعری فارسی زیاتر شیعری دەربار و  .(77، 2008حوسێن، ) نەگۆڕیوە"
شانازی و تەسەوف و پیاهەڵدانی شا و بنەماڵەی شا بوو. "كۆمەڵگای ئێران لە سەردەمی حوكمی 
قاجاردا لە دۆخێكی وەستاو و بێ جووڵەدا بوو، دەرفەتی نەبوو لەناوخۆدا، گڕو تین و جموجۆڵێكی 

  .(11، 1379)مختاری،  ایەی ژیانێكی جودا"وا پەیدا بكات ببێتە هۆی هێنانە ك

لە كۆتایی سەدەی نۆزدەدا حوكمی قاجار لەڕووی زوڵم و ستەمەوە گەیشتبووە دوا ترۆپك و      
دەسەڵاتیان لەڕووی سیاسییەوە گەیشتبووە كۆتایی، لەسەرەتای سەدەی بیستەمدا بەهۆی 

روتەوە كۆمەڵگای ئێران پێینایە قۆناغێكی نوێوە، وەك ئاشكرایە "شۆڕشی سەرهەڵدانی شۆڕشی مەش
ز(دا زەمینەیەكی لەباری بۆ گۆڕانكاری سیاسی و ئابوری و 1905مەشروتەی ئێران لەساڵی )

كۆمەڵایەتی و ڕۆشنبیری ڕەخساند و بوارێكی لەباری بۆ گۆڕانكاری و نوێكردنەوە لە ئەدەبی 
ی شاعیرانی وەك )عارفی قەزوینی و بەهارو لاهوتی و ....تاد( كە لە فارسیدا رەخساند بەتایبەتی لا

پاڵ خۆ دوورخستنەوە لە بابەتی دڵداری و ستایش بەرەو بابەتی نیشتمانی و كۆمەڵایەتی هەنگاویان 
 .(18، 2008مستەفا، ) هەڵنا"

نی بەرهەمی هەروەها بەهۆی پەرەپێدانی ڕۆژنامەنووسی و دامەزراندنی چاپەمەنی و وەرگێڕا      
ئەوروپا بووە هۆی سەرنجڕاكێشانی خەڵكی و بڵاوبوونەوەی بیری نوێخوازی لە ئێراندا،  یئەدەبی

"دەستپێكی ئاماژەكانی نوێكردنەوە لە شیعری فارسیدا، لەگەڵ شۆڕشی مەشروتەدا دەركەوت. 
ئەمەش بەخەڵاتی ئەوروپا لەقەڵەم دەدراو لە كاتێكدا دەستی پێكردبوو، كە پەیوەندییە فەرهەنگییەكان 

ەڵ ڕۆژئاوادا بەتایبەتی فەڕەنسا  بەهۆی مامۆستای دارئەلفنون و سەفەری هەندێ ئێرانی بۆ لەگ
لەوسەردەمەدا شیعری فارسی لەڕووی  .(58هـ،  1384)اسوار،  خوێندن بۆ ئەوروپا پەرەی سەند"

نوێ لەژێر كاریگەری خۆرئاوادا هاتنە  ناوەڕۆكەوە گۆڕانێكی گەورەی بەخۆوە بینی و گەلێك "بابەتی
ناو شیعری فارسییەوە، وەك نیشتمان، دەستوور)ئازادی و یاسا(، ڕۆشنبیری و پەروەردەی نوێ، 
بەسەروەری سەیركردنی زانستە نوێكان، ژن و یەكسانی لەگەڵ پیاو، ڕەخنەگرتن لە داب و نەریتی 

ن و زۆر شێوازیان پەیڕەو دەكرد، وەك كۆن،...تاد، لەسەر قاڵبێكی دیاریكراوی شیعری نەوەستا
بەتایبەتی لای شاعیرانی وەك" محمد  (84، 2010)ئەبوبەكر،  مەسنەوی، مستەزاد و قەسیدە...تاد"

(و میرزادەی 1915-1856(، ئەدیبی مالیك)1923-1870(و ئیرەجی میرزا)1951-1883تەقی بەهار)
 .(84، 2010)ئەبوبەكر،  (1959-1897نیما یوشیج)(و 1024-1891عیشقی)

ان ییهەموو ئەو شاعیرانەی پێش نیما سەرەتای نوێكردنەوەیان دەستپێكرد زمانی فەڕەنس      
نیما(، )  دواترزانیوە و خاوەنی ڕۆشنبیری ڕۆژئاوایی بوون و ئاگاداری شیعری نوێی توركیش بوون. 

كە بە باوكی شیعری نوێی فارسی دەناسرێت بەتەنها توانی شۆڕشێكی گەورە و گۆڕانكاری ریشەیی 
قوتابخانەیەكی فەرەنسی خوێندوویەتی "نیما  شیعری فارسیدا ئەوەش زیاتر لەبەرئەوەی لە بكات لە

ۆی ئەو بەه  ،بەهۆی زمانی فەڕەنسییەوە، شیعری بۆدلێر و رامبۆ و مالارمێی دەخوێندەوە
 .(20، 2008)ئ. حوسێن،  خوێندنەوەیە پێویستی گۆڕینی شێوازی شیعری بەتەواوی درككرد"

لەدوای جەنگی جیهانی دووەمەوە "نیما یوشیج وەك كەسی دیاری شیعری نوێی فارسی، یەكەم       
نیما یوشیج "بەسود وەرگرتن  .(52، 2010)ئەبوبەكر،  كەس بوو لەهەموو بنەما عەروزییەكان لایدا"

لەشیعری ڕۆمانتیك و سمبولیكی فەڕەنسی شیعریەتی خستە ناو شیعری فارسی، بەڵام هەر لەناو 
فەزای ئێرانیدا مایەوە كلتوری ئێرانی كەرەستەی بنچینەی شیعرەكانی بوون. ئاوێتە بوونی تەكنیك 

بەم جۆرە نیما ئاگایانە بنیاد و پێكهاتەی  . (23، 2008)ئ. حوسێن،  و كلتور، شتێكی نوێی لێ كەوتەوە"
شیعری كۆنی فارسی تێكشكاند فۆڕمێكی تایبەت بەخۆی خوڵقاند، كە دواتر دەستەیەك لە شاعیران 

نووسین و هەنگاوە نوێیانەی نیما كرد وەك: "مەنوچەهری شەیبانی و  یپەیڕەوییان لەم شێوازە
ر، )ئەبوبەك و هۆشەنگی ئیبتیهاج و ئەحمەدی شاملوو، پەروێزی خانلەری...تاد"سیاوەشی كسرایی 

2010 ،10)   

ئەحمەد شاملوو وەك یەكێك لە شوێن پێ هەڵگرانی نیما و دەنگێكی دیاری نوێكردنەوەی شیعری      
فارسی سەبارەت بە كاریگەری نیما لەسەر خۆی دەڵێت:  "هەموومان لە ژێركاریگەری یەكترداین 

ین، بئەگەر وانەبێت، ئەوا هیچ فێر نەبووین. ئێمە هەموو تەمەنمان دەچینە قوتابخانە و شت فێردە
، بەڵام هیچ كاریگەرییەكت لەسەر بەجێ تچۆن مومكینە شیعرێك بخوێنینەوە كە هەستت بجوڵێنێ

ی هەموواندام هەربەوجۆرەی كە زۆرێك لە ژێر كاریگەری مندان و ینەهێڵێ؟ من لەژێر كاریگەر
 .(101، 2014تەها، )ی نیمادا دەستم پێكرد" یمنیش لە ژێركاریگەر

نەوەستا، بەردەوام بوو لە گۆڕانكاری و بۆیە ناوی درەوشاوەترە لەهەموو بەڵام شاملوو بەوەوە      
 وئەوانەی لە دوای نیماوە هاتن و وەك نەوەی دوای نیما ناویان دێت بەوەی "ئەحمەد شاملو

دووهەمین گۆڕانی بەسەر شیعری خۆماڵیدا هێنا ئەویش بەلابردنی كێش بوو كە لەشیعرەكانی نیمادا 
یعرێكی داهێنا كە كێش و قافیەی نەبوو، جۆرێك بوو لە شیعر كە لەهەمان كاتدا هەرمابوو. ناوبراو ش

خاوەنی ناوەرۆكێكی گونجاو و پوخت و پتەو بوو كە لە چاو هاوچەشنەكانی خۆیدا بێ هاوتابوو" 
  .(98، 2014تەها، )

لەو  دا،ئەمانیش كاریگەرییان لەسەر نەوەی دوای خۆیان جێهێشت لە شاعیرانی فارس و كور     
و  ییكاریگەر نێوەدا جەلال مەلەكشا وەك شاعیرێكی كورد، بە ڕوونی دان بەوەدا دەنێت، كە لەژێر

 پەیوەندی ڕاستەوخۆدا بووە لەگەڵ شاعیرانی فارسدا بەتایبەتی ئەحمەد شاملوو.

 ڕایەڵی پەیوەندی نێوان مەلەكشا و ئەحمەد شاملوو 
جەلال مەلەكشا یەكێك لەشاعیرانی كوردی ڕۆژهەڵاتی كوردستانە و لە دەستپێكی هاتنە دونیای      

ئەدەب و نووسینی شیعر، بەنووسینی شیعرە فارسییەكانی هەنگاوی گەورەی ناوە بیگۆمان ئەمەش 
 منی شاعیرانی فارس لە سەری وەك خۆی ئاماژەی پێدەكات و دەڵێـت: "یبەدەر نەبووە لە كاریگەر

هـ من بەتەواوی لەسەر شیعر و 1357لە ئەدەبیاتی فارسیدا سەركەوتنێكی زۆر باشم بوو. تا ساڵی 
چیرۆكی فارسی كارم دەكرد. ئەوەندە شیعرم لە بڵاوكراوە و ڕۆژنامەكاندا بڵاوبوونەوە، كاتێك بۆ 

بەرێز  ەو كاتەیبە ئەندام بوون لە )كانوونی نووسەرانی ئێران( دا پێشنیار كرام، كە بە پێشنیاری ئ
)فەرەیدون تونكابۆنی( بوو، بە ئاماژە بەوەی، كە مەرجی ئەندام وەرگرتن لەو كانوونەدا، لەچاپدانی 
دوو كتێب بوو، بەڵام من هەر بەو بۆنەوە، كە شیعری زۆرم لە بڵاڤۆكەكاندا لە چاپ دابوو، وەرگیرام 

)ئەحمەدی، اریگەریم وەرگرتووە" و بووم بە ئەندامی كانوونی نووسەرانی ئێران. لێرەوە دیارە ك
2020 ،39). 

بەم شێوەیە بەردەوام دەبێت لە نووسین و دواتر لادەكاتەوە لە نووسین بەزمانی كوردی،       
شیعرەكانی بەهەردوو زمان دەنووسێت، خۆی جیا لەوەی، كە بەزمانی فارسی نووسیویەتی بەشێكی 

ی شیعری فارسی یۆ ئەم شیعرانە تەرخان كراوە، لەوەڵامی ئەوەی ئایا كاریگەردیوانەكەی ب
لەسەرهەبووە؟ وەك پێشتریش ئاماژەمان پێدا، دەڵێت: " بەڵێ سێبەری ئەدەبیاتی فارسی بێگومان 
بەسەر شیعرەكانمەوە هەیە، چونكە ئەگەر ئێمە سەرنج بدەین دەبینین كە شیعری كوردی شاعیرانی 

ن سێبەری شیعری عەرەبی بەسەرەوەیە و شیعری ئەوانەی، كە لەڕۆژهەڵاتی باشوری كوردستا
كوردستاندا شیعر دەڵێن، بەتایبەتی ئەوانەی كە لەبواری شیعری فارسیدا كاریان كردووە ، بەجۆرێك 

مەلەكشا لەگەڵ . هەروەها (38، 2020)ئەحمەدی، كاریگەرییان لەئەدەبی فارسی وەرگرتووە" 
شاعیرانی فارسدا بەتایبەتی ئەحمەدی شاملوو، ئەخەوان ثالث، سیاوەش كەسرایی ...هتد پەیوەندی 
پتەویان هەبووە، خۆی دەڵێت: " لە نزیكەوە لەگەڵ )سیاوەشی كەسرایی( دا ئاشنایەتیم هەبوو، لەگەڵ 

م یكەی فارسیدا پەیوەندییئەخەوان سالسدا ئاشناییم هەبوو و لەگەڵ چەند شاعیرێكی بەناوبانگی د
 .(37، 2020)ئەحمەدی، هەبوو" 

بە گەڕانەوەشمان بۆ مێژووی ئەدەبی بەراوردكاری فەرەنسی ئەوەمان بۆ دەردەكەوێت، كە        
، 2014)شوان  بەراوردی ئەدەبی لە فەرەنسا لەسەر بنەمای پەیوەندی ڕۆشنبیرییەكان پەیدا بووە""

 لێرەش دۆخەكە هەر بەو جۆرە ڕەخساوە. (23

بەهۆی بوونی ئەم پەیوەندییە بەهێزەی لەگەڵ شاعیرانی فارس و نزیكی و پێكەوە ژیانی        
هەردوو نەتەوەی كورد و فارس زۆر بەرهەم و بیری هاوبەش دێنێتە كایەوە و بەبێ ئەوەی 
تایبەتمەندی خۆیان لەدەست بدەن " لێكچوونی فاكتە ئەدەبییەكان لەوەیە كە لەسەر بنەمای نزیكی و 

كیەكیی باری كلتوریی كۆمەڵەكان و پەیوەندیی ئەدەبی و ڕۆشنبیرییانەوە بێت، ئەم باری هاو وە
نییە و  یانیی و كار لێكتریكردنیانەوە مانای تێكەڵاویچەشنی و لێك نزیكییەیان بەهۆی كاریگەر

  (.7، 2011هەرگیز ئەمە ئەوە ناگەیەنێ كە تایبەتمەندی خۆیان لەدەست بدەن" )محمد، 

یترین پێناسەی ئەدەبی بەراوردكاری و ئەركی ئەم زانستە یگەر لەم ڕوانگەیەوە بۆ سەرەتائە     
بگەڕێینەوە كە دەڵێت: "ئەدەبی بەراوردكاری بریتییە لە توێژینەوەی ئەدەبی نەتەوەیی لە پەیوەندییە 

ن چۆمێژووییەكەی لەگەڵ ئەدەبەكانی تردا، چۆن ئەم ئەدەبە بەو ئەدەبەی تر پەیوەندی كردووە؟ 
 (.10، 2008كاریگەرییان لەیەكتر كردووە؟ چی وەرگرتووە و چی بەخشیوە؟ " )معروف، 

لەژێر ڕۆشنایی ئەو بنەمایانەی كە لەپێناسەكەدا هاتووە و توێژینەوەی ئەدەبی بەراوردی        
كان، ەباسی ئەم گواستنەوانە لە ئەدەبێكەوە بۆ ئەدەبێكی تر دەكات، وەك: "واتاكانی زمانەوانی، بابەت

ەتە بۆ میژووی ڕ، ئەدەبی بەراوردكاری كرۆك و بنەوێنەكان، شێوازەكانی هونەری، بەدەردەكەون
ئەدەب و ڕەخنەی ئەدەبی، چونكە سەرچاوەی شەپۆلەكانی هونەری و هزری ئەدەبی نەتەوایەتی 

دا، بۆ هەر هەنگاو و كارێكی بەراوردكاری لەناو دنیای ئەدەبی .(10، 2008دەدۆزێتەوە" )معروف، 
پێوستمان بە دەستنیشانكردنی ئەدەبی كاریگەر و پێ كاریگەر هەیە و دەبێ بیدۆزینەوە " واتە لە 
نێوان ئەدەبی كارتێكەر و ئەدەبی كەوتووەوە بەكاریگەریدا... دیارە ئەوەی یەكەم دەبەخشێت و 

نابێ . هەرچەندە هەردووكیان سەر بەهەمان دیاردەی ئەدەبین، بەڵام تئەوەی دووەم وەردەگرێ
پرۆسەیەكی زۆر ئاڵۆزترە تا  –، كە وەرگرتن تتێكەڵ بكرێن. دەبێ ڕەچاوەی ئەوەش بكرێ

(، بۆ سەلماندن و خستنە ڕووی كارتێكردن و كارتێكراو، بۆ ئەوەی 117، 2011كارتێكردن" )محمد، 
ۆ ببە بەڵگەوە نموونەكانمان بخەینە ڕوو، دەبێت ئەو هیڵە گشتی و بنەمایانەی وەك مەرج دانراون 

كاری بەراوردكاری ئەدەب، كە پەیڕەوانی قوتابخانەی فەڕەنسی جەختی لێدەكەنەوە و وەك بنەمای 
ی بەكاری دەهێنن ئەوانیش: "ئەدەبی نەتەوایەتی سنگی كردبێتەوە و دەستی بۆ یكاری بەراوردكار

نێوان  یئەدەبی بێگانە درێژكردبێت، ئەدەبی بیگانە بوونی هەبێت، ئاشكرا كردنی پەیوەندی مێژووی
سینی ئەم دوو ئەدەبە جیاوازبێت، هۆی پەڕینەوەی ئەم كاریگەرییە چییە ئەم دوو ئەدەبە، زمانی نو

-19، 1987كردنەوە و وەرگرتنەكە چۆن بووە؟ " )گەردی، تر ئەوە دیاری بكرێت ئایا لاساییو دوا
21.) 

، شاملوو یەكێكە دەخەینەڕوو و لەسەر جەلال مەلەكشاشاملو ی ئەحمەدیكاریگەر پارەدا ملە       
لە شاعیرە گەورەكانی وڵاتی ئێران و خۆی دانی بەوەداناوە، دەڵێت: " من قوتابی نیما بووم و ئاگام 

كە لای هەمووان ڕوونە نیما  ،(53، 2013)شاملوو، بەڕۆژ ئاكرەیی، لە بیر و بۆ چوونەكانی بوو" 
وو شوێن پێ هەڵگر و درێژە پێدەری بەڕابەری تازەكردنەوەی شیعری فارسی دادەنرێت و شامل

ی شاملوودا توانیویەتی شیعری كوردی لە یڕێبازەكەیەتی و جەلال مەلەكشا لە ژێر كاریگەر
 ڕۆژهەڵاتی كوردستاندا پێ بباتە قۆناعێكی باڵاتر.

ێكدا، كە شاملوو بە بڵاوكردنەوەی بەرهەمەكانی لەگۆڤاركە مەلەكشا دەست دەكات  ،دوای ئەوەی     
، كارەكانی دەبێتە مایەی بایەخی خوێنەران و دەستەی نووسەرانی گۆڤارەكە و سەرپەرشتی دەكرد

بەجۆرێك دەبێت، " ئەحمەد شاملوو بە نووسینەكانی جەلال مەلەكشا زۆر خۆشحاڵ دەبوو، 
بەشێویەك ئەگەر لەگۆڤارەكەی جار و بار نووسینی جەلال مەلەكشا نەبووایە، لە پێشەكی نووسەر 

هێنا و دەیگوت مەخابن ئەمجارە گۆڤارەكەمان لە نووسینەكانی جەلال مەلەكشا بێ بەهرەیە" ناوی دە
لەڕووی توانای شیعریی و لیهاتووییەوە ئەم دوو شاعیرە جیا لەوەی  (15، 2020)ڕەحمانی، 

توانای مەلەكشا زۆر سەرسام پەیوەندییەكی دۆستانەی بەهێزیان هەبووە خودی ئەحمەد شاملوو بە
بووە و " لە كۆڕێكدا باسی هەڵسەنگاندنی جەلال مەلەكشای كردووە و بە شاعیرێكی گەورە و 

 .(16، 2020)ڕەحمانی،  كاریگەری داناوە"

جەلال مەلەكشا خۆی دان بەو ڕاستییەدا دەنێت، كە بەهۆی نزیكی لە ئەحمەد شاملوو شیعرەكانی     
بەرەو پێشەوە چوون و لەم بارەوە دەڵێت: " بەتایبەت شیعرم كاتێك نەختێك بەرەو پێش جوڵایەوە، 

دا بەرپرسی لاپەڕەی ئەدەبییەكانی بوو لەگەڵ شاملوو لە گۆڤاری )خووشە( ئەو كاتە بوو كە
لەبارەی پەیوەندی خۆی و ئەحمەد شاملوو، جەلال مەلەكشا . (37، 2020)ئەحمەدی، ئاشنابووم" 

دەڵێت: " هەر لەو كاتەوە لەگەڵ شاملوودا پەیوەندییم هەبوو و شاملووم دەناسی و چەند جارێكیش 

كە دەچوومە تاران لەگەڵ یەك دانیشتنمان هەبوو و هاتوچۆی یەكترمان دەكرد و پیاوەتی هەبوو لە 
 .(37، 2020)ئەحمەدی، هەمبەر مندا" 

ی )نیما یوشیج( یز لە تاران لە دایكبووە لەژێر كاریگەر1925ئەحمەد شاملوو " لەساڵی      
نویكەرەوەی شیعری فارسی پەرەی بە توانا شیعرییەكانی خۆی داوە و توانیویەتی ماوەی پێنج دەیە 

ز لەكەرەج 2000وەك یەكێك لە شاعیرە هاوچەرخ و نوێخوازەكانی وڵاتی ئێران بناسرێت و لەساڵی 
 1951هەرچی تایبەتە بە ژیانی جەلال مەلەكشا " لە ساڵی  .(35، 2014)تــەها، كۆچی دوایی كردووە" 

زایینی لە گوندی مەڵووشان )مەلەكشان(ی سەر بەشاری سنەی ڕۆژهەڵاتی كوردستان لەدایكبووە، 
لە تەمەنی شانزە ساڵیەوە ڕووی كردۆتە شاری شیراز و بووە بەئەندامی دەستەی نووسەرانی 

ساڵ بەردەوام بووە و تا دواتر پەیوەندی دەكات بە گۆڤاری گۆڤاری شاری شیراز بۆ ماوەی حەڤدە 
زایینی تەنها شیعری بەزمانی  1979دونیای سووخەن بە سەرنووسەری ئەحمەد شاملوو و تا ساڵی 

ساڵی كۆچی دوایی دەكات و لە گوندەكەی خۆی  69لە تەمەنی  2020-10-31فارسی نووسیوە، لە 
 . ئەوەی ئێمە دەمانەوێـت جەختی لێبكەینەوە(22، 2020)ڕەحمانی، مەلەكشان بەخاك دەسپێردرێت" 

ی شاملوو لەسەر جەلال مەلەكشا بەدی دەكرێت، یئەو بوارانەیە، كە زۆر بەڕوونی كاریگەر لێرەدا
كاری و گۆڕانبەڵام دەبێت ئەو ڕاستییە بڵێین، كە جەلال مەلەكشا لە هەر وەرگرتنێكدا توانیویەتی 

داهێنانی تێدا بەرجەستە بكات و گیانێكی خۆماڵییانەی تیا بەدی بكرێت و مۆركی تایبەتی خۆی 
 پێوەبێت.

 بوارەكانی كاریگەری ئەحمەد شاملوو لەسەر جەلال مەلەكشا:دووەم: 

 :وێنەی شیعری 
 ،شیعرییەیەكێك لەو بوارانەی كە جەلال مەلەكشا كەوتۆتە ژێر كاریگەری شاملووە وێنەی      

ی كە " مەبەست لێی ئەو وێنە و ئەندێشە خەیاڵییەیە بۆ هەر شتێك، كە زۆر نزیكە یوینەی شیعر
لێیەوە، واتە نەخش و وێنەی كەسێك یان شتێكە وەك ئەوەی لە ئاوێنەدا بیبینی، كە دواجار ئەو 

، 1392 ،)داد وەسف و بەراوردكارییە خەیاڵیەی دەبێتە هۆی ڕۆڵ بینین لە هزری خوێنەر و گوێگردا"
كە لای  ،ئەگەر سەرنجی هەر دوو دیوانی ئەم دوو شاعیرە بدەین بەر وێنەیەك دەكەوین (139

شاملوو هەیە و لای جەلال مەلەكشا بەهەمان شێوە یان زۆر نزیك لەوەوە وەرگیراوە و 
 داڕێژراوەتەوە، بۆ نموونە شاملوو 

( كە بۆ عەباس 3 -)گۆڤاری بچوك ( لەشیعری1966-1965لە دیوانی )قەقنەس لە بەر باراندا 
خۆی كردۆتە سەرشان و بۆ گۆڕستانێك  لاشەیی هێناوە كە یجوانمردی نووسیوە وێنەیەكی شیعر

 دەگەڕێت و دەڵێت:

 دەقی شیعرە بەزمانی كوردی بەم شێوەیەیە:  دەقی شیعرەكە بەزمانی فارسی بەم شێوەیەیە:
 بە هنگامی كە همجنس باز و قصاب

 لاشەبر سر تقسیم 
 خنجر بە گلوی یك دیگر نهادند

 من جنازەی خود را بر دوش داشتم
 و خستە و نومید

 گورستانی می جستم.       
 (575، 1384)شاملوو، 

 لەو كاتە دا كە قەساب و هاو ڕەگەز باز
 لە بەشینەوەی كەلاكدا

 خەنجەریان خستە سەر قوڕگی یەكدی
 من مەیتی خۆمم لەسەر شان بوو

 شەكەت و نەومید
 لە گۆڕستانێك دەگەڕام.         

 (387، 2013)شاملوو، بەڕۆژ ئاكرەیی، 
 

  
(ی داناوە و هەمان وێنەی وەك خۆی 1986مەلەكشا بەسوود وەرگرتن لەم وێنەیە شیعری )بێ وڵات 

 وەرگرتووە و جارێكی دیكە داێڕشتۆتەوە و دەڵێت:
 چل ساڵە من

 تەرمی خۆمم لە كۆڵ ناوە
 دەیگێڕم و ئەشك ئەڕێژم

 ڕێگەی دووری تەمەن ئەبڕم
 بستێ خاكم دەست ناكەوێ
 ئەم جەستە پڕ لە ئازارەی

 (31، 1391)مەلەكشا،                تیا بنێژم!                                   
لەم دوو نموونەی پێشوودا سەرنجی ئەوەدەدەین هەردوو شاعیر هەست بەنامۆیی قووڵ دەكەن      

ی نائومێدی بە جۆرێك زاڵ بووە بە سەریاندا تەنانەت لە دوای مەرگیش لەوڵاتی خۆیاندا، هەست
و ئۆقرە بگرێت  خودی ماوەی ژیانیان وەك  نشوێنێك شك نابەن جەستەی خۆیانی تێدا بنێژ

مەرگێگی بێدەنگ و بەردەوام وایە و ئەم جەستە مردووەی خۆیان بە كۆڵیانەوەیە و لەگەڵ خۆیاندا 
 دەیگێڕن.

تردا ئەحمەد شاملوو، كە لە )غەزەلی سڵاو و ماڵئاوایی(دا وێنەی ژیانمان بۆ دەخاتە  لە وێنەیەكی     
 و هیچی تر، دەڵێت:  ێتڕوو و ژیان بە چركەساتێك لە نێوان سڵاوێك و ماڵئاواییەك دەچوێن

 دەقی شیعرەكە بەزمانی كوردی بەم شێوەیەیە: دەقی فارسییەكەی بەم شێوەیەیە:
 با درودی بە خانە می ائی و 

 با بدرودی                          
 خان را ترك می گوئی.

 ای سازندە!
 عمر منظه ى لح

 بە جز فاصلەی میان این درود و بدرود نیست:
 ی واقعی است لحظهاین 
 لحظه دیگر را انتظار مى كشد. كە 

 (548، 1384)شاملوو، 
 

 بە سڵاوێك دێیتەوە ماڵ و 
 بە ماڵئاواییەك                        

 ماڵ بەجێ دێڵیت.
 ئەی سازێنەر!

 چركە ساتی تەمەنی من
 جگە لەمەودای نێوان ئەم سڵاوە و ماڵئاواییە نییە:

 ئەمە ئەو چركە ساتە ڕاستینەیە
 كە چاوەڕێی ساتێكی دیكەیە.    

 (330، 2013)شاملوو، بەڕۆژ ئاكرەیی، 

 
بەهەمان گوزارشت دووبارە دەبێتەوە و ژیان وا وێنا دەكات كە بریتییە  ئەم وێنەیە لەلای مەلەكشا

 لەماوەی نێوان ڕووداوی هاتنە دنیا و ڕووداوی مردن، لە شیعری )دوو تابلۆی ژیان( دا دەڵێت:
 چاوەڕوانین!

 هەموو كاتەكانی ژینمان
 چاوەڕوانی ڕووداوێكین

 ڕووداوەكان ڕوو دەدەن و
 ئێمە هەروا چاوەڕوانین!
 لەدایك بوون، ڕووداوێكە
 مردن ڕووداوێكی دیكە

 (85، 1391)مەلەكشا، ژین مەترسی نێوان ئەو دوو ڕووداوەیە!                   
لەم دوو وێنەیەوە هاوڕایی هەردوولا دەبینین لە وێنا كردنی ژیان لە نێوان ساتی لە دایكبوون و 

، مردن( وەك یەك دەبینین و لەیەكی مردنی هەكەرسێكدا هەرسێ ڕووداوەكە )لەدایكبوون، ژیان
 جوداناكەنەوە.

لەوێنەیەكی تردا شاملوو وێنای تاریكی شەو و تەنیاییمان بۆدەكات لە شیعری )لعنت(دا بەم جۆرە     
 دەنووسێت:

 در تمام شب چراغی نیست
 در تمام شهر نیست یك فریاد

 (155هـ، 1398)شاملو،  لمت دوست!ظای خداوندان خوف انگیز شب پیمان 
*** 

 دەقەكە بەزمانی كوردی:
 لە هەموو شەودا چرایەك نییە

 لە هەموو شاردا
 هاوارێك نییە

 ئەی خواوەندە ترسناكەكانی شەو بەڵێن و تاریكی دۆست
خۆی ز نووسیویەتی، هەمان وینە دەهێنێت و بێدادی 1992مەلەكشا لە شیعری )قەقنەس( دا لە ساڵی 

 لە دەستی شەوە زەنگ و تەنیایی ڕادەگەیەنێت و دەڵێت:
 تاریكە و شەوەزەنگ

 گەلەگورگ
 دەوریان لێداوم

 چرایەك ناسووتێ،
 چرای دەروونی خۆم نەبێ. ...

 چرایەك ناسووتێ
 باش ڕێگا نابینم

 پەروانەی بێ ئۆقرەم
 چەواشەی ئەوینم

 گەلە گورگ
 خێڵی سەگ

 (88هـ، 1391)مەلەكشا،  ڕێگەیان تەنیوم                           
بەڵام لەگەڵ وەرگرتنی وێنەكەدا هەست بەوەدەكەیت، كە مەلەكشا بێ دەسەڵات نەوەستاوە و داهێنان 

ی، كە هەمیشە لەلای مەلەكشا ئامادەیی هەیە یو ئیزافەی بۆ كردووە و وەك گیانێكی بەرگری خواز
 دەروونی خۆی داگیرساوە و ڕێگای ژیانی بۆ ڕۆشنكردۆتەوە.چرای 
 ناونیشان: 
ناونیشان ڕەگەزێكی گرنگی دەقە كە زۆر جار وەك كلیل و شوناسێك وایە بۆ دەقەكان ئەگەر      

سەرنجی دیوانی هەردوو شاعیر بدەین دەبینین چەندین ناونیشانی دووبارە و هاوشێوە بەدی 
ناواخنیش دا وێنەكان و بابەتەكانیان هاو شێوە و ڕەنگدانەوەی ئەحمەد دەكەین، كە زۆر جار لە 

 شاملووە لەسەر خودی جەلال مەلەكشا.
لە كۆی بەرهەمە شیعرییەكانی مەلەكشا لە دیوانە شیعرییەكەیدا بەشی كوردییەكەی ناوی )زڕەی 

ەكی ناو ئەمەش لە ژێر ڕۆشنایی چەند نیوە دێڕ و دەستەواژەی كە زنجیری وشە دیلەكان(ە،
 شیعرەكانی شاملوو وەرگێراوە كە دەڵێت:

 دەقی شیعرەكە بەزمانی كوردی دەقی شیعرەكە بەزمانی فارسی
 دوست داشتن زندان شعر 

 با زنجیرهای گران اش:
 ظزنجیر الفا -

 (60هـ، 1398)شاملو،  زنجیر قوافی...-

 خۆشویستنی زیندانی شیعر
 زنجیرە قورسەكانییەوەبە 

 زنجیری پەیڤەكان -
 (112، 2013)شاملوو،  زنجیری سەرواكان-

 یان  دەڵێت:

 مانست بەصدای زنجیربردەگان می كەطنین اش

 (73هـ، 1398)شاملو، بە شك افتادە بود. 

 زنجیری كۆیلەكان دەچووكە زایەڵەی لە زڕەی 

 (120، 2013)شاملوو، كەوتبووە گومانەوە. 

ئەگەر سەرنج لە وێنەی یەكەم بدەین بەر ئەو بۆ چوونە دەكەوێن، كە شاملوو )شیعر بە زیندانی      
وشە دادەنێت و كە تیایدا پەیڤەكان و سەرواكان بە زنجیر بەستراونەتەوە( لەهەمان كاتدا ناوی بەشە 
 كوردییەكەی دیوانی مەلەكشا زڕەی زنجیری وشە دیلەكان هەمان بۆچوونی شاملووە، چونكە
مەلەكشا وشەكانی ناو دیوانەكەی وەك بەندییەك و دیوانەكەی وەك بەندیخانەی وشەكان دەبێنێت، 

 كە بەزنجیر بەستراونەتەوە. 

ئەوەی پەیوەستە بە ناونیشانەوە، ئێمە هەوڵدەدەین ناونیشانە هاوبەشەكان لەلای هەردوو      
هەمان ناونیشانیان هەیە بخەینە شاعیر لە خشتەیەكدا بخەینە ڕوو دواتر ناوەرۆكی شیعرێك، كە 

 ڕوو و لەبارەیانەوە بدوێین.
 

 ناونیشان لەلای جەلال مەلەكشا ناونیشان لەلای ئەحمەد شاملوو
 ،148، 146، 144، 142شەوانە، ل 

 173تەنیا، ل 
 557قەفەز، ل 
 342ژوان، ل 

 316من و تۆ، ل 
 400تاسە، ل 

 230هاوارێك، ل 
 137لەسێدارەدان، 

 175شەو، 
 229، 214، 50یایی، ل تەن

 230، 163چریكەی نێو قەفەز، ل 
 220، 96ژوان، ل، 
 116من و تۆ، 

 38گۆڕیچەی تاسە، ل، 
 98، 67گازاندە، ل 
 142ئیعدامی، ل 

ئێمە لێرەدا تەنها شیعری )قەفەز( لای هەر دوو شاعیر وەك نموونە وەردەگرین و دەیانخەینە ڕوو، 
ئەحمەد شاملوو بەم شێوەیە دیالۆگی نێوان خۆی و باڵندەی نێو قەفەز ( 1985لەدیوانی )لەئاستانەدا 

 دەستپێدەكات و دەڵێت:
 

 دەقی شیعرەكە بەزمانی كوردی دەقی شیعرە بەزمانی فارسی
 قفس

 قفس قفس این قفس ...
 پرندە
 در خواب اش از یاد می برد     

 من اما در خواب  می بینم اش،
 كە خود
 بە بیداری       
 بە كمال امنقشی 

 از قفس.         
 از ما دو
 -كدام ؟ 

 تو كە زندان ات تو را زمزمە می كند
 یا من

 كە غریو خود را نیز
 نمی شنوم ؟             

 تو كە زندان ات مرا غریو می كشد،
 یا من

 كە زمزمەی تو
 در این بهاران ام          

 -مجال باغ و دماغ سبزەزارنمی دهد ؟
 از ما دو
 (1005، 1386)شاملوو،  كدام؟       

 قەفەس
 قەفەس  قەفەسە ئەم قەفەسە...

 باڵندە
 لەخەودا فەرامۆشی دەكا    

 من بەڵام لەخەودا دەیبینم،
 چونكە خۆم

 لە وشیاریدا         
 نەخشێكی تەواوم 

 قەفەس. لە         
 من و تۆ 
 -كاممان ؟

 تۆ كە زیندانەكەت سۆزەت دەكا
 یان من

 خۆیشم كە هاواری
 ناگاتە گوێم؟            

 تۆ كە زیندانەكەت هاوارم دەكا،
 یان من

 كە سۆزەی تۆ
 لەم بەهارانەدا          

 -دەرفەتی باخ و دەماغی سەوزە زار نادا ؟
 لە ئێمە هەردووكمان 

 (558 ،2013ئاكرەیی، )شاملوو،كاممان؟ 
 

بەهەمان ناونیشان لە شیعری )چریكەی جەلال مەلەكشا بەسوود وەرگرتن لەناوەرۆكی شیعرەكە و 
 ( بەسەرهاتی خۆی و باڵندەی نێو قەفەز دەگێڕێتەوە و دەڵێت:1992ناو قەفەز 

 هەموو شەوێ
 لەئەو دیوی دیوارەوە

 باڵندەیەكی دیلی قەفەز، تێی دەچریكاند!
 بەستەكانی

 ڕووداوانی نیشتیمانی خوێن و ئاگر و هەڵمەت بوون
 لاوك، حەیران، سیاو چەمانەی

 ئەكرد بەپرد
 هەڵگورد دەستی شاهۆی ئەگرت

 لەگەڵ قەندیل، بەسەر پردا
 بۆلای چیای ئاگر ئەچوون!

 هەموو شەوێ
 منیش لە پشت دەلاقەی ژوورەكەمەوە

 زنجیری دیلیم دەپساند و
 ئەسپی خەیاڵم زین دەكرد

 بەشاڕێگەی حەنجەرەی ئەو باڵندەدا
 بۆ نیشتیمان ئەچوومەوە

 دوێنێ شەوێ
 بۆنی ماتەمی لێ ئەهاتشەو بۆنی خەم، 

 تا بەیانی چاوەڕوان بووم
 دەنگی باڵندەكە نەهات

 ئەوڕۆ بیستم
 لەكازیوەی سپێدەدا

 باڵندە دەنگ خۆشەكەیان سەر بڕیوە
 بۆ تێكدانی بنكەی سووری بەستەكانی

 (164، 1391)مەلەكشا،ڕەگ بە ڕەگی حەنجەرەیان هەڵدڕیوە. 
ییەكەدا بە شێوەی گێڕانەوە دەست پیدەكات و لە ئەگەر سەرنج بدەین لە هەردوو دەقە شیعر     

هەردوو دەقەكە دا باسی لە باڵندەیەكی دیلی ناو قەفەز و كەسێكی بەڕواڵەت ئازاد دەكرێت لە 
دا بەڵام هەردوو شاعیر كە خۆیان لە ڕواڵەتدا ئازادن هەست بە دیلی و زیندانی و تەنیاییەكی ەدەرەو

د دەكەن و حەیران و سەراسیمە وەستاون لەنێوان دیلی زۆر دەكەن هەردوو لا گفتوگۆ و بەراور
كامیان دیلتر و بەندتربن، بەڵام ئەوەی لای جەلال مەلەكشا  تخۆیان و باڵندەدا و نازانن ئاخۆ ئەبێ

جیاوازە، شاعیر هاتووە وێنەكە گیانێكی كوردی و كوردەوارییانەی كردووە بەبەر شیعرەكەی 

تێكەڵكردووە وەك: لاوك، حەیران و سیاوچەمانە. هەروەها  شاملوودا و چەند ڕەمزێكی كەلەپووری
ی و مانەوە بەكار هێناوە لەوانە: هەڵگورد، یناوی چەند لووتكە چیایەكی وەك ڕەمز و هێمای بەرەنگار

شاهۆ، قەندیل و چیای ئاگری، دواتر لای مەلەكشا لە كۆپلەی كۆتاییی شیعرەكەی مەرگی باڵندەكە 
 ژدەی لە دایكبوونێكی نوێ بەوەی كە دەڵێت:جارێكی دیكە دەكاتەوە بەم

 ئیمشەو دڵم دەكوركێنێ
 باڵندەیەكی باڵ و پەل و پۆ خوێناوی

 لەسەر لقی شیعرێكی پرتاسە و نەگوتراوم
 (164، 1391)مەلەكشا،هەڵنیشتووە و دەچریكێنێ!  

 : تەكنیكی شیعری 
یەكێك لەو بوارانەی كە مایەی كەوتنە ژێركاریگەری شاعیرێكە بۆ شاعیرێكی تر تەكنیك و      

هونەری شیعرییە، بۆیە زۆر جار شاعیران هەوڵی نوێكردنەوە و گۆڕانكارییان داوە لە دەقی شیعری 
ونەری " كومەڵێك ڕێوشوێن و ه ، كە بریتییە لەخۆیاندا لەرێگای تەكنیكی شیعرییەوە چونكە تەكنیك

ئەدەبی جۆراوجۆرن كەوا بنیاتی دەقی شیعریی پێكدەهێنن و یەكانگیریی و ئۆرگانیكی فۆرم و 
ناوەرۆك بەدەقی شیعری دەبەخشێت. تەكنیكی شیعری بەگوێرەی قۆناغ و قوتابخانە ئەدەبییەكان 

 ( شیعری نوێ و هاوچەرخی144، 1397 ،)دەشتی, بەرزنجی و مەحموودهاتوون و پەرەیان سەندووە"
كوردی بەچەندین قۆناغ و وێستگەدا تێپەڕیوە تا ئەم شكڵ و شێوەی بەخۆیەوە گرتووە و لێرەشدا 

لای جەلال مەلەكشا بەدی دەكرێت لەم بوارەشدا  یو بەردەوام دەبێت لە گۆڕاندا، ئەوە تناوەستێ
ی تەكنێكوە و لەو ڕووەوە هەوڵی بەرجەستەكردنی چەند ەی ئەحمەد شاملوویكەوتۆتە ژێر كاریگەر

 نوێی داوە لە شیعرەكانیدا لەوانە:
 _:خاڵبەندی 
یەكێك لەو تەكنیكانەی كە لەدەقی هەر نووسینێك و بەتایبەتر لە دەقی شیعرییدا بەكاردێت      

هونەری خاڵبەندییە، كە یارمەتی ئەوەدەدات واتای وشەكان بەو جۆرە بێت، كە شاعیر مەبەستییەتی 
ی ئەحمەد شاملوو هەیە و بەم شێوەیە لە دیوانی )ئیبراهیم لە گوزارشتی لێبكات، ئەم هونەرە لا

( بەم جۆرە خاڵبەندی بەكار هێناوە و ئێمە لێرەدا هەر دوو دەقە فارسی و وەرگێڕانە 1969ئاگردا 
 نی زیاتر:كوردییەكە دەخەینە ڕوو بۆ بەرچاو ڕوو

 
 اه،اسفندیار مغموم ! ->>

 تو را ان بە كە چشم
 فرووچوشیدە باشی!<<

 
 ایا نە ->>

 ئاهـ، اسفندیاری خەمبار! ->>
 چاترە تۆ

 چاوت لێك نابن!<<
 

 ئایا نا ->>

 یەكی نە           
 بسندە بود                 

 كە سرنوشت  مرا بسازد؟
 من 

 تنها فریاد زدم
 نە!                

 من از
 فرورفتن      

 تن زدم.                 
 (694، 1364)شاملو،

 نایەك           
 بەس بوو                 

 كە چارەنووسی من بسازێ؟
 من 

 بەس هاوارم كرد
 نا!                

 من سڵم
 لە ڕۆچوون       

 كرد.                 
 (444، 2013)شاملوو، بەڕۆژ ئاكرەیی، 

 
 

لەشیعری )كاروان جەلالی مەلەكشا بەهەمان شێوە سوودی لەم ئەزموونە بینیوە و بۆ نموونە 
ز(  زۆر بەوردی بایەخی بە 1998-ز( و هەروەها لە شیعری )ئاخاوتن لە ئەوین1990 -كاروان

 هونەری خاڵبەندی داوە و بەم شێوەیە:
 

 كاروان، كاروان!
 كێ نووستووە، كێ بێدارە؟         

 ئەم ڕێگایە پێدا دەچن...         
 (164، 1391)مەلەكشا،نەكەی پارە! هەر ڕێگا كۆ                              

 یان
 دەتەوێ، لە ئەوێن بپەیڤی؟          

 ڕاوەستە بابزانم،
 لە پشتی دەركەوە

 (120، 1391كۆڵەیان لێ نە گرتووین؟  )مەلەكشا،                               
 :تۆبۆگرافیا 
یەكێكی دیكە لەو تەكنیكانەی، كە لای ئەحمەد شاملوو هەیە تۆبۆگرافیای شیعرەكانییەتی، كە      

ەبنە "دئەمەش دەبێتە مایەی گۆڕانكاری لە ئاسۆی چاوەڕوانی خوێنەر و ئاسۆیەكی نوێ دێنێتە دی، 
" هۆی سەرهەڵدانی شیعرێكی نوێ، كە جیاوازە لە ئاسۆی چاوەڕوانی دەق و خوێنەری پێش خۆی

ئەویش خۆی لە پەرتكردنی ڕستە بۆ وشە و زۆر جار بڵاوە پیكردنی (، 22، 2014)بەرزنجی، 

وشەكانی بە شێوەیەكی نوێ بەسەر ڕووی لاپەڕەكاندا بەدی دەكەین وەك لەم نموونانەدا دەیانخەینە 
 ڕوو:

 دەقی شیعرەكە بەزمانی كوردی دەقی شیعرەكە بەزمانی فارسی
 دوست داشتن مردم

 ندكە می میر
 اب می شوند            

 و در خاك خشك بی روح
 دستە دستە   

 گروه گروه              
 انبوە انبوە                       

 فرو می روند 
 فرو می روند و              

 فرو                           
 می روند                             

 دوست داشتن سكوت زمزمە و فریاد
 (43، 1384)شاملوو، 

 خۆشویستنی خەڵك 
 كە دەمرن

 دەبن بە ئاو و        
 لە خاكی وشكی بێ گیاندا

 دەستە دەستە 
 چین چین              

 پۆل پۆل                     
 ڕۆدەچن

 ڕۆدەچن و        
 ڕۆ               

 دەچن                  
 خۆشویستنی بێدەنگی و سۆز و هاوار  

 (112، 2013)شاملوو، بەڕۆژ ئاكرەیی، 
 دختران رفت و امد

 در دشت مزدە!                
 دختران شرم
 شبنم             

 افتادەگی                  
 –رمە!                             

 (107، 1384)شاملوو، 

 كچانی هاموشۆ
 لە دەشتی تەم گرتوودا!       

 كچانی شەرم
 شەونم           

 داهێزان                 
      -مێگەل!                         

 (131، 2013)شاملوو، بەڕۆژ ئاكرەیی،  
 

لەلای جەلال مەلەكشا ئەم تەكنیكی پەرتكردنی گشت بۆ بەشە بە ڕستەوە نەوەستاوە بەڵكو       
شاعیر هاتووە وشەكان پەرتدەكات بۆ پیت و بەم شێوەیە لەسەر ڕووی پەڕەكان بایەخ بەم لایەنە 

ە ل تۆبۆگرافییە دەدات، كە لەشیعری )من دڵداری كوردستانم( و ) بێ قەرار(، چەند شوێنێكی تردا
دیوانەكەی ئەم هونەرەی بەكار هێناوە و لەگەڵ ڕێنووسەكەدا مانایەكی وێنەیی بە وشە پەرتكراوەكە 
بەخشیوە دەتوانین بلێین لەتەك وەرگرتنەكەدا جۆرێك لە داهێنانی تێدا كردووە، زیاتر ئەو وشانەی 

، چۆڕ( ی پەرتكردووە، كە وەك یەكەیەك بۆ پێوانەی ئاو بەكاردێن، بۆ نموونە وشەی )دڵۆپ
 پەرتكردووە بەم شێوەیە:

 سنورەكان بشێوێنن
 كورد بنەڕەتی جیهانی ناو

 خۆی لە چینی دیوارەكاندا پڕووكا
 بوو بە خوێن و 

 د
 ڵ  

 ۆ      
 پ        

 د           
 ڵ              

 ۆ                
 پ                   

 بە سەر هەموو دنیا تكا!
 من دڵداری كوردستانم

 تەكەم پێدەنەوەوڵا
 نەخشەی جیهان بخوێنن و ...

 (164، 1391)مەلەكشا،سنورەكان شی كەنەوە!  
 یان

 تۆ دەریامی
 منیش زامێكی ناسۆرم

 تینووی قومێ، تنووكەیێ
 چ

 ۆ   
 ڕ     

 ێ       
 (105، 1391ئاوم!  )مەلەكشا،           

 _:ئاوازی ناوەوە 
ا، ار دەهێنێت لەم بوارەدبەشیعرەكە شاعیر ئەزموونی خۆی بەكنی مۆسیقایەك یلەپێناو بەخش       

ئاسانی لەدەربڕین و جەختكردنەوە لەوەی دەیەوێت گوزارشتی لێبكات،  ،سەرنج ڕاكێشانی خوێنەربۆ 
بەم جۆرە "ئاوازی ناوەوەی شیعر خۆی لە ڕێكخستن و بەدوای یەكدا هاتنی وشە و دەستەواژە و 

، یان لە دووبارەكردنەوەی وشەیەك و تڕستەكانی ناو دێڕ و نیوەدێڕەكانی شیعردا دەنوێنێ

ند دەنگێك، كە چەند جار دووبارە دەبنەوە جا ئەو دەنگانە بزوێن دەستەواژەیەك و دەنگێك یان چە
یان نەبزوێن بن، جۆرە ئاواز و مۆسیقایەكی سازگار و خۆش پێكدەهێنن، كە لیهاتوویی و توانا و 

لە شیعری نوێدا ئەم هونەرە . (146، 2007)محمود، دەسەڵاتی شاعیر لەو داهێنانەدا نیشان دەدات" 
فۆڕمی نوێی هەیە و جیاواز لە هونەرە ڕەوانبێژییەكان وشەیەك یان دەستەواژەیەك، كە شاعیر 
خۆی دەیەوێت، چەند جارێك وشەكان دووبارە بەكار دەهێنێتەوە بۆ هینانەدی مەبەستە شیعرییەكەی 

عری )بڕوانە(دا ( ی ئەحمەد شاملوو كە لە شی1947 -وەك ئەم نموونەیە لە دیوانی )هەوای تازە
 دەڵێت:

 دەقی شیعرەكە بە زمانی كوردی دەقی شیعرەكە بە زمانی فارسی
 سال بد
 سال باد

 سال اشك
 سال شك.

 های دراز و استقامت های كموزسال ر
 سالی كە غرور گدائی كرد.

 سال پست
 سال درد            

 سال عزا                   
 سال اشك پوری

 سال خون مرتضی
 كبیسە ...سال 

 (211، 1384) شاملوو، 

 ساڵی بەد
 ساڵی با

 ساڵی فرمێسك
 ساڵی گومان

 ساڵی ڕۆژە درێژەكان وخۆڕاگرییەكورتەكان
 ساڵێك كە لوتبەرزی سواڵی كرد

 ساڵی پەست 
 ساڵی ژان           

 ساڵی پرسە                 
 ساڵی فرمێسكی پورێ
 ساڵی خوێنی مرتضا

  ساڵی پڕ ...
 (158، 2013بەڕۆژ ئاكرەیی، )شاملوو، 

 
 ( جار وشەی ساڵ هاتووە و دووبارە بۆتەوە.13ئەگەر سەرنج بدەین لە دەقە شیعرییەی سەرەوەدا )

 ( جار وشەی )دڵ( بەكار دەهێنێت و بەم شێوەیە دەنوسێت:9( )1955 –یان لە شیعری ) ماڵئاوایی 
 بۆ ژیان دوو دڵ گەرەكە

 بكرێدڵێك كە حەزبكا، دڵێك كە حەزی لێ 
 دڵێك كە ببەخشێ، دڵێك كە وەربگرێ
 دڵێك كە بدوێ، دڵێك كە وەڵام بداتەوە

 دڵێك بۆ من، دڵێك بۆ مرۆڤێك كە من گەرەكمە
 (189، 2013)شاملوو، بەڕۆژ ئاكرەیی،  تا هەست بە هەبوونی مرۆڤ لەلای خۆم بكەم.

نگی داوەتەوە كەخۆی ئەم جۆرە تەكنیكە لەلای جەلالی مەلەكشا لەشیعری )سوارۆ(دا بەم شێوە ڕە
 لە دووبارەكردنەوەی ناوێكدا دەبینێتەوە و  دەنووسێ:

 سوارۆ گڕێكە كە شەو ڕادەماڵێ
 سوارۆ شەمێكە كە سیبەر سەردەبڕێ

 سوارۆ سەمای عیشق و خوێنە
 سوارۆ پەیامی بەهارە

 (64، 1391)مەلەكشا، سوارۆ چرۆی بەر بەرۆكی ژیان و گووڵووكی ئەوینە  
دا وشەی )سوارۆ( پێنج جار دووبارە بۆتەوە هەروەها لە شیعری )زیندان(دا، دەبینین لەم شیعرە

وشەی زیندانی چەند جارێك دووبارەكردۆتەوە خستویەتییە دوای ئەو وشانەی، كە خۆی 
 مەبەستییەتی بەم شێوەیە:

 دنیا، زیندان!
 وڵات، زیندان!
 شار، زیندان و
 خانوو، زیندان
 ئاخ، نازانم...
 زەمانگەر بتوانێ مشكی 

 تیمانی ژەنگ گرتووی قەفەز
 لێك بپچڕێ
 باڵندەی دیل

 (219، 1391)مەلەكشا،بۆ كوێ دەفڕێ؟! ...  
و لەلای جەلالی مەلەكشا  تئەم هونەرە بەشێوەیەكی بەرچاو لە دیوانەكانی ئەحمەد شاملوو دەبینرێ

گیانێكی بەهەمان شێوە ڕەنگی داوەتەوە و شاعیر توانیویەتی لە تەك وەرگرتنی هونەرەكەدا 
 خۆماڵییانەی بەبەردا بكات.

ێكدا توانیویەتی وبۆیە لەتەواوی وەرگرتنەكاندا ئەوە بەدی دەكرێت كە شاعیر لەهەموو هەنگا     
دەسەڵاتی شاعیرانە و هونەرمەندانەی خۆی بەسەر وەرگرتنەكەدا بسەپێنیت و مۆركی خۆی پێوە 

 دیاربێت.

بەهۆی پەیوەندی پتەو و دۆستانەی لەگەڵ شاعیر ئەحمەد جەلال مەلەكشا دەكرێت بە پوختی بڵێین: 
ی یی ئەم شاعیرە و لەچەند بوارێكدا بەڕوونی ئەم كاریگەریشاملوو بەتەواوی كەوتۆتە ژێر كاریگەر

لە بواری وێنەی شیعرییدا چەندین وێنەی شیعریی دەبینین كە ، و پێ كاریگەر بوونە بەدی دەكرێت
لە بواری ناونیشانی ، ووی وەرگرتووە و بەكاری هێناوەتەوەمەلەكشا وەك خۆی لە ئەحمەد شامل

شیعری ناونیشانی دووبارەی زۆر دەبینین كە لای شاملوو بەكار هاتووە و بەهەمان شێوە لای 

تەنانەت ناونیشانی ، مەلەكشا بەكار هاتۆتەوە و زۆر جار دەقە شیعرییەكان هەمان ناوەرۆكیان هەیە
لە ڕووی ، و دەربڕینێكی شاملوو، وەرگرتووە واژەچەند دەستەبەشە كوردییەكەی دیوانەكەی لە 

تەكنیكی شیعرییەوە لە چەند بوارێكی وەك خاڵبەندی، توبۆگرافیای شیعریی و ئاوازی ناوەوەی شیعر 
دووبارەكردنەوەی وشە و دەستەواژە مەلەكشا سوودی بینیوە لە ئەحمەد شاملوو و ئەم هونەرانەی 

 ی خۆی پێبەخشیون.وەرگرتووە و مۆركێكی تایبەت
 

لەسەر جەلال  ی كوردستانی بزاڤ و بزوتنەوە ئەدەبییەكانی باشووریكاریگەرپاری سێیەم: 
 مەلەكشا

و پێشكەوتندایە ئەمەش لە ئەنجامی گۆڕانی باری   نئاشكرایە كە ژیان بەردەوام لە گۆڕا     
ئابووری و سیاسی و ڕۆشنبیری و كۆمەڵایەتییەوە ڕوودەدات. بێگومان ئەوەی ئەمڕۆ نوێیە لە 

 "لەئەدەبدا بەگشتی و شیعر بەتایبەتی داهاتوودا كۆن دەبێت و شتی تازە شوێنی دەگرێتەوە. بەمجۆرە
تی و ئابوری كۆمەڵگاوە دێتە ئاراوە و شاعیریش وەكو لە ئەنجامی بارودۆخی سیاسی و كۆمەڵایە

كەسێكی ڕۆشنبیرو شارەزا زوو درك بەو ڕەوتی گۆڕانكاریانە دەكات چونكە لەگەڵ پەیوەندییەكان 
، 2006)عەزیز،  دەژی، لەگەڵ دەربڕینی بەرهەمەكانی ئاوێتەی دەكات"  داو بیروباوەڕی شارستانیەتی

لەهەر سەردەم و قۆناغێكدا بەپێی پێویستی ئەو سەردەم و قۆناغە بزوتنەوەیەكی نوێگەری  . (137
سەری هەڵداوە، كە لەگەڵ بیروباوەڕو ڕادەی شارستانی و ڕۆشنبیری ئەو كۆمەڵگایەدا بگونجێت و 
دەربڕی گیروگرفتەكانی خەڵكی بێت. گەلی كوردیش هەمیشە هەوڵی داوە لەگەڵ گۆڕانكارییەكاندا 

    ت و هەوڵی داهێنان و  بەرجەستەكردنی دیاردە نوێیەكان لە شیعردا بدات.بڕوا

ا " لەسەرەتاوە ت ئەگەر  سەرنج لە ئەدەبی كوردی بەتایبەتی شیعری كوردی بدەین دەبینین      
كۆتایی جەنگی یەكەمی جیهانی سەر بەڕیبازی )كلاسیك( بوو، شیعر لەو قۆناغەیدا كۆمەڵێك یاساو 

ە دەكرد..لە قاڵبی دیاریكراودا خولی دەخواردەوە، بەڵام دوای جەنگی یەكەمی جیهانی دەستوری پیاد
ێژێكی تو .،كاتێك گۆڕانكاری لەهەموو ئاستەكانی ژیانی ئابووری و كۆمەڵایەتی و زانستیدا ڕوویدا..

.  (102، 2018)حەوێز،  نوێی خوێندەوار و ڕۆشنبیر پەیدابوون كە ژمارەیان لە زیادبووندا بوو"
خولیابوونی ئەم توێژە بۆ هێنانە كایەی ئەدەبێكی نوێ و هەروەها بەهۆی بەرزبوونەوەی هەستی 
نەتەوایەتی لای تاكی كورد و ئەوگۆڕانكارییانەی بەسەر بارودۆخی كوردستاندا هات  ئەدەبێكی نوێی 

و بنێ و گوزارشت لە ناوەرۆكێك بكات، كە پێویست بوو، كە شان بەشانی گۆڕانكارییەكان هەنگا
دەربڕی ئەو بارودۆخە بێت. هەروەكو )عەزیز گەردی( دەڵێت: "لەئەنجامی گۆڕانی باری ژیان و 

و زیادبوونی بزوتنەوەی  پەرەسەندنی ڕۆشنبیری و باوەشكردنەوە بۆ شارستانیەتی گەلانی تر
كردیانە كارێ كە نركەی داواكردنی  وەرگێڕانی بەرهەمی بیری نەتەوەكانی تر ئەمانە هەموویان

بەم جۆرە "قوتابخانەی شیعری كلاسیكی  .(106، 1974)گەردی،  نوێكردنەوە لە شیعردا بەرز ببێتەوە"

بەرەبەرە كشایەوە دواوە، دوای ئەوەی ئەو بابەتانەی مەبەستە شیعرییەكانی پێكدەهێنا نەیانتوانی 
هەر بۆیە بابەتەكانی  .(65، 2012)كاكی،  و دەربڕین لە گیروگرفتەكانی جەماوەر بكەن"گوزارشت 

نیشتمانی و نەتەوایەتی و گیروگرفتە ڕامیاری و كۆمەڵایەتییەكان شوێنی بابەتە كلاسیكییەكانی وەك 
لیریك و تەسەوەف و وەسف و ستایشی گرتەوە لەشیعردا "لەم ڕووەوە شیعرە نیشتیمانییەكانی 

 شیعری كۆمەڵێك لەشاعیرانیحاجی قادری كۆیی و هۆنراوە كۆمەڵایەتییەكانی پیرەمێرد لەپێشڕەوی 
  (84، 2006)طاهر،  سەرەتای سەدەی بیستەم بوون.

دواتر سەرەتای بیستەكانی سەدەی ڕابردوو بزوتنەوەیەكی نوێكردنەوە لەشیعری كوردیدا       
لەسەرەتای بیستەكانی لەژێر كاریگەری ئەدەبی توركیدا سەری هەڵدا. )دڵشاد عەلی( ڕای وایە كە "

سەدەی ڕابردوودا بزوتنەوەیەكی نوێخوازی لەسەردەستی شێخ نوری شێخ ساڵح بەكاریگەری 
ئەدەبی توركی بەرپاكراوە و هەر لەوساڵانەدا بەتایبەتی لەنیوەی دووەمی بیستەكاندا كۆمەڵێ شاعیر 

پێشەوەیاندا  ڕوویان لەو بزوتنەوەیە كرد كە لەناویاندا ڕەشید نەجیب و گۆران لە ڕیزی
بێگومان ئەمەش بە . (45، 2007)علی،  دەبینرێت...ئەو ڕێچكەیەش تا سەرەتای سییەكان بڕی كرد"

 خۆدەربازكردن بوو لە ژێركاریگەری شیعری فارسی و دەستپێكی قۆناغێكی دیكەی شیعریی.

لە ڕووی سەرچاوەی كاریگەرییەوە شیعری نوێ بە خاڵی وەرچەرخان لە مێژووی  تدەكرێ      
شیعری كوردیدا دابنێین، هەروەها نابێت ئەوە لەیادبكەین، كە گەڕانەوەی هەندێ شاعێری كورد لە 
توركیا دوای جەنگی یەكەمی جیهانی "لەسەرو هەموویانەوە  حاجی تۆفیق)پیرەمێرد(، لەگەڵ 

ی بیری نەتەوەیی و بە لاسایكردنەوەی شاعیرە یدەدا بە كاریگەرگەڕانەوەیدا هەوڵی 
توركەكان...كەلەپوور و فۆلكلۆری كوردیی و فەرهەنگی زمانی لادێییەكان زیندوو بكاتەوە و 
لەشیعرەكانیدا بەكاری بێنێ. بۆیە پیرەمێرد بەسەردەستەی تازەكردنەوەی شیعری كوردی لەڕووی 

ەكارهێنانی كێشی بڕگە بە كاریگەری شاعیرانی زاری گۆران زمانێكی سادەو ڕەوانی كوردی و ب
رد و هەر لەسەر بناغەی ئەو ڕێچكە نوێیەی پیرەمێ .(424، 2020)هیمدادحسێن،  دەژمێردرێت"

دڵشاد عەلی دەڵێت: "ڕێچكەیەكی نوێتر لەسەر دەستی )گۆران(  كاریگەری  بۆ سەر )گۆران(
هاتنە دەرەوە لەباوەشی ئەدەبی توركی و چونەوە ناو  ماڵین لە كاریگەری ئەدەبی توركی وبەخۆدا

باوەشی كوردی بەگشتی و جیهانە دەوڵەمەندەكەی شیعری هەورامی و دەقەكانی )مەولەوی( بە 
تایبەتی كرایەوە، هەر ئەو ڕێچكە شیعرییەش بوو كە شاعیرانی تر بەڕادەیەك ڕوویان تێ كرد و 

 (45، 2007)علی،  ە ڕێبازێكی شیعریی... كە بەڕێبازی شیعری نوێی كوردی ناسراوە."بۆخۆی بوو
تی كوردی هەروەها بە ئیلهام یبەمجۆرە )گۆران(ی شاعیر "بەنوێخوازی و یاخی بوون لەشیعری نەر

دانوستان لەگەڵ شیعری نوێی كوردیدا و ڕوانگە و هەوڵی تازەترەوە دێتە مەیدانی خۆتاقیكردنەوە و 
دەبێتە پێشەنگ بۆ شاعیرانی سەردەمی خۆی و دوای خۆی و ئەم  ،(92، 2020)حەبیبی،  دەكات."

 بەردەوام دەبێت. 1970ڕێچكەیە تا ساڵی 



32 
 

بوو، بەڵام تا بڵێی ( ماوەیەكی كورت و كەمخایەن 1974-1970پاشان ماوەی نێوان ساڵانی )      
گرنگ و كاریگەر بوو كاریگەری گەورەی هەبوو بەسەر ئەدەبی كوردی و شیعری كوردییەوە 
هەروەها بارودۆخی كوردستان لە ڕووی سیاسییەوە گۆڕانكاری گەورەی بە خۆیەوە بینی ئەمەش 

نێكی وەرچەرخا 1970كاریگەری بەسەر  بواری ڕۆشنبیری كۆمەڵگای كوردییەوە هەبوو.  "ساڵی 
گەورە لە ئاست بزوتنەوەی ڕزگاریخوازی گەلی كوردا ڕویدا، ئەویش دەرچوونی بەیاننامەی یانزەی 
ئازار بوو، كە تێیدا داننرا بە مافە ڕەواكانی گەلی كورددا و هەوایەكی سیاسی باڵی كێشا بەسەر 

ەها ئازادی ڕا دەربڕین و دەرچوونی چەندەها گۆڤار هەرو ،(48، 2000)حسێن،  زۆربەی بوارەكاندا"
و ڕۆژنامە بووە هۆی سەرهەڵدانی  گروپ و بزوتنەوەی ئەدەبی و ڕۆشنبیری، كە بوونە هۆی 

ئەدەبی كۆمەڵگای كوردی دیارترین ئەو گروپ و و گەشەو بەرەو پێشچوونی ئاستی ڕۆشنبیری 
 كفری بوون.   گروپی نگە وڕوا بزوتنەوەیبزوتنەوانەی لەو قۆناغەدا دروست بوون 

 بزوتنەوەی ڕوانگەیەكەم: 

 میللەتی كوردا، كە یی نوێخواز بوو لە مێژووی ئەدەبیییەكەمین بزافی ئەدەبی و ڕۆشنبیر     
خاوەنی تێڕوانینێكی جیاواز بوون بۆ شیعر و ئەدەب و ژیان، هەڵگری پەیامی یاخیبوون بوون. ئەم 

(ی ڕۆژنامەی 15( لە ژمارەی )1970-4-25بزافە "بەیاننامەی دامەزراندنی خۆی لە بەرواری)
دی نوێمانەوە(. ئەم ))هاوكاری((دا بڵاوكرووەتەوە بەناوی )بانگەوازێك لە ڕوانگەی ئەدەبی كور

بەیاننامەیە لەلایەن كۆمەڵێك نووسەری دیارو گەنجی ئەو قۆناغەوە ئیمزا كراوە. )شێركۆ بێكەس، 
كەمال ڕەوف محەمەد، جەمال شارباژێری، جەلال میرزا كەریم، حسێن عارف، كاكە مەم فەخری 

بڵاوكراوەیەكیان دەركرد بەناوی )ڕوانگە(، كە تەنها سێ ژمارەی لێ  (82، 2012)میرە،  بۆتانی"
دەرچوو. ڕوانگە " لەژێر سێ وتەزای گەورە و گرنگدا بانگەشەی نوێكردنەوە و گۆڕانیان دەكرد، 
سەرچاوەی دروشمەكانیان هەڵگۆزراوی ناوەخنی ئاینی زەردەشتی بوون. )بیری نوێ، وتەی نوێ، 

یرە، )م ە بوو )ڕوانگە( لە ڕێیەوە بەگژ هەموو بیرێكی كۆندا دەچووەوە."كرداری نوێ( ئەو سێ نوێیی
سەبارەت بە كاریگەری و فاكتەری هاتنەكایەوەی ئەم بزافە شێركۆ بێكەس دەڵێت: "پێش  (84، 2012

)الشعر(ی (ی شیعری عێراقی بێتە كایەوە، ئێمە موتابەعەی گۆڤاری 69ئەوەی گۆڤاری )
)ئەدۆنیس(مان دەكرد. جۆرێك لە دەرگای تازەكردنەوەی كردبۆوە هەروەها میسرییەكانیش گەلەری 

)ئاداب(ی بەیروتیشمان دەست دەكەوت، ئەمانەمان دەخوێندەوە هاتنەكایەوەیەكی  ،(یان هەبوو68)
هەروەها  .(102، 2000)حسێن،  بەزۆر نەبوو، سەردەم و بارودۆخی سیاسی و ئەدەبی هێنایە كایەوە"

هەر لەبارەی )ڕوانگە(وە شێركۆ بێكەس لە چاوپێكەوتنێكدا لەگەڵ شێرزاد هەینی دەڵێت: "شاری بەغدا 
و بزافە ئەدەبییەكەی وایكرد ئێمە باشتر چاومان بكرێتەوە، ئاگامان لە هەموو بزوتنەوە ئەدەبیەكان 

بەیانە كۆنەكانی ئەدەبی و  1969تا بەیانی شیعری عێراقی ساڵی 1968بوو، هەر لە گەلەری میسری 
ی ئازار ڕەخسابوو، گۆڕانەكانی كە لەو 11جیهانی، ئەوانە و ئازادییەكەی لە ئەنجامی بەیانی 

سەردەمانەدا هەبوون، هەر لە وڵاتانی ئەمریكای لاتینی و ڕۆژهەڵاتی ناوەڕاستەوە، كە كاریگەرییان 
نی فەڕەنسا ئەنووسرا، دەركەوتنی هەبووە، بۆ نموونە تا ئەو ساڵانەش لەسەر ڕاپەڕینی خوێندكارا

هەینی ))گیڤارا( لە ئەمریكای لاتینی، ئەو مەسەلە تازەگەریانە باكگراوند بوون كە ڕوانگە بێتە كایەوە." 
كەواتە هەموو ئەو هۆكارانە بوونە هۆی سەرهەڵدانی ئەم بزافە نوێخوازە، كە گەشە و  (227، 2015
یەكی زۆری خستە ناو ئەدەبی كوردییەوە و گفتوگۆی زۆری بەدوای خۆیدا هێنا لەلایەن یار و جوڵە

نەیارانییەوە، ئاشكرایە، كە شێركۆ بێكەس وەكو كەسی دیاری ئەو بزوتنەوەیە زیاتر دەركەوت، كە 
كاریگەری لەسەر شاعیرانی سەردەمی خۆی و دوای خۆی بەجێهێشت، تا ئێستاش ئەو كاریگەرییە 

 دەوامە. بەر

 گروپی )كفری_كەركوك(دووەم: 

گروپێكی شیعری نوێخواز بوون، كە لەناوچەكانی كفری و دەوروبەری پەیدا بوون. لەژێر      
"شیعری نوێی عەرەبی و ئەوروپاییدا بوون شاعیرانی نێو گروپەكە شیعری) سەیاب و  كاریگەری

 شاعیرە فەلەستینییەكانیان دەخوێندەوە"بەیاتی و نازك الملائكە و بڵند حەیدەری و حسێن مەردان و 
ئەندامانی ئەم گروپە پێكهاتبوون لە) لەتیف هەڵمەت، ئەنوەر شاكەلی، ئەحمەد  .(9، 2010)عبداللە، 

شاكەلی، لەتیف حامید( ئەمانە بەهۆی زانینی زمانی عەرەبی و ئاگادارییان لە بەرهەمی شاعیرانی 
ی عەرەب كەوتوونەتە ژێر كاریگەری  نوسەرە هاوچەرخەكانی عەرەبەوە و هەروەها نوێخواز

(عێراقی و )أداب(ی بەیروتی سەرچاوەیەكی 69گۆڤارو بڵاوكراوەكانی وەك )الكلمە( و )الشعر 
باشبوون بۆ ئاگاداربوون لە ڕەوتە نوێیەكانی شیعر و تەكنیكە نوێیەكان لەشیعردا. ئەم گروپە 

")شێتەكان، سەرنج، هەڵوێست، پرۆژە( خراوەتە ڕوو، كە لە ڕێیەوە  بە ناویبەیاننامەكەیان 
بیروبۆچوونی خۆیان دەربارەی شیعر و ئەدەب بەگشتی و شیعر و ئەدەبی كوردی بەتایبەتی و 

 )لەتیف هەڵمەت( یەكێكە لە دەنگە دیارەكانی ئەو .(218، 2000)بەرزنجی،  تازەگەری خستۆتە ڕوو"
كانی دا بەدیدەكرێت هەروەكو )لەتیف مەكە گیانی یاخیبوون و بەگژداچوونەوە لە بەرهە گروپە

باشترین ئەدیب لەم بوارەدا لای من شاعیری تازە " :حامد(یش دەربارەی لەتیف هەڵمەت دەڵێت
پێگەیشتوو) لەتیف هەڵمەت(ە، ئەوەی لەتیف لەوانی تر جیادەكاتەوە، گیانی بەرەنگاری و یاخیبونێتی، 

، 2010)عبداللە،  وانە شیعرەكەی )خواو شارە بچكۆلەكەم( مزگێنی و نوقڵانەی شیعری نوێی تێدایە"دی
شیعر بەرەو نوێبوونەوە هەنگاوی نا لەڕووی فۆڕمەوە  لەشیعری ستوونییەوە بەرەو شیعری . (9

وون و بەرەنگاری بەگژداچوونەوەی داب ئازاد و سەربەست و لە ڕووی ناوەڕۆكیشەوە گیانی یاخیب
 و نەریت و كلتوور و سیستمی كۆمەڵایەتی قۆناغەكە وەستانەوە.

عەبدوڵا پەشێو ، روجیاواز لەم گرووپانە و لەدەرەوەی بازنەی بزوتنەوە ئەدەبییەكانی باشو     
یەكێكە لە شاعیرە دیارەكانی نێو ئەدەبی كوردی، كە لە ساڵانی حەفتادا خاوەنی دەنگێكی تایبەتی 
خۆی بوو، دەربارەی تەجاوزی ئەزموونی گۆران دەڵێت: "باوەڕم بە تەجاوز نییە ئەدەبیات بەگشتی 

خۆی دەژی، )گۆران( بریتییە لە ئیزافات شتێك دەخەمە سەر ئەوەی هەیە هەر كەسێ لە سەردەمی 
وەڵامی پرسیارەكانی سەردەمەكەی خۆی دایەوە بەكەرەسەیەكی لەڕادەبەدەر جوان، ئێمەش ڕەنگە 

، )هیمدادحسێن بتوانین وەڵامی پرسیارەكانی ئێستا بدەینەوە بەو كەرەسانەی لەبەردەستماندان"
اوەڕی وایە مرۆڤ لە هەر سەردەمێكدا دەتوانێت بەپێی بەمجۆرە عەبدوڵا پەشێو ب ،(64، 2020

، زیادەیەك بخاتە سەر ئەوەی هەیە نەك تگۆڕانكارییەكانی ئەو سەردەمە داهێنان بكات و هەنگاو بنێ
ڕەتكردنەوەی ئەوەی پێش خۆی،  عەبدوڵا پەشێو وەك شاعیرێكی بە توانا و كاریگەر توانی 

 بەجێبهێڵێت، كە تا ئەمڕۆش بەردەوامە. ی خۆی لەسەر شاعیرانی دوای خۆییكاریگەر

 شیعری نوێ لە ڕۆژهەڵاتی كوردستانسێیەم: 

ئەدەبی كوردیدا، لە  سەریهەڵدا لە و كفری بزافی نوێخوازی ڕوانگە"هەر لەو ساڵانەشدا، كە       
ئەدەبی فارسی و عەرەبیشدا بزوتنەوەی نوێخوازی سەریانهەڵدا كە ئەوانیش بەیاننامەی شیعری 

، كە دیارە هەریەكەیان (215، 2000)بەرزنجی،" (عەرەبی69فارسی و بەیاننامەی ) )حجم(ی
تایبەتمەندی خۆیان هەیە. كاتێك سەرنج لە شیعری كوردی لە كوردستانی ئێران دەدەین دەبینین 

ی ئەدەبیاتی عەرەبی و فارسی دا بووە، هەموو ئەو ڕووداوانەی یشیعری كوردی لە ژێر كاریگەر
اد كاریگەری گەورەیان بانی دووەم و دروستبوونی )كۆماری كوردستان( لەمهادوای جەنگی جیه

حەقیقی، )هەبوو لەسەر ئەدەب و ڕوشنبیری لە كوردستانی ئێراندا نەوەیەك لە شاعیرانی وەك 
هتد(ی پێگەیاند، كە خاوەن دەنگێكی هێمن، هەژار، هێدی،.....  خاڵەمین، سید كامیلی ئیمامی)ئاوات(،

زاری موكریانن، بێگومان ئەمانیش شیوەەیەكی بەنرخی وشەی جوان و ناسكی دیار و گەنجین
درێژەپێدەری مامۆستای شاعیرانی موكریان سەیفی قازی بوون، كە زۆر تێكۆشا بۆ بژاركردنی 

 ینانسادە و گوندنشزمانی شیعریی لە وشەی بێگانە و بەكارهێنانی زمانێكی كوردی پەتی، كە زمانی 
 ش بوو. و جوتیار و زەحمەتكێ

هەربۆیە دەكرێت بڵێین یەكەم هەنگاوی نوێگەری لە )سەیفی قازی(ەوە دەست پێدەكات. دەبێت      
حاجی قادر(یان  ،ئەوەش بڵێین ئەم نەوەیە كاریگەری شیعری شاعیرانی)نالی، سالم مەولەوی

انی تلەسەربووە دوا بەدوای ئەم قۆناغەش قۆناغێكی نوێ دەستپێدەكات لەشیعری كوردی لە كوردس
ئێراندا ئەویش قۆناغی نوێبوونەوەی شیعری كوردییە شاعیرانێكی وەك سوارەی ئیلخانی زادە، فاتیح 

پێشەنگی نوێكردنەوەی شیعری كوردین لە   شێخ ئیسلامی)چاوە(، عەلی حەسەنیانی )هاوار(.
كوردستانی ئێراندا، بەڵام سوارە لەناو هاوڕێكانیدا وەك ئەستێرەیەكی درەوشاوەی نێو ئەدەبی 
كوردی زیاتر دەركەوت و دەنگی دایەوە. "گەنجینەی سوارەش تەنها كوردی نەبووە، بەڵكو كاریگەری 

شیعری كوردی بەرەو قۆناغێكی  (29، 2000)حسێن،  ئەدەبی فارسی و جیهانیشی لەسەر بووە."
 نوێتر برد. 

"كاتێك سوارە دێت و دەست دەكات بە نووسینی شیعری نوێ بە جۆرێك لاسایی نیما یوشیج      
دەكاتەوە )لەسەركێشی عەرووزی تەویل( لەسەر وەزنی هیجایی نییە وەك شیعرەكانی )شێركۆ 

دوڵا پەشێو(، بەڵكو لەسەر وەزنێكە كە نیما ئەو جۆرە نووسینەی لە شیعری فارسیدا بێكەس و عەب
سوارە لە ساڵی حەفتاكاندا بەرنامەیەكی ئەدەبی بەناوی)تاپۆ  .(50، 2006)گەردیگلانی،  دەست پێكرد"

 ە لە ماوەیەكی كەمدا توانی لایەنگرو بوومەلێڵ( لە بەشی كوردی ڕادێۆی تاران پێشكەش دەكرد، ك
گوێگرێكی زۆر لە خۆی كۆبكاتەوە. لەو بەرنامانەی پێشكەشی دەكردن باس لە شیعری نوێ و  و

 شیعرە نوێیەكانی  )گۆران(یش كراوە، هەروەها  پەخشان و كورتە چیرۆكیش باسی لەبارەوە كراوە.

 تە سەر هەندێ دیاردەی نوێگەریرێتیشك دەخوتارێكدا بەنێوی )شار و نوێگەرێتی شیعرمان( لە      
لای )سوارە( و دەڵێت: "هۆنراوەی )شار(ی سوارە یەكێكە لە هۆنراوە چاكەكانی سەردەمی پێشەنگی، 
دەتوانین بڵێین، تا ئەمڕۆش بەو شێوەیە باس لە چوارچێوەی شار نەكراوە، ئەگەر لە شیعری كوردیدا 

، ئەوا لە شیعری سوارەدا، ڕوخسار و چوارچێوە تتبێشار هەروەك ناو، تەشبیهێك، یان ڕەمزێك ها
  .(30، 2000)حسێن،  مادییەكەی شار و شێوەی پەیوەندییە ئینسانییەكان بەرجەستە كراوە"

ی ئەو ئەزموونانەی كە لەبەر دەستی سوارەدا بووە ، هەر لە ئەزموونی یسەبارەت بەكاریگەر     
شاعیرانی كلاسیكی نوێی وەك )هێمن، هەژار، هێدی،......هتد( و ئەزموونی )گۆران(ی شاعیر و 

ڕەهبەر مەحمودزادە دەڵێت: "لەنێوان ئەو چەند ئەزموونەدا، سوارە  ئەزموونی نیما و دوای نیما  د.
كەی دیلەژێر تەئسیری نیمادا بووە و پێیوایە كە ئەوەی لە شیعری )خەوە بەردینە( و شیعرەكانی 

سوارەدا كراوە جۆرێك تەئسیر وەرگرتن و تەعامولی فۆڕمی بووە  لەنێوان شیعری سوارە و شیعری 
 .(248، 2017)یەعقوبی،  نوێی فارسی، كە نیما پێشەنگایەتی كردووە"

تانی ئێران بەڕای لەدوای سوارەش قۆناغێكی تر دەستپێدەكات لە شیعری كوردی لە كوردس      
زۆربەی لێكۆڵەران جەلال مەلەكشا پێشەنگی ئەو قۆناغەیە و ڕێگە بۆ كۆمەڵیك شاعیری وەك )مارف 

و شاعیری دی خۆشدەكات هەمان ڕێچكە بگرنە بەر، ئەو (  ئاغایی و ڕەحیم لوقمانی و ژیلا حسەینی
ی كوردستانی باشوور قۆناغەش بە دابڕان لە ئەزموونی سوارە و كەوتنە ژێر كاریگەری شاعیران

ێ لە ی هەندیدەستپێدەكات هەروەك مەسعود بینەندە دەڵێت: "مەلەكشا ئەگەرچی بەگشتیی كاریگەر
شاعیرانی ڕۆژهەڵات وەكو هێمن و سوارەی پێوە دیارە، بەڵام لە باری فۆڕم و زمانی شیعرییەوە 

شێركۆ و... دەكەوێتە  ژێر كاریگەری سێ كوچكەی شیعری باشوور واتە پەشێو، هەڵمەت، 
بەدەرگاكردنەوە لە ئەزموونی شاعیرانی ڕوانگە لە باشووری كوردستان و كەڵك وەرگرتن لە 

ئەخەوان و كەسرایی، ئاستی ڕەوتی  ،ئەزموونی نوێخوازی شاعیرانی  ئەدەبی فارسی: شاملوو
، 2021)كۆمەڵێك_نووسەر،  نوێخوازی لەشیعری كوردیی ڕۆژهەڵاتدا چەند قۆناغ دەباتە پێشەوە"

دەست بە  ز(1979)هەتاوییەوە ی1357مەلەكشا لە دوای ڕاپەڕینی گەلانی ئێران لە ساڵی  .(138
نووسینی شیعر بە زمانی كوردی دەكات ئەزموونی سوارەی لەبەر دەستدا بووە، هەروەها مەلەكشا 

كارەكانی بووە وەك خۆی دەڵێت: "من  پەیوەندی لەگەڵ سوارەدا هەبووە و لە نزیكەوە ئاگاداری
بەگوێرەی تەمەنم، سوارەم دەناسی، لە نیزیكەوە دەمناسی، چەند جارێكیش پێكەوە دانیشتووین. لانی 
كەم بەرهەمەكانم خوێندۆتەوە، یان گوێم لێبووە، هەموو بەرنامەكانی تاپۆ و بوومەلێڵم بیستووە... لە 

ر )بەهرەوە "رین شاعیرانی كوردی  كوردستانی ئێرانەقووڵایی دڵمەوە دەڵێم سوارە یەكێ لەباشت
هەروەها مەلەكشا لەدیوانە شیعرییەكەیدا هۆنراوەیەكی بەناوی )تاپۆی بوومەلێڵ( بۆ  ،(194هـ، 1395

سوارە نووسیوە، بەڵام كاتێك دەست بە نووسینی شیعر بە زمانی كوردی دەكات ڕێگەیەكی تر 
دەگرێتە بەر د. ڕەهبەر مەحموود زادە لەم بارەیەوە دەڵێت: "مەلەكشا سوارەی باش دەناسی و لە 

ڤاری سروەدا وێڕای كەسانێكی وەك ئەحمەدی قازی و مارف ئاغایی، شەن و كەوی ناوەندی گۆ
پسپۆڕانەی شێوازی شیعری سوارە یەكێك لە بابەتەكانی باس و لێدوانی بەردەوامی نێوانیان بووە، 
بەڵام ئەو ڕێچكەیەی مەلەكشا لە شیعری خۆیدا تاقیكردەوە، ڕێچكەی سوارە نەبوو، بەڵكو ڕێچكەی 

، هەروەها (90، 2021)كۆمەڵێك_نووسەر،  اتر عەبدوڵا پەشێو و لەتیف هەڵمەت بوو."گۆران و  دو
)گەردیگلانی(یش پشت ڕاستی هەمان بۆچوون دەكاتەوە و دەڵێت: "مەلەكشا بەخوێندنەوەی 

، (50، 2006)گەردیگلانی،  بەرهەمەكانی باشووری كوردستان، ڕێچكەیەكی نوێ دەگرێتە بەر"
هەروەها شێركۆ بێكەس لەبارەی شیعری ڕۆژهەڵات و مەلەكشا دەڵێت: "ئەگەر چی لە ڕۆژهەڵاتی 
وڵاتەكەماندا فەزای ئازادی بۆ زمانی كوردی تەنگەبەر و مەودای هەڵفڕینی كەم كورت بووە بەڵام 

وتووە، لەهەر قۆناغێكدا چەند تاریكیش بووبێ مۆمێكی لەگەڵ ئەوەشدا شیعر لە خوێندنی  خۆی نەكە
ی هەر تیا بووە، لە ڕێڕەوی نوێبوونەوەی شیعری كوردیدا و لەم ڕۆژهەڵاتی زمانەدا یجوانی شیعر

لە دوای سوارەی ئیلخانی زادە، جەلالی مەلەكشا یەكێكە لەو شاعیرە پڕ بەهرانەی، كە ئەبێتە نیشانەی 
، 2021)كۆمەڵێك_نووسەر،  نێكی هاوچەرخانە ئەداتەوە بە زمانەكەمان"تازەگەری و ئەفراندن و گڕوتی

ی شاعیرانی ی. بەمجۆرە مەلەكشا لەنووسینی شیعر بە زمانی كوردی دەكەوێتە ژێر كاریگەر(17
یەوە بارەكوردستانی باشوور و بەتایبەت )شێركۆ بێكەس و لەتیف هەڵمەت و عەبوڵا پەشێو( لەم 

ی لە دیوانەكەیدا هەن كە بەڵگە و سەلمێنەری ئەو كاریگەرییەن هەروەها یچەندین نموونەی شیعر
ی )گۆران(ی شاعیر بە ڕوونی دیارە یی هەن كە كاریگەریدەتوانین بڵێین تەنانەت نموونەی شیعر

 ەینە ڕوولەگەڵ شیعری مەلەكشا بخلێرەدا هەوڵدەدەین چەند نموونەیەك لەشیعری ئەم شاعیرانە 

 

  و گۆران جەلال مەلەكشا 
گۆرانی شاعیر كەڕابەری قۆناغێكی دیار و پێشەنگی شاعیرانی باشووری كوردستانە وەك ڕابەرێك، 
كە هەوڵی نوێكردنەوەی شیعرییان داوە، لەم ڕووەوە كاریگەریی لەسەر زۆربەی شاعیران 

دەكەین، ئەگەرچی جیاوازی  درووستكردووە و لای مەلەكشا هەست بە شوێنەواری ئەم كاریگەرییە



37 
 

شیعری )بەستەی دڵدار( ی گۆران كە لە دیوانی نیوان قۆناغە شیعرییەكەیان تاڕادەیەك زۆرە، 
 )بەهەشتی دڵ(دایە دەڵێت:

 نە لە شار و نە لە دێ"
 نەمدی كەس

 وەك تۆ جوان بێ!
 توێت و بەس

 كچە كوردێك دڵ پێی شادبێ!
 (54هـ، 1393)گۆران  " پەریزاد بێ!وەك فریشتە و                       

 ەكانییدا بەناوی )دڵتەنگیعرێكیهەمان وێنە و ناوەرۆك لەلای مەلەكشا دووبارە دەبێتەوە لە شی
 فەرهاد(  شیعرەكە بەم جۆرەیە:

 چەند گەڕام
 لە شار لە دێ

 لە نیشتمان، لە بیانی
 سوێند دەخۆم
 نەمدیوە كەس

 تۆ كچێوەك 
 شەنگ و چەلەنگ!
 لە ناو كچانی دنیادا

 (57هـ، 1397)مەلەكشا،  هەر تۆ جوانی!                   
ئەم شیعرەی مەلەكشا هەمان شیعری )بەستەی دڵدار(ی )گۆران(ی شاعیرمان دێنێتەوە یاد و 

)ڕەهبەر  ناسینەوەی سێبەری گۆران لەم شیعرەدا ئاستەم نییە و بەڕوونی دیارە لەم بارەیەوە
مەحموود زادە(ش هەمان ڕای هەیە، دەڵێت: "مەلەكشا شیعری ئەوتۆی هەیە لە بەشێكی شیعرەكەدا 
قۆڵی لە قۆڵی گۆراندایە و لە بەشێكی تریدا دەستی لەناو دەستی لەتیف هەڵمەتدایە" 

 نە كردووە، كە ئێمە دامان ناوە. كە ئاماژەی بەهەمان نموو ،(91، 2021)كۆمەڵێك_نووسەر، 

 و شێركۆ بێكەس جەلال مەلەكشا 
شێركۆ بێكەس وەك ڕابەری ڕوانگە و ڕابەری نەوەیەكی نوێخوازی لە كوردستانی باشوور       

ی بۆ سەر شاعیران و ڕۆشنبیران هەبووە و بێگومان ئەم كاریگەرییە پەڕیوەتەوە بۆ یكاریگەر
یەكێكە لەو شاعیرانەی، كاتێك دەست بە نووسینی شیعر كوردستانی ڕۆژهەڵات و مەلەكشاش 

ی ئەو ڕەوتە نوێخوازییەی كوردستانی باشوور بە یبەزمانی كوردی دەكات دەكەوێتە ژێر كاریگەر
تایبەت هەر دوو گروپی ڕوانگەو كفری تەنانەت مەلەكشا ئەو كاتانەش كە شیعری بە فارسی 

(ی وەرگێڕاوەتە سەر زمانی فارسی و شیعری نووسیووە شیعری )شێركۆ بێكەس و لەتیف هەڵمەت
ئەو شاعیرە كوردانەی بە كۆمەڵگای فارسی زمان و شاعیرانی فارس ناساندووە لەم بارەیەوە 
مەلەكشا دەڵێت: "ڕەنگە یەكەم كەس بم لەڕۆژهەڵاتی كوردستاندا، كە شیعری شاعیرانی كوردم بە 

، هەروەها مەلەكشا شیعرێكی هەیە (36، 2020)نووسەر،  فارسەكان ناساند...وەك  شێركۆ بێكەس"
 ، كە تایبەت بۆ شێركۆ بێكەسی نووسیووە.(207هـ، 1397)مەلەكشا  بەناوی)تفەنگ و خوێن و چیا(

ی شێركۆ بێكەس لەشیعرەكانی مەلكشادا ڕەنگدانەوەیان هەیە و لێرەدا چەند یبێگومان كاریگەر      
لە شیعری )داربەڕوو(ی شێركۆ بێكەس دەخەینە ڕوو ، لە دیوانی)كەژاوەی گریان(، كە كۆپلەیەك 
ز( نووسراوە و ئەم شیعرەی شێركۆ بۆتە هەوێنی شیعرێكی دوورودرێژی مەلەكشا 1969لەساڵی )

نووسیویەتی، ناونیشانی هەردوو شیعرەكە  ز1988بە ناوی)داستانی دارەپیرە(، كە شاعیر لە ساڵی 
، هەروەها ناوەڕۆكی هەردوو شیعرەكە یەك نلەڕووی تەكنیكەوە هەردووكیان گێڕانەوەهاوواتان و 

باسە و لە خۆڕاگری و مانەوەی گەلی كورد لە زێد و خاكی خۆیان و مانەوە و زیندووبوونەوەیان 
 ئەدوێن. شێركۆبێكەس دەڵێت:

 پێش هەزار پشت، ڕۆژانی زوو
 كاتێ هێشتا.. تازە نەوەی،

 لەدایك ئەبوو.یەكەمی كورد.. 
 كاتێ تازە.. منداڵی بیر،

 لە ناو شاخا، پێی گرتبوو
 پێش هەزار پشت، ئەگێڕنەوە

 عومری مێژوو
 چیرۆكی پیرە دار بەڕوو

 ئەهێننەوە،
 لەداستانی دەماودەما

 لەزستانا
 (243، 2009)بێكەس،  لەماڵانی كوردستانا    

 )داستانی  دارەپیرە(دا دەڵێ:مەلەكشا لە 
 هەبوو نەبوو..ساڵانی زوو

 اڵی بەرزی مێژوویلەسەر
 پیرەدارێك بەساڵاچوو، ڕاوەستابوو!

 سەری نابووە كۆشی خەیاڵ
 (123هـ، 1397)مەلەكشــا  بیری لە ژین ئەكردەوە!

 لە كۆپلەیەكی تردا شێركۆ بێكەس دەڵێت:
 سەردەمە، داری بەڕووئەو 

 لەژێرەوە، ڕەگی قووڵی،
 لەسەر پشتی )گاو ماسی(یەكە

 (244، 2009)بێكەس،  داكووتی بوو!
 لەلای مەلەكشاش هەمان وێنە لەم داستانەدا بەدی دەكرێت و دەڵێت:

 دارەپیرە، بەر لە مێژوو
 لە نێو ئەم خاكە ڕوابوو...

 ڕیشەی ژینیدارەپیرە 
 (123هـ، 1397)مەلەكشــا  تا نێو دڵی گابۆر و ماسی كوتا بوو!!!                        

شێركۆ بێكەس لە كۆپلەی كۆتایی دا ئاماژە بە هاتنەوەی مەل و باڵندە و سەرلەنوێ زیندووبوونەوە 
 و ژیانەوە دەكات و دەڵێت:

 درەنگزوو بێ و 
 مەل دێنەوە..

 ئەوسا پۆل پۆل ئەكەونە ڕێ
 بۆ كام درەخت، شوێنی دوورە
 وەك من جەرگی، زەوی سوورە
 داستانی دار بەڕووی زیندووی

 هیوا گرتووی
 ئەم وڵاتە.. ئەگێڕنەوە
 زوو بێ و درەنگ

 من هەر ئەبێ، بژێمەوە
 (250، 2009)بێكەس،  ئەژێمەوە، ئەژێمەوە!                   

)مەلەكشا(ش لە كۆپلەی كۆتاییدا لەسەر زمانی باڵندەكان هەواڵی سەرلەنوێ زیندووبوونەوە و 
 ژیانەوەی پیرەدار باس دەكات و دەڵێت:

 
 دوای شینگێڕێ دارەپیرە
 مقۆ مقۆ كەوتە چیا..!

 باڵندەكان هەواڵێكیان بۆ یەك ئەبرد!
 سەركەوتنیان لە یەك ئەكرد!پیرۆزبایی 

 وتم چیە؟ چی قەوماوە؟

 لە دوای مەرگی دارەپیرە
 جگە خوێن و ئەشك و ماتەم

 چیمان ماوە؟
 وتیان: نابێ بیدركێنین
 نهێنی و ڕەمز و ڕازە

 دەبێ بە چاو خۆت بیبینی!
 كاتێ چوومە سەر مەزاری دارەپیرە

 بە چاوی خۆم ئەوەم بینی
 (130هـ، 1397)مەلەكشــا  چووزەی چەتری تازە!گۆپكە و                   

 
 و لەتیف هەڵمەت جەلال مەلەكشا 
بەڕوونی ئاماژە  مەلەكشا شیعری لەتیف هەڵمەتی زۆر بەدڵ بووە و كاری تێكردووە، خۆی     

بەوەدەكات لە سەردەمێكدا بەهۆی سەرسامی بە شیعرەكانی )لەتیف هەڵمەت( بەشێكیانی وەرگێڕاوە 
بۆ سەرزمانی فارسی لە زۆربەی كۆڕ و كۆبوونەوە شیعرییەكاندا شیعری وەرگێڕدراوی )لەتیف 

" لەتیف هەڵمەت(ی خوێندۆتەوە، كە بۆتە مایەی سەرسامی شاعیرانی فارس وەك خۆی دەڵێت: 
هەڵمەت كتێبێكی لە چاپ دابوو، بەناوی )گەردەلوولی سپی(، لەو كتێبەدا شیعرێك بوو بەناوی 
)بتانەوێ و نەتانەوێ نالی بۆ حەبیبە دێتەوە(. من ئەو شیعرەم، كە شیعرێكی درێژیش بوو وەرگێڕایە 

ە بخوێنمەوە سەر زمانی فارسی. بۆ چەندین جار سیاوەیش كەسرایی داوای دەكرد كە من ئەو شیعر
 و هەر جارێك كەمن ئەو شیعرەم دەخوێندەوە، سیاوەشی كەسرایی دەستی دەكرد بە گریان"

، ئەم وابەستەییەی مەلەكشا بە شاعیرەوە بە جۆرێكە لە زۆر دەقی شیعریدا (38، 2020)نووسەر، 
شیعرەكانییەوە بە شێوەی جۆراوجۆر  ەر دەقسێبەر و ڕەنگدانەوەی لەتیف هەڵمەت بەڕوونی بەسە

نموونە لەتیف هەڵمەت لە شیعرێكیدا بەناوی )كۆچێك لەوەرزێكی تردا(، لە دیوانی  ۆدەردەكەوێت، ب
(، باس لەوەدەكات كە لەلایەن دەوربەرییەوە 1977)پرچی ئەو كچە ڕەشماڵی گەرمیان و كوێستانمە 

و ویستی ئەوەیان هەیە ڕێگا لە دەنگی بگرن و نەهێڵن چواردیوارێك بە دەوری شیعرەكانیدا كێشراوە 
 بگات بە دەرەوەی ئەو سنور و شورایە و دەڵێت:

 هەر چوار دەورمیان كرد بە دیوار
 نەیانزانی هۆنراوە

 وەك چۆلەكە لە پەناوە
 ماچەكانم دەبات بۆ یار
 نامەكانم دەبات بۆ شار

 وەیان زانی بە چەند شورە و دیوارێ

 دەوەرێننپەیوەندیمان 
 (95، 2014)هەڵمەت،  وایان زانی بە مۆڕەیەك دڵمان لەیەك دەترازێنن"                      

لە سێبەری ئەم تێكستەدا دوو دەقی شیعری مەلەكشا دەبینین، لەشیعری)لاسار(دا، كە لە ساڵی 
 و دەڵێت: ز دا نووسیویەتی هەمان وینەی بەكارهێناوە1989

 دیوارێكیان بەدەور شیعرەكانما كیشا و
 پەرژینیان كرد...

 ئەودیویان لێ پاوان كردم...
 شیعرێكم هەر لەسەرەتای سەرهەڵدانیا

 بزۆز و شێت و لاسار بوو
 بەگژ دار و بەردا ئەچوو...

 هەڵدەبەزی بۆ ئەو دیو دیوارەكە سەری ئەبرد
 لە ئاكامدا بڕیاری دا،

 بڕوخێنێشوورەی دەستكرد 
 (17هـ، 1397)مەلەكشــا  نهێنی و ڕازی ئەو دیو دیوارەكە بدركێنێ."               

بنیاتی دەقەكە لەسەر دا نووسیویەتی، ز 1994لەساڵی  مەلەكشا لە شیعری )گەمارۆ(دا، كەهەروەها 
 دەڵێت:هەمان وێنەی شیعرییەكەی )لەتیف هەڵمەت(ە، 

 بە دەورما
 دیواری ئاسن و پۆڵایان كێشاوە

 سەربان و بەر دەركە
 تەنانەت لە سەر ڕێی خەیاڵما

 چاودێریان داناوە...
 شیعری من

 هاواری ئەوینە و
 شورەی ئەم قەڵایە كون دەكا
 لە سەدان دەركەوە ڕەت دەبێ

 (102هـ، 1397)مەلەكشــا  بە دەستی دڵداری خۆی دەگا! "                          
دەبینین لە هەرسێ دەقە شیعرییەكەدا یەك وینە هەیە و چوارچیوە گشتییەكەی یەك شتە لای لەتیف 

لای مەلەكشا بەهەمان شێوە دیوار و شورەی دەستكرد بە دەوری شیعرەكانیدا  ،هەڵمەت چۆنە
 و تئەو سنوورە دەستكرد و دیوارانە دەشكێنێ شاعیركیشراوە و بەڵام دەنگ و سەدای شیعری 

، مەبەست لێی ئەوەیە پەیامی ئازادی و دادپەروەری بەدەستی دڵداری خۆیان دەگەن كە خوێنەرانیانن

هەر دەگاتە خەڵكی ئەگەرچی بەربەستی سیاسی و كۆمەڵایەتی بوونی هەبێت پردی پەیوەندی نێوان 
 .شاعیر و خەڵكی زۆر پتەو و سنوربەزێنە 

ا ئاماژە بەناونیشانی شیعرەكان دەكەین، كە لەژێر سێبەر و یروەها لە نموونەكانی تری كە تەنهە
كاریگەری )لەتیف هەڵمەت( دا نووسراون، وەك:شیعری)گلەییەكی كۆن( ی لەتیف هەڵمەت 

)مەلەكشــا  ری)گلەیی( مەلەكشاو شیع (441، 2014)هەڵمەت،  (1979لەدیوانی)وشەی جوان گوڵە گوڵ 
و شیعری )بێ وڵات(ی  (926، 2014)هەڵمەت،  هەروەها شیعری )جانتا(ی لەتیف هەڵمەت (63هـ، 1397

هەروەها ئەم وێنەیە لای )ئەحمەد شاملوو(هەیە ،كە پێشتر ، (31هـ، 1397)مەلەكشــا  مەلەكشا
 ئاماژەمان پێكردووە.

  و عەبدوڵا پەشێو جەلال مەلەكشا 
عەبدوڵا پەشێو دەنگێكی دیاری نێو ئەدەبی نوێی كوردییە ئەگەرچی ساڵانێكی زۆرە و لە      

حەفتاكانەوە لە دەرەوەی وڵاتە، لە ناوخۆی كوردستاندا بەشداری هیچ گروپ و  ساڵانی سەرەتای
دەستەیەك نەبووە بەڵام وەك شاعێرێكی بوێر و خاوەن هەڵویست خاوەنی دەنگێكی ئازا و ئازاد 

ا وەك پیشەنگێك توانیویەتی لە پانتایی ئەدەبی كوردی و دنیای شیعریدا پێگەی تایبەتی یبووە و بەتەن
ت و بەشێك لە شاعیرانی هاوزەمان و دوای ئەو وەك شوێن پێ هەڵگر و كاریگەر پێی خۆی هەبێ

ە ك ،شاعیرانە جەلال مەلەكشایە وسێبەر و تارمایی پەشێو بەسەر شیعرەكانیانەوە دیارە، یەك لە
زۆر دەقی شیعریدا بەر وێنەی جۆراو جۆر دەكەوین، كە هەمان وێنە و واتا پیشتر لای پەشێو لە

ە پەیوەندییەكی پتەو لە نێوانیاندا هەبووە و مەلەكشا لەم ڕووە دەڵێت: " ساڵانێكی زوو من بینراوە، و
چەند شیعرێكم نارد بۆ مامۆستا )عەبدوڵا پەشێو( و لەڕێگەی نامەوە لەگەڵ یەك پەیوەندیمان هەبوو، 

ی منی یعرێكواتە ئەو كاتەی كە لە مۆسكۆ و لیبیا بوو، شیعرم بۆ دەنارد، ئەوكاتە... پەشێو چەند ش
وەرگێڕابووە سەرزمانی ڕووسی، دواتریش لە فەرەنسا چەند شیعرێكی دیكەمیان وەرگیڕابووە سەر 

بە   ، هەروەها مەلەكشا لە دیوانەكەیدا شیعرێكی هەیە(34، 2020)نووسەر، زمانی فەڕەنسی" 
تایبەت بۆ پەشێوی نووسیووە بۆ خستنەڕووی ئەو ، كە (182هـ، 1397)مەلەكشا  ناوی)تاسە(

پەیوەندی و كاریگەرییەی )عەبدوڵا پەشێو( لەسەر مەلەكشا چەند نموونەیەك دەخەینە ڕوو: وەك لە 
 دەقەكە بەم شێوەیەیە:نووسیویەتی ز( 1973ساڵی ) پەشێو لە كە ،شیعری )بوكیان دزی(

 ،بووكیان دزی
 !زوڕنامان خۆش
 بوكیان كڕی

 !خۆشدەهۆڵمان 
 بووك ئێوە خۆش

 !هەڵپەڕكێی ناو سەهۆڵمان خۆش

 ە!هەڵس -زاوا
 ...هەڵسە، ڕابە

 ،زوڕناكانیان وردو خاش كە
 (292، 2014)پەشێو،  !زمانەكانیان لە ئاش كە         

ز( نووسیویەتی 1991ساڵی)مەلەكشا شیعرێكی هەیە بە هەمان ناونیشان )بوكیان دزی( كە      
 هەمان وێنە و ناوەرۆكی هەیە ودەڵێت:

 زاوا خۆش بێ، بووكیان دزی
 ها...سواران

 بە جەلیت و تەقلەكوت
 بردیان بۆ پەردووی بێگانە
 سەری ئێوە سەلامەت بێ

 ئێمە گشتمان پەردووگیر بووین
 زەماوەندمان بوو بە ماتەم
 بیرەوەری بووكی دزراو...

 داخ و لەسەر دڵمان بوو بە
 سمێڵە خیچكەی زاوای تازە

 (20هـ، 1397)مەلەكشــا  لە چاومانا بوو بە تانە           
 (437، 2008)پەشــێو  (براكوژی)هەیە بەناوی )شەوێك دوژمن( لە دیوانی  داشیعرێكیلەعەبوڵا پەشێو 
)مەلەكشــا  ز نووسیویەتی ئەم شیعرە لەگەڵ شیعری)لەسەر شانۆی براكوژی(1984كە لە ساڵی 

ز نووسیویەتی واتە سیانزە ساڵ دوای شیعرەكەی پەشێو 1997مەلەكشا، كە لە ساڵی  (96هـ، 1397
 ئەگەر سەرنج بدەین هەمان ناوەڕۆك و هەمان وێنە هاوبەشە .

 دەستێكی كرمنی كڕی. شەوێك دوژمن
 بۆ شنۆی برد

 .مەزاری شای هەڵۆیانی پێ هەڵدڕی
 ،وەك ریژسێور خۆی پەنادا و ئەمەی كرد

 ...پەردەی لەسەر شانۆ لادا بەفیكەیەك
 :هێلانەی شێواو دەربوون لە هەڵۆ ئیتر

 دەم لە زمان،
 دەست لە پەنجە،

 .چاوەكانیش لە گلێنەی خۆیان بەربوون
 ..............پرسی: "چ باسە؟"لە گەورەم 

 گوتی: "دوژمن بەختی هەیە"
 كە هەڵۆ هێندە دەبەنگە"

ئەگەر سەرنج بدەین مەلەكشا لە شیعری)لە سەر شانۆی برا كوژی(دا، هەمان ناوەرۆك، كە باسی 
براكوژی و دەستی ناحەزان دەكات و نیشتیمان وەك تەختی شانۆ و هاونیشتیمانیانی كورد وەك 

دەبینێت كە بەدەستی دوژمنان پلانی ئەوان جێبەجێدەكەن یاخود دوژمن دەیەوێت ئەو كاراكتەرێك 
 پلانە نەگریسەی هەیەتی وەك دیمەنی شانۆیی پییان جێبەجێبكات، دەقەكەی مەلەكشا بەو شێوەیەیە:

 بڕیار وا بوو
 ئاكتۆرەكان

 بە پێی شانۆ لەسەر میرات
 یەكتر بكوژن
 ماوەیەك بوو

 موو شەوێەه
 راكوژیكارەساتی ب

 دووپات ئەبوو
 پاڵەوانی شانۆ هەستا
 بەپێچەوانەی ڕیژیسۆر

 بەرەو لای چەپ كەوتە ڕێگە
 هاواریان كرد...

 شانۆنامەكە تێك مەدە
 بەرەو لای ڕاست بگەڕێوە

 (96هـ، 1397)مەلەكشــا  لەپشتەوە پەلاماری براكەت بە...
مەحموود زادە ئاماژە بە شیعرێكی مەلەكشا دەكات بەناوی)پەری شیعر(،كە ڕەهبەر هەروەها     

نووسراوە و دەڵێت: "ئەم شیعرە كامە شیعری بەناوبانگی پەشێوتان دەخاتەوە بیر؟  ز1992لەساڵی 
، 2008_ب، )زادە شیعری مەلەكشا لەژێر كاریگەریەتی شیعری )لەبەر دەرگە(ی پەشێو گوتراوە"

پەشێو، ) شیعری )لەبەردەرگە( كە لە دیوانی)شەونامەی شاعیرێكی تینوو(دایە لێرەدا بەشێك لە .(190
 شاعیر دەڵێت: دەخەینە ڕوو (145، 2014

 ،شەو ڕاكشا
 ،ئەژنۆم شل بوو

 .مانگ بەتاقی ئاسمانەوە هەڵپڕووكا
 !دەرگەكەتم لێ بكەوە

 ئەمشەو هاتووم
 ۆ چنینی ب

 چەپكە نێرگزێكی چاوت،
 ،وچانێبۆ 

 تۆزە گریانێێ، ونەبۆ خ
 ..... ...لەسەر هەوری قژی خاوت

 !كەتم لێ بكەوەگەدەر
 ،هەر دڵدارەكەی جارانم

 ،تمگەهەر كێڵگەكەی بەر دەر
 .بارانم با وكڕێوە و  بەر هەر تینووەكەی

ا، بە دووبارەبوونەوەی هەمان وێنە و ناوەرۆك، ئەگەر سەرنج بدەین شیعری)پەری شیعر(ی مەلەكش
دەقێكی شیعریی بنیاتناوە، كە وەرگرتنێكی ئاشكراو بەرچاوی شاعیرە  شاعیر تەنانەت دەستەواژەكان

 مەلەكشا دەڵێت: نووسیویەتی ز1969كە پەشێو لە ساڵی  وە،لە دەقەی پەشێوە

 پەری!
 دەركەم لێ كەرەوە
 بارانێكی لێڵ دەبارێ

 هاتووم...ئیمشەو 
 خەمەكانم لە باوەشتا بتوێنمەوە

 تەمەنێكە ڕێگا دەبڕم
 كەوشی پۆڵام داڕزاوە
 گۆچانی ئاسنم شكاوە

 توێشە خاڵی، ڕۆحم تەنیا
 خۆم غەریب و دڵم هێلانەی باڵندەی

 هەزار ئاواتی سووتاوە!
 پەری!

 دەركەم لێ كەرەوە
 ئەوناقم كرد!

 هەڵدەلەرزێڕۆحم وێنەی چۆلەكەی بەر لێزمەی باران 
 (84هـ، 1397)مەلەكشــا " لەبەر دەركەی ماڵەكەدا ڕاوەستاوم    

نموونە دەقی هەڵكەوتەی  تڕەهبەر مەحموود زادە پێیوایە "ئەگەر ڕۆژیك بڕیار بدرێ ئەگەرچی
شیعری كوردی، لە دووتوێی كۆمەڵە تێكستێكی مێژوویدا بڵاوبێتەوە، ئەگەر بێتوو شیعری)لەبەر 

دەرگە(ی پەشێو لەم كۆمەڵە تێكستەدا بنووسرێ، گومانتان لەوەدا نابێ، شیعری)پەری شیعر(ی 
ئێمە هاوڕای ئەم  .(191، 2008)زادە_ب،  مەلەكشا جێگەیەكی لەم تێكستە مێژووییەدا بۆ ناكرێتەوە"

بۆچوونە نین، بەوپێیەی ئەگەر لە ئەزموونی شیعریی هەر شاعیرێك بڕوانی بەم قۆناغەدا تێپەڕێوە 
و پێ  یییان لەم جۆرە تێكستانە لەناو دیوانەكەیدا دەدۆزیتەوە، واتا شاعیران بەدەرنین لە كاریگەر

ی ، جیا لەوەانخۆیان و شاعیرانی جیاواز لە نەتەوەی خۆی یشاعیرانی تر لە نەتەوەكاریگەربوون بە 
ئەم ئەزموونە دەبێتە هۆی هێنانەدی چەندین دەقی باڵا و نوێ لە ژێر ڕۆشنایی و سێبەری ئەو 

 دەقانەی كە شاعیر بە جۆرێك لەجۆرەكان وەریگرتوون و كردوونیە بنەمای هێنانەدی دەقی نوێ.

شاعیرانەی كە وەك ڕابەرێكی شیعری نوێ لە قۆناغێكی دیاركراودا لە  ویەكێكە لەمەلەكشا      
ڕۆژهەڵاتی كوردستاندا لە ژێر كاریگەری شاعیرانی فارس وەك پیشتر ئاماژەمان پیكردووە و 

ری كوردستان كە نموونەكانیانمان خستۆتە ڕوو توانیویەتی وهەروەها دەستەیەك لەشاعیرانی باشو
ری نوێ بنات بنێت، بەو هۆیەوە وەك دەنگێكی دیاری شیعری ڕۆژهەڵات چەندین دەقی شیع

 دەربكەویت و ئەم ئەزموونەی بۆتە هۆی دەوڵەمەندكردنی ئەزموونە شیعرییە گشتییەكەی خۆی.

كە ڕۆڵی بەرچاوی هەبووە لە ڕۆژهەڵاتی  ت،بۆیە دەكرێت لەلایەك خۆی وەك پێشەنگێك لێی بڕوانرێ
 شیعریی مینبەرێك بووە بۆ گەیاندنی دەنگ و ناوەرۆك و شێوازی كوردستان و لەلایەكی ترەوە

 ری كوردستان بە ڕۆژهەڵات و بایەخ پێدانی ئەم شێوازەی شاعیران. وشاعیرانی پێشەنگی باشو

 

 جەلال مەلەكشا و ئەزموونی نوێگەری:پاری چوارەم: 

 سەرەتا دەبێت بزانین، كە ئەزموونی شیعریی چییە؟ 

ئەزموونی شیعریی "هەڵوێستێكی شیعرییە، كە لەگەڵ هەستەكانی شاعیردا كارلێكی كردووە و      
كاریگەری لەسەر ویژدان و بوونی بەجێهێشتووە، ئاوێتە دەبێت لەگەڵ بیر و خەیاڵیدا، دواتر بە 

زە ەوردبینی و وردەكارییەوە دایدەڕێژێت و گوزارشتی لێدەكات، بەرهەمێكی شیعریی تەواو بە ڕەگ
كاتێك دەروونی شاعیر دەكەوێتە ژێر  (7، 2012)فروجی،  بیریی و هونەرییەكان دادەهێنێت."

كاریگەری بابەتێك، كە خولیایەتی و بیری لێدەكاتەوە، نوقمی بیركردنەوەكانی دەبێت و دووچاری 
تێڕامانی دەكات، تا كانیاوی داهێنانەكەی دەتەقێتەوە و لە چوارچێوەی دەقی شیعریی گونجاودا  ئەم 

 ئەزموونە دادەڕێژێتەوە.

ریی بریتین لە "ئەزموونی خودی )زاتی(، ئەزموونی گشتی، ئەزموونی جۆرەكانی ئەزموونی شیع
 ، كە لێرەدا هەوڵدەدەین ڕوونیان بكەینەوە:(2010)العوضی،  تێكەڵ )ئاوێتە("

ئەزموونی خودی )زاتی(: ئەو ئەزموونەیە، كە گوزارشت لە هەستە تایبەتییەكانی خودی شاعیر -1
ت و سۆزەكانی وێنا دەكات. واتە بابەتە خودییەكانی تایبەتن بەشاعیر وەك دەكات و هەس

 خۆشەویستی. مەرگ و دابڕان و...هتد ، ئەو بابەتانەی كەسین.

جەلال مەلەكشا لە شیعری )عەشقێكی پاوان( دا، كە باس لە ئەزموونێكی خودی خۆی دەكات ئاخ 
 ەهۆی جیاوازی تەمەنەوە و دەڵێت:هەڵدەكێشێت بۆ ئەوینێك كە قەت ناگاتە بەیەكگەیشتن ب

 كچێكم خۆش دەوێ
 وەك پەڕەی گوڵ وایە!
 هێندە جوان و ناسكە

 هێند شیرین
 كە دەڵێی دەستكردی خودایە!.........

 بەڵام ئاخ!
 ئەو مانگی یەكەمی بەهارە
 من مانگی كۆتایی زستانم

 دوو هێڵی تەریبین
 قەد ناگەین بەیەكتر

 (166هـ، 1391)مەلەكشا،  هەرچەند زۆر لە یەكتر نزیكین!                          
ئەزموونی گشتی: ئەو ئەزموونەیە، كە شاعیر پێیدا تێدەپەڕێت وتیایدا گوزارشت لە پرسە گشتییە -2

ئینسانییەكان و پرسە كۆمەڵایەتییەكان و پرسە سیاسی و نیشتمانیەكان دەكات، كە ڕەهەندێكی گشتی 
شاعیر داوای ئازادیی و یەكسانی و سەربەستی  داوونە لە شیعری )تاوان(و مرۆڤایەتییان هەیە. بۆ نم

 و خۆشەویستی دەكات بۆ هەمووان، كە مافێكی ڕەوای هەموو مرۆڤێكە، دەڵێت:

 چونكە ئەموت:
 مرۆڤ دەبێ،

 ئازاد و شاد و سەربەست بێ
 شادی، دڵداری، ئازادی
 بنەڕەتی ژیان بێت و

 بچووكترین وشەی ئەوین
 هەڵبەست بێ. ماچ و ئاواز و

 (97هـ، 1391)مەلەكشا،  دڵیان كۆڵیم       
ئەزموونی تێكەڵ )ئاوێتە(: ئەم ئەزموونە ئەزموونێكی خودییە گۆڕاوە بە ئەزموونێكی گشتی شاعیر -3

ئاوێتەیان دەكات، پەرۆشی شاعیر بۆ بابەتێكی دیاریكراو و چڕكردنەوەی هەست و سۆزی و 

بێتە ئەزموونی تێكەڵ بۆ نموونە وەك غوربەت، نۆستالژیا....هتد، ەڵ بابەتێكی گشتی دەگتێكەڵكردنی لە
جەلال مەلەكشا لە شیعری )هێلانەی من...(دا هەست و سۆزی خودی خۆی ئاوێتەی پرسێكی 

 نیشتمانی و گشتی دەكات، دەڵێت:

 هۆ كیژۆڵە قژ سەوزەكەی دارستانی هەست و شیعرم
 چۆن بێمەوە؟!
 تا چاو بڕ كات
 ئاگرهەر بڵێسە و كڵپەی 

 بەرەو ئاسمان هەڵئەچێت و
 (200هـ، 1391)مەلەكشا،  دووكەڵ دنیای داپۆشیوە                     

ئەزموونی شیعریی شاعیریش لەگەڵ گۆڕانكارییەكان و پێداویستییەكانی كۆمەڵگا بەرەو      
نوێبوونەوە و داهێنان هەنگاو دەنێت. "هیچ شاعیرێكی گەورە نییە لە ڕێگەی ئەزموونكردنەوە 
ڕەهەندێكی نوێی زیاد نەكردبێت لەسەر هونەری شیعریی، تاقیكردنەوە و هەوڵدان بۆ زیادكردنی 

كی تەندروست و پێویست بۆ هەموو هونەرێكی ڕەسەن، هەموو شاعیرێك ئەم خواستەی هەیە ڕەنگێ
دەیەوێت زیادیبكات بۆ ئەوەی دووبارە لاسایی نەكاتەوە، پێویستە كاری ئەدەبی و بە تایبەت شیعر 

 (25، 2017)أحمد،  لەسەر بنەمای فرە ڕەنگی بێت."

نوێبوونەوە یان نوێگەری "بەوە ناسراوە، كە بزاوتێكە هەوڵی تازەكردنەوە و خوێندنەوەی       
سایكۆلۆژیای مرۆیی لە ناوەوە دەدات كە لەوەشدا پشت بە ئامرازگەلێكی تەكنیكی نوێ دەبەستێت 

ەكو ولە ڕاستیدا زۆربەی بزوتنەوە هونەرییەكان شتی تازەیان هێناو لەبەردەمماندا شۆڕشێك بوون 
واتە  (6، 2000)حسێن،  ئەوەی لە نیگار و مۆسیقا و شیعر )بەتایبەتیش شیعری سەربەست(دا هەیە."

نوێبوونەوە بزووتنەوەیەكە پشت بە كۆمەڵێك ڕوانینی نوێ دەبەستێت بۆ لێكۆڵینەوە لە دەروونی 
 مرۆڤ، هەروەها پشت بە گەلێك لایەنی هونەری نوێ دەبەستێت بۆ نوێبوونەوە. 

ێبوونەوەش لە ناوەڕۆك و ڕوخساردا دەبێت، چونكە ڕوخسار و ناوەڕۆك لە بەرهەمی نو     
ئەدەبیدا تەواوكەری یەكترن "دەقی داهێنەر ئەوەی یەكلا كردۆتەوە، كە روخسار و ناوەڕۆك پێكەوە 
هەڵدەكەن، پێوەندی نێوان فۆڕم و ناوەڕۆك پەیوەندییەك نییە لەسەر بنچینەی دووركەوتنەوە و 

 فۆڕمێكی تایبەتی پێویستە، چونكە فۆڕم شێوازی ێكروست بوو بێت، بەڵكو گشت ناوەڕۆكجیاكاری د
دەربكەوێت، واتە  ناوەڕۆك  تبوونی ناوەڕۆكە، شێوازێك، كە تەنیا بەهۆی ئەوەوە ناوەڕۆك دەتوانێ

جەلال  .(74، 2020)حوسێن،  واز لە شێواز بێنێت و بە تەنیا دەقی داهێنەرانە بخوڵقێنێت" تناتوانێ
لەبارەی نوێگەرییەوە دەڵێت: "شاعیر دەبێت دیاردەیەكی نوێ بخوڵقێنێت، شیعر دەبێت  خۆی مەلەكشا

وێنە و روانین دەبێت تازە بێت، شیعر دەبێت سەربەخۆ بێت،  ،زیادكردن بێت، نەك دووبارەوێژی
شاعیر گەیشتە ئەو ڕادەیە كە بتوانێ زبان و سەربەخۆیی بیر و ئەندێشە و زمانی تێدا بێت، كاتێ 

ئەندێشەیەكی سەربەخۆ لە شیعرەكانیدا ڕەچاو بكات، دەڵێن شاعیر خاوەنی شێوازە، شێواز لە 
 .(27، 2021)مەلەكشاە،  بنەڕەتیترین كەرەستەی زبانە بۆ شاعیر، نووسەر و هونەرمەند"

مەلەكشا لە ڕەهەندی مەبەست و ناوەرۆكی شیعرییدا ئەزموونە شیعرییەكەی لە لەم ڕووەوە جەلال 
ری ی شاعیرانی باشوویفارسی لەسەری، هەروەها كاریگەر اتیژێر ڕۆشنایی كاریگەرییەكانی ئەدەبی

كوردستان و ڕەوتی نوێگەری هەردوو گروپی ڕوانگە و كفری و گواستنەوەی ئەم ئەزموونە بۆ 
 بەرجەستەكردنی لە بنیاتی دەقی شیعریدا، لەلای شاعیر. ڕۆژهەلاتی كوردستان و

وەك لە هەردوو پاری پیشووی ئەم بەشەدا هەڵوێستەمان لەسەر كردووە و لەبارەیانەوە دواوین، 
شاعیر ئەزموونی تایبەتی خۆی و دۆخی ژیانی، باردۆخی سیاسی وڵات و خۆی كە پیایدا تێپەڕیوە 

ڕەنگی داوەتەوە لە شعیرە بەرەنگارییەكانیدا و وەك  چ وەك تاك چ وەك نەتەوەكەی بەتەواوی
مۆركێكی تایبەتی خۆی، وەك شاعیرێكی بەرەنگاری خوازی ڕۆژهەڵاتی كوردستان و ڕێبەری ئەم 
ڕەوتە بەرەنگارییە دەردەكەوێت، سەرەڕای لاكردنەوەی لە بابەتگەلی تری وەك مرۆڤایەتی، 

 فەلەسەفی، نیشتیمانی و خۆشەویستی.

ناوەرۆكە بۆ ئەوەی تەواو ئەزموونەكەی بەرەو كامڵ بوون و پێگەیشتن ببات و لە  بێگومان ئەم
چوارچێوەی فۆڕمێكی نوێی شیعرییدا دایبرێژێت بۆتە هۆی ئەوەی شاعیر لە ڕووی تەكنێك و 
هونەری بنیاتنانی دەقی شیعرییەوە سوودی لە چەندین تەكنیكی فرەچەشن بینیوە، كە لەناونیشانی 

هەڵبژاردنییەوە دەستپێدەكات و لە بەكارهێنانی كێش و سەروای ئازاد و ڕەوانبێژیی دەق و چۆنییەتی 
ڵی بەرچاو دەبنێت و وێڕای وێنەگەلی ۆوەندی نێوان خۆی و  خوێنەر، ڕینوێ و زمان وەك پردی پە

 زەكانی دیكەی ئەدەب وەك گێڕانەوە،اتری ژانرە جیاو تەكنیكەكانیجۆراوجۆر و ڕەمز و ئاوێتەكردنی 
 ۆگ و مۆنۆلۆگ.دیال

یی كێكی شیعرۆهەموو ئەمانە وەك ئامرازێك لای شاعیر بەكارهاتوون و ئامانج لێیان گەیاندنی ناوەر
انەدی ئامانجە دوورەكەی، كە دەربڕینی نبووە، كە مەبەستی بووە بگاتە خوێنەرانی نەتەوەكەی و هێ

ئەم گرنگی و بایەخە  ناخ و گوزارشتكردن بووە لێی و دواجار هۆشیاركردنەوەی خەڵكی، لەبەر
ئەم توێژینەوەیە تەرخانكراوە بۆ ڕەهەندەكانی ناوەرۆكی شیعریی لای جەلال  یبەشی دووەم

اتی بنی مەلەكشا و لەو ڕووەوە لە چەند بابەتێكی جێی مەبەستی شاعیر دەدوێین، لەبەشی دواتر  
 ن.یەوە دەدوێدەكرێنە تەوەرەكانی باسكردن و لەبارەیان یەكانی شاعیرشیعری ەدەق هونەری

 بەشی دووەم:

 

 ك و بابەتی شیعریی جەلال مەلەكشاۆرناوە

 

 شیعری نیشتمانیپاری یەكەم: 

 

 ییشیعری بەرەنگارپاری دووەم: 

 

 شیعری فەلسەفیپاری سێیەم: 

 

 شیعری مرۆڤایەتی پاری چوارەم: 

         

 شیعری خۆشەویستیپاری پێنجەم:       

 :ەشی دووەمب

 بابەتی شیعریی جەلال مەلەكشا ناوەڕۆك و

 پاری یەكەم: شیعری نیشتمانی

بابەتێكی شیعریی بەرفراوانە لەناو پانتایی دەقی شیعری كوردیدا، زۆرجار تەنیا لە ژێر ناونیشانی     
شیعری نیشتمانیدا شیعری سیاسی و نەتەوەیش كۆدەبێتەوە هەندێ جاریش پۆلێن دەكرێت بۆ 

تەوەیی( بەو پێیەی شیعری نیشتمانی  گوزارشتكردنە لە سۆزو شیعری )نیشتمانی، سیاسی، نە
خۆشەویستی شاعیر بۆ نیشتمان و خاكی خۆی و پەیوەندی ڕوحیی شاعیر و پەیوەست بوون و 
وابەستە بوونییەتی بەزێد و شوێنی ژیانییەوە. "شیعری نیشتمانی بە نیشتماندا هەڵدانە، چونكە 

ۆزی منداڵانە، كە بەشیری خۆی پەروەردەیان دەكات و بێشكەی منداڵ و شانۆی لاو و دایكی دڵس
خۆشەویستی بە جگەرگۆشەكانی دەدا، كاریگەری زۆری هەیە لە پەیوەندی نێوان مرۆڤ بە 

. خەمی خاك و نەتەوە، تێكۆشان (70، 1970)العویشق،  نیشتمانەكەیەوە و خۆبەختكردن لە پێناویدا"
پێناوی نیشتماندا، میللەت پەروەری و شانازیكردن بە زمان و داب و نەریتی نەتەوەیی  هەمیشە لە 

لە بیر و ئاوەزی شاعیراندا ئامادەییان هەبووە هەربۆیە لەم بابەتە شیعرییەدا سۆزێكی ڕاستەقینە 
ەی یرۆزەكهەیە، "بۆن و بەرامەی خاك و خۆڵی وڵاتی لێ بەرز دەبێتەوە. دەنگی ڕەسەنایەتی هەستە پ

ڕۆڵەكانی نەتەوە بە دنیا ئەگەیەنێت و هەوێنی پاكێتی و دڵسۆزی تیا ئەژی و گەردی پۆخڵی ڕۆژگاری 
 لێ نەنیشتووە و ڕەنگدانەوەی ڕەسەنایەتی و سروشتی بێگەردی هەستی بەرزی مرۆڤایەتییە."

 .(38، 2006)موفتی، 

انە دەگرێتەوە، كە پەیوەندییان بە یسیاسەت "وەكو زاراوە ئەو بیر و چالاكی ئەوەی تایبەتە بە       
كاروبار و هەڵسوڕانی حوكم و  جۆری دەسەڵات و سیستەمی ڕێكخستن و بەڕێوەبردنی كۆمەڵی 

یەكانی یكە لە كۆڵەكە و پێداویستسیاسەتیش لەڕووی مێژووییەوە یەكێ مرۆڤەوە هەیە، بەو مانایەی
ڵ واتە دیاردەیەكی مێژوویی و كۆمەڵایەتییە بەمەبەستی پێشكەوتن و ژیانی مرۆڤ و كۆمە

"ئەو شیعرەیە پەیوەست بێت بە سیاسەتەوە . بۆیە شیعری سیاسی(242، 1977)صعب،  شارستانیەت."
وكمڕانی ڵاتی حیان بۆن و بەرامەی سیاسەتی لێبێت، ئەوا شیعری سیاسییە، ئیتر پەیوەندی بە دەسە

ناوخۆ یان دەرەوە بێت... یان نوێنەری ئەو بۆچوون و دەسەڵاتە بێت و بەرگری لێبكات یان دژی 
 . (279، 2008جەباری، -)كەساس بێت، واتە بیرەكان تایبەتن بە بیرو بۆچوونی شاعیر خۆی."

هەرچی تایبەتە بە پێناسەی نەتەوایەتی ئەوا " نەتەوایەتی ئەو بیروباوەڕە )مذهب(ەیە، بەدوای       
. (38، 1999)ئاگرین،  ئەو خەسڵەتە بنچینەییانەدا دەگەڕێت، كە دەستنیشانی نەتەوەكان دەكات"

وە لە خۆشەویستی و وەفاداریی، كە دەبێتە هۆی نەتەوایەتی بیروباوەڕێكی زیندووە، كە لێوانلێ
جوڵاندنی هەستی نەتەوایەتی و كۆششكردن و پەرەپێدانی نەتەوەخوازی "نەتەوەخوازی 

(Nationalism خواستی كۆمەڵە خەڵكێكە بۆ دروستكردنی وڵاتێكی سەربەخۆ، كە ڕەگەز و زمان )
. هەر بۆیە نیازی نەتەوەخوازی "لە كرۆكدا (19، 2015)مستەفا،  و كەلتووری هاوبەشیان هەیە"

. سەبارەت بە بیری نەتەوەیی كوردی )كوردایەتی( (412، 2010)حورانی،  بەدەستهێنانی سەربەخۆییە"
ئەنجامدانی كاری چاكە و "ئەو هەستە بزوێنەرە سروشتییەی ناخی مێشك و دەروونی مرۆڤە، بۆ 

ڕاژەی گشتی و خۆبەستنەوە بەرەوشتی بەرز و نەریتە پیرۆزەكانی ناو كۆمەڵ لە كاردایە و خاوەنی 
خەسڵەتە گرنگەكانی ژیانی مرۆڤە وەك )وەفا، لێبووردن، دڵسۆزی، خۆشەویستی، جوامێری( و 

چی بۆ خۆی و هەموو هەلومەرجە موقەدەسەكانی ناو كۆمەڵگا، خاوەنی هەستی نەتەوەیی 
 نەتەوەكەی دەوێت، هەمان دەستكەوت و كاری باشەی بۆ هەموو مرۆڤ و نەتەوەكانی دی دەوێت"

. چەندین فاكتەری جۆراوجۆر هەن، كە دەبنە هۆی سەرهەڵدانی بیری (42-41، 1999)ئاگرین، 
انج گەیشتنە بە سەربەخۆیی و ئازادی و ئاڵای تایبەت نەتەوەیی، بەڵام داواكارییەكان هەر یەكن و ئام

 و ئابووری سەربەخۆ و چوونی نەتەوە بۆ نێو جوگرافیای سیاسی و جیهانی.

ئەگەر سەرنج لە شیعر و ئەدەبیاتی كوردی بدەین دەبینین سەرەتای سەرهەڵدانی بیری       
، دەتوانیین لە شیعرەكانی نیشتمانی و نەتەوەیی دەگەڕێتەوە بۆ سەدەی حەڤدەیەم و هەژدەیەم

ئەحمەدی خانی دا ئەو سیمایە بەدی بكەین  هەرچەندە پێشتریش مەلای جزیری باسی كوردستان 
و بۆتان دەكات وەك زێدی خۆی، بەڵام وەك ئەحمەدی خانی باسێكی بنچینەی و سەرەكی نەبووە 

 لە نێو بەرهەمەكانیدا.

لەسەدەی نۆزدەیەمیشدا حاجی قادری كۆیی بەشیعرە نیشتمانی و نەتەوەییە پڕ جۆش و       
خرۆشەكانی درێژە پێدەری هەمان ڕێچكە و ڕێبازی خانی دەبێت و شیعرەكانی دەخاتە خزمەت 
مەسەلەی نیشتمانی و نەتەوەییەوە و "بەهەستێكی نوێ و  گیانێكی نەتەوایەتی قووڵەوە هاتە مەیدانی 

 نووسین و شیعری وەك چەك بەكارهێنا بۆ خزمەتی سیاسی و هۆشیار كردنەوەی خەڵك" شیعر
. بەمەش ڕوانینێكی نوێی بەمەسەلەی نیشتمانی و نەتەوایەتی بەخشی و (12، 1996)جەمال، 

یرە كوردانە كاریگەریی لەسەر شاعیرانی دوای خۆی جێهێشت، "بەپێشڕەوی كاروانی ئەو شاع
دادەنرێت، كە ڕێگەی خەبات و تێكۆشانیان بۆ نەتەوەی كورد كێشاوە و شیعریان كردووە بە بەشێكی 

 .(72، 1966)رسول،  جیانەكراوە لە خەباتی گەل"

بیری نیشتمانی و نەتەوەیی لە شیعری شاعیرانی كلاسیكیدا ڕەنگی داوەتەوە  و هەروەك د.        
عیزەدین مستەفا ڕەسووڵ دەڵێت: "باسێكی دیار لە شیعری كلاسیكی كوردیدا، كە ڕەنگە تا ڕادەیەك 

ی ەشیعرلە زۆر بەرهەمی ڕۆژهەڵاتی جیا بكاتەوە باسی وڵات و نیشتمان پەروەریییە كە زۆر زوو ل
. لای شاعیرانی كرمانجی خوارووش ئەم هەستە (194، 1985)ڕەسوڵ،  كوردیدا سەری هەڵداوە"

نیشتمانی و نەتەوەییە بۆتە هەوێنی چەندین قەسیدەی جوان و ڕەنگین دواتر سەدەی بیستەم 

ەڵاتدا "یەكێك لە سیما بنەڕەتییەكانی مێژوویەكی پڕ گۆڕانكاری وجموجۆڵ بوو بەتایبەتی لە ڕۆژه
 .(147، 1978مینە، -)حنا ئەوە بوو كە سەدەی شۆڕش و جوڵانەوەی ڕزگاری نیشتمانی بوو"

بیری ئازادیخوازی و هەوڵدان بۆ سەربەستی، ئازادی و دەستەبەركردنی ژیانێكی نوێ بۆ گەل      
دا  لە قۆناغی ڕۆمانتیك و ڕیالیزم دا ئەم بابەتە زیاتر برەوی سەند و دەروونی خەڵكی جۆشدە

بەهۆی ئەو بارودۆخە ئاڵۆز و ناهەموارەی میللەتی تێكەوتبوو ئەم بابەتە شیعرییە سەرەكیترین 
بابەت بوو لای شاعیران ئەمەش لە شیعری شاعیرانی وەك ) پیرەمێرد، بێكەس، قەدری جان، دڵدار، 

 ڕوونی دەبینرێت. دیلان.....هتد( بە

بەهۆی بێبەشی كۆمەڵی كوردەواری لە سەرەتایترین مافی، كە نیشتمانێكی ئازاد و ئارامە        
شیعری نیشتمانی لەبەرهەمی زۆربەی شاعیراندا وەك ناوەڕۆكێكی شیعریی ڕەنگیداوەتەوە و 

 نیشدا سەیفیهۆكارێك بووە بۆدەربڕینی ناڕەزایی و هۆشیاركردنەوەی میللەت لەناوچەی موكریا
ز( ڕابەرایەتی بیری نیشتمانی دەكات. "شیعری بەرزی...سەیفی 1944-1876قازی )سیف القضاة()

قازی، كە بەحەق بەپیرەمێردی موكریان ناسراوە، ئەویش هاودەنگ لەگەڵ حاجی قادر و مەلا 
 ا"موحەمەدی كۆیە بۆتە چرای ڕووناككەرەوەی شەقامە تاریكەكانی كوردەواری لەسەردەمی خۆید

و كاریگەری لەسەر شاعیرانی دوای خۆی بەجێهێشتووە، هەروەها مستەفا  (91، 2015)ئەوڕەحمان، 
ز(یەكێكە لەو شاعیرانەی بەهۆی شیعرە نیشتمانی و سیاسییەكانی لەو 1950-1896شەوقی)

تی بەدوای ئەمانیشدا دەستەیەك ڕۆژگارەدا كاریگەریی هەبووە لەسەر بوژانەوەی هەستی نەتەوایە
لەشاعیرانی وەك)خاڵەمین، سیدكامیلی ئیمامی)ئاوات(، عەباسی حەقیقی، محەمەد عەتری 
گوڵانی)نوری(، هەژاری موكریانی، هێمن، هێدی،...هتد( هەمان ڕێچكە و ڕێبازی سەیفی قازی 

 ونی دیارە. دەگرنەبەر و لە شیعرەكانیاندا هەستی نەتەوایەتی و نیشتمانپەروەری  بەڕو

و عاشقی سەرسەختی نیشتمان  )جەلال مەلەكشا(ی شاعیریش یەكێكە لەو شاعیرانەی ئەویندار     
بوو ئەو هەر لەمنداڵییەوە و كاتێك دەخرێتە بەرخوێندن و ناتوانێت بە زمانی خۆی بخوێنێت، وەك 

سەرەتاوە بەهۆی منداڵێكی وریا هەست بە زۆرداری و نایەكسانی و چەوسانەوە دەكات بۆیە هەر لە
هەست و سۆز و بیروباوەڕی نەتەوەییەوە تۆوی هیوا و هەستی نیشتمانی و نەتەوایەتی، تیا 
دەخوڵقێت و لەپێناو گەیشتن بە ئامانجێكی مەزن و پیرۆز درێژە بە خەبات و تێكۆشان دەدات و 

دانەشدا ژیانی ئاوێتەی ژیانی چەوساوەكان دەكات و ڕێگەی  كوردایەتی هەڵدەبژێرێت لەو مەی
 تووشی ئەشكەنجەی زۆر و دەردەسەری و گرتن و زیندان دەبێت.

ز بەدواوە، كە دەست بە نووسینی شیعر بە زمانی 1979لەدوای شۆڕشی گەلانی ئێران لەساڵی     
كوردی دەكات قەڵەمەكەی دەخاتە خزمەت نیشتمان و گەلەكەی، لەشیعرەكانیدا هەستی 
نیشتمانپەروەری و بیری نەتەوەیی ڕەنگدانەوەیەكی قوڵیان هەیە و لەزۆربەی شیعرەكانیدا سیمای 

كورد لە نیشتمانی خۆی، بێبەشی نەتەوەی كورد لە ئازادی، دەوڵەتی كوردی، دەرد و  ئازارەكانی

ئازار، مەینەتی و  چەوساندنەوە بەڕوونی دیارە مەلەكشا  ژیانی بۆ گەلەكەی تەرخان كرد و بۆ 
خۆی نەژیا شیعرەكانی بۆ ڕاچەنینی گەل، خۆشەویستی نیشتیمان و بەگژداچوونەوەی توندو تیژی 

 دژی  دەسەڵاتداران و نەیاران و دوژمنانی گەلەكەی وەستاوەیەوە.تەرخانكرد 

مەلەكشا لەشیعری )بێ وڵات( دا، كە پێشتر ئاماژەمان پێداوە لەژێر كاریگەریی شاملوودا       
نووسیویەتی و هەمان وێنە لای شاملوش هەیە، دەیەوێت باس لە بێبەشی كورد لە نیشتمان و زێدی 

 -خۆی بكات و دەڵێت:

 اڵە منچل س
 تەرمی خۆمم لە كۆڵ ناوە 

 دەیگێڕم و ئەشك ئەڕێژم
 ڕێگەی دووری تەمەن ئەبڕم
 بستێ خاكم دەست ناكەوێ
 ئەم جەستە پڕ لە ئازارەی

 (31، 1391)مەلەكشا،  تیا بنێژم!                     
ساڵەی گەلێكی ستەم دیدە و نەحەساوەمان بۆ مەلەكشا لەم شیعرەدا باسی خەم و ئازاری سەدان 

دەكات، ئەویش ئازاری بێ وڵاتییە، كە بەهۆی ستەمی داگیركەرەوە گەلی كوردی لێ بێبەشكراوە،  
شاعیر لە وڵاتی خۆیدا هەست بە نامۆیی و غەریبی دەكات بەهۆی نەبوونی بستێ خاكی ئازاد وەك 

د. چەوسانەوە و زوڵم و زۆرداری داگیركەران دەوڵەتی دانپێدانراو لەسەر نەخشەی جیهان بۆ كور
فرمێسك و ئەسرینی زۆری بە شاعیر ڕشتووە، هەروەها ئاماژە بە كاروانی پڕ خەبات و تێكۆشانی 
گەلیكی ستەملێكراو دەكات لەپێناو نیشتماندا ئەوەندە ئازار و مەینەتی لەو ڕێگەیەدا چەشتووە 

انییەوە و  بستێ خاك وەك نیشتمانێكی ئازادكراو جەستەی لاواز بووە، بۆتە بارێكی گران بەسەر ش
 شك نابات تاكاتێك مرد تەرمەكەی تیا بنێژن.

لە شیعری)نیشتمان(دا مەلەكشا وێنەی نیشتیمانی خۆیمان بەم جۆرە بۆ دەنەخشێنیت: گەلێكی      
ێت شبێ وڵات، ڕاستی لەدار دراو و دیلی نێو قەفەز و كوردستانێكی پارچە پارچەكراومان بۆ دەكێ

 -و دەڵێت:

 دیوانی شیعری شاعیرێ بێ وڵاتم
 ئەخوێندەوە

 تەنیا یەك وشەی تێدا بوو
 )نیشتمانێكی( چوارپەل بڕاو!
 دیوانی شیعری كوردێكی

 دیلی چاوەڕوانی مەرگم ئەخوێندەوە

 تەنیا سێ وشەی تێدا بوو
 )انا الحق(ێ لە دار دراو!

 )ئا...س...ما...ن...ێكی( لەت لەت كراو
 (213، 1391)مەلەكشا،  )نیشتمانێكی( چوارپەل بڕاو!                

مەلەكشا لێرەدا سەربوردە و مێژووی نەتەوەیەكی بێ نیشتمان و بێ وڵاتمان بۆ ڕوون دەكاتەوە، 
نیشتمانی كوردیان كە چۆن بەدرێژایی مێژوو داگیركەران و دوژمنان وڵاتیان داگیر كردوین و  

دابەشكردووە بەسەر چوار وڵاتدا و چوار پارچەی خاكی كوردستان لێكترازاندوە و چوار پەلیان 
بڕیوە زوڵم و زۆرداریی داگیركەر بەجۆرێكە ئاسمانیشیان لەت لەت كردووە بێ بەزەییانە خەڵكەكەی 

  ەو زامە قوڵە دەكەیت،ئەچەوسێننەوە، كاتێك دیوانی شیعری شاعیرانی كورد دەخوێنیتەوە هەست ب
شیعری نیشتمانی و نەتەوەیی بەشێكی زۆری بەرهەمی شیعرییانی پێكهێناوە، كە گوزارشت لە 
نەبوونی نیشتمانێكی ئازاد دەكەن بۆ كورد، هەروەها شاعیر پێمان دەڵێت، كە چۆن داگیركەر ڕێگە 

ەق بێژ وەك حەلاج بە هیچ دەنگێكی حەق نادات و چارەنووسی مرۆڤی خەباتكەر و تێكۆشەر و ح
 پەتی سێدارەیە.

دا، سۆز و خۆشەویستی بۆ (187، 1391)مەلەكشا،  مەلەكشا لەشیعری )من دڵداری كوردستانم(
نیشتمانی خۆی دەردەبڕێت و وەك عاشقێكی سەرسەختی داروبەردی وڵاتەكەی ئەوێندارانە هەستی 

نیشتیمان دەردەبڕێت. خەسڵەتێكی هەرە دیاری بیروباوەڕی نەتەوەیی خۆی و شەیدابوونی خۆی بۆ 
پەروەردە و گۆشكردنی مرۆڤە بە خۆشەویستی نەتەوە و نیشتمان و سەرجەم مرۆڤایەتی، 
...خۆشەویستی بەرامبەر دار و بەردی نیشتمان، وا لە مرۆڤ دەكات لە دەستدرێژیی بیپارێزێت و 

. (115-114، 1999)ئاگرین،  و ئازادیی مرۆڤی كورددا بكات"كۆشش لە پێناوی سەربەخۆیی نیشتمان 
هەر ئەم خۆشەویستییەش وا لە شاعیر دەكات، پەیامی یاخیبوون لە سنوری دەستكرد ڕابگەیەنێت 

 و دەڵێت:

 سنوورەكان بشێوێنن
 من تامەزرۆی بۆن و تامی نیشتمانم

 گوڵەباخەچۆن هەنگ شەیدای 
 من دڵداری كوردستانم!

تەنها بەوەوە ناوەستێت هەستێكی ڕووتی شاعیرانە دەربڕێت و هیچیتر بەڵكو ئەو بیری یەكێتی خاكی 
نیشتیمان و نەخشەی بیری ئازادیخوازی بۆ یەكخستنی نیشتیمانی كوردان دادەڕیژێت و پڕ بە 

ارچەیە یەكبگرێت و لە هەر پارچەیەكی گەرووی هاوار دەكات و دەڵێت: دەبێت ئەم نیشتیمانە پارچە پ
 بەم جۆرە گوزارشت لە بوونی خۆیبكات بۆیە دەڵێت:

 من ئەمەوێ
 لەشەقامە قۆرغەكانی دیاربەكرا

 شمشاڵ لێدەم،
 قام و حەیران بخوێنمەوە،
 لە چوارچرای مەهابادا

 هەڵكەم ئاڵاكەی كوردستان
 لە قامیشلی هاوار كەم و

 لەگەڵ چینی كرێكارا شاری كەركوك
 بەمان گرتن بژێنمەوە!

دا، شاعیر بەهۆی ئەو دۆخ و پێشهاتانەی بۆی هاتۆتە (219، 1391)مەلەكشا،  لە شیعری )زیندان(
پێش و بەهۆی زەوتكردنی مافەكانی خۆی و هاونیشتیمانیانی تەواوی ژیان و گشت كونج كەلەبەرێكی 

لە )دنیا، وڵات، شار، خانوو، تەنانەت جەستەی خۆی( بە زیندان  لێبووە بە زیندان و هەریەك
دەچوێنێت تەنانەت جەستەی خۆشی زیندان كراوە و ناتوانێت بە ئازادی بژی و دەڵێت ئاخۆ كەی 
بێت ئەم باڵندە دیلە شورای دەستكرد بپچڕێنێ و  بفڕێت، بەڵام بۆكوێ؟ هێچ شوێنێك شك نابات 

 چونكە هەمووی زیندانە، دەڵێت:

 دنیا، زیندان!
 وڵات، زیندان!
 شار، زیندان و
 خانوو، زیندان!
 جەستەم زیندان

 ئاخ، نازانم...
 گەر بتوانێ مشكی زەمان

 تێمانی ژەنگ گرتووی قەفەز
 لێك بپچڕێ
 باڵندەی دیل

 بۆ كوێ دەفڕێ؟!...
لە شیعری )دۆزەخ( دا شاعیر نیشتمانەكەی بە دۆزەخ  ناو دەبات، چونكە چی ئازار و دەرد و      

ئەشكەنجەیە لەسەر ئەم نیشتیمانە دەیبینێت، لە كوشتن، زیندان، چەوسانەوە، ئازاردان، پاكتاوی 
ن شتیماڕەگەزی، ڕاگواستن، ئەمانە وەك ئامرازەكانی سزادانی دۆزەخ دەبینێت و بەم سیمایەوە نی

بووە بە دۆزەخێك لە دنیادا بۆ شاعیر، كە ڕۆژانە هەزارجار تێیدا دەسوتێت و هەڵدەقرچێت بەڵام 
لەگەڵ ئەوەشدا قەت ناتوانیت زێد و نیشتمانی خۆی بەجێبهێڵێت و بە بەهەشتی سەر دنیای 

یانی گ ناگۆڕێتەوە،  ناتوانێت بەبێ ئەو بژی، چونكە پەیوەست بوون و خۆشەویستی نیشتیمان لەگەڵ
 مرۆڤ ئاوێتەیە و مرۆڤ تەنها لە نیشتمانی خۆێدا هەست بە بوونی خۆی دەكات و دەڵێت:

 لەناو گڕ و كڵپەی ئازاری ئەم دۆزەخەدا
 دەسووتێم و هەڵدەقرچێم

 ڕۆژێ هەزار كەڕەت دەمرم!
 بەڵام هەرگیز ناتوانم، نا...

 بەجێ بێڵم
 ئەو بەهەشتە شاد و سەربەستە بۆ ئێوە و ...

 بێ... بە كامتان
 من تەنیا هەر لەم دۆزەخە

 (30، 1391)مەلەكشا،  هەست بە بوونی خۆم دەكەم و ئارام دەگرم!                    
هەرچی سەبارەت بە شیعری سیاسییە شاعیر دەڵێت: "من لە ڕابردوودا لە بارودۆخی سەرەتای       

شۆڕشی كوردستانی خۆرهەڵاتدا، زۆربەی شیعرەكانم شیعاری )دروشم( بوون، ڕووت و پەتی، 
 بەبێ بەكارهێنانی وێنە و ڕەمز و ئیستعارە و ئەو جۆرە شتانە لەگەڵ خەڵكدا قسەم دەكرد ئاگایانەش
ئەو جۆرە شیعرانەم دەگوت، هەلومەرج ئەوەی هەڵدەگرت، دوایی كاتێك كەوتمە پاڵاوتنی شیعرەكانم 

، (31، 2020)ئەحمەدی،  لە دەفتەرەكانمدا دەرهێنا و ئارشیفم كردن بۆ مێژووی شاعیریی خۆم"
ی شاعیر دەڵێت: "بە بڕوای من شیعری هەروەها لەبارەی بیر و بۆچوونی دەربارەی شیعری سیاس

سیاسی لەگەڵ شیعری شۆڕشگێڕانە جیاوازە، شیعری سیاسی وەك سیاسەتڤانە و شیعری 
شۆڕشگێڕانە وەك پێشمەرگە و  پارتیزانە، لە نێوان ئەم دوانەشدا فەرق زۆرە، شیعری سیاسی 

تنە و شیعری وەكوو خودی سیاسەت هەندێ مەكر و دەغەڵی تیایە، شیعری سیاسی نوقرچك گر
 .(31، 2020)ئەحمەدی،  شۆڕشگێرانە قەڵەم لەچاو دوژمنكردنە"

كاتێك شاعیر بیەوێت "شیعرەكانی بكاتە هۆیەك یان شێوازێك بۆ خۆ تێگەیاندن لە بابەتەكانی       
 شیعرەكانی هۆیەكەشی ڕۆژ و كێشە جۆراوجۆرەكان، بیەوێت یان نەیەوێت مۆركێكی سیاسی دەداتە

ئەوەیە، شیعر كاریگەرییەكی زۆرتری هەیە و باشتر دەتوانێ خوێنەر بجوڵێنێت..، بە زمانێكی سادە 
و ساكار و ڕاستەوخۆ و دوور لە ئاڵۆزی و ڕەمز و هونەرەكانی ڕەوانبێژی دەنووسرێ و مەبەستی 

 )خۆشناو، ڕۆژانە بكات" كارێكی وروژێنەرانەیە و دەیەوێت باس لە ڕووداوێك یان دەستكەوتێكی
. ئەگەرچی شاعیر خۆی ئاماژە بەوەدەكات، كە شیعرەكانی پاڵاوتووە و شیعرە (77-78، 2002

سیاسییەكانی لە نێو دەفتەری شیعرەكانی دەرهێناون، بەڵام كاتێك چاو بەدیوانەكەیدا دەگێڕیت، چەند 
، كە بەڕوونی دیارە سیاسین و هەڵگری پەیامی سیاسین و دوورن لە شیعرێكت بەرچاو دەكەوێت

بەكارهێنانی وێنە و خوازە و ئێستاتیكای شیعریی ئەمەش لە شیعری )بیستوومە دەڵێن...( دا بە 
ڕوونی دیارە، كە بەزمانێكی زۆر سادە و ساكار ڕەخنە لە دەسەڵاتی سیاسی حكوومەتی هەرێمی 

دەن بە كەسی خائین بە گەل و وڵات بەشداری بكەن لە دەسەڵاتدا كوردستان دەگرێت، كە ڕێگە دە
و پێشمەرگە دێرینەكانی)شۆڕشی ئەیلول( یان لەیادكردووە، كە پشتیوانی شۆڕش بوون، سەركردەی 
حیزبەكان لەسەر ژمارەی كورسی پەرلەمان، لە جیاتی خەڵكی شۆڕشگێڕ لەگەڵ مستەشار و كۆنە 

ێزی وەزارەت دەكەن و خەریكن چەك هەڵدەگرن لەیەكتر، جاش  مامەڵەی كورسی پەرلەمان و م
 دەڵێت:

 بیستوومە دەڵێن،
 هەندێ لە پێشمەرگەكانی ئەیلوول

 ئیختیار و پەككەوتە
 لەبەر مەیخانەكانی شار!
 ڕیشۆڵە و پاقلە دەفرۆشن

 هەندێ لە مستشارەكانی پێشوو
 بۆ كورسی بەتاڵی پەرلەمان و مێزی وەزارەت

 شۆڕشگێڕەكان!لەگەڵ سەرانی حیزبە 
 (216، 1391)مەلەكشا،  !مامەڵە دەكەن و چەك و شیر لە یەكتر دەكێشن                       

هەروەها شاعیر ڕەخنە لەكار بەدەستانی حكومەتی هەریمی كوردستان دەگرێت، كە چۆن      
مەسئوولی حیزبەكان بێ باكن و لەخەمی خۆیاندان لە سایەی ئەم حكومەتە و بەزمانێكی زۆرسادە 
پێیان دەڵێت شەرمەزارییە خێزانی پیشمەرگە شۆڕشگێڕەكان، كە گیانیان فیدای كوردستان كرد 

ا ناچارن بۆ بژێوی ژیان سواڵ بكەن و مەسئوولە شۆڕشگێڕەكانیش تەنها لەخەمی تێر لەئێستاد
كردنی ئارەزووەكانی خۆیاندان و هەموو شتێكیان لە بیر كردووە، لە جیاتی ئاوەدانی سروشت و 
ژینگەی كوردستان پێچەوانەكەی دەكەن و خەریكی وێرانكردنی ئەم سروشت و نیشتیمانەن و 

 بە ئاژەڵەكانی ناویشیدا نایەتەوە و دەڵێت:تەنانەت بەزەییان 

 بیستوومە دەڵێن،
 نازانم دایك، یان خوشكی مامەڕیشە
 لە شەقامەكانی سلێمانیدا سواڵی دەكا

 یاخوا درۆبێ، بەڵام ئەگەر ڕاستە
 ئاخۆ ئەو مەسئوولە شۆڕشگێڕە داناڕزێ

 وا خەریكە هەر ڕۆژە و 
 یەك لە ئاسكە وەحشەتەكانی دەشتی

 (217، 1391)مەلەكشا،  ماڵی دەكاشارەزوور     

هەرچی پەیوەستە بە شیعری نەتەوەییەوە مەلەكشا لەشیعری )ئاواتێك...( وەك هەستێكی قووڵی     
یەكخستنی نەتەوە و وەك شاعیرێكی نەتەوەیی ئاوات و خەونی یەكخستنی نەتەوەكەیەتی دەیەوێت 

دی اسنوورە دەستكردەكان بسڕێتەوە پارچەكانی یەكخاو تاكەكانی ئەم نەتەوەیە بە ئاسایی و بە ئاز
 گوزەربكەن بەنێوان هەر شار و شوێنێك كە خواستیانە و دەڵێت:

 ئاخۆ دەبێ،
 ئەو ڕۆژەبێ
 كاوەی كوڕم

 جانتای سەفەر كاتە شانی؟
 دەڵاڵانی بەر گاراژی شاری سنە،

 هاوار بكەن:
 (45، 1391)مەلەكشا،  سلێمانی، سلێمانی!       

شاعیر بەدوای شوناسی خوێدا وێڵەو لەویوە دەیەوێت بە پرسیار شوناسی نەتەوەیی و مێژووی 
خۆی بسەلمێنێت و شارەزایانە و لێهاتووانە شوناس و مێژووی نەتەوەكەی لە بیرێكی جوان و 

، كە بە شێوەی (195، 1391 )مەلەكشا،هونەریدا دادەڕێژێت، لە شیعری )كوردستانم بۆ بێننەوە( 
 دیالۆك داڕێژراوە ، گفتوگۆ لەگەڵ دایكی دەكات و دەڵێت:
 ...كەخۆم ناسی،

 وتم: دایە!ێ
 من كێم و چیم؟
 خەڵكی كام شار

 كام مەڵبەندی ڕووی سەر زەویم؟
 وتی

 وتی: ڕۆڵە...
 تۆ كوردی و دیل و هەژار

 نیشتیمانت كوردستانە
 بەڵام ناوی نیشتیمانت،

 نەخشەی جیهان نییەلەسەر 
 بێ نیشانە!!

دواتر شاعیر نەخشە ڕێیەك بۆ ڕزگاریی و یەكێتی نەتەوەیی كورد دادەنێت لە زمانی دایكییەوە، كە 
خۆی لە شێواندنی سنورە دەستكردەكان و دۆزینەوەی سیمای ڕاستەقینەی كوردبوون و 

ە پارچەی داگیر كراو و بەدەستهێنانەوەی خاكی داگیركراوی كوردستان و لێكدانەوەی یەك یەك ل

بەش بەشكراوی ئەم نیشتیمانە دەبێنێتەوە تا نەتەوەكەی بە ئازادی و بەختەوەری ژیان بكەن و 
 پێكەوە سروودی خۆشگوزەرانی بچڕن،  لەسەر زمانی دایكییەوە دەڵێت:

 سنورەكان بشێوێنە
 كوردستانم بۆ بێنەوە

 با بەدەوریا بسووڕمەوە
 كوردستانم بۆ بێنەوە

 م لەتە لەتەبا دانیش
 وڵاتەكەم بدورمەوە!

لەتەواوی ئەم بابەتەدا شاعیر لە سێ گۆشەی )نیشتیمان، سیاسەت، نەتەوە( بەدەوری خاڵێكدا 
دەسوڕێتەوە و پێنووسەكەی لە پێناو ڕزگاری نیشتیمان و یەكخستنی نەتەوە، هەروەها چاكسازی 

 تووە، تەنها ئامانجی ئەوەیە لەسەرلە دەسەڵاتی نەتەوە لە پارچەیەكی ڕزگار كراوی نیشتیمان یەكخس
نیشتیمانێكی ئازاد گەلێكی یەكگرتوو هەبێت، كە دادپەروەرانە فەرمانڕەوایی بكات و ئازادی و 

 یەكسانی بچەسپێنێت.

 

 -ی:یپاری دووەم: شیعری بەرەنگار

لەهەر شوێنێكی دنیا زوڵم و زۆرداری هەبێت لەوشوێنە جۆرێك لەخۆڕاگری، بەرەنگاری و       
ڕاچەنین لەدایك دەبێت  لە ئەدەبیاتی هەر نەتەوەیەكدا لەئەم جۆرە شیعرە هەیە، ئەگەر چاویك بە 
مێژووی ئەدەبیاتی نەتەوەكانی دنیادا بخشێنین دەبینین دیاردەی بەرەنگاربوونەوە هەر لەكۆنەوە و 

و سیزیف لەلە ئەدەبیاتی زۆربەی گەلاندا بوونی هەبووە بۆ نموونە لە ئەدەبی یۆناندا "چیرۆكی 
چیرۆكانەیە كە شەڕو و ڕووبەڕووبوونەوەی مرۆڤ بەرامبەر بە جیهان نیشان دەدا، لەم چیرۆكەدا 
دەستەڵاتداری كۆرنت تەنانەت مەرگ فریو دەدا و سوكایەتی بە زیۆس دەكا و بەم جۆرە  بە تۆڵەی 

بەدرێژایی مێژوو مرۆڤ هەمیشە لە  هەوڵ و تێكۆشاندا  .(2هـ، 1366)شكری،  خوداكان گرفتار دەبێت"
بووە و كۆڵی نەداوە لەپێناو گەیشتن بە ئازادی و مافی ڕەوای خۆی بەگژ زۆرداران و داگیركەراندا 
چۆتەوە و ئەم بەرەنگارییەش لە مێژووی ئەدەبدا ڕەنگیداوەتەوە بۆ نموونە "ئەدەبیاتی یۆنانییەكان 

دەبیاتی بەرگری ئیتالییەكان لەسەردەمی ڕێنسانسدا، سكۆتلەندییەكان و لەسەردەمی كۆیلەداریدا، ئە
دا 1917ئیرلەندییەكان لە دوای ڕێنسانس، ڕووسەكان لەدەوروبەری شۆڕشی ئۆكتۆبری 

 ...فەڕەنسییەكان لەجەنگی دووەمی جیهانیدا كاتێك وڵاتەكەیان لەلایەن نازییەكانەوە داگیر دەكرێت"
. ئەدەبیاتی بەرەنگاری ئەدەبیاتێكی تەواو ئینسانییە، كە ناتوانرێت بخرێتە قاڵبی (172، 2013)شەبەق، 

سەردەم یا تایبەت بە نەتەوەیەك بێت "سنوورەكانی ناسیۆنالیزم تێدەپەڕێنێ و ویژدانی مرۆڤ 
هەر شوێنێكی ئەم جیهانەدا بەرز  بەگشتی دەكاتە بەردەنگی خۆی...هاواری مەزڵوومانەی مرۆڤ لە

. بۆ گەیشتن بە مافە ئینسانییەكانی خۆی لەڕێگەی خەبات و (62، 2014)حەبیبی،  دەكاتەوە"
تێكۆشانەوە، هەربۆیە " ئەم ئەدەبە جاری وایە بەتەواوی توڕە و ڕاساو و پەلاماردەرانەیە، جاری 

امایەكی خەمناك و دڵتەزێنەوە، جاری وایە دەناڵێنێ و دەلاوێنێ، جاری واشە واشە دەچێتە قاڵبی در
. لە ئەدەبیاتی بەرەنگاری جیهانیشدا گەلێك شاعیر (172، 2013)شەبەق،  دەگرمێنێ و دەگوڕێنێت"

ی خۆیان كردووە و شان هەن، كە ناویان هەمیشە لەدڵی مێژوودا پارێزراوە و پاڵپشتی نەتەوەكە
بەشانی میللەت لەخەباتدا بوون بەرهەمەكانیان كاریگەریی بەرچاویان هەبووە لەهۆشیاركردنەوەی 
نەتەوەكەیان "یانیس ڕینسوس لەو كەسایەتییە بەناوبانگانەی یۆنانی هاوچەرخە، كە بەتایبەت 

ۆنان )لەساڵەكانی لەدەورەی ڕەش و تاریكی هەشت ساڵەی دەستەڵاتداریی سەرهەنگان بەسەر ی
ز(دا كاریگەریی ڕاستەوخۆی لەسەر هۆشیار كردنەوەی كۆمەڵگا هەبووە و 1974تا  1967

نووسراوەكانی، نموونەیەكی بەرچاوی ئەدەبی خۆڕاگرین...،یاكووس كامیبانل لە یۆنان...، لە ئەدەبی 
اتۆری نەمسا ز لە خەباتی دژ بە ئیمپڕ1849شۆڕشگێڕی مەجەڕیشدا )شاندۆر پیتۆڤی( ...لەساڵی 

گیانی لە پێناو  ئامانجی ڕزگاریخوازانەیدا بەخت كرد...، پابلۆ نێرۆدا لە شیلی و مەحموود دەروێش 
لە فەلەستین و )هاریت بیچراستۆ( ژنی سپی پێستی ئەمریكایی، كە دژ بە دەستەڵاتداریی سپی 

ۆمەڵە شیعری ز یەكەم ك1852پێستەكانی ئەمریكا و ڕێكخستنی خەباتی ڕەش پێستەكان لە ساڵی
خۆی بڵاوكردەوە...، ئێلوار و ئاراگۆن و سارتر و كامۆ، هەر كام لە جێی خۆیاندا دەكرێت نموونەیەكی 

 .(62، 2014)حەبیبی،  ئاشكرا لە ئەدەبیاتی بەرەنگاری  خەڵكی فەڕەنسا بن"

بەرگری تێكەڵی و بەناویەكداچوونێك هەیە، سەبارەت بە هەردوو چەمكی شیعری بەرەنگاری و       
زۆر جاریش جیاكاری دەكریت لە نێوانیاندا، ئەدەبی بەرەنگاری " ئەو چەمك و دەستەواژەیە، كە 
شاعیران، نووسەران و رووناكبیرانی هەر گەل و نەتەوەیەك، بۆ بەرگری لە بەها مرۆیی، كولتوری 

رەوە پەلاماریان دەدرێت، لە ڕێگای هونەری شیعر و و بەها نیشتیمانییەكانیان، كە لەلایەن داگیركە
نووسینەوە ئەدەبێكی شۆڕشگێرانە دەئافرێنن، بەمەبەستی وریاكردنەوەی كۆمەڵگە و پێدانی 

ەم كارە زەمینەسازی و هێنانە ئامانجیش ل (168، 2020)ئەلیاسی،  هۆشیاری نیشتیمانی و سیاسی"
بارودۆخێكە، كە "هەموو تاكەكانی نیشتیمان بگەنە پلەیەك لە هۆشیاری ڕۆشنبیریی، كە بتوانن ی د

لەو ان بكەن. پن، كلتور و بەها نیشتیمانییەكانیبە ماڵ و گیانیان، پارێزگاری لە خۆیان، زمانەكەیا
خۆش  ڕادەی ئەو هۆشیارییە، كەشی بەگژداچوونەوەی بەكردەوە، یان هەر هەمان خەباتی چەكداری

، پێناو داهاتووی نیشتیمانەكەیاندەكات، تا ڕادەیەك، كە هەموو هاونیشتیمانییەك، بۆ خۆبەختكردن لە 
، )ئەلیاسیبەها و نرخە نەتەوایەتییەكانیان ئامادەی فیداكاری و خوێندان و سەروگیان بەخشینن" 

2020 ،169). 

یان وایە، كە چەمكی شیعری بەرگری جیاوازە لە چەمكی شیعری بەڵام هەندێك كەس پێ    
بەرەنگاری، بەم شێوەیە سنورێك دەكێشن لە نێوانیاندا، چەمكی بەرگری وا پێناسە دەكەن، كە 

"بەرگریكردنە لەو دەستكەوتە نیشتیمانییانەی، كە پیشتر خەباتی ئەدەبی بەرەنگاری، هاوشان لەگەڵ 
گەی بەگژداچوونەوەی بەكردەوە، بۆ وەدەرنانی هێزی داگیركەر، لە شێوەكانی دیكەی خەبات، لە رێ

، بەدەست هاتوون. یان "شیعرێكە كە شاعیر  بە (169، 2020)ئەلیاسی، ڕاچەنین و ڕاسانەوەدا بووە" 
یەتی و قووڵی و بەشێوەیەكی ڕەسەن هەستی خۆی دەردەبڕێت سەبارەت بە ناسنامەی نەتەوا

كلتووری خۆی، كە ئاواتەخوازی ئازادی ڕاستەقینەی خۆی بێت لە ڕووبەڕووبوونەوەی 
دەستدرێژیكار بە هەر فۆڕمێكی خۆیدا لە میراتی شارستانی خۆی و بەها باڵا كۆمەڵایەتییەكانییەوە 

 .(34، 2020)عباس،  دەستپێدەكات، كە ئەو دەیەوێت بۆی بژی و بژی"

بەڵام )ئەبوبەكر خۆشناو( ڕای وایە، كە " لە زمانی كوردیدا، بێجگە لە وشەی بەرگری لە بەرانبەر 
(ی ئینگلیزیدا، وشەی بەرەنگاربوونەوە و بەرەنگاری Resistsanceوشەی )مقاومە(ی عەرەبی و )

. لەم ڕووەوە (32، 2002ب، -)خۆشناو هەیە، كە ماناكەی تا ڕاددەیەكی زۆر هاوشانی واتاكەیەتی"
ئێمەش هاو ڕای ئەم بۆچوونەین و هەست ناكەین ئەو هێڵە جیاكەرەوانەی لەنێوان ئەم دوو 
دەستەواژەیە )بەرگری و بەرەنگاری( دادەنرێت بتوانن سنورێكی ڕاستەقینە بكێشن و بەڵكو 

ا ئێمە بەكارهێنانی شیعری بەرەنگاری بە درووستر هەردووكی یەك مەبەست دەگرێتەوە و لەم نێوەد
 و پڕ بە پێستی مەبەستەكە دەزانین.

ئەم جۆرە شیعرە )بەرەنگاری( هەمیشە دەلاقەیەك بووە بۆ تروسكایی هیوا و ئومێد بە داهاتوویەكی  
پرشنگدار و مەشخەڵێك بووە بۆ ڕووناك كردنەوەی شەوانی تاریك و ئەنگوستەچاو، هەر بۆیە 

ی "پەیامدارە، كە هیچ كات لە خزمەتی بەرژەوەندییەكانی دەسەڵاتی تاكڕەودا نەبووە و ئەمەش شیعرێك
لە زمانە شیعرییەكەیدا بە ڕوونی دیارە، ك زمانێكی بێ پێچ و پەنایە...ڕاستییەكان بەڕوونی بۆ 

تی سخوێنەر دەرئەخات و لەوبارەشدا، كە چەپاندنی سیاسی هەبێت لەڕێی ڕمزە شیعرییەكانەوە مەبە
 (108، 2017)تەها،  خۆی دەگەیەنێت."

 تایبەتمەندییەكانی شیعری بەرەنگاری:

دڵنیایی ڕەهایان هەبێت  ەری،باوەڕبوون بەگەل، متمانە بە توانایان بۆ بنبڕكردنی نادادپەرو" -1
 لە سەركەوتنی داهاتوویان.

شیعری بەرەنگاری بە ڕەنگكردن لە نێوان یاخی بوون و داواكاری ئازادی بۆ نیشتمان و   -2
 تاك جیا دەكرێتەوە.

شیعری بەرەنگاری بە ڕێزگرتن لە شەهیدان و تیشك خستنە سەر گرنگی ئەو قوربانییانەی  -3
، )ریغی "اكە ڕووناك بكاتەوە جیادەكرێتەوەكە شەهیدان داویانە بۆ ئەوەی  وەك چرایەك ڕێگ

2015 ،19). 

هەروەها ئیبراهیم ئەحمەدی نیا لە وتارێكدا بە ناوی )جەلال مەلەكشا پێشەنگی كاروانی شیعریمانە( 
تیشك دەخاتەسەر ، خەسڵەتەكانی شیعری بەرەنگاری و دەڵێت دیارترین خاسیەتەكانی ئەمانەن" 

ی شیعر، ئەمەكناسی و پێداگری لەسەر بیر و بڕوای شاعیر، دەربڕینی ڕاستەوخۆی پەیام و ناوەڕۆك
پێوەندی نزیك لەتەك خوێنەر و جەماوەردا، جەخت كردن لەسەر ئامانج و بەرژەوەندییە باڵاكانی 

 (51، 2021)نیا،  گەل، جووڵاندنی هەست و سۆز و عاتیفەی جەماوەر"

نەتەوەی كورد بەهۆی ئەوەی بەردەوام خاكەكەی داگیركراوە و گەلەكەی چەوسێنراوەتەوە       
هەمیشە لە هەوڵی ڕزگاركردنی خاك و بەدیهێنانی ئامانج و مافەڕەواكانی خۆیدا بووە، هەمیشە 

ی الەململانێ و بەرەنگاربوونەوەی نەیاران و داگیركەراندا بووە، دابەشكردنی خاكی كوردستان لەدو
جەنگی یەكەمی جیهانی بەسەر چوار وڵاتدا یەكێكە لەو كارەساتانەی، كە كاریگەری گەورەی هەبووە 
لەسەر  گەلی كورد و لە شیعری شاعیران و ڕۆشنبیراندا ڕەنگیداوەتەوە، "ئەگەر شیعرەكانی 

ەوام ( لەوەدا كە دژی زوڵم و ستەمی دەستەڵاتداران بووە و بەرد1010-935باباتاهیری هەمەدانی )
پرسیاری گومان و  وروژێنەری لە نایەكسانی هەژار و دەوڵەمەندان كردووە بە ڕەگی ڕیالیزم لە 
ئەدەبی كوردی بزانین ئەوا دەتوانیین بڵێین سەرەتای شیعری كوردی ڕەتكردنەوە و ناڕەزایی بووە 

هاوار و ناڵەی نەتەوەی كورد بۆ  (63، 2002ب، -)خۆشناو لە دژی ئەو واقیعەی تیایدا ژیاوە"
سەربەخۆی و ئازادی و مافە زەوتكراوەكانی لەمێژە لە داستان و بەرهەمی شاعیراندا بوونەتە 
خوڵقێنەری چەندان داستانی شیعریی و شاكاری ئەدەبی هەر لە داستانی )مەم و زین( ئەحمەدی 

 تا دەگاتە شیعری حاجی قادری كۆیی.خانی، داستانی )قەڵای دمدم(ی شەرەفخانی بەدلیسی، 

بە بڕوای د. سامان عزالدین لە توێژینەوەیەكدا بەناوی )ڕۆڵی شیعری سیاسی لە جوڵانەوەی 
نەتەوەیی كوردیدا( گەیشتۆتە ئەو دەرئەنجامەی، كە شیعری بەرەنگاریی لەڕووی مێژووییەوە بەچوار 

 قۆناغدا تێپەڕیوە، كە بریتین لە:

تمانی: بریتییە لەو شیعرانەی كە شاعیرانی كورد تۆوی خۆشەویستی "قۆناغی شیعری نیش -1
نیشنمان دەچێنن و بە وەسفەكانیان بۆ جوانی سروشت و خاكی كوردستان، خۆشەویستی خۆیان 
بۆ نیشتمان و پەیوەستبوونیان پێوەی دەردەبڕن، كە ئامانجیان بڵاوكردنەوەی هۆشیاریی نیشتمانییە 

 لە نێو خەڵكدا.

یعری ڕزگاریخوازیی: بریتییە لەو شیعرانەی كە شاعیرانی كورد بانگەشە بۆ ڕزگاری قۆناغی ش -2
و سەربەخۆیی كوردستان دەكات و هانی گەل دەدات بۆ خەبات و تێكۆشان بۆ بەدەستهێنانی 

 مافەكانیان و دادپەروەریی و یەكسانی، لەم قۆناغەشدا بیری نەتەوەیی سەریهەڵدا.

ەیە كە باس لە مەسەلەیەكی دیاریكراو دەكات لە هەوڵ و تەقەلا و قۆناغی شیعریی سیاسی: ئەو -3
هەڵوێستی فیكری و كردەیی دەدوێ، لە پێناوی دامەزراندنی حوكم و دەسەڵاتێكی دیاریكراو یاخود 

گۆڕانكاری بەسەر دەسەڵاتی حوكمدا، لەم قۆناغەدا بیری نەتەوەیی زیاتر گەشەی كرد و پێشكەوتنی 
 وە.گەورەی بە خۆیەوە بینی

قۆناغی شیعری بەرەنگاریی:  ئەو شیعریە لە شۆڕشی چەكداریدا دەنووسرێت و بڵاودەبێتەوە. 4- 
كار لە خەڵك و پێشمەرگە دەكات و هانیان دەدا بۆ بەگژداچوونەوەی داگیركەران. سەرهەڵدانی ئەم 

ەباتی خ جۆرە لە شیعر لە ئەدەبی كوردیدا دەگەڕێتەوە بۆ ساڵانی شەستەكانی سەدەی بیست، كاتێك
 "چەكداری وەكو ڕێگایەك بۆ بەدەستهێنانی مافەكانی خەڵكی كوردستان بە ناچاری پەنای بۆ برا

 .(388-387، 2018)سعدون، 

كەواتە ئەگەرچی دیاردەی بەرەنگاری هەر لە كۆنەوە لە هەست و دەروونی شاعیراندا لە فۆڕمی 
زارشتی لێكراوە، بەڵام وەك بابەتێكی شیعریی لە ساڵانی شەستەكانەوە شاعیران تردا هەبووە و گو

 لە شیعرەكانیاندا پەیڕەویان كردووە.

لە ڕۆژهەڵاتی كوردستان "بەهۆی پێشێلكردنی مافی نەتەوەیی و سیاسی و تەنانەت مافە ئینسانی      
 ێك لە ئەرك و ئامانجی بنەڕەتیو كەلتورییەكانی مرۆڤی كورد لەلایەن دەوڵەتی پەهلەویییەوە یەك

شاعیران و ڕووناكبیرانی كوردیش لە ئاست سیاسەتی كورد و تواندنەوەی حكوومەتی ناوەندیدا، 
جۆشدانی هەستی نەتەوەیی و وەشاندنی تۆوی خەبات و ململانێ و بەربەرەكانی بووە هەروەها 

، (84، 2001)دەشتی، ووە." گرنگترین چەكی بەرەنگاریش بۆ بەرپەرچدانەوەی ئەو سیاسەتە شیعر ب
لە قۆناغی دواتریشدا ئەم شێوە خەباتە بەردەوامی و درێژەی هەبووە، شیعر بەردەوام وەك چەكێكی 
كاریگەر شان بەشانی تێكۆشەران لە سەنگەردا بووە و  ڕۆڵی كاریگەری گێڕاوە لە بەرزكردنەوەی 

جوڵاندنی سۆز و عاتیفەی جەماوەر بۆ بەگژداچوونەوەی داگیركەر، هەر بۆیە هەستی نەتەوایەتی و 
نووسەرانی ئەدەبی بەرەنگاری "زیاتر لە توخمی عاتیفە و سۆزداری كەڵك وەردەگرن، بۆیە زیاتر لە 

 .(51، 2021)نیا،  شیعر ئاوڕدەدەنەوە وەك لە چیرۆك و ژانرەكانی تر"

هادی حەبیبی لە وتارێكدا بە ناوی )شیعری هاوچەرخ و ئەدەبی بەرگری( دەڵێت:" زۆربەی      
شاعیرانی ئێمە گەوهەری شیعری بەرگرییان لە ئاسەواری خۆیاندا پاراستووە و ڕەنگە نەتوانین بە 
 تایبەت ناوی شاعیری بەرگری لە زۆریان بنێین، بەڵام من پێم وایە لە ڕۆژهەڵاتی كوردستاندا،
مامۆستا هێمن، دەتوانێ وێنەیەكی سەركەوتووی بەرچاوی شیعری بەرگری بێ...هەر تەنیا 

ی، )حەبیب )فرمێسكی ڕونوو( دەتوانێ ناسنامەی بەرگری گەلی كورد لە ڕۆژهەڵاتی كوردستان بێ."
تنەبەری ئەم ڕێگایەش  مرۆڤی دیارە كە ڕێگەی خەبات و تێكۆشان سەخت و دژوارە، گر(64، 2014

كۆڵنەدەری دەوێت هاندانی ڕۆڵەكانی كورد بۆ هەڵمەت بردن و بەگژداچوونەوەی زۆرداری و نا 
دادپەروەری بۆ گەیشتن بەئامانجی لە مێژینەی كورد كە ڕزگاری كوردستان و گەیشتن بە مافە 

ی دواتردا و لە شیعری نوێ ئینسانیەكانی خۆی و نیشتمانێكی ئازاد وەك هەر گەلێكی تر لە قۆناغی
كوردستانی ئێراندا "شاعیرانی وەك سوارە ئیلخانی زادە، عەلی حەسەنیانی، جەلال مەلەكشا، ڕەحیم 

لوقمانی، ساڵح سووزەنی، مارف ئاغایی، فەرەیدوون ئەرشەدی و...تاد دەبینین كە شوێن پێی 
 .(64، 2014)حەبیبی،  بەرگرییان پێوە دیارە"

جەلال مەلەكشا  بەهۆی ئەو پاشخان و ئەزموونەی لە نووسینی شیعر و چیرۆكی فارسیدا هەیبوو، 
بووە هۆی ئەوەی لە مەیدانی نووسینی شیعر و چیرۆكی كوردیشدا سەركەوتوو بێت هەر لەسەرەتای 

انە نووسینی شیعر بە زمانی كوردی ڕێگەی نووسینی شیعری شۆڕشگێڕانە و بەرگریكار
 هەڵدەبژێریت بۆ بەرگریكردن و داكۆكیكردن لە مافی گەلەكەی.

مەلەكشا، كە باس لە شیعر دەكات دەڵێت "شیعر شۆڕشی هەستە، بەڵام دەبێت هۆیەك هەستت  
ڕاپەڕێنێت، من شاعیرێكی هێدی نیم و شیعرەكانم توڕەن، وشەكانیشم نەرم و نیان نین، بڕوام بە 

دان)مقاومەت( زۆرە هەڵبەتە وا نەبێت جوانی كارم تێناكا...زۆربەی هونەر و بەتایبەتی شیعری بەرخۆ
شیعرەكانم لە خوێن و تفەنگ و حەماسە دەدوێن، شەهید بوونی شۆڕشگێڕێكی ئازادیخواز، دڵۆپە 
ئەسرینی دایكی شەهید هەوێنی شیعری منە، كاتێ بۆ لوتكەی بەرزی چیایەكی كوردستان دەڕوانم 

ترپەترپی دڵی كوردستان لەژێر پۆستاڵی داگیركەردا دەبیستم، شیعر لە ئیلهامی لێ وەردەگرم، كاتێ 
 .                    (26، 2020)نووسەر،  دەروونمدا پەنگ دەخواتەوە"

بەسەرنجدان لە دیوانی ئەم شاعیرە تێكۆشەر و شۆڕشگێڕە  و بەهەڵدانەوەی یەكەم پەرە لە      
دیوانەكەی شیعری)چەپكێ تیشك( دەكەوێتە بەر دیدەمان كە تێیدا شاعیر ئاماژە بەو ڕێگەیە دەدات، 

ەش مكە هەڵیبژاردووە ئەویش ڕێی خەبات و تێكۆشان، بەرگری لە چەوساوەكان و ستەملێكراوان ئە
لە ڕێگەی شیعرە بەرەنگارییەكانیەوە، كە بەردەوام وەك تفەنگ بەڕووی نەیاراندا وەستاوەتەوە 
هەروەك مەلەكشا خۆی دەڵێت" شاعیری شۆڕشگێڕ ئەو كەسەیە قەڵەمەكەی بەردەوام دژی  دوژمن 

ت او نەیاری نیشتمانەكەی لە خەباتدا بێت، سەر بۆ زوڵم و ستەم شۆڕ نەكاتەوە پێوێست بەوە ناك
. شاعیر هەر لە یەكەم (29، 2020)نووسەر،  شاعیر تفەنگ هەڵبگرێت، تفەنگی ئەو قەڵەمەكەیەتی"

شیعری دیوانەكەیەوە هانی خەڵكی دەدات بەگژ زۆرداری و زوڵمدا بچنەوە و ئاڵای بەرگری و 
ڵكردنی مەشخەڵی ڕووناكی و هێنانی بەرخۆدان هەڵگرن لە پێناو گەیشتن بەخۆری ئازادی و هە

 چەپكێ تیشك بۆ پرچی  شەوەزەنگ مەلەكشا دەڵێت:

 دەپرسی بۆ
 خۆم  خستە ناو ئەم فەرتەنە؟

 من دەمەوێ،
 بە گاسنی وشەی شیعر
 وەرزی تازە بكێڵمەوە
 بۆ چاندنی زەردەخەنە

 بووم بە شاعیر،

 دەرد و ئازارم هەڵبژارد
 لە كارگەی چەوساوانا

 تفەنگشیعرەكانم كردە 
 بەڵێنم داوە چەپكێ تیشك

 (15، 1391)مەلەكشا،  !لە خۆر بدزم بیدەم لە پرچی شەوەزەنگ                                    
قادر عەلیخا لە شیكردنەوەی ئەم شیعرەی مەلەكشادا دەڵێت: "جەلال مەلەكشا بەیەكەم شیعری 

خوێنەری شیعرەكانی بە كلی تیشك و شیعری بەرەنگاربوونەوە دەڕێژێت و ئاڵای دیوانەكەی چاوی 
خەبات و بەرخۆدانی دەداتە دەست فێری دەكات، كە لە كونجی تاریكی و دیلی دانەنیشێت و قەتیس 
دانەمێنێت و بە شوێن زەردەخەنە و تیشكی خۆریدا دەنێرێت تیشكی خۆر، كە سەرچاوەیەكی هەرە 

رۆڤدا و بزە و زەردەخەنە و هەوێن و شیلەی ژیانە، دەیكاتە تێمی سەرەكی ئەم مەزنە لە ژیانی م
شیعرە و یەكەم لاپەڕە و دەروازەی كتێبەكەی پێ دەڕازێنێتەوە، لە قەڵەمەكەی مەلەكشاوە پرشنگی 

شاعیرە بەهەڵوێست و  . ئەم(154، 2013)عەلیخا،  خۆر هەڵدێ و زەردەخەنەی ژیان دەپشكوێت"
حەقبێژە بەهیچ شێوەیەك لە هەمبەر دەرد و ئازار و ترس و تۆقان و زینداندا بە چۆكدا نەهات، ئاخر 

 ئەو بەڵێنی بە گەل دابوو بۆ هێنانی زەردەخەنە شیعرەكانی بكاتە تفەنگ بۆ دوژمنان.

كچواندنن و هێما و فەرەیدوون ئەرشەدی پێیوایە "ئەم چەشنە دەربڕینە بەم شوبهاندن و وێ    
هەڵوێستی ئاشكراییە، تا كاتی هاتنە مەیدانی جەلالی مەلەكشا، لەشیعری نوێی ڕۆژهەڵاتی 
كوردستاندا، بوونی نییە، ئەم جۆرە دەربڕینە ڕاستەوخۆ و دوور لە ئیماژ و ئیستعارەی باوی نێو 

ستانە، كە هێزی ئەدەبیاتی ڕەسمی، ڕاست وەڵامدەری كەش و هەوای شۆڕشگێڕانەی ئەو كاتی كورد
خەڵك بەرانبەر بە هێزی دژ بە ئازادییە كۆمەڵایەتی و سیاسی و كلتوورییەكان، لە شەڕێكی 

 .(207، 2021)ئەرشەدی،  نابەرانبەردایە"

لە شیعری )وشەی پیرۆز( دا پەیامی خۆی دووپات دەكاتەوە بۆ داگیركەران، كە ناتوانن بە 
انتان بەرامبەر بە كورد و كوردستان هەر لە زیندان و ئەنفال و كیمیاباران و كۆمەڵكوژی...تاد، تاوانەك

كە بەدرێژایی مێژوو پەیڕەوتان كردووە بۆ سڕینەوەی ناسنامەیی نەتەوەیی ئێمەی كورد دەستەمۆ 
ڵی پڕ بكەن و بیری نەتەوە و كوردستان لە هزری ئێمەدا بسڕنەوە، هەروەها ئاماژە بە میژووی تا

 لە زۆرداری و  چەوسانەوەی  میللەتی كورد دەكات لەلایەن دوژمنان و دەڵێت:

 مێژوو دەڵێ
 سەدان كەڕەت

 گۆڕەپانی منیان كردە جەهەندەم و
 وڵاتێكیان تیا هەڵقرچان!
 بەڵام هەرگیز نەیانتوانی

 دوو دیاردە
 لەسەر سینگم بسڕنەوە

 یەكیان كورد و
 ئەوی تریان

 (32، 1391)مەلەكشا،  وشەی پیرۆزی كوردستان               
لە)شیعری یاخی( دا مەلەكشا تابلۆیەك دەنەخشێنێت بە ڕەنگكردنی یاخی بوون و داواكاری بۆ مافی 

ەكشا لەم تاك و ئازادی نیشتمان ئەمەش ڕێگەیەكی سەخت و دژوارە،  پڕە لە دەرد و ئازار و مەل
پێناوەدا گرتن و ڕاونان و تاوانباركردن بە نانەوەی ئاژاوە و زیندان و دەردەسەری زۆری بینیووە، 

ناترسێت لە هەڕەشە و  بەڵام گڕی دەروونی ئەو تا دێت كڵپە دەستێنێت و دانامركێت و 
 ستەمكارییەكانی دوژمن و دەڵێت:

 لەو ڕۆژەوە
 شیعرەكانم

 ئاڵای ئاژاوەیان هەڵدا
 هەزار چەقۆی سیخوڕ هەزار

 وێڵن بە شوێن شاعیرێكا
 وا داگیرسا و

 (114، 1391)مەلەكشا،  گڕی لە گیانی شەو بەردا                    
لەشیعری )دڵخۆشی( مەلەكشا، شانازی بە قەڵەمە نەبەز و چاو نەترسەكەیەوە دەكات، كە بۆ گەیاندنی 

لە هیچ شتێك سڵ ناكات، نە بەرامبەر سوڵتان و فەرمانڕەوا، نە بەرامبەر داگیركەر و پەیامەكانی 
دوژمن، ئەوی تێكۆشەری ڕێی خەبات، دڵسۆزانە قەڵەمەكەی شان بەشانی تفەنگ و بە شیعرە 
پڕجۆش و خرۆشەكانی بۆ سەندنی مافی خوراوی میللەتە ژێردەستەكەی بە باوەڕێكی بەتینەوە 

ادی و سەربەستی، ئاخر ئەو ئەوینداری نیشتمان و وڵاتی خۆیەتی و لەو ئەڕوانێتە خۆری ئاز
پێناوەشدا تفەنگ و قەڵەم پێكەوە دەست لەناودەست دەجەنگن و شاعیریش دەڕوانێتە ئاسۆیەكی 

 ڕوون بۆ داهاتوو ئەمەش شاعیر دڵخۆش دەكات و دەڵێت:

 كڵاوم لارە!
 قەڵەمەكەم

 لە بەرامبەر چی سوڵتانن و
 .. داگیركەرەفەرمانڕەواو .

 كڕنووش نابات!
 هیچیش وەك ئەو

 تفەنگە دەم بە هاوارە
 وا لە پەنا قەڵەمێكدا

 لەسەر پێیە...
 منی ئەوینداری وڵات

 (62، 1391)مەلەكشا،  دڵخۆش ناكات!               
قەقنەس و بەگەڕخستنی كردنی لە شیعری )من قەقنەسم( مەلەكشا بەسوود وەرگرتن لە ئەفسانەی 

لە شیعردا وێنەیەكی جوان دەنەخشێنێت خۆڕاگری و كۆڵنەدان و دووبارە ژیانەوە بۆ گەیاندنی 
هاواری گەلە چەساوەكەی بە مێژوو گەر هەزاران جاریش وەك قەقنەس بیكوژن، ئەو قەقنەس ئاسا 

شا پەیامی خۆی بە گوێی لە خۆڵەمێشەكەیەوە زیندوو دەبێتەوە و سرودی ژیانەوە دەچڕێت مەلەك
داگیركەراندا دەدات و پێیان دەڵێت ئێوەی دوژمن ناتوانن بڵێسەی ئەو ئاگرەی لە هەناوی میللەتێكی 
ئازادیخواز هەڵقوڵاوە دابمركێنن، ئەم گەلە قەقنەس ئاسا نەمر و بەهێزە هەزاران جار لەناو ئاگردا 

 سوتاوە و ژیاوەتەوە.

 من قەقنەسم
 ودا ناوم هەیەلە ئەفسانە و لە مێژو

 گەر بمكوژن هەزاران جار
 (140، 1391)مەلەكشا،  من خۆڵەمێش ئەكەم بە هێلانەی هاوار                  

شەهید هێمای خەبات و قوربانیدانە لە پێناو فەراهەم كردنی نیشتمانێكی ئازاددا وشەی شەهید     
لەهزر و ئاوەزی هەموواندا وشەیەكی پیرۆزە، شەهید پلەو پایەیەكی بەرزی هەیە دیارە هیچ 

 نئامانجێك بەبێ قوربانیدان و خۆبەختكردن و گیان بەخشین ناگاتە ئەنجام شاعیرانیش بۆ ڕێزگرت
لە شەهیدان و بەرز نرخاندنی پێگەی شەهیدان لە دیوانەكانیاندا ناوازەترین شیعریان بۆ شەهید 
هۆنیوەتەوە تا هەمیشە یاد و یادەوەری شەهیدان لەبیری جەماوەردا بە نەمری بمێنێتەوە لەناو 

كێكە ەشیعری بەرەنگاری شاعیراندا تابلۆی شەهید بە جوانترین وشە نەخشێنراوە شیعری)شەهید(، ی
لەو شیعرانەی لێوان لێوە لەجوامێری و نەبەزی، بەرز ڕاگرتنی ناوی شەهید و وەسفكردنی دڵی بە 
پاپوڕی ئەوین و پردێك بۆ پەڕینەوە، هاندان بۆ قوربانی دان بە خوێن و شڵەقاندنی گۆمی مەنگ و 

ۆسەندنی گ بسڕینەوەی سنورەكان و بانگكردنی عاشقانی نیشتمان بەرەو كوێستان و هەڵگرتنی تفەن
مافی ئینسانی گەلی ستەملێكراو و هاندانی ڕۆڵەكانی گەل بۆ گرتنەبەری ڕێگای ئازادیخوازی و 
چوونە ناو ڕیزەكانی جەنگاوەران گرتنەبەری ڕێگەی شەهیدان، ئازاد ڕۆستەمی سەبارەت بەم 

خۆی  ژیانیشیعرەی مەلەكشا دەڵێت: "جەلالی نەمر لە پاش ئەو شیعرە  نەیتوانی ساتێك ئارامی بە  
و بنەماڵەكەیەوە ببینێت و تا دوا ساتەكانی ژیانی هەر لەژێر گوشار و ئازاردا بوو...وەكو هەموو ئەو 
شاعیرانەی ڕۆژهەڵات و سەرانسەری ئێران كە تێچووی ئێجگار زۆریان لە پێناوی ئاشتی و ئازادی 

زۆر نەبوو و و دیموكراسیدا داوە، بەوەشەوە هیچكات خۆی نەچەماند و تەسلیمی زوڵم و 
   (112، 2020)نووسەر،  نیشتمانپەروەر مایەوە و بووە خۆشەویستی كۆمەڵانی خەڵكی كوردستان."

 كاتێ زانیان،
 دڵت پاپۆڕی ئەوینە و

 بۆ گەیشتن بە بەندەری خۆشەویستی
 دەریای شەختە و  سەهۆڵ ئەبڕێ

 هەڵدڕی!...............هاتن سینگتیان 
 كاتێ زانیان،

 ناوت بووە بە جوانترین وشەی ئەوین
 دڵدارەكان دەبزوێنێ

 دەنگت بووە بە چەپكە تیشك
 شەوی چڵكن ئەشڵەقێنێ

 شانت داوە بە ژێر خەمی نیشتمانا و
 فرمێسك لە چاو هەژار ئەسڕی

 هاتن سینگتیان هەڵدڕی!
 كاتێ زانیان،

 كوێستانت كردووە هێلانە و
 بەشمشاڵی لوولەی تفەنگ

 ئەوینداران بۆ جێژوانی چیا ئەچڕی
 هاتن سینگتیان هەڵدڕی!

 (134، 1391)مەلەكشا،  هاتن سینگتیان هەڵدڕی!           
مەلەكشا بەهۆی بیروڕا و چالاكی سیاسی ساڵانیكی زۆر زیندانی كراوە و لەژێر چاودێری و 
لێپرسینەوە و ئەشكەنجەدا بووە، بەڵام زیندان دەبێتە زانستگایەك بۆ ئەم شاعیرە كۆڵنەدەر و 
تێكۆشەرە، هەروەكو خۆی دەڵێت" زۆربەی شاكارە ئەدەبییەكانی جیهان لە زینداندا هاتوونەتە 

ش، بەرهەم...دیارە بە ئاماژە بەوەی، كە ئازارو ئەشكەنجەی زۆرم چەشتووە، زۆربەی ئەو زیندانانە
كە تێمپەڕاندووە لە پێوەندی لەگەڵ كێشەی سیاسی كوردەواریدا بووە...زۆربەی شیعرەكانم بەرهەمی 
گۆشەی زیندانن ئەو شیعرانەی كە دەردی تیایە، هاواری تێدایە، ڕەنجی تێدایە...هی گۆشەی 

نجە و ئازار ناتوانن شاعیری ئەوینداری خاك و . زیندان و ئەشكە(42، 2020)نووسەر،  زیندانەكانن"
 نیشتمان، دەستەمۆ بكات مەلەكشا لە شیعری )فەرمان( دا دەڵێت:

 



70 
 

 ڕایەخیكیان بۆ ڕاخستم
 قەڵەمێكی دەستەمۆیان دایە دەستم!

 وتیان، بنووسە شەوەزەنگ
 لەم وڵاتە سروشتییە...

 بۆنی گوڵ و تیشك و هەتاو دەمار ئەگرێ
 ئەفڕێ ئەشقیایەئەوەی بەرەو ئاسمان 

 عومری باڵندەی بەرزەفڕ
 كورتە بەقەد تەمەنی گوڵ
 _هەر زوو ئەمرێ!_ .........

 لقی شكاوی گوڵێكم كردە قەڵەم
 بە خوێناوی بولبولێكی كوژراو نووسیم:
 نووسیم: ئاسمان قەڵەمڕەوی باڵندەیە

 نووسیم ئەوین یاسای بێ خەوشی دڵدارە
 گوڵ و ئاسمان و ئازادی

 (24، 1391)مەلەكشا،  قانوونی خوای ئەویندارە  
، شاعیر باس لەوەدەكات، نەیارانی ویستویانە لە خەباتی (17، 1391)مەلەكشا،  لە )شیعری لاسار(دا

ئافرەت و لەش و لاریدا هەڵدات و تەنها بەرەنگاری دووریخەنەوە وەك شاعیرێك بە بەژن  و باڵای 
 ئەوە ببێتە بابەتی بیركردنەوەی و لە گیانە بەرەنگاری خوازییەكەی دووركەوێتەوە، دەڵێت:

 دیوارێكیان بە دەور شیعرەكانما كێشا و
 پەرژینیان كرد...

 ئەودیویان لێ پاوان كردم...
 لەم دیو دیوار

 تابلۆی ژنێكیان هەڵواسی
 وتیان فەرموو

 باخی سینگ و مەمكئەوە 
 ئەوە نازی چاوی جوان و

 شەكری لێو و
 باڵای سەرو و

 ئەمەش قەڵەم!......

بەڵام مەلەكشا لەوەڵامی ئەمانەدا، وەك هەمیشە سەربەرز و یاخی بەگژ سنوری دەستەمۆییدا 
دەچێتەوە و گشت سنورێكی دەستكرد دەڕووخێنی و بڕیاری بەردەوامی لە تێكۆشان و خەباتی 

 نەی خۆی دەدات و دەڵێت:ئازادیخوازا

 شیعرم هەر لە سەرەتای سەرهەڵدانیا
 بزۆز و شێت و لاسار بوو
 بەگژ داروبەردا ئەچوو...

 هەڵدەبەزی
 بۆ ئەودیوی دیوارەكە سەری ئەبرد

 لە ئاكامدا...
 بڕیاری دا،

 شوورەی دەستكرد بڕووخێنێ...
 نهێنی و ڕازی ئەودیو، دیوارەكە بدركێنێ،

 دیواری دەستكردی دوژمن كەی خۆی بەردەوام دەبێت،خوازییەخەباتە بەرەنگاریێك شاعیر لە كات   
ماردان و سەركوتكردن دەبێتەوە، واتە گشت وشەیەكی ڕاستی دەڕوخێنێ، ڕاستەخۆ ڕووبەڕووی پەلا

 و بەرپەرچدانەوەی نەیاری خاك و خەڵك سەركوت دەكرێت تا گەل نەگاتە هۆشیاری، دەڵێت:

 بە قاڵدرمەی وشەكانا،
 ركە گەیشتە سەر دیوارهە

 خێرا هاتن، بە دەست و برد
 پێی و دەست و دەمیان بەست و...

 ئاگریان دا و...
 جەستەیان بە خۆڵەمێش كرد!

، مەلەكشا باسی هەموو جۆرە ستەمێك و ڕێگای (110، 1391)مەلەكشا، دەقی)شیعری تازە(دا لە     
جۆراو جۆری ستەم دەكات، هەر لە كوشتنی وشەكانی ناو فەرهەنگی بیركردنەوەی، كەلەپچە و 

 زیندان و ئاگر، لە بەرانبەر هەر وشەیەكی ئازادیخوازانەی كە وتوویەتی بەكار هاتووە، دەڵێت: 

 كوڕەكانی هۆلاكۆخان
 كاتێ بەسەر شیعرەكانما

 ان پڕژاندنەوتی
 بوو بە جەژنی وشەكوژان!

 ماری قامچی دەمی نابووە كانی خوێنم
 كەڵبەی كەلەبچە وەك چەقەڵ

 دەستی هونەرمی، ئەكرۆژا
 شقارتەیان داگیرساند و

 بوو بە قاقا و چەپڵەڕێزان
مەلەكشا زیندان و ئەشكەنجە داینابڕێت لە خەڵك و خەمی خاك، چونكە خۆی لەڕێزی چەوساوە و 

ەبینێت، بۆیە دەڵێت هەرگیز گەندەڵ و ئاگری نەیار هێزی سووتانی وشە و شیعری ئەویان هەژاراندا د
 نییە، بەردەوام هێزی توڕەیی ئەو وشەی نوێ و شیعری نوێ لە بیر و هزریدا دەچێنێت و دەڵێت:

 هاوارم كرد:
 من شاعیری چەوساوانم

 هەزار كوانووی پڕ لە ئاگر
 شیعرەكانم ناسووتێنێ

 ئەتوانێ گۆمی گەندەڵ كەی
 چیای هاوار لەناو خۆیا بخنكێنێ

 هەر لەوكاتا شیعرەكانم
 لەناو گڕدا هەڵئەقرچان

 دەستی مێشكم
 لەناو هێڵی تووڕەی دڵما

 وشەی شیعری تازەی ئەچان
لە شیعری )كاروان، كاوان(دا مەلەكشا ئازایانە و چاو نەترسانە بیروڕای خۆی دەردەبڕێت، گەل  

گای خەبات و دووبارەنەكردنەوەی ڕێگای كۆن، هانی ڕۆڵەكانی گەل هۆشیاردەكاتەوە، لە گۆڕینی ڕێ
 دەدات هۆشیاربن و چاوبكەنەوە و ڕێگای نوێ بدۆزنەوە بۆ خەبات و تێكۆشان، دەڵێت:

 كاروان، كاروان!
 كێ نوستووە، كێ بێدارە؟
 ئەم ڕێگایە پێدا دەچن...
 هەر ڕێگا كۆنەكەی پارە!

 دەوروبەرتان گورگە لوورە
 سەر و گۆشتی دڵتان ئەخوات....... چەقەڵ كاسەی

شاعیر بەردەوام دەبێت لە هۆشیاركردنەوەی گەل و بە خەباتكارانی ڕێگای ڕزگاری دەڵێت، ڕێگای 
خەبات ڕۆشن بكەن، ڕێگا و ئامرازی نوێ بەكاربهێنن، چونكە ڕێگای دووبارە دەتانخاتە هەڵەی 

ەباتی نوێ و ڕێگای نوێی پێویستە دووبارە و ناگەن بە ئامانج بۆیە سەركەوتن، بیری نوێ و خ
 ئەمەش بەشێكە لە شیعری بەرەنگاری ڕاستەقینە لە پێناو هۆشیاری راستەقینە بۆ گەل و دەڵێت:

 چرای ئەندێشەتان هەڵكەن
 ڕێگاو رەوتی هەنگاوەكانتان بگۆڕن.......

 ئەم هەورازەی وەك مێروولە
 پێدا ڕێچكەتان بەستووە

 دەتانباتە هەڵدێرەكەی ساڵی پێشوو
 ئەو بنارەش

 وا بە ئێسك و كاسەی سەرتان داپۆشراوە
 دەگاتەوە بەفرەچاڵی كلیلەی ڕندوو

 كاروان... كاروان!
 (132، 1391)مەلەكشا،  ڕێگای تازە بدۆزنەوە...             

، كە لە ڕواڵەتدا بەناوی منداڵەكانی (136، 1391)مەلەكشا،  مەلەكشا لە شیعری )بۆ كاوە، شاهۆ، نیما(دا
خۆیەوە نووسیویەتی و بەڵام لە ڕاستیدا بۆ هەموو ڕۆڵەیەكی گەلەكەیەتی و سەرەتا بە مێژووی 
نەتەوەكەی دەست پێدەكات و بە سوود وەرگرتن لە ئەفسانەی )كاوەی ئاسنگەر( وەك هێمای 

دی و زوحاك وەك هێمایەك بۆ زۆرداری و خوێنمژی سەربووردەی گەلێكی جوامێری و نەبەر
 زوڵملێكراو دەگێڕێتەوە، دەڵێت:

 ئەی كاوە گیان!
 لەمێژ ساڵە

 زوحاك بەسەرمانا زاڵە
 بادەی جامی مارەكانی

 خوێنی لاوی كرچ و كاڵە!
ش كە ئەوی بۆیە شاعیر نەخشەی ڕێگای بەرەنگاربوونەوە و خەبات و تێكۆشان دەستنیشان دەكات،

خەباتی چەكداری و چەك هەڵگرتنە لە پێناو ڕزگاری نیشتیمان و ئەویندارانی ئەم رێگایە بە دەنگی 
 بەرز مەقام و بەستە بڵێن و بە شادییەوە بەرە و ڕێگای تێكۆشان هەنگاو بنێن، دەڵێت:

 ئەی شاهۆ گیان!
 چیا دەبێ، لە دەروونیا

 بچریكێنێ لوولەی تفەنگ
 یئەوینداران بۆ ئازاد
 لەسەر دوندی

 بڵێن قام و بەستە و ئاهەنگ

هەروەها بۆ كاوەی كوڕی شوێنی خەبات دیاری دەكات، كە ئەویش شاخ و چیاكانی كوردستانە، كە 
وەك شوێنێك بۆ خەبات و تێكۆشان و ڕاپەڕین، بۆ حەوانەوە و ئارامیش بەهەمان شێوە قەڵاو 

 سەنگەرەكانی بەرخودانن، بۆیە دەڵێت:

 كاوەی دلێر
 اپەڕین چیای ئەوێبۆ ڕ

 بۆ حەسان و پاڵ پێوەدان
 قەڵای ئەوێ!

بۆیە دواجار دوای دیاریكردنی نەخشە و پڵانی خەبات و تێكۆشان هیوای هەیە و بە ئومێدەوە 
دەڕوانێتە ئایندە، شیعر وەك فیشەك و چەكی دەستی هەژاران دەبێنێت و هەر ئەم شیعرانەشی 

ین كەس چوونە خەباتی شاخ و ژیانی ژێردەستەییان بوونە هەوێنی بیری لاوان و بەهۆیەوە چەند
 جێهێشتووە لە ڕیزی تێكۆشەرانی گەلەكەیاندا درێژەیان بەخەبات داوە، دەلێت:

 ئەی نیما گیان!
 پەلكەی كچی هیواكانم بهۆنەوە

 وشە یاخییە بێ لانەكان
 دەستەمۆكە، وێنەی فیشەك

 شیعرێك بڵێ بۆ هەژاران ببێ بە چەك
ی بەردەوام بێت لەو بەڵێنەی بە گەل و نەتەوەكەیداوە، كە لەم پێناوەدا سەرنجام دەگاتە ئەوە

حەماسەت و هەژانێك بهێنێتە ئاراوە  دەنگبداتەوە و ئەم دەنگدانەوەیە بكرێت بە هۆنراوە و دواجار 
 بەهەمووان پێكەوە ئەم هۆنراوەیە بكەن بە سروودی ڕاپەڕین و سەركەوتن، دەڵێت:

 شاهۆ، كاوە!
 گەل داوەمن بەڵێنم بە 

 حەماسەیەك بخوڵقێنین
 نیما بیكا بە هۆنراوە!

شیعری بەرەنگاری، كە ڕووبەرێكی فراوانی لە دیوانی ئەم شاعیرە داگیر كردووە، تەنانەت  بۆتە      
سیمایەك بۆ ئەم شاعیرە و زۆربەی شیعرەكانی بە وشەكانی خوێن، تفەنگ، چیا، زیندان، كەلەپچە، 

 شاعیر بەدەرگورگ، كوردستان، كوێستان، ئازادی، شەهید، سێدارە، زریكە...هتد، تەنراون بێگومان 
نەبووە لە ڕەخنە لەلایەن كەسانێك، كە لۆمەی شیعرە بەرەنگارییەكانیان كردووە، هەر بۆیە شاعیر 
لە وەڵامی هەموو ئەوكەسانەدا، كە ئەو ڕەخنانەی ئاڕاستە دەكەن لە شیعری )تفەنگ و خوێن و 

 دەڵێت: (207، 1391)مەلەكشا،  چیا(دا

 وتیان: كاكە!
 وشەی تفەنگ

 ڕەقە، زەقە، ناهەموارە
 بەرهەڵستی گەشەو نەشەی شیعرەكانتە

 شانی شیعرت
 بەوبۆنەوە بریندارە!
 ئەی من چ بكەم؟

 نەخشەی گەورەی وڵاتەكەم
 تفەنگێكە و

 بتانەوێ و نەتانەوێ
 لەناو هەموو نووسراوەكانمدا دیارە!

چەوسانەوە بەدەنگێكی ئازایانە و بوێرانە، بە  بەم شێوەیە، شاعیری یاخی لە ستەم و زۆرداری و
گیانە بەرگریخوازییەكەی، كە وەك سیمایەكی شیعریی ئەو ناسراون، بە دەربڕینی ڕاستەو خۆی مانا 
و مەبەستەكانی، سووربوون و قوربانیدانی لەسەر بیرو باوەڕی خۆی و چەشتنی ئازار و زیندان و 

بوونی لەتەك خەڵكیدا، وەك خۆی ئاماژە بەوەدەكات، چەرمەسەری لەو پێناوەدا، نزیكی و ئاوێتە
كەشاعیری چەوساوەكانە، هەروەها دیاریكردنی ئامانج و ڕێگای خەبات و هاندان و 
هۆشیاركردنەوەی گەلەكەی، توانی ڕاستگۆ بێت لەگەڵ نەتەوە و هەستی خۆیدا، لەسەر ڕێبازی 

وەكو خۆی دەڵێت )من پەیمانەكەم  كوردایەتی بەردەوام بوو، وەفادار بوو بۆ گەل و نەتەوەكەی
نەشكاند.( سەری بۆ هیچ داگیركەر و زۆردارێك نەوی نەكرد و بەهەموو ئەمانە شیعری بەرەنگاری 
لە ڕۆژهەلاتی كوردستاندا دەگەیەنێتە لووتكە و شیعرەكانی دەبنە هەوێنی هاندانی لاوان بۆ خەباتی 

لە دڵی هەموو كوردێكدا لە شار و شاخ و ڕزگاریخوازی و هەروەها دەبنە داینەمۆی بەردەوامیی 
 هەركوێیەكی دونیادا هەیە، بۆ مانەوە و ڕاسان و تەسلیم نەبوون بە ئیرادەی نەزۆكی داگیركەران.

 

  _:پاری سێیەم: شیعری فەلسەفی

و تێڕامانی مرۆڤ بۆ  فەلسەفە لەمێژووی مرۆڤایەتیدا ڕەگێكی قوڵی هەیە و بیركردنەوە      
تێگەیشتنی ژیرانە لە بنچینە و حەقیقەتی شتەكان و پرسیارەكانی مرۆڤ سەبارەت بە بوون، ژیان و 
مردن، گەردوون...هتد. بۆ وەڵامدانەوەی هەموو ئەو پرسیارانەی لە بیر و ئاوەزی مرۆڤدان، فەلسەفە 

توونی شنبیرییە.. بیری كۆمەڵە و سلەدایكبوو فەلسەفە، كە "بەشێكی گرنگی زانیارییە.. بنچینەی ڕۆ
شارستانییە.. ئەو كۆمەڵانەی لەسەر بیری نادیار ئەڕۆن و پشت بەخۆ نابەستن، ملكەچی ڕووداو و 
بەسەرهاتن، دەستەمۆی بیر و باوەڕی سەپێنراون، بەدواكەوتوویی ماونەتەوە.. ئەوانەش كە 

 (56، 1989)سادق،  ە پێشكەوتوون"بیركردنەوەیان لەسەر بەڵگەی ژیری و ڕێبازی زانستی و بەجێیی
هەر بۆیە فەلسەفە كارێكی گەورەی كردۆتە سەر ژیانی مرۆڤایەتی، چونكە فەلسەفە فێرمان دەكات 
چۆن بیر بكەینەوە و چۆن بژین "فەلسەفە جیهانبینییەكی، ژیرەكییە چالاكییەكی تیۆرییە لە ڕێگای 

نجدانی هۆشیارانەی ڕێبازەكییەوە هەوڵ ئەدات جەوهەر و ڕاستەقینەی شت نەك بیركردنەوە و سەر
ڕواڵەت دوا هۆ نەك هۆی نزیكی ڕوودانی شت بزانێت، وەڵامی ئەو پرسیار و كێشانە بدۆزێتەوە كە 
 لە بەسەرهات و ڕووداوەكانی ژیان دەكەونەوە و وەك گرێ كوێرە و كۆسپ دێنە بەرچاو"

، هەر بۆیە دەوترێت " فەلسەفە، خواستی مرۆڤە بۆ كامڵبوون و بەرزكردنەوەی (55، 2006)مەحموود، 
نەفسی مرۆڤە بەرەو كەماڵ، بەهۆی پەیبردن بە حەقیقەتی بوون، بەوجۆرەی، كە لە واقیعدا هەیە و 

 ك بە لاسایكردنەوە و)حوكمدان( بەسەر بوون و هەبووندا بەشێوەی لێكۆڵینەوە و پێدانی بەڵگە نە
بەمەبەستی  (79، 2014)عەبدولڕەحمان،  گومان، هەموو ئەمانەش لە چوارچێوەی توانایی مرۆڤدا"

زانینی شتەكان لەگەڵ حەقیقەتە گشتگیرەكانیان، هەرچی دەربارەی شیعرە "یەكێكە لە چەشنە 
لە زمانی ئەدەبی، مۆسیقای شیعری، وینەی جوانیناسی و  ئەدەبییەكان، كە پێكهاتەكانی بریتین 

 .(2021)روباری،  بە ئامانجێكی دیاریكراو و گەیاندنی پەیامێكی دیاریكراوە."گەیشتن 
درێژایی ەبهەردوو چەمكی شیعر و فەلسەفە پەیوەندییەكی توند و تۆڵ و بەتین لەنێوانیاندا هەیە "    

ەتیان ئەوانەی ڕلە ژانرە پڕ جەدەلەکان چ لاى مێژووى ئەدەب و فەلسەفە، شیعر یەکێک بووە 
ئێستا، بیرمەندان لە کردۆتەوە، یان لاى ئەوانەى پەسەندیان کردووە، لە ئەفلاتونەوە تا سەردەمى 

،  كەمرۆڤەوە نزیدەروونى  و هەست  و هزر  زیاتر لە شیعرچونکە ، (4، 2022)طقوس، " شیعر دواون
دەڕژێنە ناو ژیانى  یاوازەکانى نووسین بەرهەم دێنن وبابەتە ج ەستیش سەرجەمو ه هزر

ى یمرۆڤیشەوە. تەنانەت شێوازى نووسینى فەلسەفیی هەندێ لە بیرمەندان نزیکە لە شێوازى شیعر
ەفە، بەبێ ئەوەى نوسراوە فەلسەفییەکە ببێتە و ناوەڕۆکى هەندێ شیعریش نزیکە لە بابەتى فەلس

ەفى هەموو بیرکردنەوەیەکى فەلس" :و شیعرەکەش ببێتە فەلسەفە، لەم بارەیەوە هایدیگەر دەڵێت شیعر
ەهەمان شێوە ببەڵام هێشتا نابن بە هونەرى شیعربەتایبەتى ئەوانەى قوڵترینن لەنێو خۆیاندا شیعرین، 

)كەمال،  "هۆڵدەرلین خاوەنى هزرى بەرزن، بەڵام فەلسەفە نینبەرهەمى شیعرى وەکو سرودەکانى 
 دیارە ئەمەش بەهۆی جیاوازی هەریەك لە شێواز و ڕەگەزەكانی شیعر و فەلسەفەوەیە. (187، 2017

ئەم پەیوەندی و بەناو یەكداچوونەی شیعر و فەلسەفە جیگای جەدەل و قسە و باسی زۆر لە 
شارەزایانی نێوان هەردوو بوارەكەیە و ئەوەش بۆ میژووی دوور و درێژی ئەم پەیوەندییە 

پەیوەندیی شیعرو فەلسەفە پەیوەندییەکى لەمێژینەیە، لە دەگەرێتەوە، چونكە وەك ئاماژەمان پێدا 
نەکردبێت و لە مێژووی  ەوەشیعر بارەیدا کەم فەیلەسوف هەن قسەیان لەفەلسەفەمێژووى 

ئەدەبیاتیشدا کەم ئەدیب هەن لەژێر کاریگەریی فەیلەسوفێک، یان قوتابخانەو رێبازێکى فەلسەفى 
تیانەوە و لە پش فەلسەفییان هەیە پاشخانێكی ڕەوتە ڕەخنەییەکانیشهەروەها هەموو رێبازو  ،نەبووبن

لەم بەستێنەوە دەشێ بڵێین هیچ شیعرێکى راستەقینە نییە، هەڵگری "یەک ئامادەیی هەیە. فەلسەفە
ن خۆى وبیرێکى مەعریفى، فیکرى و فەلسەفى نەبێ، لەپشت هەموو شیعرێکى باش حەقیقەتێکى بو

استییەکانى بوونە، یان هاوشێوەى فەلسەفە بیرکردنەوەى ڕحەشارداوە، شیعر دەرخەرى 
 و دڵدارى و و پیاهەڵدانى یار ، تە نها بۆ یاریعر تەنها بۆ سەرگەرمى و چێژتە شداهێنەرانەیە. کەوا

اناکانى و کەشفى م ستایش نییە، بەڵکو ئەرکێکى مەعریفی و وجودیی هەیە، ئەویش گەڕان و دۆزینەوە
بوونە. ئەمە بارێک نییە بخرێتە سەر شانى شیعر، بەڵکو جەوهەرى شیعرى راستەقینە گەیاندنى 

گونجانى  گەرات، ڕاستی)حەقیقەت(یش بەلاى هایدو راستییەک دەردەخ مەعریفیی و فیکرییە پەیامێکى
ونى زرێتەوە، راستی ئازادبوشتەکانە لەگەڵ ژیرى داو سەر بە ئازادییە، تا بکەر ئازاد نەبێ راستی نادۆ

  (4، 2022)طقوس،  "بکەرە

 دەتوانین پەیوەندی و هاوبەشی شیعر و فەلسەفە لە چەند خاڵێكدا  كۆبكەینەوە: 

زمانە "زمان ئەو ڕووبەرە بەرین و فراوانەیە  لسەفە شیعر و فەپەیوەندی هاوبەشی نێوان  -1
 گەشە دەكەن، لە نێو ئەو كە تێیدا شیعر و فەلسەفە، یان مەعریفە و ئەدەب بەگشتی تێیدا

زمانەوانییەكان و پرسیارەكان دێنە گەڕانەكان و داهێنانەكان و گەمە  ڕووبەرە ئەفسووناوییە،
 .(91، 2017)حەسەن،  بوون و گەشە دەكەن"

شیعر و فەلسەفە هەردووكیان پێناسەیەكی جێگیر و نەگۆڕیان نییە واتە ناتوانین لە  -2
چونكە هەردووكیان بوونێكی گەردوونییان هەیە چوارچێوەی پێناسەیەكەدا لە قاڵبیان بدەین، 

 و ناكرێت لە یەك گۆشە نیگاوە بیانبینین.
پرسیار خاڵێكی تری هاوبەشی نێوان شیعر و فەلسەفەیە " شیعر یەكێك لە ئامانجەكانی  -3

دروستكردنی گومان و پرسیارە لای خوێنەر، یان زۆرجار، لە ڕێگای پرسیارەوە مەبەست و 
تر پیشان دەدات...فەلسەفەش لە بنەڕەتەوە لەڕێگەی پرسیارەوە دەبێت ئامانجەكانی خۆی قوڵ

، 2017)حەسەن،  بیركردنەوەش ورووژاندنی پرسیارە." فەلسەفە...فەلسەفە بیركردنەوەیە،بە 
91) 

بوون، پەیوەندی مرۆڤ بە شتەكانی دەوروبەرییەوە و بابەتەكانی وەك: خودا. ناسینی  -4
كۆمەڵگە، ئەخلاق، كلتوور.....،هتد لەشیعرو فەلسەفەدا مەودای كاركردنن و لەهەردووكیاندا 

 مرۆڤ ناوەندە.
"شاعیران سوود لە هزرە فەلسەفیەكان وەردەگرن و لەناو فۆڕمی شیعردا دەریدەبڕن بەو  -5

ك یمەبەستەی وشكی و ئاڵۆزی هزرەكان كەم بكەنەوە و بابەتەكە لە خوێنەر و مێشكی نز
بكەنەوە....، بەم كارەیان جۆرە گۆڕانكارییەك دەكەن لە كەش و هەوای داخراو و پڕ مەرجی 
 قورسی نووسینی هزرە فەلسەفییەكان بەشێوەی وتاری درێژ و كتێبی قەوارە گەورە"

 .(33، 2014)مەحموود 

نێوان شیعرو فەلسەفە لە هەندێ شوێندا ناتەبان سەرەڕای بوونی ئەم پەیوەندییە هاوبەشانەی 
 و هەریەكەیان ڕێگەیەكی جیاواز دەگرنەبەر :

"ڕوونكردنەوە و شرۆڤە كردن و دەربڕینی ڕاستییەكان لە فەلسەفەدا ڕاستەوخۆیە واتە -1
فەلسەفە دوور لە كۆد و هێماكان بە زمانێكی ڕووت و ڕەوان لە شتەكان دەدوێت، بەڵام شیعر 

افۆر و ئاماژە و هێماكان ئیش دەكات...دەتوانین بڵێین لە شیعردا دەربڕینی مەبەست لەسەر میت
 .(92، 2017)حەسەن،  و ئامانجەكان ناڕاستەوخۆن"

فەلسەفە پرسیار دەخاتە ڕوو بەدوای شرۆڤە كردن، لێكدانەوە و شیكاركردنیانەوەیە، بەڵام -2
 دەوروژێنێت و وەڵام بۆ خوێنەر جێ دێڵێت واتە وەڵامی پرسیار ناداتەوە.شیعر پرسیار 

"دەربڕینی فەلسەفی لە واقیعەوە نزیكە، بەو پێیەی كە ئاڕاستەی عەقڵی مرۆڤی دەكات و هانی -3
دەدات بەدوای ڕاستییەكاندا بگەڕێت، لەكاتێكدا دەربڕینی شیعری لە لایەنە مەعریفییەكانیدا 

 گەردوونی و خەیاڵ لە لایەنە داهێنەرەكانیدا  بە ئامانجی چێژ و جوانییە."پەیوەستە بە ئاسۆی 
 (2021)روباری، 

لە ئەدەبیاتی كوردیشدا شاعیرانی كورد هەر لە كۆنەوە و بیرۆكە و بیر و بۆچوونی فەلسەفی 
تاهیری هەمەدانییەوە، كە گلەیی لە لەناو بەرهەمە شیعرییەكانیاندا ڕەنگی داوەتەوە هەر لە بابا 

چەرخی گەردوون دەكات تا شاعیرانی وەك مەلای جزیری و خانی و مەحوی و مەولەوی، هەتا 
شاعیرانی سەدەی بیستەم، پاشان لای شاعیرانی هاوچەرخیش زۆر پرسیار و بیری فەلسەفی 

ەی، كە ە لەو شاعیرانبوونەتە ئەفراندنی گەلێك بەرهەمی شیعریی بێگومان جەلال مەلەكشا یەكێك
 لەناو دەقە شیعرییەكانیدا بەر هەندێ بابەتی فەلسەفی دەكەوین كە شاعیر لای لێكردوونەتەوە.

لە شیعری )دووتابلۆی ژیان(دا مرۆڤ وەك بوونەوەرێكی بێدەسەڵات و ناجێگیر بەرجەستە 
و بەبەرچاویدا  دەبێت بەرامبەر بە چارەنووس و هەموو ئەو ڕووداوانەی، كە لە ژیاندا دێنە ڕێی

تێدەپەڕێت مرۆڤ جگە لە چاوەڕوانی و دەستەوەستان بەرامبەر بە گەردوون، بەرامبەربە ژیان 
و مردن، بەرامبەر بەو چارەنووسەی بۆی دیایكراوە چارەیەكی، تری نییە ژینی مرۆڤ هەمیشە 

كە ئێمەی  لە دڵەڕاوكێ و لەبەردەم مەترسی گەورەی لەناوچووندایە، شاعیر ئاماژە بەوە دەكات،
مرۆڤ بەهۆی ئەو چارەنووسەی بۆمان دیاریكراوە كات و ساتەكانی ژیانمان هەمووی بە 

 چاوەڕوانی بەڕێدەكەین هەروەك چۆن لەدایكبوون و مردن بە ویستی مرۆڤ نییە، دەڵێت:

 چاوەڕوانین!
 هەموو كاتەكانی ژینمان
 چاوەڕوانی ڕووداوێكین

 ڕووداوەكان ڕوو دەدەن و

 ڕوانین!ئێمە هەروا چاوە
 لەدایك بوون، ڕووداوێكە
 مردن ڕووداوێكی دیكە 

 (85، 1391)مەلەكشا،  ژین مەترسی نێوان ئەو دوو ڕووداوەیە!                
لە شیعری )قولەی قافی ئاوات(دا، شاعیر یاخی دەبێت لە ژیان و وەك ئەسپێك وێنای دەكات 

دەكاتە پشتی ئەم ئەسپە و دەیەوێت بەم یاخیبوونەی بەردەوامی بەژیان بدات، بەڵام ئەم زین 
دروشمی ئەو دەبێتە بەردەوامی، دەیەوێت لێرەوە وەڵامی ئەو پرسیارەبداتەوە، كە چارەنووس 
دیاریكراوە و لەهەمان كاتدا جۆریكە لە وەڵام بۆ دەقی شیعریی پێشووی خۆی و جۆرێك لە 

وە بەوەی، كە دەڵێت خۆڵی مردن دەكاتە چاوی فەلەك و بەدەستی پارادۆكسی هێناوەتە كایە
 خۆی چارەنووسی خۆی دیاریدەكات، خۆی لە دیلی ڕزگار دەكات، دەڵێت:

 دەبێ زین لە كۆڵی ملەی تووشی ژین كەم
 بڕۆم و نەوەستان ببێ بە دروشمم

 خۆڵی بۆڕ و مردن لە چاوی فەڵەك كەم
 بڕۆم تاكوو ئەشكێ ركەی تەسكی دیلی

مەلەكشا پۆلێنی هەردوو دەسەڵاتی گەردوونی و مرۆیی دەكات و لەوەڵامی بێدەسەڵاتی مرۆڤدا 
بەرانبەر دەسەڵاتی گەردوون، دەیەوێت بە هێزی ئەوین و خۆشەویستی فەلەك بكاتە گۆڕەپانی 
شانۆ و ڕوح ئازادانە سەمای تێدا بكات، جیهانیش وەك ئەوەی دەمانەوێت دەتوانین بیگۆڕێن، 

یر بە هێزە و دەڵێت من دەتوانم بەڵێ دەتوانم، بۆ خۆلقاندنی دونیایەكی نوێ و جیاواز بۆیە شاع
لەوەی چارەنووس بۆی بڕیارداوە، بەڵام مەرجی ئەوەیە تەنیا نەبێت و یار لە گەڵیدا بێت، یان 
مرۆڤایەتی هاودەردی بێت و تەنیا نەبێت، لێرەدا لە جیاتی  پرسیار هەوڵیداوە وەڵامی پرسیارگەلی 
فەلسەفی و قووڵ بداتەوە بە گیانێكی یاخییانەی خۆی بەرانبەر بە دەسەڵاتی گەردوون و كۆت 

 و بەندی مرۆڤ لەو جیهانەی بۆیان خوڵقاندووە، دەڵێت.

 بە قووەی ئەوین گۆڕەپانی فەڵەك كەم بە شانۆی سەمای ڕوح
 لە ئاستی بەشەردا

 جیهان مێوە، دەكری بگۆڕدرێ بە هەرچی
 ەدەڕووخێنم ئەم نەزم

 دەكارم، دەكارم
 جیهانێكی دیكە بخوڵقێنم ئەمما

 (75، 1391)مەلەكشا،  ئەگەر بێی لەگەڵما!         

لەشیعری )غەڵبەغەڵبی ژیان(دا شاعیر خۆی لە دیوانەكەیدا ئاماژەی بەوەكردووە، كە ناوەرۆكی 
مەلەكشا چەند بابەتێكی فەلسەفی دەوروژێنێت وەك: ئەم شیعرەی لە فرانس كافكا وەرگرتووە 

مەرگ، تاریكی، ڕووناكی، خنكان، گەیشتن بە حەقیقەت، ئەم بابەتانە بەپرسیارگەلی بێ وەڵام 
جێدەهێڵێت و وێڵی بەدەست هێنانی ڕاستییەكانە. "ئیشی فەلسەفەش وێڵبوونە بەدوای بنچینەكاندا، 

ردوون.... فەلسەفەكردن هەوڵێكە بۆ بینینی نەبیراو حاڵیبوونە لە ڕەچەڵەكی چەشنەكانی ناو گە
لەكاتی گەڕانەكانیشمان بەدوای بنچینەكاندا پێویستمان بەوەیە تێڕامان لە نەبینراو و نادیاردا 

شاعیر ئاماژە بە دەنگی مەرگ دەكات لە داڵانی دەروونیدا وەك ئەو  (147، 2021)حەمە،  بكەین."
مەترسییەی، كە هەمیشە هەڕەشە لە ژیان و بوونی مرۆڤ دەكات و دەبێتە مایەی نیگەرانی و 
دڵەڕاوكێ بۆی، وردە وردە جەستەی دەجوێ و دەیخنكێنێت، پاشان شاعیر پرسیارێكی فەلسەفی 

ڕووناكەوە ئەودیوی تاریكی حەقیقەت دیار نییە، ئەمەش  دەورووژێنێت و دەڵێت: لەم پەنجەرە
ئەو بابەتەیە كە فەلسەفە پێوەی سەرقاڵە، واتە گەڕان بەدوای حەقیقەتی شتەكان و دەستكەوتنی 
 وەڵام، هەروەها تێگەیشتن لە ماناكانی پشت هەر زەردەخەنەیەك، كە بە ڕوویدا دەكرێت، دەڵێت:

 دەنگی مۆریانەی مەرگ
 لە دەروونمدا

 جەستەم دەجوێ!
 تۆزقاڵ تۆزقاڵ

 غەڵبەغەڵبی دەخنكێنێ!
 ئاخ! لەم پەنجەرە ڕووناكەوە
 ئەودیوی تاریكی حەقیقەت

 دیار نییە
 كەس نازانێ

 لەپشت ئەم زەردەخەنە گەمژانەوە
 پڕاوپڕی

 چەند گۆڕستان
 (263، 1391)مەلەكشا،  فرمێسك تێیدا قەتیس ماوە!                     

لە شیعری )سەرئەنجام!( دا مەلەكشا دەڵێت: خاڵ بە خاڵی ڕێگەی ئەم دنیایە هەر پرسیارە مرۆڤ 
تا دەمرێت وەڵامی هەندێ پرسیاری هەرگیز دەست ناكەوێت، مرۆڤ وەك رێبوارێكی ڕێی 

ەفیی پرسیاری فەلسپرسیاركردن دەبینێت و دواجار مەرگی ئەم ڕێبوارە بە پرسیار كۆتایی دێت، "
نە تایبەت و دیاریكراوە و نە سنوردارە و هەمیشەیش پێویستی بە ئاوەزێكە بۆ بیركردنەوە و 
تێڕامانیشە لەسەر بابەتەكانی ناو بوونی مرۆڤ و ئازادیی ئەم مرۆڤە، بۆیە ڕێڕەوی پرسیاری 

ەفی رسیاری فەلسفەلسەفی تێڕامانە، لە ڕێبازی جیاوە بە دیدی جۆراوجۆر دەگات. بەپێی ئەوەی پ

هەوڵە بۆ گەبشتن بە زانین، بۆ نموونە تایبەت بە دیاردەیەكی وەك جەنگ یان لافاو، دادپەروەریی 
یان درۆ، بۆیە پرسیاری فەلسەفیی ڕووبەڕووی نیگەرانیی و گومان دەبێتەوە، بەڵام سروشتی 

ام نی بەردەوپرسیاری فەلسەفیی بە جۆرێك بنیاتنراوە ئاڕاستەی جیا وەردەگرێت، ئاڕاستەكا
ئەو وێڕای ئەوەی خۆی دەپرسێ  (179، 2021)حەمە،  دیدی نوێ و پرسیاری نوێ دروستدەكەن."

وێڵ و سەرگەردانیشە بەدوایی وەڵامدا " فەلسەفەش  ئەو دەمە بوونی هەیە، كە خۆی گیرۆدەی 
 شاعیر دەڵێت: (145، 2021)حەمە،  پرسیار دەكات."

 پرسیار، پرسیار...
 تا چاو بڕكات

 خاڵ بەخاڵی ڕێگە هەموو
 هەر پرسیارە

 من رێبوارێكم ئەناسی
 بەدرێژایی ڕێگە تەنانەت نەیتوانی

 لە سێبەری وەڵامێكدا
 نەختێ ماندوویی خۆی دەركا
 سەرئەنجام لە رێگا، عاسی

 (119، 1391)مەلەكشا،  خۆی بە ئەڵقەی پرسیارێكەوە هەڵواسی.                    
، کاتدا مەرگ، بوون فەلسەفەش لەیەک"بۆ شیعر و  دواجار شیعرو فەلسەفە تەواوكەری یەكترن،    

ی ەن، هەمیشە بابەتهەبوونمان تێکدەدەو ڕەشاییانەی ژیان داگیردەکەن، ی و ئیی، ڕاڕایئەوین، تەنیا
ئەگەر فەلسەفە لە گەڕاندا بەدوای حەقیقەتدا  ڕوح دەربخات ئەوا   .(2013ب، -)حەمە "تێڕامان بوونە

شیعر ڕوح لە خۆشەویستی و قەشەنگی دا دەردەخات شاعیریش وەك مرۆڤێكی هەست ناسك 
بوروژێنێت كاریگەری لەسەری هەبێت،  دەكرێت ببێتە هەوێنی بچووكترین شت كە هەست و سۆزی 

لە دایكبوونی شیعرێك بە سەرنجدان و وردبوونەوە لە دیاردەیەكی تر شیعرێكی نوێتر لە جۆر و 
فۆڕمێكی نوێ دەخوڵقێنێت، بۆیە شیعر و فەلسەفە هەریەكەیان ڕۆڵی خۆی هەیە وهەریەكەیان بە 

یەكەیان جیایە، مەلەكشا ەكەن، بەڵام مەیدانی كاركردنی هەرشێوازی خۆیان خزمەت بە مرۆڤایەتی د
لەم بوارەدا، ئەگەرچی دەقە شیعرییەكانی ژمارەیان كەمن، بەڵام هەوڵیداوە چەند پرسیارگەلێك، كە 
مایەی بایەخ و جێگای تێڕامانی بوون بخاتە ڕوو وەك بنەمایەكی گرنگی بیریی فەلەسەفی و هەروەها 

ری بێ وەڵام یان پرسی گرنگ لەمەڕ ژیان و ڕەهەندەكانی وە هەوڵی داوە ورووژاندنی هەندی پرسیا
بەزمانێكی سادە و سوكتر لەوەی فەلسەفەی پێداڕێژراوە، بیرەكانی خۆی بخاتە ڕوو، كەئەمەش 

 ئەركی شیعرە، فەلسەفە لەو ئاڵۆزییەی هەیەتی ڕزگار بكات و شاعیر لێرەدا مەبەستەكەی پێكاوە.

 دۆستی(رۆڤایەتی  )مرۆڤی چوارەم: شیعری مپار

جۆرێك شیعرە كە هەموو مرۆڤێك خۆی تیا دەدۆزێتەوە جا لەهەر شوێنێكی ئەم جیهانەدا بن،     
چونكە تایبەتە بە مرۆڤ و مرۆڤایەتی، بەها و گرنگی مرۆڤ وەك تاك و وەك كۆمەڵ دەكاتە پێوەر 

دەكات  "هیوماینیزم یان  و جەخت لە مافەكانی، داكۆكی لە ئازادی و یەكسانی و بەختەوەری مرۆڤ
بە عەرەبی )المذهب الانسانی(،...ڕەگی ئەم وشەیە دەگەڕێتەوە بۆ وشەی  humanismمرۆڤدۆستی 

بۆ پیاو بەكارهاتووە، هەروەها ئەم وشەیە  humanus)مرۆڤ( لە زمانی یۆنانی كۆندا وشەی 
واتە  humaneواتە ئینسانی  humanityپەیوەندی بە چەند وشەیەكی تری نزیكەوە هەیە وەك 

ئەم وشەیە مانا و ئاماژەی  (402، 2015)ئەسوەد،  واتە یارمەتیبەخش." humanitarianبەبەزەیی 
 جۆراو جۆری هەیە و لەهەر سەردەمێكدا لە فۆڕمی جیاوازدا بەكار هاتووە.

پلەی مرۆڤ دەنرخێنێت و مرۆڤ دەكاتە پێوەری هەموو  هیوماینیزم "ئەو فەلسەفەیەیە، كە بەهاو     
شتێك، بە واتایەكی تر سروشتی مرۆڤ و سنوور و پەیوەستییە سروشتییەكانی مرۆڤ دەكاتە 

ئەم فەلسەفەیە جەخت لەسەر "  ، لەم فەلسەفەیەدا مرۆڤ سەنتەرە(4، 2013ب، -)تەها بابەتی خۆی"
بە توانا و تواناکانی مرۆڤ دەکاتەوە بۆ گەیشتن بە ژیانێکی دنیایی بەختەوەر لە ژێر  باوەڕبوون

هیوماینیزم وەك بزوتنەوەیەكی فەلسەفی و ئەدەبی"  (61هـ، 1392)داد،  ا"پەردەی ئەخلاقی عەقڵانید
لە نیوەی دووهەمی سەدەی چواردەهەم لە ئیتالیا سەری هەڵدا و  بەرەو وڵاتانی تری ئەوروپا 

، ب-)تەها گەشەی سەند، ئەم بزوتنەوەیە یەكێكە لە هۆكارەكانی سەرهەڵدانی ڕووناكبیری نوێ."
، ڕەگ و ڕیشەی ئەم زاراوەیە كۆنە و دەگەڕێتەوە بۆ چەرخی كلاسیكی یۆنان و ڕۆمان (4، 2013

بەگەڕانەوە بۆ فەلسەفەی گریکی، فەیلەسوفێکی وەک )پڕۆتاگۆراس( ئەو فەیلەسوفەیە کە بڕوایەکی "
ی ئەو وەک فەیلەسوفێکی یۆنان ک پێوانەیەکی دنیا سەیرکردووە،بەهێزی بەمرۆڤ هەبووە، مرۆڤی وە

، بۆیە هەر لە كۆنەوە (2021)حمەامین،  ."سوکرات، لەو بڕوایەدا بوو کە مرۆڤ پێوانەی دنیایەپێش 
 ،و لە سەردەمی گریكی كۆنەوە باسكردن لە مرۆڤ و مرۆڤبوون جیگەی بایەخ و گرنگی پێدان بووە

 ئەم زاراوەیەی بەكار هێناوە." 1812"شاعیری ڕۆمانتیكی كۆلرێدج بۆ یەكەم جار لە ساڵی  هەروەها
مانایەکی "لە فەرەنسا بڵاوبووەوە،  1875ئەم دەستەواژەیە لە ساڵی  کاتێک (402، 2015)ئەسوەد، 

مرۆییەکانەوە پێناسەی ڕەوشتە جوانەکان دەکات، مرۆڤ لە ڕێگەی زانستە ، بەرفراوانی بەدەستهێنا
ئەمڕۆ ئەم زاراوەیە مانایەکی فراوانتر وەردەگرێت،  ئەو کەسەیە کە دەقە دێرینەکان پراکتیزە دەکات

ورە دەکات، هەر بۆیە سارتەر هیومانیزم ئەوەیە کە هەموو ئەو شتانە بەرز دەنرخێنێت کە مرۆڤێک گە
. كەواتە زاراوەی هیومانیزم لە مانا (197، 2021)طامین،  ە"کردووپێناسە مرۆڤدۆستیبە  بوونگەرایی

هاوچەرخەكەیدا بریتییە لە "باوەڕهێنان بە ئینسان، پشت بەو هەڵوێستە فەلسەفیانە دەبەستێت كە 
باوەڕیان بە تواناكانی مرۆڤ هەیە و دەیانەوێت هەموو گەردوون و سەرجەمی دەستكەوتەكان لە 

ا بێت، كاری فەلسەفەش بریتی بێت لە خزمەتی بەختەوەریی مرۆڤ و یەكسانی نێوان مرۆڤەكانید

بیركردنەوە لە ئینسان و داكۆكیكردن لە ئازادی و یەكسانی و كەرامەتی مرۆڤ لە دژی هەموو جۆرە 
، هەروەها دكتۆر دڵشاد عەلی لە پێناسەی (403، 2015)ئەسوەد،  چەوسانەوە و ستەم و داپڵۆسینێك."

ایەتی دا دەڵێت" هەموو ئەو هەست و سۆز و بیرانە دەگرێتەوە، كە بایەخ بە مافەكانی چەمكی مرۆڤ
مرۆڤ دەدەن وەك تاك و وەك كۆمەڵ لە چوارچێوەیەكی مرۆڤدۆستانەی ئەوتۆ كە دوور بێت لە 

  (6، 2013ب، -)تەها هەموو سیما و شەقڵێكی ڕەگەزپەرستانە."

چەمكی مرۆڤایەتی مرۆڤ دەكاتە پێوەر وە بایەخ بە مافەكانی مرۆڤ دەدات بەبێ جیاوازی بەمجۆرە 
ڕەگەز و ئاین و نەتەوە و شێوە، چونكە تێڕوانینی بۆ هەموو مرۆڤەكان وەك یەكە، شیعری 
مرۆڤدۆستی یەكێكە لە بنەماكانی ئەدەبی جیهانی، واتە تایبەتمەندی و سیمای دیاری ئەدەبی جیهانی 

كە بایەخ بە ژیانی مرۆڤایەتی بدات و لەخەمی سەپاندنی دادپەروەری بێت، بێ جیاوازی  ئەوەیە،
 ڕەگەزیی و ئاینی و زمان.....

گرنگترین بنەما فكرییەكانی هیومانیزم بریتین لە" دەسەڵاتی مرۆڤ لە بەرامبەر دەستەڵاتی خوا، 
شتگەرایی، پێكەوە ژیان، جەختكردنەوە لەسەر ئازادی و ویستی مرۆڤ، عەقڵی مرۆڤ باڵایە، سرو

لە بەرهەمی شیعری شاعیرانیشدا ئەو بابەتانەی كە تایبەتن بە مرۆڤ  (23، 2013ب، -)تەها ئەخلاق"
و مرۆڤایەتی لە پاڵ مەبەستە شیعرییەكانی تردا جێگای بایەخ بووە و شاعیرانی كوردیش 

ی پێكەوە ژیان و ژیاندۆستی و مافەكانی تاك، خۆشەویستی، ئازادی لەشیعرەكانیاندا باسیان لە بابەت
بۆ هەموو گەلان و زۆر بابەتی تری مرۆڤ دۆستی كردووە شیعری مرۆڤایەتی شیعرێكە، كە هەموو 
مرۆڤێك خۆی تیا دەبینێتەوە هیچ تایبەتمەندییەكی نەتەوەیی نییە، چونكە گرنگی بە سۆز و هەستی 

بیری ئینسانی و مافەكانی دەكات بەبێ جیاوازی لە هەر شوێنێكی دنیا مرۆڤ دەدات و گوزارشت لە 
بێت تەوەرەكانی مرۆڤایەتیش لە شیعری كوردی هاوچەرخدا بریتین لە "ئازادی نیشتمان، جەنگ و 
ماڵ وێرانی و ئاوارەیی، جەختكردنەوە لەسەر پێگەی ژن، ڕەخنە و پێشنیاری مرۆڤ دۆستانەی 

  (71-37، 2013ب، -)تەها ێتی لە شیعری مرۆڤ دۆستیدا...هتد"شاعیر، خۆشەویستی، پەیامدار

لە ئەزموونی شیعری ساڵانی پەنجاو شەستەكانی سەدەی بیستدا لەلای كۆمەڵێك شاعیری سەربە 
ڕەوتی شیوعی و دواتر نەتەوەییەكان بەچەند دەقێك هەستی مرۆڤدۆستانەی خۆیان دەربڕیوە، وەكو 

یەن پشتیواننییەك بۆ گەلانی مافخوراوی وەكو جەزائیر و فەلەستین و ڤێتنام و كۆبا و......هتد، لەلا
شاعیرانی وەكو گۆران، دیلان، كامەران، هێمن، كاكەی فەللاح، شێركۆ بێكەس، لەتیف هەڵمەت و 

 پەشێو....هتد. 

جەلال مەلەكشا وەك شاعیرێكی مرۆڤدۆست، كە هەمیشە هاوبەشی ئازار و خەمی چەوساوەكان 
بوو، تینوی ئازادی نیشتمان و سەربەخۆی بۆ مرۆڤ بوو داكۆكیكار لە مافی مرۆڤ و بەرگریكار و 
بەگژداچوونەوەی نەیار و دوژمن شیعری ئەو ئاوێتەی نەهامەتییەكانی ئینسانن هەروەك خۆی دەڵێت 

ری من جیا لە خەڵك نییە، جیا لە ڕەنج و ئازاری خەڵك نییە، جیا لە كۆمەڵگە نییە، جیا لە دەردە "شیع

، 2020نووسەر، ) كۆمەڵایەتییەكان نییە، ئیتر تایبەتمەندییەكی جیا لەم بابەتانە لەناو شیعری مندا نییە."
ێرە كاتێك لە دەرگای دیوانەكەیەوە دەچیتە نێو ماڵی ئەم شاعیرە قەڵەم ڕەنگین و بو (33

شیعرەكانییەوە و ئاوێزانی وشە قەشەنگ و جوانەكانی دەبیت هەستی تێڕامان و بیركردنەوە دەتبات 
بەرە و ناسینی وڵاتێكی ژێردەستە و بێبەشكراو لە سەرەتایترین مافە ئینسانییەكان بێبەش لە 

ێكی مرۆڤ دۆست و لە پێناوی خۆی وەك مرۆڤێك و تەواوی نیشتمانێكی ئازاد ، بۆیە بووە شاعیر
مرۆڤایەتی نووسیویەتی و بەرهەمەكانی ڕەنگدانەوەی ئەم هەستە مرۆڤ پەروەری و مرۆڤ 
دۆستییەیەتی، هەمیشە قەڵەمەكەی بۆ خزمەتی مرۆڤ و گەلەكەی بەكارهێنا، كاتێك وەك مرۆڤێك 

تی تێدا دەدۆزیتەوە، چونكە ئەو پەیامی هەیە شیعری مەلەكشا دەخوێنیتەوە  لە زۆر وێستگەیدا خۆ
و مرۆڤ لای ئەو چەقی بابەتە و ئامانجی نووسین و دەربڕینییەتی، خودی خۆی وەك شاعیرێك 

 ناوی لەدڵی میللەت دا هەمیشە بە نەمری و زیندوویی، دەمێنێتەوە. 

رەكانی شیعری كاتێك بە شیعرەكانی جەلال مەلەكشا دا گوزەر دەكەین بەر هەندێ لە تەوە     
مرۆڤدۆستی دەكەوین، كە پەیوەندی ڕوحی و ئینسانی سەرجەم مرۆڤەكانی دنیا پێناسە دەكات و 
هاواری شاعیر لەپێناوی مرۆڤایەتی و خۆشبەختی و ئازادییە بەبێ جیاوازی بۆ هەمووان ئەمەش لە 

ری وەك بنەڕەتی شیعری)تاوان( دا بە ڕوونی دیارە  شاعیر داوای ڕەوای بۆ ئازادی و شادی و دڵدا
ژیان و مرۆڤایەتی، خۆشەویستی و ئاواز و گۆرانی وەك بنەمای ژیاندۆستی جوانترین تابلۆ 
دەنەخشێنێت، كە دیارە باجی ئەم داوایەش لەلایەن دوژمنانی دژ بە مرۆڤدۆستی زیندان و ئازار و 

 ئەشكەنجەدانی شاعیرە بۆ كپ كردنی هەموو دەنگێكی ناڕازی، شاعیر دەڵێت:

 ئەموت: چونكە
 مرۆڤ دەبێ،

 ئازاد و سەربەست بێ
 شادی، دڵداری، ئازادی
 بنەڕەتی ژیان بێت و

 بچووكترین وشەی ئەوین
 ماچ و ئاواز و هەڵبەست بێ.

 دڵیان كۆڵیم
 داخی هەزار خەمیان چزان بە جەرگمەوە

 مۆری سووری قاچاخ بوونیان
 (97، 1391)مەلەكشا،  كوتا بەسەر وشە و شیعر و دەفتەرمەوە!             

تەنیایی مرۆڤ بابەتێكی گرنگی ناو دەقی شیعری مرۆڤایەتی مەلەكشایە ئەو لە شیعری )تەنیایی(      
باس لەوە دەكات، كە لەم سەدەیەدا مرۆڤ تەواو تەنیایە وەك ئاسكێكی سەرگەردان وایە، كە خۆی 

ەیار و دەسەڵاتدار، بڕیار لە چارەنووسی ئەدەن، مرۆڤی تەنیا لە لە وڵات و نشتیمانی خۆی نامۆیە، ن
دۆخێكدایە كە بەدەستی مرۆڤی تر چارەنووسی دیاریدەكرێت و لەناو دەبرێت كاتێك، كە ئەم دەقە 
دەخوێنیتەوە، ئەگەر لە هەر زمان و گەل و نەتەوەیەك بێت و لە دۆخێكی تەنیایی و بێ كەسیدابیت 

 ك كەسێكی تەنیا و بێ پشت و پەنا، دەڵێت:خۆتی تیا ئەدۆزیتەوە وە

 ئەم سەردەمە
 چەرخی دەردە

 سەدەی تەنیایی ئینسانە
 لە پانتایی ئەم كەویرە پان و پۆڕە

 تۆ ئەو ئاسكە سەرگەردانەی
 خێڵی ڕاوچی

 لەسەر چارەنووست ئەدوێن.
 بڕیار دەدەن

 بازنەی گەمارۆ كات بەكات
 تەنگتر دەبێ

 لە هەرلاوە دەستڕێژ دەكەن!
 نازانی لەكام لاوەتۆ 

 لە دۆزەخی تەنیاییدا
 (50، 1391)مەلەكشا،  لاشەت دابێژ دابێژ دەكەن.                    

شاعیر هەڵەبجە وەك كەیسێكی ئینسانی و نموونەی مرۆڤی تەنیا و دڕەندەیی مرۆڤ بەرانبەر بە 
ناوی دەبات، كە ڕوو لە هەر لایەك دەكات بێ پشت و پەنا مرۆڤ دێنێتەوە و بەهاواری ئینسان 

هەموو چوار دەوری كوشتن و پلانی داگیركەرە، بۆیە شاعیر ئەم كەیسە مرۆییە شار بە شار و 
وڵات بە وڵات دەگێڕیت، تا سكالای مرۆڤی بێ تاوان تۆمار بكات، وەك ڕووداوی قێزەونی لە مێژوودا 

 بمێنتەوە، دەڵێت:

 هەڵەبجە!
 ی ئینسانەهاوار

 ئینسانی بێ پەنا و تەنیای ئەم زەمانە
 وەك ڕەوە ئاسكێكە بێ داڵدە

 لە هەموو لایێكەوە دەستڕێژی لێ ئەكەن
 بۆ هەرلا ڕوو دەكا هەر تەڵە و هەر داوە!

 هەڵەبجە شكاتی گەلێكە

 وڵات بە وڵات و شار بە شار دەیگێڕم
 نازانم لە كامە دادگای عادڵدا، وەك تفێك

 و ڕق و قینتەژی لە نەفرەت 
 (71، 1391)مەلەكشا، هەڵیداوێمە نێو چاوانی ئەم قەڕنە بەد ناوە!           

شاعیر ئەم دۆخی تەنیاییەی مرۆڤی گەردوون كە لەزۆر شوێن و وڵاتی دونیا دووچاری دێت، 
بەرانبەری دەكرێت ناچار كە هیچ كەس شك وادەبینی كە بەناوی ئاین و هێزی بێ وێژدانی مرۆڤەوە 

 نابات پەنا دەباتەوە بۆ ناو ڕوحی خۆی و دەڵێت:

 لەئاسمان لەعنەت و ڕقی خوا دەبارێ
 لەزەوی دوپشك و مار دەڕوێت

 داڵدەیەك شك نابەم
 (214، 1391)مەلەكشا،  جگە لەناو خەڵوەتی ڕوحی خۆم!                

بۆیە سەرەنجام گۆمان لە ڕەگەزی مرۆڤ بوونی خۆی دەكات، دەڵێت: لەجنسی ئەم خاك و خەڵكە 
نیم، كە ئەمەش خۆ جیاكردنەوەی خۆیەتی لە خەڵك و جۆرێك لە نەرگسیەتی شاعیرە، هەروەها 
پرسیاری ئەوە دەوروژێنێت، كە بۆ دەبێت زمانی هەمووكەس بزانێت و كەس لە زمانی ئەم نەگات، 
سنوری تەنیاییەكەی بۆتە كەیسێكی جیهانی و گوزارشتێكە لەدۆخی هەر مرۆڤێكی سەرگۆی ئەم 
زەمینە، كە هەمان دۆخ و حاڵی هەیە، هەركەس لەهەر گۆشەیەكی ئەم دونیایە دووچاری 
فەرامۆشكردن، گوێ لێنەگرتن و زەوتكردنی مافەكانی بووبێتەوە لەم شیعرەی مەلەكشادا خۆی 

ەوەی شیعرەكە شیعرێكی مرۆڤایەتییە، هاوكات پەیامێكی گشتگیری هاواری مرۆڤی دەبینیتەوە، جیا ل
 تەنیا و چەوساوەیە، دەڵێت:

 هەست دەكەم
 لە جنسی ئەم خاك و خەڵكە نیم
 زمانی باڵندە و دار و بەرد دەزانم
 بەڵام كەس لە زمانی من ناگات
 گەیشتوومە تەنیایی جیهان و

 (214، 1391)مەلەكشا،  تەنیایی خۆم بە جێ هێشتووە!                   
مرۆڤی ستەمكار وەك خوای زەوی ناودەبات،  (76، 1391)مەلەكشا،  مەلەكشا لە شیعری )تاراوگە(

چونكە تەواوی دەسەڵاتی سەرزەوییان بۆ خوێان بردووە، دەستیان بەسەر ئاسمانیشدا گرتووە لە 
پێناوی چەوساندنەوەی مرڤی تردا ئەویش بە كوشتن و كوشتار و خوێن ڕشتن و سەدەی بیستەمیان 

ئینسانی دەكات لە پێناو ڕەوینەوەی تارمایی  كردۆتە دەریایەكی قووڵ لە خوێن، بۆیە ئەم هاوارێكی

مەرگ و بێ دادی مرۆڤی چەوساوە و بێ دەسەڵات نیشان دەدات و بەرگرییان لێدەكات دیارە 
 بەرگریكردن لەمرۆڤی هەر نەتەوەیەك هەر لە خزمەتی بەرگرییە لە سەرجەم مرۆڤایەتی، دەڵێت:

 خواكانی زەوی،
 دەفری ئاسمانیان

 مانگ داتەكان... لە ئەستێرە و ڕۆژ، لە
 لە هەموو لاوە
 ڕووباری خوێنە

 دەڕژێتە دەریای قووڵی سەدەی بیست
 ڕێگەی ڕزگاری مرۆڤ بەستراوە

 لەم كەویرەدا،
 شەكەت و ماندوو

 ڕوو لەهەر لایێ دەكەی سەرابە
 بارانی دەرد و ڕەنجە دەبارێ

 بۆ باڵندەی دیل، پەرواز خەونێكە و
 ئاسمان قۆرخە

 زەوی بست بە بست
 دەستكرد و تامووسك و داوە! تەپكەی

شاعیر لە پێناو ئازادی مرۆڤدا تێكۆشاوە و قوربانی داوە، بۆیە بەراوردی مرۆڤی ئازادیخواز و 
مرۆڤی كۆنە پەرست دەكات و خۆی وەك مرۆڤێكی ئازادیخواز و باڵا دەبینێت و بەرامبەریشی وەك 

نازانێ كە بیان دوێنێ، خۆی بە مرۆڤێكی بچووك و نابووت پیشنیان دەدات، بە شایانی ئەوەیان 
 لووتكە دادەنێت وەك كەسێكی ئازادیخواز و ئەوانیش بە هیچ و دەڵێت:

 ئێوە چین من بتاندوێنم
 هێندە چووكەن

 تەنانەت بە مێروولەتان ناشوبهێنم
 من شاعیری دڵی خۆمم

 چیتان دەوێ بەرماوخۆران
 بۆ چەقۆتان هەڵگرتووە

 سینگی شیعرەكانم بدڕن!؟...
 من بتاندوێنم ئێوە چین

 من دارێكی باڵا بەرزم

 گەرچی تووشی مەرگەساتی وەرزی ڕەشم
 بەڵام هەرگیز

 سەرم بۆ چی داركونكەری دنیا هەیە دانانەوێنم!...
 مشتێ خاكی دەشتی عەشقم،

 بەڵام لە ئاستی ئێوەدا
 لووتكەم، لووتكە!

 ئێوەی تەڵخەك لە بنارما وەك چەقۆی كول
 بۆ ڕووخانی باڵای بەرزم

 خاراو هەڵدەكۆڵنبەردی 
 منی لووتكەش پێدەكەنم

شاعیر ئامانجی خۆی و ئەوان دەخاتە ڕوو، چونكە پەیامی شاعیر پەیامێكی گەورەی مرۆڤدۆستی 
بڵند و باڵایە و پەیامی نەیارانی پەیامی بچووك و كورت و هەوەس پەرستی و دواكەوتنی ئارەزوو 

 بازییە و دەڵێت:

 دەردی من و دەردی ئێوە جیاوازە
 افەتی دەردێكی خۆمشەر

 بەگشت ژین و ماڵ و حاڵتان نا گۆڕمەوە
 دەردی من، دەردی ئینسانە
 دەردی ئێوەش زۆر گەورەیە

 بەڵام هەتا لای گونتانە!
بەرگری دەكات و پەیامی خۆی بە  (110، 1391)مەلەكشا،  مەلەكشا لە شیعری)شیعری تازە(دا 

ڕوونی دووپات دەكاتەوە، كە ئەو شاعیری چەوساوەكانە و ترس و تۆقان و ئاگر ناتوانێت هەرەسی 
پێبێنێت و شیعرەكانی لەناوببات بۆ بەرگریكردن لە مافی چەوساوەكان وەك چیایەك لە بەرامبەر 

 دوژمنان و نەیاراندا دەوەستێتەوە و دەڵێت:

 ساوانممن شاعیری چەو
 هەزار كوانووی پڕ لە ئاگر

 شیعرەكانم ناسووتێنێ
 گۆمی گەندەڵ كەی ئەتوانێ

 چیای هاوار لە ناو خۆیا بخنكێنێ
مەلەكشا لە شیعری )شەهید(دا پەیامی ئاشتیخوازانەی مرۆڤی ژیاندۆست و مرۆڤدۆست، پەیامی 
میللەتێكی ژێردەست بە گوێی تەواوی مرۆڤایەتی ڕادەگەیەنێت و وێنەی دەسەڵاتێكی دڕندە و خوێنمژ 

نیشاندەدات و ڕووی دزێوی نەیارانی ئاشتی دەخاتە ڕوو، وەك چۆن هەمیشە دژی جوانی و ئاشتی 
پێكەوە ژیانن و هەڵگری ئەم پەیامە پاكە كە كۆتری سپییە و هێمای ئاشتی پێكەوە ژیانە دەكوژن  و

 بەبەرچاوی تەواوی دونیاوە ناهێڵن پەیامەكەی بگات، شاعیر دەڵێت:

 كۆتری سپی،
 نامەی ئاشتی،

 وڵاتێكی زامداری بۆ مێژوو ئەبرد.
 ڕاوچی هاتن

 دێو جامەیان بۆ ڕاگرت و
 دەسڕێژیان كرد.

 لەپڕ زەوی زریكاندی
 ئاسمان لەخەو ڕاچڵەكا

 خوێنی كۆتر
 دڵۆپ
 دڵۆپ

 بەسەر هەموو دنیا تكا!
دووانەی شیعر و تفەنگ وەك زامێكی  (180، 1391)مەلەكشا،  مەلەكشا لە شیعری)شیعر و تفەنگ(دا

بێ دەرمان لەسەر سینگی دوژمن وێنا دەكات و هەموو ئەو نەتەوانەی بۆ مافی ئینسانی خۆیان 
تێدەكۆشن پەنای بۆ دەبەن و شیعر شان بەشانی تفەنگ لە سەنگەردایە و شاعیر و پێشمەرگە وەك 

پێناو گەیشتن بە مافی ڕەوای یەك هەڵمەت دەبەن و ڕووبەڕووی كەلەبچە و مەرگ دەبنەوە لە 
 میللەتەكەیان، شاعیر دەڵێت:

 ئاخۆ لەسەر سینگی دوژمن
 زامی شیعر بێ دەرمانە
 یا هی تفەنگ؟!............
 لە كازیوەی تەنگەبەرا

 تێگەیشتم
 شیعرو تفەنگ، دوو هاوپشتن

 كەچی بینیم
 شاعیرێك و پێشمەرگەیەك
 دەستیان لە یەك كەلەپچەدا

 !بەرەو مردن دەڕۆیشتن

شاعیر لە شیعری )تووڕەیی(دا  ئۆقرەی نامێنێت و دەڵێت: چۆن تووڕە نەبم؟ تەنانەت باڵندەش 
ت، كە وژێنێو نەبوونی سەربەستی و ئاڵا دەور نیشتمانی خۆی هەیە، مەلەكشا پرسی بێ نیشتمانی

ی نموونەیەكلەم جیهانەدا یاسا دەستكردەكان زۆر مرۆڤ و نەتەوەیان لێ بێبەش كردووە، كورد وەك 
مرۆڤی بێ وڵات نیشان دەدات، بەبێ سەربەستی و ئازادی مرۆڤایەتی هیچ مانایەك نابەخشێت 
نەبوونی ئازادی واتە بەند كردنی مرۆڤ و چەوسانەوەی و پێشێلكردنی هەموو مافە ئینسانییەكانی، 

 دار مرۆڤەكانكە ئەمە سەرەتایترین مافی مرۆڤە و قۆرغ كراوە لەلایەن زۆردارەوە كەمینەیەكی زۆر
دەچەوسێنێتەوە و لە بری ئەوان بڕیار دەدات و بیر دەكاتەوە و ئازادی ئەوانی تر بەرتەسك دەكاتەوە 

 و ناهێڵێت بە سەربەستی و ئازادی لە نیشتمانی خۆیاندا بژین.

 لەم جیهانە،
 پەلەوەریش

 نیشتمانی بۆ خۆی هەیە
 دارستانێ، تاقەدارێ

 ئاوارەش بێ
 رێ!...نێو ئەشكەوتێ، بن پاسا

 هیچم ناوێ لەم جیهانە
 جگە لە نەختێ سەربەستی و

 بستێ خاك و
 ئاڵایەك و

 (203، 1391)مەلەكشا،  ڕەشماڵێكی قەرەجانە               
لەكۆی بابەتی شیعری مرۆڤایەتی لای مەلەكشا وەك شاعیرێكی مرۆڤدۆست خۆی تا لووتكەی      

مرۆڤ بوون تێكۆشاوە، لەپێناو مرۆڤدا چەوساوەتەوە و بەشێكی ژیانی لە زینداندا بەسەر بردووە، 
زۆرێك لە شیعرەكانی مۆركێكی گشتی جیهانیان پێوە دیارە لە چوارچێوەی داكۆكیكردن لە مرۆڤی 
تەنیا و بێ پشتێوان و بێ وڵاتدا دەسورێنەوە، بەم پێیە لە هەر گۆشە و سەرزەمینێك دەیانخوێنیتەوە 
ئەگەر لە دۆخێكی وادا بیت یان هەست بە ئازاری مرۆڤ گەلێكی وابكەیت خۆتی تێدا دەبینیتەوە، 

وڵكی یر لە منهێنی وەرگێرانی شیعرەكانی مەلەكشا بۆ زۆر زمانی زیندووی دونیا هەر ئەوەیە كە شاع
نەتەوەكەیەوە وەك خۆی دەلێت سنور ناناسێ بۆتە دەنگێكی جێهانی لە پێناو گەیاندنی پەیامێكی 

 مرۆڤ دۆستانە كە تەنها مرۆڤ بوون سەنتەریەتی.

 پاری پێنجەم: شیعری خۆشەویستی )دڵداری(

ە ئەم بابەتە لئەڤین و خۆشەویستی ڕووبەرێكی فراوانیان لە شیعری شاعیران پیكهێناوە و     
ئەدەبیاتی هەموو گەلاندا ڕەنگی داوەتەوە، چونكە پەیوەندی بە ناخ و هەست و سۆزی مرۆڤەوە هەیە 
و پەیوەندی ڕوحی نێوان مرۆڤەكانە ، بابەتێكی زیندووە و ژیان بێ خۆشەویستی نابێت، بۆیە هەر 

نەكردووە، ئەگەر چاوێك  لە كۆنەوە شاعیران بایەخیان بە ئەم مەبەستە شیعرییەداوە و فەرامۆشیان
بە ئەدەبیاتی فۆلكلۆری كوردیدا بخشێنین دەبینین چەندین داستانی دڵداری وەك) مەم و زین، شیرین 
و فەرهاد، خەج و سیامەند،...هتد(مان هەن، كە نموونەی خۆشەویستی پاك و وەفاداری بێ وێنەی 

 مرۆڤدا. میللەتی كورد نیشاندەدەن لە پێناو عەشق و خۆشەویستی لە نێوان

ئەم بابەتە "كۆنترین هونەری شیعرییە و پەیوەندییەكی بەتینی بە سروشتی مرۆڤەوە هەبووە، شیعری 
 خۆشەویستی زمانێكی جیهانییە و ئارەزوویەكی خۆرسكە لە هەموو كۆمەڵگایەكدا هەبووە"

وەك ئاماژمان پیدا لە ئەدەبی فۆلكلۆرەوە ڕەگ و ڕیشەی دەربڕینی ئەم  (80، 2015)ئەوڕەحمان، 
هەستە ئینسانییە دەبینین و لە گشت قۆناغ و قوتابخانە جیاوازەكانی تری ئەدەبیاتدا بەشێوە و ڕیگای 
جۆرا و جۆر گوزراشت لە هەست و سۆزی و خۆشەویستی كراوە. بۆیە شاعیرانی كلاسیك و 

ەبەستە شیعریییەیان لە هەناوی شیعریاندا پاراستووە و جوانترین و شاعیرانی هاوچەرخ ئەم م
 ڕازاوەترین شیعری دڵدارییان نووسیووە .

عیزەدین مستەفا ڕەسوڵ پێی وایە "دەنگی شیعری ڕۆژهەڵاتیش لەناو هارمۆنیای شیعری      
ب، -)رسول ت."مرۆڤایەتیدا ئاوازێكی بڵندە، لەبەرئەوە شاعیر و دیوان بێ سۆز و دڵداری ناگونجێ

. هەروەها سەبارەت بە توانا و دەسەڵاتی شاعیران بۆ نووسن و گوزارشتكردن لەم جۆرە (52، 1978
بابەتە دڵشاد عەلی دەڵێت "ڕەنگە ئەگەر شاعیرێك هۆنراوەی دڵداری نەبووبێ ئەوە بەبێ دەسەڵات 

ەزانی بێ، هەر ئەمەش بۆتە هۆی ئەوەی كە ئەو شاعیرانەی و بێ توانایان دانابێ و بەشاعیریان ن
سۆفی بوون و خاوەنی هیج جۆرە تاقیكردنەوەیەكی دڵداری نەبوون لە ژیاندا، هۆنراوەی دڵداری 

ەلی، ع) بڵێن یاخود هەوڵی ئەوە بدەن كە چەشنە بەرگێكی دڵداری بكەن بەبەر هۆنراوە ئاینییەكانیاندا."
، بۆیە مەرج نییە لەشیعری خۆشەویستیدا دڵدارێك بوونی هەبێت لە ژیانی شاعیردا و (20، 1981

شاعیر شیعری بۆ نووسیبێت، بەڵكو هەندێجار شاعیر وەك مەبەستێكی شیعری لای لەم بابەتە 
ا ەكەیدكردۆتەوە و توانای شیعریی خۆی دەرخستووە، یان زۆرجار ئەو دڵدارەی شاعیر لە نێو شیعر

لە بارەیەوە دەدوێت خەیاڵییە و وەك پەیكەرێك لە ئاوەزی شاعیردایە و شاعیر بە وشەی جوان و 
 قەشەنگ بە باڵایدا هەڵدەدات و هەست و سۆز و خۆشەویستی خۆی بۆ دەردەبڕێت.

دڵداری بە یەكێك لە پایەكانی شیعر و مستەفا شیعری عزەدین  لەڕووی بایەخی ئەم بابەتەوە 
ادەنێت و پۆلێنێك بۆ جۆرەكانی شیعری دڵداری دەكات و دەڵێت "لەئەدەبیاتی ڕۆژهەڵات ئەدەبیات د

دا سێ جۆرە شیعری دڵداری دیارە : یەكەمیان دڵداری بۆ لاسایكردنەوە، دووەم: دڵداری ڕاستەقینە، 

دیارە مەبەست لە دڵداری ڕاستەقینەش بوونی  (53، 1978ب، -)رسول سێیەم: دڵداری حەقیقی"
ئافرەتێكی ڕاستەقینەیە لە ژیانی شاعیر دا و شاعیر هەست و سۆزی خۆی بۆ دەردەبڕێت، هەرچی 

 سەبارەت بە دڵداری حەقیقییە  عەشقی خوایە و دەچێتە خانەی سۆفیگەرییەوە.

گۆڕانی بەسەردا هات و  شیعری  دڵداریش لەگەڵ بەرەو پیشچوون و تازەبوونەوەی ئەدەبدا     
وەك خۆی نەمایەوە شێوە و فۆڕمی تازەتری وەرگرت و  ئافرەت لەو وەسفە ڕووتەی شیعری 
كلاسیكیدا نەمایەوە، كە باسكردنی  تەنها  لە چوارچێوەی جوانی ڕوخساردا بێت وەك )چواندنی باڵا 

...هتد(، بەڵكو لە قۆناغەكانی ..بە عەرعەر و سەرو، برۆ بە هیلال، برژانگ بە تیر، ڕووی بە مانگ و ڕۆژ.
لا لە كێشەكانی كراوەتەوە "لە كۆتایی سەدەی نۆزدەدا ئافرەت وەك ئەندامێكی گرنگی كۆمەڵ  ،داتر

كە پێویستە ئاوڕی لێ بدرێتەوە و مافەكانی خۆی پێ بدرێ بە تایبەتی مافی خوێندن لای گەلێ لە 
رەت خستە كار كە دیارترینیان حاجی قادری شاعیران سەری هەڵدا و هۆنراوەكانیان بۆ پاڵپشتی ئاف

. بەم شێوەیە لە قۆناغەكانی تردا بەهۆی پەرەسەندنی هەستی نەتەوایەتی (21، 1981)عەلی،  كۆیی یە"
و نیشتمانییەوە "ئەم بابەتە لای شاعیرانمان...بە ناوەڕۆك و مەسەلەیەكی تری گرنگی وەك نیشتمانی 

 نەتەوەیییان تێهەڵكێش كردووە، كە ئەمەیان هەندێك جار لە ئەدەبیاتی میللەتانی تر جیای دەكاتەوە" و
. واتە خۆشەویستی تەنها لە سنورێكی دیاریكراودا نەمایەوە لە پێناو (259، 2008جەباری، -)كەساس

ویستی هاندان و بەرەو پێشبردنی ئافرەتان وەك ویستی خۆیدا بەڵكو خۆشەویستی بووە هەوێن 
 تاكێكی ئازا و ئازادی ناو كۆمەڵ.

جەلال مەلەكشا وەك هەر شاعیرێكی تری كورد دیوانەكەی بەدەرنییە لەم بابەتە، هەست و       
سۆز و خۆشەویستی خۆی بە شیعر دەربڕیوە، ئەگەرچی زۆرجار ڕەخنەی ئەوەی لێگیراوە و پێی 

نییە، بەڵام شاعیر لە وەڵامدا دەڵێت: "كاكە منیش دڵم هەیە، دڵیشم تەڕە، عاشقی وتراوە دڵت  هەر
چاوی جوانم، عاشقی باڵای بەرزم، عاشقی زوڵفی لوولم، عاشقی باڵای عەرعەرم، واش نییە، شیعری 

 .        (43، 2020)نووسەر،  عاشقانەشم هەیە، بەڵام دیارە شیعرە عاشقانەكانم زۆر بڵاو نەكردۆتەوە"

شاعیر سەبارەت بەوەی، كە لەم بابەتە شیعرییە شیعری كەمی هەن دەڵێت: "كێشە      
كۆمەڵایەتییەكانی كۆمەڵی كوردەواری ئەو شیعرانەی هەڵنەدەگرت، كورد ئەوەندە دەرد و ڕەنجی 

رد كەمتر لە فارس بە دوای هەیە، كورد زیاتر لە فارس دەرد و ڕەنجی هەیە، كەوایە مرۆڤی كو
. مەلەكشا خۆی  لە وەڵامی ئەو كەسانەدا كە (43، 2020)نووسەر،  عەشق و ژن و چاودا دەگەڕێت"

ڕەخنەی ئەوەی لێ دەگرن و پێی دەڵێن دڵت نییە بە شیعری )گلەیی(  وەڵامیان دەداتەوە، تیایدا 
شیعرەكانی دیاری نێوان دڵدارانە و هۆكاری دروستكردنی پەیوەندی  شاعیر گلەیی ئەوە دەكات،

دڵداری و خۆشەویستی نێوان عاشقانە، بەڵام شاعیر بۆ خۆی تەنیایە و هەست بە غەمباری دەكات، 
 چونكە كچێك نەهات لەحاڵی بپرسێت، دڵی بكات بە هێلانەی خۆشەویستی و ئەڤین، دەڵێت:

 شیعرەكانم
 بوون بە گوڵ و

 كەنیشكەكانی ئەم شارە
 چەپك چەپك

 كردیان بە هەدیەی دڵداری
 بەڵام هەرگیز كچێ نەهات

 بڵێ جەلال:
 (63، 1391)مەلەكشا،  ئەی خۆت بۆ هێندە خەمباری؟!                    

شاعیر لە دەرد و خەمی خۆی دەدوێت، دابڕان  (21، 1391)مەلەكشا،  لە شیعری )خۆشەویستی(دا
لە نێوان خۆشەویستان، كە دەبێتە مایەی ئازار و ناڕەحەتی، شاعیر ڕوحی ناسرەوێ و وەك گوڵێك، 
كە لە زەوییەكی شۆرەكات و بێ باراندا دەژاكێ و ڕەنگی پێوە نامێنێ و دەمرێت، تەواو سۆزی 

 ەردەبڕێت و هەست بە پەیامێكی ڕاستەقینەی دڵدار دەكەیت.عاشقانەی خۆی بۆ خۆشەویستەكەی د

 خۆشەویستی من!
 چۆن بەرایی دا،

 چاوەكانت وا ببینێ من بە تەنیایی!
 خۆ دڵی من كۆتری بن گوێسوانەی چاوەكەی تۆ بوو!

 نەتئەزانی من بەبێ تۆ
 ڕوحی نەسرەوتم؟

 وەك گوڵی نێو شۆرەكاتی وەرزی بێ باران
 مرێ!زڕ دەژاكێ، سیس دەبێ، دە

شاعیر   دڵدارانە و دڵدار جیاوازی چینایەتی نێوان هەڵبەت یەكێك لە رێگرییەكانی بەیەك گەیشتی دوو
لەم وێنەیەدا خۆی هەژار و خۆشەویستەكەی زەنگین و لە خۆبایی، شاعیر سەرگەردان بووە و  
ژیانی سەختی  تەنیایی تەنگی پێهەڵچنیوە و تەنانەت مەی و بادەش ئۆقرەی پێ نابەخشێت، لەبەر 

 ئەوەی بەهۆی دەردی دووری دابڕانەوە تەواو دەردە دارە و بێ قەرارە.

 خابن! من ئەوینداری هەژار و تۆ لەخۆبایی...سەد م
 ئێستە سەرگەردان...

 وا دەپێوم كوێرەڕێی سەختی ژیانی تووش
 توێشە خاڵی، دەس بەتاڵ و قاڵبێكی بێ دڵ و هەستم!

 ئیتر ئەم تاڵاوە بادەش ئۆقرە نابەخشێ،
 من تەژی دەردم

 رگ وەسف دەكات، بەڵام پەیامیلە كۆپلەی كۆتایی شیعرەكەدا شاعیر ژیانی تەنیایی و بێ یار بە مە
وەفاداری خۆی دووپات دەكاتەوە تا مردنیش هەر ناوی یارەكەی لەسەر زار بووە، كەواتە شاعیر 
وەك مەرجێكی بنەڕەتی ئەوینداریی، وەفاداریی دەكاتە پێوەر و خۆی پابەندی تەواوی پێوەی هەیە 

 و بەم جۆرە دەڵێت:

 خۆشەویستم! كاتێ من مردم
 بەبێ تۆ ژینم تێپەڕ كرد قەت مەپرسە چۆن

 ژین نەبوو هەر ساتە مەرگێ بوو
 قەت هەواڵی شوێنی مەرگ و گۆڕەكەم لە كەس مەپرسە، بەس

 من بەڵێنم بردەسەر، پەیمانەكەم نەشكاند
 كاتی مەرگیش دواهەناسەم هەر بە یادی تۆوە هەڵكێشا

 دواوشەم هەر ناوی تۆ،هەر ناوی تۆ، هەر ناوەكەی تۆ بوو!
رەی ئەوین(دا شاعیر تابلۆیەكی جوان وێنا دەكات لە یادی خۆشەویستەكەی و لە شیعری )پوو

دەیچوێنێت بە  شانەی هەنگوین و هەر ئەو شانەیەش نیشتمانی هەنگە شاعیریش كاتێك شەماڵی 
ئەوین لە دەروونیدا هەڵدەكات و یادی شیرینی خۆشەویستەكەی دەكات هەرچی وشەی جوان و 

 بۆ دەربڕینی هەستی ئەوینداری و خۆشەویستی، دەڵێت: ڕازاوە هەیە دەستی یەك دەگرن
 گیانەكەم!

 یادی تۆ وەك شانەی هەنگوینە
 خێڵی هەنگ نیشتمان پەرستن
 كەشنەی بای ئەوین هەڵئەكا و

 ڕادەكەن، بەپەلە...
 دەستی یەكتر دەگرن و

 (53، 1391)مەلەكشا،  بە دەورتا گشت پوورە دەبەستن!                    
تامەزرۆیی بۆ دیداری یار بابەتێكی وردی نێو دنیای شیعری دڵداری مەلەكشایە، لە شیعری      

)سەفەرێكی نەهات(دا شاعیر دەڵێ لەسەفەر دەگەڕامەوە بە جانتایەك حەز و ئاواتەوە ئەوەندە تامی 
نێت، ی خۆشەویستەكەیدا تینوێتی بشكێدووریم چێشتبوو تامەزرۆی گەیشتن بە دیدار  بووم تا لە پەنا

ئەو دەیەوێت لە پەنای ئەم دڵدارییەدا بە هەناسەی گەرم هەرچی بەفر و بەستەڵەكی سەر رێگای 
 ژیانی هەیە بیتوێنێتەوە و دەڵێت: 

 بەرەو كوێستان ئەهاتمەوە
 جانتام پڕ بوو لە ئاوات و حەز و تاسە

 هێندە تینوو

 هێندە تامەزرۆی دیدار بووم
 ت بەفری ساڵی نەهاتدەمویس

 بتوێنمەوە بە هەناسە!
 بۆ لای كاڵێ ئەهاتمەوە

بەهۆی درەنگ كەوتنی لە گەڕانەوەی هەموو ئەم خەون وتاسەیە دوای گەڕانەوەی پێچەوانە دەبێتەوە 
و پاش گەڕانەوەی هەوار چۆڵ و هۆڵ، ئاسمان لێڵ و جێژوانی خۆشەویستی بۆنی خەم و دڕك و 

ئاسەوارێكی نەمابوو ئیتر شاعیر دنیای لەبەرچاو تاریك دەبێت و دڵتەنگ و ئازاری لێدەهات و هیچ 
سەرگەردان و تەنیا،  بە نائومێدی وشەی فرمێسك و خوێن لە دڵیدا ئاپۆڕای شیعر دەبەستن و 

 دەڵێت:

 دێر هاتمەوە، دێر هاتمەوە!
 كوێستان چۆڵ بوو...

 چاوی ئاسمان، لێڵ ئەیڕوانی
 جێژوانەكەی جاران بۆنی

 ی زەردی لێ ئەهات!خەمێك
 پڕ لە چقڵ و خاك و خۆڵ بوو!

 ئیتر دنیا ڕەش ئەنوێنێ
 لەناو دڵما كەوی تەنیای شیعر

 دڵتەنگ دڵتەنگ،
 دڵتەنگتر لە كوێستان

 (108، 1391)مەلەكشا،  .سیاوچەمانەی فرمێسك و خوێن ئەچریكێنێ             
ناحەزانی سەردەم بە شێوەی جۆراو جۆر لە هەموو  كات و دۆخێكدا بوونیان نەیارانی دڵداری 

هەبووە شاعیر هەست بەم مەترسییە دەكات و لە شیعری )تۆڵەی چاوپێكەوتن( دا ئاماژە بەو چاودێر 
و سانسۆرە دەكات، كە لەسەر ڕێگەی دڵداران و هەمووجوڵەكانی مرۆڤ دانراوە لە وڵاتێكدا 

ادی تا سنورێك یەكتر بینینی عاشقان نهێنییە و خۆشەویستی قەدەغە و بەرتەسك كردنەوەی ئاز
تاوانە تا ئەوپەڕی سنوور ئازادی قەتیس كراوە و پۆلیس لە هەموو كوچە و كۆڵانێكدا ئامادەن و 

 ناهێڵێن ئەوینداران لە ژوانی خۆشەویستیدا بەیەك بگەن و دەڵێت:

 ئەی گیانەكەم!
 بڵا پۆلیسەكان بنوون

 زیندان بنوێ
 بێدەنگی گشت بەند و قاوشەكان بگرێ

 دەلاقەی ژوورەكە داناخەم
 چاوەڕوانم

 بەڵێنت پێداوم شەوێ
 بخزێیتە ناو خەونەكانم
 كاتێ هاتی دەخیلت بم

 كەس نەتبینێ
 چونكە پۆلیس بە تاوانی نافەرمانی

 (33، 1391)مەلەكشا،  تۆڵەی چاوپێكەوتنی تۆم لێدەستێنێ!              
شیعری )كارەسات(، كە دیالۆگی نێوان باڵندە و گوڵە، شاعیر وێنەیەك لە  قاچاخی دڵداری و قەتیس 

لەسەر زمانی باڵندە و گوڵەوە وێنەیەكی جوانی دڵداریمان بۆ نمایش  بوونی ئازادی نیشان دەدات
جوانی ڕوخساری تاسەی ئەوینی دەكات و داوا لە خۆشەویستكەی دەكات لەچكەكەی لادات تا 

 بشكێنێت و دەڵێت:

 باڵندەیەك
 چرپاندی بە گوێی گوڵێكدا

 گوڵە گیان!
 لەچكە سەوزەكەت نەختێ لادە

 با خونچەی دەم
 تاسەی ئەوینم بشكێنێ

بەڵام گوڵ ئاماژە بەمەترسی هەوری نەیار و ناحەز دەكات و مەترسی ڕوودانی كارەساتی لێدەكات 
 ت، بۆیە باڵندە لەم مەترسییە بەئاگا دێنێـتەوە و دەڵێت:لە باجی دڵداریدا بیدا

 وتی شێتە!
 ها... ئەو هەورە چۆن دەڕوانێ؟

 حەیام دەچێ
 ئارام بگرە تا سبەینێ!

دوای ئەم دیالۆگە هەور وەك نەیار كاری خۆی كرد، دیالۆگی دڵداریی نێوان باڵندە و گوڵی گۆڕی 
چەند دڵۆپە خوێنێك و چەند پارچەیەك لە لەچكی بۆ كارەسات و مەرگ، كە دڵدار گەیشتە جێژوان 

خۆشەویستەكەی بەجێمابوو، مەرگی خۆشەویستەكەی بۆ كرابووە دیاریی دڵداریی بەم جۆرە 
 وێنەكەمان بۆ دەنەخشێنێت:

 هەور گوێی لێ بوو
 نەڕڕەی گوڕین

 شریخ و هۆڕی خستە باخ و
 بوو بە تەرزە
 دەمە و بەیان

 كە باڵندە هات بۆ جێژوان
 ۆپێ خوێنی سوور وچەند دڵ

 سێ چوار تیكە لەچك مابوو
 (137، 1391)مەلەكشا،  لە ئەو گوڵە باڵا بەرزە           

لە شیعری )گۆرانی( دا دوانەی نیشتمان و دڵدار پێكەوە بەستراون هەردووكیان وابەستەن بەیەكەوە 
شاعیر بە دوای شوناس و ناسنامەی خۆیدایە هەر وەك خۆی دووری شاعیر و دڵدار بەهۆی وێڵی 

دەڵێت )بە شوێن دەنگ و ڕەنگی ونبووی خۆما وێڵم( دواتر شاعیر دەڵێت: تاشە بەردی نیشتمان و 
تاڵە قژی خۆشەویستەكەی بە دونیا ناگۆڕێتەوە دووبارە خۆشەویستی هەردووكیان پێكەوە گرێ 

ا هێنانەوەی خۆشەویستەكەی و خەباتی دڵداری و گیانی دەدات، دەنگی تفەنگ دەكاتە هێمای بەئاگ
بەرگریخوازی ئاوێتەی یەك دەكات، ئەو دەیەوێت لە كوردستانێكی ئازاددا گۆرانی عەشق و 

 خۆشەویستی بۆ دڵدارەكەی بڵێت.

 دڵدارەكەم
 بۆ من مەگری...
 ڕاستە ئێستا

 لە من دووری، لە تۆ دوورم
 بەڵام گیانە!

 ونبووی خۆما وێڵمبە شوێن دەنگ و ڕەنگی 
 دڵنیابە

 تاشە بەردێ نیشتمان و
 تاڵێ قژی تۆ بە دنیا ناگۆڕمەوە

 هەرگیز، هەرگیز، كوردستان و خەیاڵی جێناهێڵم!
 تۆ لە شاری، من لە كوێستان

 هەر شەو كاتێ
 بە شریخەی دەنگی تفەنگ ڕاچڵەكای

 ئەوە منم،
 لە كوێستانا

 لەناو باخچەی كوردستانا
 گوڵی سەربەستی ئەڕوێنم

 گۆرانی عیشق و ئازادی،
 بۆ كوردستان

 (185، 1391)مەلەكشا،  بۆ تۆی ئازیزم ئەخوێنم!              
ز( ڕوو 1999مەلەكشا دوای ئەوەی بە هۆی گوشاری دەسەڵات و كێشە و ناڕەحەتی لە ساڵی )

شاری هەولێر دەبێت لە غوربەت ئەوینی دەكاتە باشووری كوردستان و بۆماوەی چەند ساڵێك لە 
خانمێك كاریگەریی لەسەری دەبێت. فەرەیدوون ئەرشەدی لەم بارەیەوە دەڵێت: "مەلەكشا تووشی 
ئەوینێكی ناوادە و ناوازەش بوو كە كێشەی زۆرتر لە ژیانی غوربەت بۆ ساز كرد،... پاش تاڵاوی 

 كۆچی دوایی كرد هەر لەوێ مایەوە"غوربەت ئەوینێكی ناكام گەڕایەوە شاری سنە و تا كاتێ 
لەم ئەزموونەییدا كە لەگەڵ خاتوونێك، كە جیاوازی تەمەنیان زۆرە دەكەوێتە  (223، 2021)ئەرشەدی، 

ز لە هەولێر نووسراوە، شاعیر لە ئەوینی خۆی 1999دڵداری، شیعری )عەشقێكی پاوان(، كە لە ساڵی 
دەدوێت بۆ كچێك وەك گوڵ ناسك و جوانە وەك ئەوەی خوای گەورە بە تایبەت دروستی كردبێت 

 ە تا ڕادەی شێت بوون و دەڵێت:شاعیر شەیدای بوو

 كچێكم خۆش دەوێ
 وەك پەڕەی گوڵ وایە!
 هێند جوان و ناسكە

 هێند شیرین
 كە دەڵێی دەستكردی تایبەتی خودایە!

 وەك پەری،
 دەستی لێ وەشاندووم
 هەر بۆیە شێت بوومە و

 نازانم چی بكەم
شاعیر دەڵێت هەردووكمان تەنیاین و ئاگامان لە ترپەكانی دڵی یەكترە و یەكترمان خۆشدەوێت،     

بەڵام جیاوازی تەمەن ڕێگرە لەم نێوەندەدا دڵدارەكەی لە مانگی یەكەمی بەهاری تەمەنی دایە، شاعیر 
 دواجار وەك دوولە مانگی كۆتایی زستانی تەمەنی دایە، كە ئاماژەدانە بۆ هەڵكشانی تەمەنی شاعیر 

هێڵی تەریب ناگەن بەیەك، بەڵام ئەڤین و خۆشەویستی سنوور ناناسێ و بە بەربەستەكاندا تێپەڕ 
 دەبێت و دڵ دەبڕێت ئەگەرچی بە ئاكامیش نەگات شاعیر دەڵێت:

 شەوانە من تەنیام
 ئەویش لە ژوورەكەی تەنیایە

 هەناسە و خورپەی دڵ یەكتر دەبیسین!
 زمئەزانم، من چەندە دڵخوا

 ئەویش وەك من وایە!
 بەڵام ئاخ!

 ئەو مانگی یەكەمی بەهارە
 من مانگی كۆتایی زستانم

 دوو هێڵی تەریبین
 قەد ناگەین بە یەكتر

 (166، 1391)مەلەكشا،  هەرچەند زۆر لە یەكتر نزیكین!            
دا، دیارە، كە ئەویش  (51، 1391)مەلەكشا، لە شیعری )بۆ كچێكی قەرەج(  ئەزموونێكی نوێی شاعیر

دەستبەرداربوونی لە نیشتیمانە كە ئەم هەمیشە وێڵ و عاشق و وابەستەی خاكەكەیەتی كە لە ساڵی 
ی و نهێنی و ز( نووسیویەتی دەردەكەوێت، شاعیر كچێكی قەرەج دەكاتە خۆشەویستی خۆ1993)

ڕازی خۆشەویستی فێر دەكات شاعیر دەیەوێت لە تەكیا بژی و سنوورێكی بەدەوردا بكێشێ كە 
ئەویش سنوری ئەوین و خۆشەویستییە، ئاشكرایە، سروشتی پێكهاتەی قەرەج جۆرێكە پابەندنین بە 

 تی لەزەمین و جوگرافیایەكی دیاریكراوەوە ڕەگەزنامەی وڵاتێكی دیاریكراویان نییە بەتایبە
سەردەمانی پیشوودا بەم جۆرە بووە، بەڵام شاعیر دەیەوێت بە ئەوین و خۆشەویستی سنورێكی بۆ 

 بكێشی و لانەیەكی ئارام و جێگیری بۆ دابین كات و دەڵێت: 

 كچێكی قەرەجم خۆش دەویست
 ئەو ڕازی ئەوینی فێر كردم

 وەك شەماڵ
 ڕوحێكی ئازاد و ڕەها بوو

 من دەمویست لە تەكیا بژیم و
 بە دەوریا سنوورێك بكێشم

 هەرێمی ئەوینی بۆ بكەم بە سامان!
بەڵام وەك هەمیشە، ئەم ئەوینە دەبێتە قوربانی دەستی ناحەزی ڕۆژگار و لە ژێر هەڕەشەی نەیاردا 
بارگە و بنەی قەرەج دەكەوێتە ژێر هەڕەشە و ناچاری چۆڵكردن دەبن، لەتەك ئەویندا لێكدانەوەیەكی 

شاعیر هەست پێدەكەین، )گوڵ( هێمای جوانی و خۆشەویستی و ڕەسەنایەتی، هەستی نیشتیمانییانەی 
)گەردەلوول، بەفر(یش هێمای نەیار و ناحەزی جوانی و  لەناوبردنی جوانییەكانە، شاعیر بێدەسەڵات 
و دەستەوستان بەدەم گریانەوە دیمەنی كۆچ و باری هۆبەی قەرەج و دڵدارەكەی دەبینێت، بۆیە 

 م دیمەنە بەردەوام دەبێت و دەڵێت:شاعیر بەم جۆرە لە

 ڕۆژێك لای ئێوارە
 گەردەلوول بە زەبر

 جاڕی دا بە گوێچكەی هۆبەدا
 خێڵی گوڵ چۆڵی كەن بۆ بەفر!

 من لە پشت پەنجەرەی دڵمەوە ئەگریام
 ئەویش وەك خۆرەتاو

 لە ئاسۆی شارەوە ئاوا بوو!
ەرناچێت و بۆ هەمیشەیی تامەزرۆی بەڵام ئەم كۆچە نابێتە كۆچی یەكجاریی، دڵدار لە دڵی شاعیر د

دیداری یاردەبێت، لەو ڕۆژەوە شاعیر وەك قەرەج دەربەدەرو وێڵە بەدوای دڵدارەكەیدا شاعیر  
 لە هەمان كاتدا دەكرێت ئەم كۆتایی بە شیعرەكەی دەهێنێت و كچێكی قەرەج دەبێت بە نیشتیمانی

ی قەرەجیش نیشتمانی خۆی هەیە، كەچ شیعرە لێكدانەوەیەكی نیشتیمانیانەی بۆ بكرێت، كە تەنانەت
 ئەم هەر نەبوو بەخاوەنی نیشتمان. ، شاعیر دەڵێت:

 ئیتر لەو ڕۆژەوە
 من بووم بە قەرەج و
 ئەو بوو بە نیشتمان

بیست ساڵ دوای ئەم شیعرەی مەلەكشا دەشێت بڵێین: )شێركۆ بێكەس( بە سوود وەرگرتن لەم 
ە ەناوی )ئێستا كچێك نیشتمانمە(، چونكە ئەم وێنەیە لوێنەیە ناونیشانی دیوانێكی شیعریی دادەنێت ب

چەند شیعرێكی مەلەكشادا دووبارە دەبێتەوە و شاعیر خۆشەویستەكەی بە نیشتمانی خۆی دەزانێت  
 ، دەڵێت:(72، 1391)مەلەكشا،  شاعیر لە شیعری )دەرفەت(دا

 من زۆر لە غەریبی دەترسم                                

 وەرە با باوەشت بكەم بە نیشتمان                               

بەم جۆرە مەلەكشا چ وەك مرۆڤێكی خاوەن هەست، چ وەك شاعیرێكی خاوەن هەڵوێست بابەتی      
ر هەستی خۆی دەردەبڕێت بۆ دڵداری بابەتێكی زیندووی ناو دیوانە شیعرییەكەیەتی، شاعی

خۆشەویستەكەی، لەهەمان كاتدا لە میانی پەیوەندی دوو دڵداردا هەمیشە ئەوەمان بیردێنێتەوە كە 
نەیار و ناحەز ئامادەییان هەیە و زۆرجار نەیار كۆشك و تەلاری بە گوڵ نەخشێنراوی ئەوێن تەخت 

ەتەشدا وەك هەمیشە ئامادەیی خۆی و وێران دەكات، جیا لەوە سیما تایبەتییەكەی شاعیر لەم باب
هەیە كە ئەویش گیانی بەرگری خوازی و نیشتیمان پەروەرییە، بۆیە دەبینین تاڵێ قژی یار و تاشە 
بەردی نیشتیمان و دەنگی تفەنگ لە كوێستان بەخەربەرهاتنی ئاشقەكەی ئاوێزانی یەك دەبن، جیا 

نیشتیمانی خۆیدا دەبیتە قەرەجێكی بێ شوین لەوە شاعیر لە ئەزموونێكی ناوازەیدا، لە سەر زەمین و 
 و ماڵ و كچێكی قەرەج دەبێتە نیشتیمانی ئەو و بەردەوام بە شوێنیدا وێڵە. 

 و دڵداری فەلسەفیئاوێتە لە جەلال مەلەكشا لە شیعری )دڵتەنگیەكانی فەرهاد( دا  وێنەیەكی 
ر خۆشەویستی لە ڕادەبەردەری ، لەبەرانبەدەكێشـێت تێیدا ڕەخنە لە دەسەڵاتی پەروەردگار دەگرێت

 و دەڵێت: بۆ دڵدارەكەی

 شیرین گیان!
 من ئەگەر خوا بایام
 تەنیا تۆم دەخوڵقاند

 دەمكردی بە تەنیا ئافرەتی ڕووی زەوی
 پەسنی تۆم دەكرد بە مەسحەف و

 (60، 1391)مەلەكشا،  ڕۆژانە سەت  ڕەكات نوێژم بۆ دەكردی!                    

 یندەهڕە دوو وەکهاتووێپ ەپلۆدوو ک ەل ن،ەیبک ریشاع ەیعریش مەئ یرەیس یگشت یکەیەوێشەب رەگ
 :تێکرەد یدەب ادایت یکەرەس

 و رەدەبەادڕ ەل یکییەستیوەشۆخ ریشاع ەیەوەئ وەوەمەکیە ەیپلۆک ەتەوتووەک مەکیە یندەهڕە
 یتووش یریشاع ییەستیوەشۆخ مە. ئەبردوو یناو نیریش ەب ەک ،ەیکەاری ۆب ەیەه یینائاسا
 یەستیوەشۆخ مەل ەجگ ەیوەئ ۆب یەخوا بووا تێخوازەئاواتد ەوەکیەلا ەل ەچونک ،ەکردوو کسۆپاراد

 یچەک ،یەبووا یوەز یروو رەس یتەئافر اینەت مەئ ویەکرداەدروست ن یتر یکێتەچ ئافریه ۆیخ
. یکردەد ۆب ژمێنو کاتەر دەس ەژانۆو ر فەسحەم ەب کردەد مۆت یسنەپ ەڵێد ەوەتر یکیەلاەل

 ادەرێل ریشاع یچەک ک،ێدروستکراو چیه ۆنابات ب ەجدوس وەرەنێخوا خولق یەداەوەل ەکەکسۆپاراد
 مەڵاب ،ەیقانداڵخوەن یتر یکێتەئافر چیو ه ویەدروستبکردا ۆیخ ەیکەاری نهاەت و یەخوا بوا تێوەیەد
 ەڵگەل ەمەئ ەببات، ک ۆب ەیجدوس ەبکات، وات ۆب یژێنو کاتەر دەس یژۆر ێوەیەد ەلاو وەل

 ەستیوەشۆخ وەئ ت،ێدروست بب ریشاع یلاەل ەکسۆپاراد مەئ ەکردوویوا ەیوە. ئەوەتیەنا دایتیەخوا
 ریشاع ەچونک ،یەادایت ەیعاشقان یکییەجوان ەکسۆپاراد مە. ئیتەیەه ەیکەاری ۆب ەک ،ەیەرۆز
 یتر یکێسەک چیبن و ه داێت ەیکەاریو  ۆیخ نهاەت ەدروست بکات، ک تەبیتا یکیەایدن یتیەستوویو
 .ەیکەاری ۆب تێب شقیع یژێنو یکیرەخ دایەایدن وەو ل تێبەن ادایت

 ەیکەکسۆپاراد ویەخوا بووا ەیەوەئ یئاوات رەه دایایت ،یەمداەدوو ەیپلۆک ەل ەک ش،یمەدوو یندەهڕە
 ە. واتەبوو ادیز ۆب یشیرەدەبەادەڕل یکییەرستەپۆخ مەڵاب ،ەماو رەه ریشاع یلا مەکیە ەیپلۆک
 تێوەیەد ،ەرستەپۆخ ەندەوەئ یعاشق یکیەخوا مەڵاب ت،ێعاشق ب یکیەخوا رەه تێوەیەد شداەرێل

 یواژنخ اینەت ۆیخ ەیکەاری ەیوەئ ۆب ت،ێنێبمر یوەز یووڕ رەس یکانەتەئافر مووەه تێرێبن زیقاب
 یکانەتەئافر مووەه تێوەیەد ەرستەپۆخ ەندەوەئ داەرێل ەببات. وات ۆب ەیو سوژد تێب یوەز رەس

  .ۆیخ ەیکەشقەع ەیوەمان یقوربان ەتر بکات ب

 یرەد ەستوویوەین ریشاع وەیەه کێگوتراوەن ییەرستەپۆخ مەل ەجگ مداەدوو ەیەیپلۆک مەل رەه
 ۆیخ ەیکەاری نهاەت رەه ریشاع یلا ش،یتر یکانەتەئافر یبوون ەب کراەد ەیەوەئ شیوە. ئتڕێبب

 ەیەوەئ ەکەگوتراوە. نتێناو ەیمەئ ریشاع یچەک ،یەببردا وەئ ۆب ەیجدوس نهاەت و یەخواژن بووا
 ەب رەرامبەب ەیکڵەقوو ییەستیوەشۆخ تێتر بتوان یتەئافر یبوونەئاماد ەب ەیەه ەوەل یگومان ریعشا

 ەیوەئ ۆب ت،ێنێتر بمر یکانەتەئافر مووەه تێوەیەد ۆیەب ،ەوەتێنێبم ۆیخ کەو و تێزێبپار ەیکەاری
  تر. یکێتەئافر چیه رەس ەتێچەن یچاو وەوەتێنێبم ۆیخ ەیکەاری اینەت

بەشێوەیەكی گشتی بابەتی شیعرە دڵدارییەكانی ئاوێتەیە بە نیشتیمان و هەستی نیشتیمانی و زۆر 
جار دیدی فەلسەفی ئاوێتەی هەستە دڵدارییەكەی دەكات و گیانە بەگری خوازییەكەیشی وەك 

 ئامادەیی هەیە.هەمیشە 

 بەشی سێیەم:

 

 ای دەقە شیعرییەكانی جەلال مەلەكشیبنیاتی هونەر

 

 زمانی شیعرییپاری یەكەم: 

 

 وێنەی شیعرییپاری دووەم: 

 

 ئاوازی شیعرییپاری سێیەم: 

 

 پاری چوارەم: تەكنیكی شیعریی 

 بەشی سێیەم:

 شیعرییەكانی جەلال مەلەكشابنیاتی هونەریی دەقە 

 بنیاتی هونەریی :

لاتینییەوە هاتووە، كە بەمانای بنیاتنان  (stuere)وشەی بنیات لە زمانە ئەوروپاییەكاندا لە "وشەی    
و دروستكردن دێت. چەمكی وشەكەش ڕەگەزەكانی بینا دەگرێتەخۆ لە ڕووی هونەری تەلارسازی 

ەوەی كۆمەڵێك پەیوەندییە لە نێوان ڕەگەزە جیاوازەكاندا و بە و بوونی جوانی،... واتە بنیات ڕەنگدان
یەكگرتنیان بنیات پێكدێت و پێكهاتەی تایبەتی خۆی هەیە، بەگشتی پێی دەوترێت سیستم )نظام(، بۆیە 
 هەمیشە لە شیكردنەوەی بنیاتدا بە دوای كۆمەڵێك ڕەگەز و پەیوەندییە بەیەكداچووەكاندا دەگەڕێین"

. بنیاتی هونەریی شیعر پەیوەندی نێوان ڕەگەزەكانی یێكهاتەی شیعر دەردەخات، (13، 2008)محمد، 
"ئەم ڕەگەزانەش ئەگەر ڕەگەزی ڕوخساری شیعر بوون وەكو زمان و ڕیتم و  وێنە یاخود ئەگەر 

بیر و بابەت، چونكە بنیات ڕەگەزەكان بابەتیانە بوون كە پەیوەنددیان بە ناوەڕۆكەوە هەیە وەكو 
 چەمكێكە ناوەڕۆك و شێوە بە بڕی ڕێكخستنیان بۆ ئەنجامدانی مەبەستە ئستاتیكییەكان دەگرێتەوە"

. بەم جۆرە تا بنیات و پێكهاتەی شیعر لە ڕووی ڕوخسار و ناوەڕۆكەوە بەهێز (13، 2006)سعدون، 
ریش ڕەسەن دەبێت  و كاریگەریی لەسەر هەست و دەروونی مرۆڤ و پتەو بێت ئەوەندە شیع

دروستدەكات و شیعرییەت بەرجەستە دەكات، "جگە لە بەهرەی خۆڕسكیی شاعیریی، ئەزموونی 
شیعریی شاعیر، ڕۆڵێكی گرنگ دەبینێت لە بنیاتی شیعرەكانیدا، چونكە هەرچەندە شاعیر قاڵبووی 

اوەكییەكان سەرچاوەی شیعریی شاعیر بن، ئەوەندە شیعر نووسین بێت و  هۆكارە دەرەكی و ن
زیاتر شاعیر بایەخ بە تەكنیكی شیعرەكانی دەدات و بەرهەم و دەقێكی بەهادار پێشكەش بە خوێنەر 

. لەم ڕووەوە بەشی سێیەمی ئەم توێژینەوەیەمان تەرخانكرد بۆ بنیاتی (14، 2006)سعدون،  دەكات"
 ونەریی شیعرییەكانی جەلال مەلەكشا.ه

 

 پاری یەكەم: زمانی شیعریی

زمان دیاردەیەكی كۆمەڵایەتییە، هۆكارێكە بۆ لەیەك گەیشتن و پەیوەندی و گۆڕینەوەی بیروڕا      
لە نێوان مرۆڤەكان لەژیاندا، بەڵام زمانی شیعر جیاوازە لە زمانی قسەكردنی ڕۆژانە" یاكۆپسن 

ر ە ناودێشیعری بە ئەركی جوانناسانەی زمان و هێرشی ڕێكخراو و شارەزایانە بۆ سەر زمانی ڕۆژان
بەو پێیەی زمانی شیعر،" زمانێكی چڕ و مۆسیقادار و سروش  (172، 2015)ئەوڕەحمان،  دەكات."

بەخشە... شاعیر تا ئەوپەڕی سێبەری مانا و سروشی دەستەواژەكان و ئەو واتایانەی كە پەیوەندییان 

نییەوە هەیە و هەروەها ئەو سۆزەی لەگەڵ خۆیدا هەڵی بە یادگاری و ئەزموونی كاریگەریی دەروو
هەر بەهۆی زمانەوە شاعیر سۆز و هەستی جوانیناسانەی  (42، 2013))بێدار(،  گرتووە بەكارئەهێنێ."

 خۆی لەشیعردا بەرجەستە دەكات، كەواتە زمان ڕەگەزی سەرەكی بنیاتی دەقی شیعرییە.

هەروەها"زمان لایەنێكی گرنگی پێشكەوتنی ئەدەبە بە تایبەتی شیعر، بۆیە دەبینین چەندەها تیۆری     
، 2006)سعدون،  تایبەت بە لێكۆڵینەوە لەسەر زمان لە مێژووی زانستی زمانەوانیدا هاتۆتە كایەوە."

ۆڕان و پێشكەوتن لە ئەدەب و شیعر بەدوای خۆیدا هەر گۆڕان و جمووجۆڵێك لەزماندا گ (203
گۆڕاندایە و زمانی شیعری نوێ جیاوازە لە زمانی شیعری  دێنێت. بێگومان زمان بەردەوام لە

كلاسیك، لە كلاسیكدا زیاتر زمانێكی كوردی تێكەڵ بە وشەی بێگانە و ڕازاوە بە هونەرەكانی 
ك  بۆ ڕۆژگاری خۆی ئەستەم بووە، بەڵام لە شیعری ڕەوانبێژی بەكاردەهێنرا، كە تێگەیشتن تاڕادەیە

نوێ و هاوچەرخدا زمان بەرەو كوردی پەتی ڕۆیشتووە ئەگەرچی بەكارهێنانی ڕەمز و هێما و 
"زمانی شیعر  ئەفسانە لە شیعری نوێدا دیاردەیە، بەڵام لە شیعری نوێدا كێشەی تێگەیشتن كەمترە

ە لە گۆڕانێكی بەردەوامدا دەبێت، چونكە بەپێی حاڵەتێكی چەسپاو و نەگۆڕ وەرناگرێت و هەمیش
گۆڕانی باری دەروونی شاعیر دەربڕینە شیعرییەكانیش دەگۆڕێن، شێوەی جیاواز و هەمەجۆر 
وەردەگرن، ئەمەش ئەوە دەردەخات، كە شیعر سەرچاوەیەكی گرنگی نوێبوونەوەی زمانە، چونكە 

ەی وشك نەبێتەوە و نەزۆك نەبێت و زمان پێویستی بە بووژانەوەیەكی بەردەوام هەیە بۆ ئەو
 .(59،60، 2011)كەلاری،  شیعریش ئەو سەرچاوە سەرەكییە، كە زمان دەپارێزێت و نوێی دەكاتەوە"

لەم ڕووەوە دەوترێت: "زمان كیمیای شیعرە، شیعر و كیمیا لە یەك دەچن كیمیا كار لەسەر گاز و  
دەكات، شیعر كار لەسەر زمان دەكات،...شاعیریش سروشتی كیمیاگەری هەیە، بەڵام بە ماددە 

كەرەستەی خۆی، كە زمان و وشەیە. هەموو ئەو وشانەی لە دەقێكدا بەكاریان دەهێنێت، دەبێت 
ژیانێكی نوێیان پێ ببەخشێت، جۆرێك هارمۆنیا لە نێوان وشەكاندا دروست بكات، وشەكان مانا 

 جێ بهێڵن، ئەگەر ئەمە ڕووی نەدا ئەوا شتێك لە ئارادا نابێت بە ناوی كیمیای شیعر." فەرهەنگییەكان
ئەم كارەش لە ڕێگەی لادانەوە دەبێت لە یاساو ڕێساو دەستوورەكانی زمان،  (92، 2021)لەتیف، 

لادانیش " دەبێ بە شێوەیەكی لۆجیكی بێ كە بناغەیەكی  وردتر و باشتر لەو یاسا و دەستوورانەی 
هەیە دابهێنێ، ئەمەش تایبەتمەندی زمانی شیعر دیاری دەكات و لە زمانی ئاسایی جیای دەكاتەوە" 

. شاعیریش بۆ خوڵقاندنی شیعریەت و داهێنان لە شیعردا هەوڵی دووركەوتنەوە (46، 1968)كوهن، 
لە زمانی فەرهەنگی دەدات، " گومان لەوەدا نییە كە هەر شاعیرێك فەرهەنگی شیعریی تایبەت بەخۆی 

كان، كە كۆمەڵێك پەیوەندی لە هەیە، وە هەموو شاعیرێك تێڕوانینی خۆی هەیە بۆ دەربڕین و وشە
نێوان وشەكاندا دروست دەكات لەڕووی پێكهاتەیی و واتاسازییەوە ئەویش لە پێناو درككردن بە 

دیوی ناوەوەی شیعر، بونیادنانی بەشێكی زۆری زمانی شیعریی تایبەت بەخۆی، كە دەبێت لەوانی 
 ی تر، ناتوانێت شوێنێكی تایبەتیتر جیای بكاتەوە، ئەگەرنا شیعرەكەی دەبێتە دەنگدانەوەی ئەوان

، شاعیر بەهۆی خەیاڵی داهێنەرانە و (16، 2015)المراحلة،  هەبێت لە نێو شاعیرە داهێنەرەكانی تردا"
زمانی شیعرییەوە ڕوح دەكات بەبەر وشەكاندا  و زیندوێتی و واتای نوێیان پێ دەبەخشێت، كە 

 ای  فەرهەنگی.جیاوازە لە وات

لەمەوە دەگەینە ئەوەی، كە "زمانی شیعر دوو ئەركی سەرەكی دەبینێت: سیمۆلۆژی و       
ئیستاتیكی، یەكەمیان بەوەی كە یەكە زمانییەكان واتای فەرهەنگی خۆیان ناگەیەنن، بەڵكو ئاماژە بە 

ەموو ئاستەكاندا واتای تر دەكەن، دووەمیشیان ئەو جوانییەی لە شێوەی گوزارشتكردنەكەدا لە ه
 (93، 2008)حسێن،  مۆسیقا، وێنەی شیعری، ڕەوانبێژی، .....هتد، بەرهەمی دێنێت."

هەرچەندە وەكو پێشتر ئاماژەمان پێكردووە جەلال مەلەكشا لەسەرەتاوە ئەزموونی شیعریی خۆی 
بەزمانی كوردی دەنووسێت هەر لە یەكەم هەنگاوەوە بە زمانی فارسی دەستپێدەكات، بەڵام دواتر، كە 

بە زمانێكی سادە و ساكار و بە كوردییەكی پەتی و ڕەوان دەنووسێت بەجۆرێك، كە كاریگەری 
زمانی فارسی لە ڕووی بەكارهێنانی وشە و زاراوەی فارسی لە شیعرەكانیدا بەدی ناكرێن، شاعیر 

ەست)متعهد( قەڵەمەكەی لەسەرچاوەی زوڵاڵی خۆی دەڵێت: "شاعیری ڕەسەن و بەهرەدار و دەرو
شاعیر بەزمانی سادە و زمانێك،  (24، 2021)مەلەكشاە،  مێژووی فەرهەنگی نەتەوەكەی پڕ دەكات."

كە زۆرینەی توێژەكانی كۆمەڵگە لێی تێبگەن و خەڵكی خۆیانی تێداببیننەوە، هاوار و خەمەكانی 
نووسێتەوە، ئاشكرایە زمانێكی لەو جۆرە پێشوازییەكی باشی لەناو كۆمەڵگەكەیدا كۆمەڵگە دە

لێدەكرێت. بە كەڵك وەرگرتن لەو جۆرە زمانە توانیویەتی پەیامی خۆی بگەیەنێتە خەڵكی، بەزمانێكی 
 ڕوون و دوور لەدەمامك و ئاڵۆزیی و تەمومژ لەگەڵ خەڵكیدا بدوێت.

ز( و سەرەتای نووسینی شیعر بە 1979و شیعرانەی لە ساڵی )شیعری )چەپكێ تیشك(، كە یەكێكە لە
كوردی نووسیوویەتی بە زمانێكی كوردی پەتی و ڕەوان، لەگەڵ خەڵكیدا دەدوێت بەڵگەی سەلمێنەری 
ئەوبۆچوونەیە، كە زۆربەی خەڵكی لێی تێدەگەن، ئەمەش لە پێناو هۆشیاركردنەوەی چینی هەژاران 

ڕێگای ژیانیان لە ڕێگەی شیعرەكانیەوە، كە وەك تفەنگ و زەحمەت كێشان و ڕۆشنكردنەوەی 
 بەڕووی نەیاراندا دەوەستێتەوە، دەڵێت:

 بووم بە شاعیر،
 دەرد و ئازارم هەڵبژارد
 لە كارگەی چەوساوانا
 شیعرەكانم كردە تفەنگ

 بەڵێنم داوە چەپكێ تیشك
 (15هــ، 1391)مـەلـەكـشا،  لە خۆر بدزم بیدەم لە پرچی شەوەزەنگ!                           

مەلەكشا لە وەڵامی ئەوكەسانەی، كە دەڵێن پێویست نییە خەڵك لە فیكر و ئەندێشەمان بگەن،      
چونكە خەڵكی ئاسایی دواكەوتوون و ئێمەی ئەدیب و هونەرمەند پێشەنگ و قافڵەسالارین... ئێمە 

نی داهاتوو بدوێین و بنووسین دەڵێت: "ئەڵبەتە ئەم قسەیە ڕاستە كە دەبێ ڕووناكبیر، دەبێ بۆ نەوەكا
نووسەر و هونەرمەند لەپێش خەڵكەوە هەنگاو هەڵگرێ و بیر و ئەندێشەی پێشكەوتووی هەبێ، بەڵام 
نەهێندە دوور لەخەڵك، كە بەرهەمەكانی بۆ هاوكوفانی خۆیشی لێكنەدرێتەوە...بەڕاستی ئاخۆ چەند 

سەدی ئەم خەڵكە لەم وشە و ڕستانەی، كە بەنێو شیعر لە گۆڤاران و بڵاڤۆكاندا بڵاو دەبنەوە حاڵی لە
دەبن و دەیخوێننەوە، ئاخۆ ئەم جۆرە بەرهەمە پڕ تەم ومژانە لە كۆڕ و كۆبوونەوەكانی ئەم 

، بۆیە شاعیر هەر لە (21،22، 2021)نووسەران،  ڕووناكبیرە پێشڕەوانەدا قابیلی دەرك و فامە."
سەرەتاوە بە زمانێكی  بێ گرێ و گۆڵ شیعرەكانی دادەڕێژێت و پەیامەكانی ئاڕاستەی وەرگر دەكات 
تا زۆرترین خەڵك لێی تێبگەن و دەنگی خۆی بگەیەنێتە جەماوەر بەشێوەیەكی ڕاستگۆیانە و ڕوون 

اتە پاڵ یەكتر بەجۆرێك ڕەنگدانەوەی ناخی شاعیرە، كە و ڕاشكاوانە وشەكان دەچنێت و دەیانخ
ئەمەش بۆ خۆی سەلیقە و لێهاتوویی شاعیر دەردەخات، كە چۆن لەو وشە سادە و ساكارانە شیعری 

 ناوازە و جوان دەخولقێنێت.

مەلەكشا سەرەتای تەمەنی منداڵی لە لادێ بووە، لەم ژینگەیەوە فەرهەنگە زمانییەكەی گەشەی 
ودی لێوەرگرتووە بۆ نووسین و ئەزموونە شیعرییەكەی لەڕووی زمانەوە پێ كردووە و سو

دەوڵەمەندكردووە، حەزی شاعیر بۆ شیعر و ئەدەبیات هەر لە منداڵییەوە و خوێندنەوە و لەبەركردنی 
شیعری شاعیرانی كلاسیكی و شارەزایی لە گەنجینە پڕ بەهاكەی فۆلكلۆر بوونەتە هۆی ئاشنا بوونی 

ین وشەی ڕەسەن، بەشێوەیەك شاعیر بۆ نووسینی شیعر بەبێ ماندوو بوون شاعیر بەچەند
 توانیویەتی سوودی لێ ببینێت.

 

 یەكەم: فەرهەنگی ناوچەیی

ئەگەرچی شاعیر بەشێوەزاری كرمانجی ناوەڕاست و شێوە ستاندارەكەی شیعری نووسیووە،      
بەڵام شیعرەكانی بەدەر نین لە وشە و دەستەواژەیی ناوچەیی شاری سنە )ئەردەڵان( كەشوێنی 
ژیانی مەلەكشا بووە، شاعیر لە ڕێگەی بەكارهێنانی زاری ناوچەیی سیمایەكی جوانی بە شیعرەكانی 

شیوە، كە بۆتە مۆركێكی تایبەتی خۆی، زۆر شارەزایانە و سەركەوتووانە وشەكانی پێكەوە بەخ
گرێداون، ئەگەر چاوێك بە دیوانی شاعیردا بخشێنین بەر كۆمەڵێك لەو وشە و دەستەواژانە دەكەوین 

لە نێو هۆنراوەكانیدا وەك) كەكرە تاڵ، ڕكە، كەویر، وەردیانە،  دەكارم، نیشەی دووپشك، ڕكەی 
جەستە، كۆڕژنی ئەسپەشێ، ئاخڵەی تیشك، ئەوناخ، دڵ خاوێر، جەردەی پەتیارە، مەلێكی سڵۆك، 
چووكە، بڵا، تەڵخەك، ژڵێوە، تونكەیێ، كۆترە برجیلە، دێر، كوانوو، پۆلوو، چمك، بڵۆق، مەیژە، تاموور، 

، نوقمەساز، عەرنەمووت، هەڵبڕووسكە، قاڵاوپووت، كۆتە، بێژگە، گەچڵاندن، یاغر، پەرچین، پێدزكێ
بەترەف، بێژوو، گڵووك، چەمەڕا، كوچكاوڕێك، گوارا، هەتڵە، چەڕەدوو، تەژی، دیواخ، لاسامە، 

 ئاوهەڵدێر، خەماژۆ، پەنگر، مەتەرێز( بۆ نموونە لە شیعری )داستانی دارەپیرە(دا دەڵێت:

 دەشتی سەوزی باوانی خۆت
 و نیری بێگانە مەكێڵە!............ تامووربە 

 داوی نەیار بپچڕێنە فریو مەخۆ،
 كە عەرنەمووتتف لە سیمای 

     (128هــ، 1391)مـەلـەكـشا،  كە! قاڵاوپووتو چاوی دوژمن  هەڵبڕووسكە
دیاردەیەك لە شیعری مەلەكشادا دەبینرێت، كە توانا و لێهاتوویی شاعیر دەردەخات لەڕووی زمانە  

شیعرییەكەیەوە ئەویش ئەوەیە، كە شاعیر لەشیعرەكانیدا زۆرجار لەیەك كێڵگەی واتایی وەك 
ی ویەك)هاوواتا( یان نزیك لە یەك چەند وشەیەكی لەناو دێڕی شیعرەكانیدا پێكەوە چنیوە كە لەڕو

ئاواز و وێنە و مۆسیقای شیعرییەوە داهێنانێكی جوانی كردووە و وەك شێوازێكی تایبەتی خۆی 
لێهاتووە ئەمەش بەڵگەی تواناو دەسەڵاتی شاعیر لە بەكارهێنای زمان و دەوڵەمەندی و بە پێزی 
زمانە شیعرییەكەی شاعیر دەردەخەن، هەروەها لە شیعری )سوارۆ(دا شاعیر سروشتی جوانی 

 ەواری و گوندنشینی كوردستان بە زمانێكی شاعیرانە دەردەبڕێ و دەڵێت:كورد

 لەسەر یاڵی قۆناغ
 برووسكەی پزیسكی ناڵ و بەردە

 كە وەحشەت ئەخاتە دڵی دۆڵی مێژوو!
 خەوی زیندەوەر ڕادەچێنێ

 ی كەحیلپڕمەی سوار و قریوە
 ی هەرەس!قرمە ی لە یەكدانی تاوێر وزرمەوە 

 (64هــ، 1391)مـەلـەكـشا،  ئەسپە لەم درەنگانە وەختەشەڕی گاشەبەرد و سمی 
هەر یەك لە وشەكانی )قریوە، پڕمە( و ) زرمە، قرمە( لەیەك كێڵكەی واتاین، هەروەها وشەكانی     

ەوارییە )یاڵ، بەرد، دۆڵ، سوار، تاوێر، گاشە بەرد، سمی ئەسپ( بۆ وەسفی ئەو ژینگە كورد

گوندنشینیە بەكاردێنێت، كە هەموویان پێكەوە تابلۆیەكی جوان دەنەخشێنن، هەروەها لە 
 شیعری)شمشاڵی دڵ( شاعیر دەڵێت:

 دڵم هێلانەی باڵندەی ئازارە

 (256هــ، 1391)مـەلـەكـشا،  ەهاوارو  جریوەو  ناڵە تیایا هەر

شاعیر زۆربەی جار چەند وشە و دەستەواژەیەك دەخاتە پاڵ یەك و لە دێڕە شیعرێكدا دایان      
دەڕێژێت لە بواری )كات(دا )وەرز و ساڵ و سەدە( یان)سەدە و ساڵ و مانگ( لە بواری )كەش و 

ا بۆ هەوا(وشەكانی ) تەم، تۆز، با(، )بەفر و باران و تۆف و كڕێوە( هەروەها لە بوارگەلی جیاوازد
نموونە وشەكانی )بزۆز و شێت و لاسار(، )لاوك و حەیران و سیاچەمانە(، )غوربەت و فیراق و 
تەنیایی(، )دڕك، گوڵنیخ، بزمار(، )دەرد، ڕەنج، داخ(، )پەرژین، موورد، تێمان(، )ڕەق، زەق، ناهەموار(، 

وێنا گەوزاو(، )گڕ، كڵپە، )تاسە، خۆزگە، ئاوات(، )ڕووخاو، خاپوور، شێواو(، )بریندار، لەت لەت، لە خ
بڵێسە(، )شێرین پڵنگین، نەبەردین(، )بیر و مێشك و ئەندێشە(، )مەردین پۆڵاین، نەبەردین(، )باڵ و  

 پەل و پۆ(...هتد، ئەمانە سێ سێ لە یەك دێڕی شیعرییدا بەدوای یەكدا دەهێنێت.

 دووەم: لادانی زمانیی

لایەنێكی تری زمانی مەلەكشا لادانی زمانییە، وێڕای ئەوەی لەسەرەتاوە ئەوەمان خستە ڕوو،       
كە خاوەنی زمانێكی سادە و ڕوونە بەڵام لە هەمانكاتدا خاوەنی لادانی زمانی و داهێنراوی تایبەتی 

انی كە لە سیماكخۆیەتی لە دەستەواژەی تایبەتی كە لەرێگای لادانەوە بەدی هێناوە، كە ئەمەش یەكێ
شیعری نوێ و هاوچەرخ و یەكێكە لە بونیادەكانی زمانی شیعری نوێ، لادان "ئەو ڕێگایانەن كە 
نووسەران و شاعیران پەنای بۆ دەبەن بۆ دەربڕینی ئەو بیر و هەست و سۆزانەی، خۆیان دەیانەوێت 

 بە كۆمەڵێك ڕێگا وبە شێوەیەكی جوان و سەرنجڕاكێش، لە شێوەی ئاخاوتنی ڕۆژانە نییە، ئەمەش 
، 2012)ئەحمەد،  شكاندنی یاسا و دەستوورەكانی زمان لە گشت ئاستە جۆراوجۆرەكان دەكرێت"

. شاعیر لەڕێگەی لادانەوە داهێنان دەخوڵقێنێت، كە ئەویش بە تێكشكاندنی یاساكانی ڕێزمان و (19
دنی زمانێكی شیعریی جیاواز لە زمانی ڕۆژانەی خەڵكی، جەلال لادان لێیان، كە دەبێتە هۆی خوڵقان

مەلەكشای شاعیریش شارەزایانە ئەم یاسا ڕێزمانیانە تێكدەشكێنێت زمانێكی شیعریی و تایبەت بە 
خۆی بنیاد دەنێت و فەرهەنگێكی تایبەت بەخۆی بەدیدەكرێت، ئەگەر لەدیوانی ئەم شاعیرە بڕوانین 

ە و دەستەواژەی نوێی لەناوشیعرەكاندا ئەفراندووە و بۆتە مۆركێكی و دەبینین شاعیر چەندین وش
تایبەت خۆی، وەكو ) چەپكێ تیشك، گاسنی وشە، قاڵدرمەی وشە، سێوی كاڵی دڵ، درەختی 
خەمەكان، دۆڵی دڵ، یاسای داڵ، پرچی سەوز، گاسنی خەم، گوڵجاری دڵ، گۆڕیچەی تاسە، گوێی 

دەستی لم، گۆمی خنكاو، كۆگای قژ، ژیلەمۆی برژانگ،  گەردوون،  پەنجەرەی دڵ، دەستی باران،
لغاوی مەبەست، مەرگەجاڕ، تەنووری تۆفان، سێبەری سڵ، مەرگەنووزە، بەردی خاراو، تەنافی 
شۆڕی قانوون، چەپكە گڕ، دەشتی خەیاڵ، گەرووی شمشاڵ، گۆچانی شك، سیاوچەمانەی فرمێسك 

، دەستی مێشك، پەرداخی فیشەك، گوانی شەو، و خوێن، وشەكوژان، كەڵبەی كەلەپچە، گۆمی گەندەڵ
شیری تاریكی، تەوژمی پۆستاڵ، دەفری شەو، گاسنی زەمان، ئاسمانێكی تەسك، شەوی چڵكن، 
شمشاڵی لوولەی تفەنگ، كاتژمێری فێگرتوو، وەنەوزی گۆڕەپان، چاوی ڕۆژ، بزماری خەو، زریوەی 

، درەختی جوانە مەرگ، پۆلە چۆلەكەی فرمێسك، هەسانی گەردن، گەردنی ئاوات، خۆڵەمێشی یادەكان
وشە، ناخی گەرمی تفەنگ، كێڵگەی تینووی دڵ، دڵی مەرگ، جۆگەی گڕ، مۆریانەی مەرگ، شەتڵی 
گیانی شەهید، قاڵدرمەی جەستە، هەوری قسر، سیپەی داو، قەفەزێ نەوسن(، بۆ نموونە شاعیر لە 

 -شیعری )ڕووداوێك(دا دەڵێت:
 بلوێرێك بەسۆز

 كەژی دەچریكاند!ناڵەی دەروونی 
 قەلێك لەچاوی كەژ سیمای ڕەشی

 خۆی ئەشاردەوە!
 قەفەزێ نەوسن
 چۆڕاوەی ژینی
 باڕە كەوێكی،

 تك
 تك

 (47هــ، 1391)مـەلـەكـشا،  لەسیپەی داو ئەخواردەوە!         
چاوی كەژ، قەفەزێ نەوسن، چۆڕاوەی  هەریەك لە وشەو دەستەواژەكانی )ناڵەی دەروونی كەژ،    

ژین، سیپەی داو( لادانی واتاییان دروستكردووە و توانای داهێنانی شاعیر دەردەخەن لە دەسەڵاتی 
بەسەر زمان و وشەدا بۆ ئەفراندنی ئەو وێنەیەی شاعیر دەیەوێت، كە بەهۆیەوە پەیامی خۆی 

 بگەیەنێتە وەرگر، شاعیر لە شیعری )هەڵەبجە(دا دەڵێت:

 ە مێژوو بپرسنل
 نەورۆزی كام وڵات

 ئاوری كۆگای قژ، بسكی خاو...
 ژیلەمۆی برژانگی چاوی جوان

 (71هــ، 1391)مـەلـەكـشا،  كاكۆڵ و پەرچەمی ساوایە!                  

بەهۆی لادانی زمانییەوە شاعیر هەریەك لە دەستەوااژەكانی )كۆگای قژ، ژیلەمۆی برژانگ( 
دروستكردووە و لەپاڵ وشەكانی )بسكی خاو، چاوی جوان، كاكۆڵ و پەرچەمی ساوا( پێكەوە چنینێكی 
جوانی سازداوە، كە دیمەنێك لەو تاوانە نامرۆڤانەیەی هەڵەبجە بە زمانێكی شیعری تۆكمە دەخاتە 

 بەر دیدەی خوێنەران.

باشی هەیە لە بەكارهێنانی وشە لە شوێنی خۆیدا و خاوەنی لەگەڵ ئەوەدا، كە شاعیر توانایەكی      
فەرهەنگێكی دەوڵەمەندی تایبەت بەخۆی و زاراوەی ڕەسەنی كوردی پەتییە و وشەی بە واتا و 
چەمكی نوێ بەكارهێناوە. چەندین وشەی نوێی لە ڕێگەی لادانی زمانییەوە داهێناوە، كە بۆتە 

اراوەی ناوچەیی و شارەزایی لە سامانی نەتەوەیی مۆركێكی تایبەت بەخۆی، هەروەها وشە و ز
فۆلكلۆردا بووەتە هۆی پتەوبوونی زمانە شیعرییەكەی، شارەزایانە مامەڵەی لەگەڵ وشەدا كردووە، 
بەڵام لە هەندێ شیعردا لە پێناوی گەیاندنی پەیامدا زمان زۆر سادە بۆتەوە تا ئەوڕادەیەی شیعر 

خزمەت پەیام و مەبەستدا بووە تا ئەوەی زمانێكی شیعریی وەك گوتارێكی ئاسایی لێهاتووە و لە 
بێت، ئەم بەرزی و نزمییە لە یاریكردن لە نێو ئەزموونی زمانە شیعرییەكەی بەپێی ئامانجەكەی 

 ( دا شاعیر دەڵێت:2بەردەوام لە هەڵكشان و داكشاندابووە، لە شیعری )گازندە 

 ئێوە چین بتاندوێنم
 هێندە چووكەن

 وولەتان ناشوبهێنمتەنانەت بە مێر
 من شاعیری دڵی خۆمم

 چیتان دەوێ بەرماوخۆران
 بۆ چەقۆتان هەڵگرتووە

 (98هــ، 1391)مـەلـەكـشا،  سینگی شیعرەكانم بدڕن!          
لێرەدا شاعیر لە پێناو گەیاندنی پەیامی خۆی بە نەیارانی شیعرەكانی و هەموو ئەوانەی ڕەخنەی      

لێدەگرن نەیتوانیوە توڕەیی خۆی بشارێتەوە، هەر بۆیە ئاستی زمانی شیعریی دابەزیوە و زمان زۆر 
 ت. سایی دەچێسادە بۆتەوە و بەڕوونی هەست بە جیاوازی زمانەكەی دەكرێت و زیاتر لە گوتنێكی ئا

 پاری دووەم: وێنەی شیعریی

یەكێكە لە هونەرە بنەڕەتییەكانی پێكهێنانی دەقی شیعریی و ڕەگەزی سەرەكی و هونەریی بنیاتی      
شیعرە، هەر لەكۆنەوە وێنەی هونەریی بەهاو گرنگی خۆی هەبووە و هەر لەبەر ئەم ڕۆڵە گرنگەشی 

كۆڵەران "وێنەی شیعریی بكەن بە پێوەرێك بۆ هەڵسەنگاندن بووە، بۆتە مایەی ئەوەی ڕەخنەگران و لێ
، 2006)كەریم،  و بڕیاردان لەسەر دەقی شیعریی و جیاكردنەوەی دەقی داهێنراو لە دەقی لاسایكار."

ێ شیعرییان پ، وەك ئاشكرایە "بنەمایەكی گرنگ لەو بنەما هونەرییانەی كە پرۆسەی داهێنانی (148
ئەمەش ڕۆڵ و گرنگی بنیاتنانی وێنە دەردەخات  (168، 2007)عەلی،  كامڵ دەبێت وێنەی شیعرییە."

لە داهێنانی شیعریدا، وێنەش، "یان بریتییە لەبەرجەستەكردنی ماتریالی، وەك ئەو وێنەیەی 
یدەخات، یان ئەو وێنەیەی نیگاركێشێك لە تابلۆیەكدا پەیكەرتاشێك لە هەڵكەندنی پەیكەرێكدا دەر

بەرجەستەی دەكات، یان بریتییە لە خەیاڵ، كە ئەدیب لە خەیاڵی خۆیدا دروستی دەكات و بە وشە 
دەریدەبڕێت. لەیەكەمیاندا وێنە بە چاو دەبینرێت و ماتریال و هەستپێكراوە و خەیاڵ دەوروژێنێت، 

وت، دەبێتە دروستكەری وێنەكە لە هەردوو حاڵەتەكە خەیاڵ بوونی بەڵام لە دووەمیاندا خەیاڵێكی ڕو
 هەیە و هەست و سۆز دەورووژێنێت وێنە لە شیعردا دەبێت بە خوازە و میتافۆر و لێكچواندن."

عیر و ، عەلادین سەجادی لە كتێبی )نرخ شناسی(دا جیاوازی لەنێوان شا(406، 2015)ئەسوەد، 
وێنەكێش دا دەكات و ڕای وایە "وێنەی شیعریی لە وێنەی وێنەكێش جیاوازە، شاعیر بەهۆی زمانەوە 
وێنە دەكێشێت، ئەمەش وادەكات شاعیری سەركەوتوو ئازادییەكی زیاتری لە وێنەكێش هەبێ و وێنە 

ەردا ەسلە هەست و سۆز و ئەندێشەی كەسایەتییەكان بكێشێ، كە هەرگیز هونەرمەند دەسەڵاتی ب
لێرەدا سەجادی ئاماژە بەوە دەدات، كە تواناو دەسەڵاتی شاعیر  (77-76، 1969)سجادی،  نەشكێت."

بۆ خوڵقاندنی وێنە زیاترە، هەروەها شاعیر و وێنەكێش لەو كەرەسانەی بەكاریدێنن جیاوازن. "شاعیر 
و شێوازگەرییەوە، لەتەك پشتبەستن بە خەیاڵ وێنە  بەهۆی زمان و هونەرەكانی ڕەوانبێژی

، 2015د، )ئەسوە دەكێشێت، بۆیە دەوترێت شیعر وێنەیەكی قسەكەرە و تابلۆش شیعرێكی بێدەنگە"
. ئەمەش كاریگەریی و بەهێزی وێنەی شیعریی دەردەخات، چونكە "ئەوەی شاعیر بەهۆی (406

. ئاشكرایە، (21، 2009)عیسا،  وە گیانی دێنێتەبەر، هەمان شێوە بۆ وێنەكێش ناڕەخسێت"وشەكانییە
كە وێنەی شیعریش وێنەی دەقاودەقی شتەكان و دیاردەكانی نێو كەتوار نییە بەڵكو وێنەیكی نوێێ 

لە بۆشاییەوە دروست نابێت، بەڵكو شتەكانە و دەستكردی خەیاڵی شاعیرە، چونكە "وێنەی شیعریی 
لە ڕەگەزەكانی ناو واقیع پێكدێت، كە شاعیر دەستكاریی دەكات بە شێوەی لابردن یان جەختكردن 
لەسەر لایەنێكیان، پاشان جارێكی تر لەبەر ڕۆشنایی هەڵچوونە تایبەتییەكەیدا پێكیدەهێنێتەوە تا 

 .(35، 2012ب، -)كەریم دەبێتە وێنەیەكی نوێ"

بایەخ و گرنگی ئەم بنەما هونەرییەی شیعر وایكردووە چەندین پێناسەی جیاوازی بۆ بكرێت،       
دڵشاد عەلی بەم جۆرە پێناسەی دەكات "وێنەی هونەریی زمانی ئەندێشەیە و هەموو ئەو دیاردە 

تەكراوانە دەگرێتەوە كە بەهۆی هەستپێكراو و هەستە دەروونی و  بۆچوونە ئەندێشەییە  بەرجەس
زمانەوە بۆ خوێنەر و گوێگر ئەنجام دەدرێ، بەم پێیەش دەشێ وێنەكە وشەیەك بێت، یاخود 
 ڕستەیەكی لێكدراو بێت، یاخود سەرجەمی هەڵبەستەكە بۆ خۆی بەشێوەی وێنەیەك ئەنجام درابێت"

فراوانی خەیاڵ و ئەندێشەی شاعیر  وێنەی شیعریی كاریگەر . بەمجۆرە بەر(47، 1998)علی، 
دەخوڵقێنێت، واتە ئەگەر "شاعیر خاوەن ئەندێشەیەكی بەربڵاو نەبوو ئەوا ڕوو لە وتەی ڕۆژانەی ناو 
خەڵك دەكات و وشەی فەرهەنگیی وەردەگرێت، بەڵام ئەگەر هاتوو خاوەن ئەندێشەیەكی داهێنەرانە 

. هەر (48-47، 1998)علی،  انی ڕەوانبێژییەوە ئەو وێنانە ساز دەكات"بوو ئەوا  لە ڕێگای شێوازەك
بەهۆی وێنەی شیعرییەوەیە شاعیر ئەزموون و جیهانبینی خۆی بۆ خوێنەر دەگوازێتەوە و خەیاڵی 

ی ێنەی هۆنراوەیداهێنەرانەی شاعیریش بەهای ئیستاتیكی بە دەقی شیعری دەبەخشێت، كەواتە  "و
كەرەسەیەكە لە كەرەسەكانی هۆنراوە و ئەوزارێكی دەربڕینە هۆنیار بۆ بەرجەستەكردنی بیر و 
بۆچوونەكانی پەنای وەبەر دەبات هەبوونی وێنە لە نێو هۆنراوەدا گرنگە وەك گرنگی  ئاو بۆ درەخت 

ی لە ڕێی وێنە بابەتییەكەو ئاوێنە پڕ ڕەونەقەكەی هۆنراوەیە و شێوەیەكە بۆ باوەڕهێنان بە وەرگر 
نێو هۆنراوەكە، ئەم جۆرە باوەڕپێهێنانە... پێویستی بە ڕوونییە زیاتر  لەوەی تەم و مژاوی و  زۆر 

. وێنەی شیعری لە كۆمەڵێك ڕەگەزی جیاواز پێكهاتووە "هەست و (158، 2006)سعدون،  ئاڵۆز بێت"
شاعیر یەكیان دەخات بۆ ئەوەی لە كۆتاییدا توانایەكی گوزارشتیان لێدەرچێت  بیر و ئەزموونی قوڵی

، هەریەك لەم ڕەگەزانەش ڕۆڵی خۆی دەبینێت (60، 2004)گەردی،  بەمەبەستی شیكردنەوەی وێنە"
نەدا و لاوازی لە وێ لە بنیاتی وێنەی شیعریدا و پشتگوێ خستنی هەریەكێكیان دەبێتە ناتەواویی

.سەردار ئەحمەد گەردی لە نامەی دكتۆراكەیدا ئاماژە بە ڕەگەزەكانی وێنەی هونەریی دەكات، كە 
شاعیری بە توانا بۆ  (88-61، 2004)گەردی،  ئەمانەن: "زمان، ئەندێشە، واقیع، بیر، سۆز، نەست"

و سەرنجڕاكێش دەبێت بایەخ بەهەریەك لەم ڕەگەزانە بدات لە خولقاندنی وێنەیەكی جوان 
چوارچێوەی دەقی شیعریدا، هەروەها " ئەبێت ئەوەش بزانین كە وێنەی شیعریی وەك ئامرازێكی 
ڕەخنەیی و پێوەرێكی گرنگ بەكاردێت، كە ڕێگا بە ڕەخنەگر ئەدات، بە ناخی دەقدا تێپەڕ ببێت و 

. بەمجۆرە وێنەی شیعری جێی بایەخ و (11، 2002)ئەمین،  ت"نهێنییەكانی جیهانی دەق بەدی بكا
گرنگی ڕەخنەگرانە، چونكە "ئامرازێكە بۆ ڕەخنەگری هاوچەرخ كە لە ڕێیەوە بە دواداچوون بۆ شیعر 

ەنایەتی ەسو هەڵوێستی شاعیر لەسەر واقیع دەكات و یەكێكە لە پێوەرە گرنگەكانی حوكمدان لەسەر ڕ
ئەزموونەكەی، توانای شاعیر بۆ داڕشتنی نەخشێك، كە سوود و ئەزموون بەدەست بهێنێت بۆ 

 (19، 2003)الشنادی،  وەرگر"

لەشیعری كلاسیكیدا بەهۆی بایەخدانی زۆری شاعیران بە هونەرەكانی ڕەوانبێژی، دەبینین "وێنەی 
پایەكانی ئەو هونەرە وەستاوە و بەهۆی ئەو هونەرەوە دروستكراوە لە زۆر شیعریش هەر لەسەر 

ڕووەوە تەنها بۆ جوانی و ڕازاندنەوەی دەقە شیعرییەكە بەكارهاتووە...، بەڵام وێنە لە شیعری نوێدا 
ڕەگەزێكی گرنگە، كە تەنها بۆ ڕازاندنەوە و جوانی شیعرەكە داناهێنرێت، بەڵكو شاعیر بەهۆی 

هێز و خەیاڵی داهێنەرانەیەوە، وێنەیەكی بەرجەستە كراوی هەست و نەست و باری ئەندێشەی بە
دەروونی دەخوڵقێنێت، كە ئەمە لە زۆر ڕووەوە دەبێتە مایەی تێگەیشتن و نزیك بوونەوە لە فەزای 

 .(407،408، 2015)ئەسوەد،  گشتیی شیعرەكە، هەروەها دەبێتە كلیلێك بۆ كردنەوەی كۆد و هێماكان"

سەبارەت بە جەلال مەلەكشای شاعیریش، وێنە ڕەگەزێكی شیعریی گرنگ و پێویست بووە لەلای و 
بەو جۆرەش لێی ڕوانیوە " شیعرێك وێنەی تێدا نەبێت نەزمێكی بێ تام و چێژە و هێزی شیعر 

لە ڕێگەی بەیانی عوریان و وەسفەوە!  لەوەدایە كە لە ڕێگەی وێنەوە چەمك و مەفهوم ببەخشێت نە
بەڵام مەفهومی دوور لە زەین و شتی سەیر و سەمەرە، نە تەنیا وێنەی شیعریی ناخوڵقێنێت، بەڵكو 

ە، )مەلەكشا شیعریش دەكاتە موعەممایەكی ڕەمزاوی و ڕەنگە شاعیرەكەش نەتوانێت لێكی بداتەوە"
2021 ،34 ،35). 

 جۆر و بنیاتی وێنەی شیعریی

گەلێك پۆلێن و دابەشكردنی جیاواز بۆ جۆر و بنیاتی وێنەی شیعریی كراون، ئێمە لێرەدا هەوڵ     
دەدەین بەپێی لاكردنەوە و بەكارهێنان و ئەزموونە شیعرییەكەی شاعیر، وێنە شیعرییەكانی جەلال 

 مەلەكشا، جۆر و بنیاتی لە شیعرەكانیدا بخەینە ڕوو.

 ەستییەوەیەكەم: جۆرەكانی وێنە لە ڕووی ه

وێنەی هەستی هەموو ئەو وێنانە دەگرێتەوە كە مرۆڤ بەهۆی هەستەكانییەوە دركیان پێ دەكات 
واتە بەر یەكێك لە پێنج هەستەكەی مرۆڤ دەكەون، كە بریتین لە هەستی )بینین، بیستن، بۆنكردن، 

ونكە یدا، چچەشتن، بەركەوتن(  هەستەكانی مرۆڤ رۆڵی كاریگەر دەبینن لە داهێنانی وێنەی شیعری
هەموو ئەو شتە مادییانەی نێو دنیای واقیع كاتێك بەر یەكێك لە هەستەكانی شاعیر دەكەون دەبنە 
هۆی ورووژاندنی هەست و سۆزی شاعیر و بەشدار دەبن لە پێكهێنانی وێنەی شیعریی "وێنەی 

و داگیر راهەستیش بەرجەستەكردنی ئەو وێنانەن كە قەبارە و بارستاییان هەیە و شوێنێكی دیاریك
. شاعیر (201، 2004)گەردی،  دەكەن لە بۆشاییدا و بەر یەكێ یان زیاتر لە پێنج هەستەكان دەكەون"

بۆ چنینی وێنەی شیعریی دیاردەكانی سروشت بە شێوەیەكی نوێتر و لەڕێگەی هەستەكانییەوە 
دەگوازێتەوە و لەم نێوەندەشدا هەست و سۆزی خۆی ئاوێتە دەكات  بۆ نەخشاندنی وێنەی شیعری 

جوان و ناوازە، وێنەی هەستی ئەگەرچی، لە خزمەتی چەمكی جۆری وێنەكەدایە، بەڵام توانای 
 اعیریش لە بنیاتنانی ئەو وێنانەدا دەردەخات، كە بەر هەریەكێك لە هەستەكان دەكەون.ش

  :هەستی بینین 
هەموو ئەو وێنانە دەگرێتەوە، كە لە ڕێگەی چاوەوە دەبینرێت، " گەنجینەی شاعیران لە وێنەی      

دیاردە بە ڕەنگ بینراودا لە هەموو هەستەكانی تر دەوڵەمەندترە، بەو پێیەی ڕۆژانە سەدان شت و 
و شێوە و  قەبارەی جیاوازەوە دەبینن و بە بەرچاویاندا ڕەت دەبن و سەرنجیان ڕادەكێشن، بەشێكی 
ئەم شت و دیاردانە لە یادەوەریدا هەڵدەگیرێن و لە كاتی پێویستدا دەرگا لەبەردەم وێنەی بینراودا 

 .(265، 2012ب، -)كەریم ت"دەكەنەوە و  شاعیریش بە شێوازێكی هونەریی جوان ڕەنگڕێژیان دەكا
 شاعیر لە شیعری )ئاخاوتن لە ئەوین(دا دەڵێت:

 بۆ ئاسمان مەڕوانە، گیانەكەم!
 لەمێژە مانگ لە نێو

 هەورێكی دێوجامەئاسایی
 (121هــ، 1391)مـەلـەكـشا، ئەسیرە!                            

 :هەستی بیستن 
ئەو وێنانە دەگرێتەوە، كە بەر هەستی بیستن دەكەون و مرۆڤ بەهۆی گوێیەكانییەوە دركیان      

پێ دەكات، "هەر وێنەیەكی شیعریی لەسەر بنەمای دەنگ یا ئاواز یا مۆسیقا بنیات نرابێت، ئەوا 
 ێت و هەست بە خۆشی و جوانی وێنەكە دەكرێت"لەڕێگەی هەستی بیستنەوە باشتر وەردەگیر

. هەروەها جیاوازی هەستی بیستن لەگەڵ بینیندا لەوەدایە "هەستی بینین تاریكی (204، 2004)گەردی، 
ەنگەكان ددەبێتە بەربەست لەبەردەمیدا، بەڵام گوێ لەتوانایدا هەیە لەتاریكی و ڕووناكیشدا هەست بە 

بۆ نموونە شاعیر . (193، 2015)ئەوڕەحمان،  بكات، هەروەك چۆن لە دوور و نزیكیش دەیان بیستێت"
 لە شیعری )بانگم دەكەن( دا دەڵێت:

 

 بانگم دەكەن
 گوێ ڕادێرن، بانگم دەكەن!
 زەریا، شەپۆلی چەواشە

 هەور، دڵۆپی ئاوارە
 باڵندەی ئەسیر وئاسمان، 

 منیش یەكێ بانگم دەكا

 دەنگی پێ دێ، دەنگی پێ دێ
 زایەڵەی دەنگی پێی مەرگە، لە داڵانی دڵمەوە دێ

 (40هــ، 1391)مـەلـەكـشا،  هەنگاو، هەنگاو، نێزیك گیانم دەبێتەوە!       
ستنەوە وێنەیەكی لە ئەزموونی ژیان و چەرمەسەرییەكانی مەلەكشا لەم شیعرەدا لە ڕێگەی هەستی بی

 دۆخی تایبەتی خۆیەوە بۆ بەرجەستەكردووین و بەم وێنە دەنگییە دۆخێكی پڕ مەترسی هێناوەتەدی.

 :هەستی بۆنكردن 
ئەو وێنە شیعرییانە دەگرێتەوە، كە بەر هەستی بۆنكردن دەكەون و لە ڕێگەی )لووت(ەوە هەستیان 

 شیعری )شیعر(دا شاعیر دەڵێت: پێ دەكرێت وەك لە

 شیعر كە هات
 دڵیش ئیتر

 ئۆقرە ناگرێ، ئەیدركێنێ
 پۆلیس بۆنی پێوە دەكا
 بۆنی ئازادی لێوە بێ
 هەر دەست بەجێ

 بە تەنافی شۆڕی قانوون
 (103هــ، 1391)مـەلـەكـشا،  ئەیخنكێنێ          

  :هەستی چەشتن 
ئەو وێنانە دەگرێتەوە، كە لە ڕێگەی هەستی چەشتن و تامكردنەوە هەستیان پێ دەكرێت وەك       

)تاڵی، شیرینی، سوێری.. هتد( شاعیر لەو ڕێگەیەوە وێنەی دیاردە خۆش و ناخۆشەكانی پێ 
 دەنەخشێنێت، بۆ نموونە شاعیر  لە شیعری )قولەی قافی ئاوات( دا دەڵێت:

 ەشنە رژدە!ئەگەرچی ژیانی بە ئەم چ

 (74هــ، 1391)مـەلـەكـشا،  وەكوو كەكرە تاڵە                         

 :هەستی بەركەوتن 
ئەو وێنانە دەگرێتەوە، كە بەهۆی هەستی بەركەوتن و دەستلێدانەوە مرۆڤ دركیان پێ دەكات     

وەك )ساردی، گەرمی، نەرمی، ڕەقی، زبری، لووسی،...هتد( بۆ نموونە شاعیرلە شیعری )خەون 
 ئەبینم، یان بێدارم؟( دەڵێت:

 بەناو چقڵا ئەڕۆیشتم
 هەموو جەستەم بریندار بوو

 (41هــ، 1391)مـەلـەكـشا،  لە دەست و پێم خوێن ئەچۆڕا!                          
لێرەدا شاعیر لە ڕێگەی هەستی بەركەوتنەوە وێنەیەكمان بۆ دەكێشێت لە ڕۆشتن بەناو چقڵ و دڕكدا، 

ەچۆڕێت بەهۆی ئەوەی ئەوەندە دڕك لە كە چۆن جەستەی هەمووی بریندار بووە و خوێنی لێ د
 دەست و پێی چەقیوە جەستەی زامدار و بریندار بووە.

 دووەم: وێنە لە ڕووی ڕوونبێژییەوە

ڕوونبێژی بەشێكی گرنگ و چالاكی  ڕەوانبێژییە و ڕۆڵێكی كاریگەر دەبینێت لە بنیاتنانی وێنەی      
شیعریدا، ڕوونبێژی "ئەو زانستەیە كە بە چەند ڕێگەیەكی جیاواز یەك واتامان بۆ دەردەبڕێت و 

. هەمیشە هونەرەكانی (196، 2012ب، -)كەریم ڕوونكردنەوە لەسەر واتای مەبەست دەدات"
ڕوونبێژی بۆ شاعیران جێی بایەخ و گرنگی بوون و بۆ دەربڕینی مەبەستەكانیان چەندین وێنەی 
شیعری ڕازاوە و جوانیان لەڕیگەی ئەم هونەرانەوە بۆمان كێشاون، كە ئێمە لێرەدا بەكورتی و بەپێی 

 ەینە ڕوو:ئەم هونەرە جۆرەكانی وێنە لای جەلال مەلەكشا دەخ

 :وێنەی چواندن 
هونەرێكی ڕوونبێژییە، وێنەی شیعریی لەسەر بنیات دەنرێت، یەكێكە لە شێوازە باوەكان و       

شاعیران بە شێوەیەكی بەرفراوان بەكاریدەهێنن لەسەر بنەمای بەراوردكاری لە نێوان دوو شتدا 
ست رودادەمەزرێت كە لەیەكیاندا سیفەتەكە زەق و زاڵترە " لێكچواندن نابێت لە نێوان دووشتدا د

بكرێت كە لەگەلێ لایەنەوە یەك بن و هاوبەشی زۆریان لە نێواندا هەبێت چونكە لێكچواندن ئەگەر 
لە نێوان ڕەگەزە زۆر لەیەك نزیكەكان دروستكرا لێكچواندنێكی بێ تام دەردەچێت، خۆ ئەگەر لەسەر 

گەردی، ) ردەچێت"بنچینەی كۆكردنەوەی دوو ڕەگەزی لەیەك دوور بنیاتنرا لێكچواندنێكی داهێنراو دە
 .  بۆ نموونە شاعیر لە شیعری )من ڕەوتەنیم( دەڵێت:(228،229، 2004

 من تاریكم وەك شەوەزەنگ
 تۆ گیانی تیشكی، ڕووناكی

 من ڕووبارم
 تۆ وەك دەریا

 مەنگ و خامۆش و سامناكی!
 (52هــ، 1391)مـەلـەكـشا،  لە دۆزەخی عەشقی خۆتا بمسووتێنە                         

 من/ چوێنراو، شەوەزەنگ/ پێ چوێنراو ، وەك/ ئەوزار، ڕووی لێكچوون/ تاریكی

 من/ چوێنراو، ڕووبار/ پێ چوێنراو

 وەك/ ئەوزار، ڕووی لێكچوو/ مەنگ و خامۆش و سامناك   تۆ/ چوێنراو، دەریا/ پێچوێنراو،

 :وێنەی خوازەیی 
یتییە لەوەی "وشە بەو مانای ڕاستەقینەیەی بۆی دانراوە بر یەكێكە لە هونەرەكانی ڕوونبێژی،      

 بەكارنەهێنرێت، بەڵكو ئەو مانایە بۆ شتێكی دیكە دەخوازرێتەوە، هەر بۆیەش پێی دەگوترێت خوازە"
. خوازە لەلایەن رەخنەگران و نووسەرانەوە بە گرنگ سەیر كراوە، بۆ نموونە (57هـ، 1397)پارسا، 

كۆڵریدیج دەڵێت: "شیعری بەبێ خوازە بارستەیەكی بێ گیانە، هەروەها هیوم دەڵێت: شیعر مەسەلەی 
. شاعیر لە (111، 2011)شێخ_بزێنی،  وێنە و خوازەیە، خوازە مانا هەستییەكان دەگۆڕێت بۆ وێنە"

 شیعری.)كورتە هەواڵ( دا كە لەڕێگەی هونەری خوازەوە كێشاویەتی دەڵێت:

 دوێنێ شەوێ
 كوێستان ئەیوت

 ڕاوە! ڕێویلەم ڕۆژانا، 
 دیسان بۆ كۆشم دێنەوە

 (205هــ، 1391)مـەلـەكـشا،  پەڵەنگپۆل پۆل                     
وەك دەبینین هەر دوو وشەی )ڕێوی، پەڵەنگ( بۆ واتای ڕاستەقینەی خۆیان بەكارنەهاتوون، كە 

 گیاندارن، بەڵكو مەبەست لێی مرۆڤە، ڕێوی بۆ كەسی فێڵاوی و پڵنگ بۆ كەسی ئازا.

 :وێنەی خواستن 
خواستن هونەرێكی ڕوونبێژییە، بریتییە لە "دانانی وشەیەك لە غەیری مانای ڕاستەقینە و      

قامووسی ئەو وشەیە بەو مەرجەی نیشانە یان بەڵگەی لێكچوون لە نێوان دوو ماناكەدا هەبێ لە 
ڕاستیدا دەتوانین بڵێین خواستن جۆرێك خوازەیە، كە نیشانەی لێكچوون ئەو لە خوازە...جوێ 

. هونەری خواستن "بەرهەمی  ئەندێشە فراوانی مرۆڤ و  بە بەراورد (71هـ، 1397)پارسا،  كاتەوە"دە
لەگەڵ لێكچواندندا لەدایكبووی قۆناغێكی پێشكەوتووتری ئادەمیزادە.... خواستن دەركەوتووترین 

. بۆ (202، 2012ب، -)كەریم ی هونەرییە"وێنەی ڕوونبێژی و قەشەنگترین دیمەنەكانی وێنەگرتن
 نموونە شاعیر لە شیعری )ڕووداوێك(دا دەڵێت:

 كەژێك بۆ دەنگی ون بووی ئەگەڕا
 دوند و بناری هەموو پشكنی و

 هەر نەیدۆزیەوە!
 بلوێرێك بەسۆز

 ناڵەی دەروونی كەژی دەچریكاند!
 ڕەشیقەلێك لە چاوی كەژ سیمای 

 خۆی ئەشاردەوە!
 قەفەزێ نەوسن
 چۆڕاوەی ژینی
 باڕە كەوێكی،

 تك
 تك

 (47هــ، 1391)مـەلـەكـشا،  لە سیپەی داو ئەخواردەوە!          
)كەژ( لەم دەقەدا خواستنە چونكە هەموو نیشانەكانی مرۆڤی پێ بەخشراوە وەك:گەڕان، پشكنین، 

 دەروون، چاو. هەوەها قەفەز خواستنە چونكە سیفەتی مرۆڤی پێ بەخشیوە، كە نەوسنە.

 :وێنەی دركەیی 
هونەرێكی ترە لە هونەرەكانی ڕوونبێژی بۆ شاردنەوەی واتا و مەبەستی ڕەسەن و  دروست        

شاعیران پەنایان بۆ بردووە واتە وەك پەردەیەك واتا و مەبەستیان پێ داپۆشیوە، عبد القاهر 
 ناویالجرجانی لەبارەی دركەوە دەڵێت: " قسەكەر بۆ سەلماندنی مانایەك لە ماناكان، بەڵام بیەوێ 

نەهێنێ بەو وشەیەی، كە لە زماندا بۆی دانراوە، بەڵكو  مانایەك دێنێتەوە كە بەدویدا دێت یاخود لە 
. جەلال مەلەكشاش (52، 1981)جرجانی،  بووندا پاشكۆیەتی و دەیكات بەبەڵگە لەسەر واتاكەی تر"

كارهێناوە و هونەری دركە بۆتە بنەما بۆ هەندێك لە وێنەكانی ئەم هونەرەی لە پاڵ هونەرەكانی تردا بە
 بۆ نموونە شاعیر لە شیعری )ئێوارەی غەریبستان( دا دەڵێت:

 نازانم بۆچی هەر ئێواران
 شاعیر و عاشق و دێوانە

 ئۆقرەیان لێدەبڕێ
 دنیایان لێ دەبێ بە پێستە چۆلەكە و

 حەز دەكەن، لە خۆیان یاخی بن.
 (169هــ، 1391)مـەلـەكـشا،  گەردوون و گشت جیهان ڕاپەڕن!                       

لەم وێنەیەدا پێستە چۆلەكە بۆ واتای دروستی خۆی بەكارنەهاتووە ئیدیۆمێكە مەبەست لێی ئەوەیە 
 هیچ پەناگەیەك شك نابەن.كە دنیایان لێ تەنگ و تاریك و بچووك بووتەوە و  

 سێیەم: جۆرەكانی وێنە لەڕووی شێوازەوە

شێواز وەك پێكهاتەیەكی زمانی ڕێگەیەكە بۆ گوزارشتكردنی هەر نووسەرێك لەبارەی      
دیاردەكان "بەكارهێنانی ئامرازەكانی دەربڕینە، بەكارهێنانێكی هۆشیارانە بۆ مەبەستە ئیستاتیكییەكان، 

ما زمانەوانییەكانە لە دەقێك یان كۆمەڵە دەقێكدا، كە خاوەن تایبەتمەندی هەروەها دەركەوتنی سی
. لە كۆندا شێواز پەیوەست بووە بە ڕەوانبێژییەوە، بەڵام لە ڕەخنەی (30، 2021)بودوخە،  ئیستاتیكین"

گەیاندنی واتاكان، سەركەوتووە لە  هاوچەرخدا هەندێك پێیان وایە، كە "شێواز وێنەیەكی زارەكییە لە
هۆنینەوەی وشەكان و دانانی، بۆ گەیاندنی بیر و خستنەڕووی خەیاڵ، واتە دەقی ئەدەبی بە شێوەیەك 

. پەیوەندی شێواز بە وێنەوە (160، 2019)صبح،  بنیات بنرێت دابڕان لە نێوان ڕەگەزەكانیدا نەبێت"
ە، كە "شێواز پارچەیەكە كەرت ناكرێت، كە بیر و وێنە دەگرێتە خۆی، بەجۆرێك ئەگەر وێنەكە لەوەدای

بگۆڕێت ئەوا بیرەكەش گۆڕانی بەسەردا دێت، وە ئەگەر بیر بگۆڕێت ئەوا بەهەمان شێوە وێنەش 
 ،دەگۆڕێت،... بیر و وشە جیاناكرێتەوە لەنێوان بابەت و شیوەدا، چونكە وشە بوونەوەرێكی زیندووە

كە واتاكەی گیانەكەیەتی و وشەكە لاشەكەی، ئەگەر لەیەكیان جیاكەیتەوە گیان بوونی نییە و 
. بەمجۆرە وێنەی شیعریی "لقێكی شێوازە، كە دەرئەنجامی (163، 2019)صبح،  جەستەش بێگیانە"

، 2019بح، )ص ە شێواز و كارامەیی لە هۆنینەوەدا"لێهاتووییە، وردبینییە لە بنیاتناندا، قوڵبوونەوەیە ل
163). 

 

 :وێنەی ئەفسانەیی 
ئەفسانە هەوڵدانی مرۆڤی سەرەتاییە بۆ تێگەیشتن لە دیاردە سروشتییەكان، هەروەها پەیبردن     

بە هۆكاری ڕوودانیان و ئاشكراكردنی نهێنییەكانی گەردوون بۆ گەیشتن بە ڕاستییەكان مرۆڤ پەنای 
م بەپێی بردۆتە بەر ئەفسانە، "هەرچەندە  ئەم هەوڵانەش بۆ سەردەمی خۆیان بایەخدار بوون، بەڵا

پێشكەوتنی ئەمڕۆ بەشتێكی سادە و ساكار دادەنرێن، بەو پێیەی گەلێ شتیان تێدایە كە دوورن لە 
واتە ئەفسانەكان بەدەر نین لە خەیاڵ و ئەندێشەی مرۆڤ "ئەگەر  (156، 2006)كەریم،  ژیرییەوە."

سەری هەڵداوە، بەردەوامیش لەگەڵ مرۆڤ و ئەفسانە لە سەرەتای بیركردنەوەی مرۆڤ  
بیركردنەوەكانیدا بووە، هەر ئەمەشە بۆتە هۆی ئەوەی، كە ئەفسانە خزاوەتە ناو زۆربەی بەرهەمە 

شاعیرانیش بۆ  ،(217، 2012ب، -)كەریم بیركردنەوەییەكان و بەرهەمە دەستكردەكانی مرۆڤ"
دەوڵەمەندكردنی شیعرییەكانیان سوودیان لە وێنەی ئەفسانەیی وەرگرتووە "شاعیری هاوچەرخ 

لەسایەی ڕۆشنبیرییە فراوانەكەیەوە گەنجینەیەكی فراوانی ئەفسانەیی لەبەردەم دایە هەر لە ئەفسانەی 
ر سوود لەم ئەفسانانە سۆمەری، یۆنانی، ڕۆمانی، فیرعەونی، بابلی، ئەفسانەی كوردی...هتد، شاعی

، 2004)گەردی،  دەبینێ، وەكو ڕەمز دای دەڕێژێت بە جۆرێك كە لەگەڵ سەردەمی خۆی بگونجێت"
شاعیرانیش ئەم ئەفسانانە لە نێو شیعرەكانیاندا زیندوو دەكەنەوە و بەكاریدەهێنن بە جۆرێك  .(484

 كانیاندا بگونجێت.، كە لەگەڵ مەبەستە شیعرییە

لە شیعرەكانی جەلال مەلەكشادا ، گەلێك وێنەی ئەفسانەیی جۆراوجۆر دەبینرێت، كە بۆ بنیاتنانی 
وێنە سوودی لێوەرگیراوە و بۆ دەوڵەمەند كردنی ئەزموونە شیعرییەكەی بەكاریهێناون، یەكێك لەو 

 وێنانە لە شیعری )هەتا لوتكە چەندی ماوە(دا شاعیر دەڵێت:

 گەورە و بچووكەكانی سەردەمی ویژدان تۆپیو ئەی خوا
 هەتا لوتكە چەندی ماوە؟!

 مەهێڵن مە...
 ئەمجارە كە گەیشتمە لووتكە

 بەردی گیانم بەربێتەوە...
 من نامەوێ ئەم زەوینە پڕ تاوانە لە ژێر پێما بخولێتەوە

 ئاخر مەگەر نازانن من
 (147هــ، 1391)مـەلـەكـشا،  ناوە؟(م لە كۆڵ سیزیفساڵگارێكە گاشەبەردەكەی )             

لەم وێنەیەدا شاعیر ئاماژەی بە ئەفسانەی سیزیف كردووە، كە چۆن خواوەندەكان سیزفیان سزادا 
بە سەرخستنی گاشەبەردێك بۆسەر چیایەك و بەردەوام ئەم بەردە بەهۆی قورساییەكەیەوە لەسەر 

بۆوە، چونكە خواوەندەكان باوەڕیان وابوو هیچ سزایەك ئەوەندەی بەردەوام ئەنجامدانی لوتكە بەردە
كارێكی بێمانا و بێهودە ترسناك نییە شاعیر بەسوود وەرگرتن لەم ئەفسانیە و هاوتا كردنی دۆخی 

 خۆی و  ناوەرۆكی ئەو ئەفسانەیە وێنەیەكی جوانی ئەفسانەیی بنیاتناوە.

 :وێنەی فەلسەفی 
لەم جۆرە وێنەیەدا بیركردنەوە و تێڕوانینی شاعیر بەرامبەر بە كێشەكانی ژیان و بوون و مردن و  

..هتد ڕەنگدانەوەیان هەیە، "ئەو بیرانەی شاعیر هەیەتی ڕەخنەگر دەتوانێ لەناو دەقی شیعرەكانیدا 
، 2004ەردی، )گ دەری بێنێ ئەو بیروڕایانەش، گەر كۆبكرێتەوە بەگشتی فەلسەفەی شاعیر پێكدێنێت"

شاعیران لە دەقە شیعرییەكانیاندا بیركردنەوە و تێڕوانینی فەلسەفی خۆیان لە بارەی كێشەكانی  .(246
گەردوون و ژیان و بوون...هتد، وەك ڕاستییەك دەردەبڕن ئەركی فەلسەفەش گەڕانە بۆ گەیشتن بە 

 وڕاستییەكان، "فەیلەسوف )بیر(مان بە شێوەیەكی ڕووت پێشكەش دەكات، كەچی شاعیر لە خەیاڵ 

خەو  و مەزندە خودییەكانی خۆی كراسێكیان دەكاتەبەر، بۆیە ئەو ڕەخنەگرەی كە بەدوای فەلسەفەی 
شاعیردا دەگەڕێ سەرەتا دەبێ ئەو جل و بەرگە لەبەر بیرەكە دابكەنێت تاوەكو بیرەكە وەكو خۆی 

یر زمان وەك ئامرازێك بەكاردەهێنن بۆ دەربڕینی فەیلەسوف و شاع. (221، 2012ب، -)كەریم ببینێت"
بیر و تێڕوانینەكانیان، بەڵام شاعیر زمانێكی شیعریی ئاوێتە بە هەست و سۆز و ئەندێشە و 
هونەرەكانی ڕوونبێژی بەكاردەهێنێت بۆ دەربڕینی بیر كە خۆی لە وێنەی شیعرییدا دەبینێتەوە واتە 

 ە. شاعیر لە شیعری )سەرئەنجام؟(دا دەڵێت:بیری شاعیر لە ڕێگەی وێنەوە دەگوازرێتەو

 پرسیار، پرسیار...
 تا چاو بڕكات

 خاڵ بەخاڵی ڕێگە هەموو
 هەر پرسیارە

 من رێبوارێكم ئەناسی
 بەدرێژایی ڕێگە تەنانەت نەیتوانی

 لە سێبەری وەڵامێكدا
 نەختێ ماندوویی خۆی دەركا
 سەرئەنجام لە رێگا، عاسی

 (119، 1391)مەلەكشا  خۆی بە ئەڵقەی پرسیارێكەوە هەڵواسی.             
لەم وێنەیەدا، كە تەواوی وێڵبوونە بەدوای پرسیاردا، پرسیاریش كرۆكی فەلەسەفە و بیری 
فەلسەفیییە، مەلەكشا دەیەوێت بڵێت لەكۆی سیستم و شێوەی ژیان و گەردوون هێندەی پرسیار 

بە پرسیارەكان بێت، كە خۆی وەك ڕێبوارێكی ڕێگای ژیان دەبینێت و  هەیە، مەگەر بەمەرگ كۆتایی
 دواجار مرۆڤ دەبێتە ڕێبواری ڕێگای پرسیار و تا دەمرێت وەڵامی زۆر پرسیاری دەستناكەوێت.

 :وێنەی دەروونی 
جۆرێكە لە وێنەی شیعریی، كە لە هەست و سۆزی شاعیرەوە سەرچاوە دەگرێت و گوزارشت      

لە بارە دەروونیی و خودییەكەی شاعیر دەكات، كە پێوەی دەناڵێت، چونكە "هەست لە دەروونی 
، 1980 )اسماعیل، شاعیردا بە شاراوەیی دەمێنێتەوە و دوای پێكهێنانی لە وێنەدا بۆمان ئاشكرا دەبێت"

وێنەی دەروونی  " لەدایكبووی ئەو بارە دەروونییەیە، كە شاعیری تیا دەژی یاخود دەربڕینی  .(72
دەرەوەی بابەتییە لەو بارە ناوەكییە خودییەی كە شاعیر پێیەوە دەتلێتەوە، تەنیایی و هەستكردن بە 

ب، -م)كەری نامۆیی هێزێكی پاڵنەرن بۆ تەقینی كانیاوی شیعر و تەعبیركردن لەو بارە دەروونییە"
، بەمجۆرە باری دەروونی شاعیر " لەكاتی هەستكردن بە تەنیایی و لە دەستدانی  (228، 2012

، دەبنە (170، 2006)سعدون،  خۆشەویستێكی و یاخود دووركەوتنەوەی لە شوێنەواری خۆی"

ی وێنەی دەروونییەوە دەردەبڕێن. هەربۆیە وێنەی دەروونی دەلاقەیەكە بۆ سەرچاوە و لەڕێگە
چوونە ناو  بارە تایبەتی و دەروونییەكانی شاعیر و هەڵچوونەكانی و درككردن و ئاشنابوونمان 

 پێیان.

لەناو دەقە شیعرییەكانی جەلال مەلەكشاشدا هەندێك وێنەی دەروونی دەبینرێت، كە گوزارشت 
شاعیر دەكات، وەكو )تەنیایی، دووركەوتنەوە لە دڵدار و غوربەت( وەك لە شیعری  لەباری دەروونی

زاینی لە هەولێر نووسیوویەتی 2000، كە لەساڵی (171هــ، 1391)مـەلـەكـشا،  )نامەیەكی تامەزرۆ(دا
خۆشەویستەكەی و غوربەت وێنەیەكی دەروونی دەكێشێت تیایدا شاعیر بەهۆی تەنیایی و دووریی لە 

 و دەڵێت:

 گیانەكەم!
 لەمێژە نامەم بۆت نووسیووە

 هەزاران دڵۆپە فرمێسكی فیراقی تێدایە!
 لەمێژە ئەم نامەم

 تامەزرۆی سەفەرە
 چەمەڕای تەتەرە

 بەڵام هەر ئەسیری نێو دوو تۆی دیوانە شیعرێكی شەیدایە!        
 

 :وێنەی ڕەمزی 
ڕەمز هەر لە كۆنەوە لە بەرهەمە ئەدەبییەكاندا بەكارهاتووە، شاعیران وەك سەرچاوەیەكی      

ڕۆشنبیری دەقە شیعرییەكانیان پێ نەخشاندوووە و داهێنانی ئەدەبیان پێ بەرجەستە كردووە، ڕەمز 
ێت، بۆ نلە ئەدەبدا "بریتییە لە ئاماژەكردن بە وشەیەك كە واتای شتێكی هەستی یاخود ژیری دەگەیە

مانایەكی دیاری نەكراو بە وردی و جیاواز بە پێی خەیاڵی نووسەر و خوێنەرانیش جیاوازن لە 
تێگەیشتن و دەرك پێكردنی مەوداكەی بە پێی ئاستی ڕۆشنبیرییان و ناسكی هەستیان، هەندێكیان 

ە ئاسانی ر بلایەنێكی لێ دەبینن، هەندێكی تر لایەنێكی تر، یاخود بە ئاشكرای دەردەكەوێ و ڕۆشنبی
واتە ئەو وێنەیەی دەكێشرێت واتایەكی تر لە پشتییەوە هەیە و  .(256، 2004)گەردی،  تێی دەگات"

 زانینی واتای ڕەمزیش پەیوەندی بە ئاستی ڕۆشنبیریی خوێنەرەوە هەیە.

بەرفراوان ڕەمزی بەكارهێناوە و گەلێك جەلال مەلەكشاش لە دەقە شیعرییەكانیدا بە شێوەیەكی 
، كە سەرچاوەكەی كەرەسەی خۆماڵی كوردەواری و مزی لە شیعرەكانیدا بەگەڕ خستووەوێنەی ڕە

داستان و ئەفسانە و چیرۆكی فۆلكلۆری و پەندی پێشینانن...هتد زۆر وێنەی  جوانی لێ بەرهەم 
 هێناون. مەلەكشا لە شیعری )سەمبول(دا، دەڵێت:

 مێژوودالە ڕەوتی 
 هێندێ كەس

 دەبن بە ئوستوورە و
 سەمبولی بەرخۆدان

 وەك شێخ و
 بارزانی و
 پێشەوا

 هێندێ ناو
 دەبن بە ڕەمز و ڕاز
 وەك بەردەقارەمان

 ئاراز و
 (223هــ، 1391)مـەلـەكـشا،  چوارچرا                           

سەرەوەدا چەند سەركردەیەكی كورد و چەند شوێنێكی پەیوەست بەناو و ئازایەتی لەم نموونەیەی 
هەریەك لە سەركردەكانی كورد  ،و قارەمانێتی ئەوانی پێكەوە هێناوە و بەمجۆرە ئاوێتەی كردوون

قازی محمد( لەگەڵ )بەردەقارەمان، ڕووباری ئاراس و مەیدانی  ا) شیخ مەحمود، بارزانی و پێشەو
پێكەوە گرێداوە، كەهەریەكە لەم شوێنانە وابەستەیە بە ئازایەتی و قارەمانێتی ئەو چوار چرا(ی 

سەركردانەی كەناوی بردوون و تێیدا ئەم وێنەیەی وەك ڕەمزی كاریزمایی سەركردەكان و وێنەی 
 قوربانیدانی كورد پیشانداوە.

كردووە بە جۆرە بەشێوەكی گشتی شاعیر لە ئەزموونی بەكارهێنانی وێنە خۆی پەیوەست نە    
وێنەیەكەوە لەهەمان كاتدا توانیویەتی سوود لە هەر شتێك وەربگرێت بۆ بناتنانی وێنەی شیعریی و 
لەم رێگەیەشەوە زیاتر ئەزموونەكەی دەوڵەمەندبكات، بەڵام لەگەڵ ئەوەشدا، زۆرترین وێنەی 

 ە.ئەفسانەیی و ڕەمزیی و خواستنی بەكار هێناوە بەراورد بە جۆرەكانی تری وێن

 پاری سێیەم: ئاوازی شیعریی

ئاوازی شیعریی ڕەگەزێكی گرنگ و دیاری شیعرە، كە لە هەست و سۆزی شاعیرەوە سەرچاوە       
دەگرێت. "ئاواز وەك ڕەگەزێكی دیار و ئاشكرای...، هەڵبەست ڕەنگدانەوەی ئەو سۆز و هەڵچوونەیە 

ڕەسەندا لەگەڵ سەرجەم ڕەگەزەكانی كە تاقیكردنەوەكانی شاعیر بەرپای دەكەن و لە هەڵبەستی 
تردا ئاوێتە دەبێت و وەك چۆن ئەوان كار لە چۆنیەتی و ڕادەی بەرپابوونەكەی دەكەن، هەر بەو 
 جۆرە  ئەمیش كار لەوان دەكات و دەبێتە بنەمایەكی كاریگەری لایەنی دەربڕین و جوانی بنیاتەكە"

، واتە هەست و سۆزی شاعیر و ئەزموونە شیعرییەكەی ڕۆڵی كارا دەگێڕێن لە (86، 1998)علی، 
بنیاتنانی ئاوازی ناوازە و دڵگیر بۆ شیعر، كە لەگەڵ ڕەگەزەكانی تری شیعردا ئاوێتە دەبێت. ئاوازی 
شیعریی بریتییە لە "هەرشتێك كە تایبەتمەندی دەنگی هەبێ و خاوەن كاریگەری ئێستاتیكی یان 

. پەیوەندییەكی بەهێز لەنێوان شیعر و  ئاوازەكەیدا هەیە، (107، 2009)مستەفا،  ت"گوزارشتی بێ
"ئەگەر  شیعر مۆسیقای نەبێت، كاریگەری لەسەر خوێنەر نابێت چونكە مۆسیقا لایەنێكی گرنگە لە 

 .(63، 2011)شێخ_بزێنی،  شیعردا و نەبوونی شیعرەكە لاواز دەكات"

ئاواز وەك ڕەگەزێكی سەرەكی و بەهاداری هۆنراوە هەر لە كۆنەوە جێی سەرنج و بایەخدانی       
ڕەخنەگران بووە یەكێك بووە لە سیما جیاكەرەوەكانی شیعر "هەر ئەو پەیوەندییە بەهێزەی نێوان 

وە ئاواز و هۆنراوەشە كە سەرجەمی ڕەخنەگران یەك دەخات، چونكە تێڕوانینیان دەربارەی هۆنرا
و تایبەتییەكانی هەرچییەك بووبێت ئەنجام هەموو لەوەدا یەكدەگرنەوە كە ئاوازی هۆنراوە 
دیاردەیەكی دڵگەشی ئەوتۆیە كە گیان دەكات بە بەر وشەكاندا و ئەوەندەی تر مانا و مەبەستەكانیان 

شە ئاواز و  مۆسیقا ڕەگەزێكی گرنگ و پێویستە . هەر لەبەرئەوە(87، 1998)علی،  بەرجەستە دەكات"
و بەبێ ئەو زمانی شیعر پێك نایەت، جوانی بە شیعر دەدات و شیعریەت دەخوڵقێنێت، هەروەها 

 هۆكارێكی بنەڕەتییە بۆ جیاكردنەوەی شیعر لە پەخشان و قسەی ئاسایی.

دوو جۆر ئاواز لە ڕەخنەی هاوچەرخدا كە باس لە ئاوازی شیعر دەكرێت بە شێوەیەكی گشتی 
 دەستنیشان دەكرێت ئەوانیش: )ئاوازی دەرەوە و ئاوازی ناوەوە(

 یەكەم: ئاوازی دەرەوە

ئاوازی دەرەوەی شیعر لە دوو ڕەگەزی سەرەكی پێك دێت ئەوانیش كێش و سەروان و      
بەشدارن لە بنیاتی دەقی شیعرییدا، ئاوازی دەرەوە بەوە پێناسە دەكرێت، كە "هاوسەنگی و 
ڕێكەوتنێكی دەنگییە لە نێوان بزواو و نەبزواو  و پیت و بڕگە و یەكەكانی ڕیتمدا بەپێی پێوانەی 

 .(16، 1999)سەعید،  وێ دەتوانین بە كێش و سەروا دەستنیشانی بكەین"كۆن و ن

 :كێش 
ڕەگەزێكی بنەڕەتی و سەرەكی شیعرە، كە شیعر لە ژانر و هونەرەكانی تری ئەدەب جیادەكاتەوە.      

"كێش و ترپە و مۆسیقا بنەمایەكن لە بنەماكانی هەڵبەست، بەیەكەوە پێوەندیدارن و بوونیان پێكەوە 
بەست ی هەڵپێویستە و نەبوونی هەر یەكێكیان كەموكووڕییەك  بە لەشی واتایی و شێوە و ڕوخسار

دەدات، كێش بریتی یە لە سەرجەمی ئەو پێ یانەی دێڕە هەڵبەستێك دروست دەكەن، كە لە عەرووزی 
كێش وەك پێكهاتەیەكی گرنگی شیعر و وەك  .(10، 1992)بیمار،  عەرەبی دا تەفعیلەی پێ دەڵێن"

ستورێكی بنەڕەتییە لە دەستوورەكانی شیعر، ئەگەر تەرازوویەك، شیعر لە لەنگی دەپارێزێت و "دە
لەو دەستوورە لادرا ئەوا ئاوازی شیعر ناساز دێتە گوێ و لە جیاتی خۆشی و هەژاندن گرژبوون و 

. هەروەها سیروس شمیسا بەم جۆرە پێناسەی (71، 2013)بێدار،  بێزاریمان تێدا دروست دەكات"
دەكات " هۆنینەوە و گونجانێكی تایبەتییە لە دەنگ ئەم هۆنینەوە و گونجانەی دەنگەكان لای كێش 

بەكارهێنانی كێش  .(120هـ، 1374)شمیسا،  میللەتان جیا جیا چەشنە ئاواز و مۆسیقایەك دەردەخات"
ی ی دیاریكراو، بەڵكو "وەك مەرجێكی سەرەكوەك بنیاتێكی سەرەكی شیعر تایبەت نییە بە میللەتێك

-)گەردی لە قاڵبی شیعری هەموو نەتەوەكان بەكاردێ، بەڵام هەریەكە بەگوێرەی سەردەمی خۆی"
واتە هەر نەتەوەیەك بەپێی سروشتی زمانەكەی خۆی جۆرە كێشێك پەیڕەو دەكات،  ،(68، 1998ب، 

 ەندییەكانی زمانەكەیدا بگونجێت.كە لەگەڵ تایبەتم

لە شیعری كوردیشدا بەپێی قۆناغ و سەردەم چەند جۆرە كێشێك بەكارهاتووە، سەرەتا لە      
شیعری میللی و فۆلكلۆری كوردیدا، هەروەها ئەو شیعرانەی كە بە زاری هەورامی نووسراون كێشی 

كارهاتووە لە شیعری كلاسیكیدا دواتر پەنجە )بڕگە(یی خۆماڵیان بەكارهێناوە، پاشان كێشی عەروز بە
لە نوێكردنەوەی شیعری كوردیدا، كە بە كاریگەری شەپۆلی نوێكردنەوەی شیعری توركی هاتە ناو 
ئەدەبی كوردی و عەرەبییەوە، شاعیران گەڕاونەتەوە سەر كێشی بڕگەی خۆماڵی، كە )گۆران(ی 

سەرەتای حەفتاكانی سەدەی بیستەم  شاعیر ڕۆڵی دیاری لەو نوێكردنەوەیەدا هەبوو. ئەم كێشە تا
پەیڕەو دەكرا، "بەڵام لە ئەنجامی كارتێكردنی نوێكردنەوەی شیعری عەرەبی هەندێك لە شاعیرانی 
كوردیش توانیان گۆڕان لە كێشی خۆماڵی بكەن و كێش و سەروا ڕەت بكەنەوە و بایەخ بە پەخشانە 

 .(189، 2006)سعدون،  زە كۆنەكەی"شیعر بدەن كە پابەند نابن بە كێش و سەرواوە وەكو شێوا

 كێشی عەرووز: -1
كێشی عەرووز بریتی یە لە "ڕیزبوون و بەدواداهاتنی وەك یەكی پیتی بزواو و نەبزواو لە      

هەردوو دێڕی بەیتێكدا چەشنە كێشێكی پێك هێناوە و بەهۆی دەستەكردنی پێكانیشەوە ژمارەیەك 

جگە لە  .(122، 1998)علی،  )بەحر(یان دیاری كردووە كە هەریەكە و كێشێكی تایبەتی خۆی هەیە"
 شاعیرانی ئەدەبیاتی گۆرانی سەرجەم شاعیرانی كلاسیكی كوردی پەیڕەوی ئەم كێشەیان كردووە.

شاعیر چەند شیعرێكی بە كێشی عەرووز ئەگەر سەرنج لە دیوانی جەلال مەلەكشا بدەین دەبینین 
 نووسیوون، كە ژمارەیان زۆر كەمە و لە پەنجەكانی دەست تێناپەڕن.

كە بە كێشی )هەزەج(  (250هــ، 1391)مـەلـەكـشا،  بۆ نموونە لە شیعری )پەریزادی ئەوین(دا
 :نووسیوویەتی شاعیر دەڵێت

 ژیانا دڵ بە وێنەی شەم نەكەم چی بكەملەتاریكی 
 گوڵاڵەی خوێن بە ئاڵا و بەیرەق و پەرچەم نەكەم چی بكەم

 ئەگەر شەرتی ئەوینداری، پەژارە و ماتەم  و دەردە
 دڵی خۆم نوقمی گێژاوی خەم و ماتەم نەكەم چی بكەم

 كێشی شیعرەكە )هەزەجی هەشتی تەواو(ەو بەم شێوەیە:

 - - -/ ب - - -/ ب - - -/  ب - - -ب 

 مفاعیلن/    مفاعیلن/  مفاعیلن/   مفاعیلن

 كێشی بڕگەی خۆماڵی: -2
كێشێكی نەتەوەیی كۆن و ڕەسەنی كوردییە، كە پشت بە ژمارەی بڕگە دەبەستێت لە      

كێشانەكردنی شیعردا، هەروەها زۆرجار بەكێشی پەنجەی خۆماڵی ناو دەبرێت، چونكە بە پەنجەكانی 
دەست بڕگەكانی ناو دێڕە شیعرەكان دەژمێرێت لەم كێشەدا،  "حیساب تەنیا بۆ ژمارەی بڕگەكانی 

یعر و دابەشبوونیان بەسەر پێدا دەكرێت، گوێ بە جۆری بڕگە )كورتی و درێژی(و چۆنیەتی دیڕە ش
ڕیزبوونیان نادرێت، ئەمە كێشی ڕەسەنی كوردییە، هەموو شیعری میللی كوردی بەم جۆرە كێشە 
گوتراوە، هەروەها نزیكەی هەموو شیعری زاری گۆران بەم جۆرە كێشە نووسراوە، جگە لە زۆربەی 

 (239، 2014ج -)گەردی ی چیرۆكە شیعرییە باوەكانی كوردەواری و چیرۆكە ئاینییەكان"هەرە زۆر
 ( بڕگەیی.5، 4، 3دەسنەپێ سەرەكییەكانی ئەم كێشەش بریتین لە )

لەشیعرەكانی جەلال مەلەكشادا ئەوانەی بەشێوەی ستوونین و ناچنە ژێر خانەی شیعری      
ئازادەوە و بەكێشی بڕگەیی نووسراون ژمارەیان لە پەنجەكانی دەست زیاتر نین لەوانیش تەنها یەك 

نە یشیعری بە كێشی هەشت بڕگەیی و ئەوانی تر یازدە و دوازدە بڕگەیین، كە لێرەدا نموونەیان دەخە
 ڕوو:

، كە بە كێشی یازدە بڕگەیی (265هــ، 1391)مـەلـەكـشا،  لە شیعری )نەورۆزی كوردەواری(دا
 نووسراوە شاعیر دەڵێت:

 3+4+4نر/كە و/ ها/ژەی/ قەڵ/بە/زەی/ سەر/ شە/تا/وان/           

 3+4+4قاس/پەی/ كە/وی/ خاڵ/ لە/ م/لی/ بەر/ كا/وان/                                            

 3+4+4گو/ڵ و/ سەو/زە و/ دا/رو/بەر/دی/ دە/را/وان                                  

 3+4+4گیان/ دە/بەخ/شن/ ئە/ما/نە /بە/ هە/نا/وان                                      

، كە بە كێشی دوازدە بڕگەیی (241هــ، 1391)مـەلـەكـشا،  لە شیعری )من خەڵكی دنیا نیم(دا
 نووسیویەتی شاعیر دەڵێت:

 3+3+3+3چی/ خە/می،/ دن/یا/یە/، لە/ دڵ/ما،/ وەك/ پوو/رە/                             

 3+3+3+3گاز/ ئەگ/رن،/ لە/ ڕو/حم/، خێ/ڵی/ ژەن،/گە/ سوو/رە/                                

 كێشی ئازاد)سەربەست(: -3
ئاشكرایە، كە خاسیەت و تایبەتمەندی دیاری شیعری ستوونی كێش و سەروایە "شیعری ئازاد      

لەم دوو خاسیەتەدا تەواو خۆی بە دەستووری شیعری ستوونی نابەستێتەوە، هەمان پێی شیعری 
ستوونی بەكاردێنێ، بەڵام خۆی بە ژمارەی پێیەكانی دێڕە شیعرەكە نابەستێتەوە، پێیەك وەردەگرێ 

لەهەر دێڕێكدا )دێڕ لە كێشی ئازاددا وەكو كێشی ژمارەیی یەك ڕیزە( ئەوەندە جارەی خۆی بیەوێ  و
و ئاوازی شیعرەكە  پێویست بكات دووبارەی دەكاتەوە...پەیڕەوی دابەشبوونی وردی سەروای 

 . (259، 2014ج -)گەردی كلاسیكی ناكات ...، بەڵكو كەی بە پێویستی زانی بەكاری دێنێت"

سامان عیزەدین لە توێژینەوەیەكدا بە ناوی)شیعری سەربەست لە ئەدەبی كوردیدا( چەمكی       
شیعری سەربەست لە ئەدەبی كوردیدا ڕووندەكاتەوە بەجۆرێك، لە پۆلێنەكەیدا ئەوە دەخاتە ڕوو، 

اوایی و عەرەبی پەیڕەوكراوە و كە لە ئەدەبی كوردیدا  شیعری سەربەست بە هەردوو چەمكی ڕۆژئ
 لای شاعیران و ڕەنگی داوەتەوە.

شیعری سەربەست بە چەمكە ڕۆژئاواییەكەی "ئەو شیعرەیە، كە پابەندی كێش و سەروای       
تەقلیدی نابێت و تەنها بایەخ بە جۆرێك ڕیتم دەدات كە بەهای شیعرییەتی تێدا پارێزراو بێت" 

. هەرچی پەیوەستە بە ئەم چەمكە لە ئەدەبی عەرەبیدا ئەوا  ئەو شیعرەیە، (168، 2015ەعدون، )س
"كە پابەندی كێش و سەروا دەبێت، بەڵام بە شێوازێكی دەستكاریكراو هەڵیان دەسوڕێنێ كە جۆرێك 

. سەبارەت (168، 2015)سەعدون،  لە سەربەستی بۆ شاعیر تێدایە كاتێ مامەڵەیان لەگەڵدا دەكات"
بە جەلال مەلەكشا زۆربەی دەقە شیعرییەكانی بە كێشی سەربەست نووسیوون بە هەردوو چەمكی 

ز دەستی بە نووسینی شیعری كوردی كردووە 1979ڕۆژئاوایی و عەرەبی، چونكە مەلەكشا لەساڵی 
ئەم جۆرە كێشە لە باشووری كوردستان  و ئاگاداری ئەزموونی نوێگەری كوردستانی باشوور بووە،

بەكارهاتووە و "یەكەم شاعیر لە بواری نووسینی شیعری بێ كێش و سەروا واتە بەو چەمكەی 
ڕۆژئاوا برایم ئەحمەد و هەروەها شاعیران )كامەران موكری و نوری وەشتی(یە دواتریش لەسەر 

واری نووسینی شیعری دەستی لەتیف هەڵمەت پەرەی سەند و چەسپا، یەكەم شاعیریش لەب
سەربەست بەو چەمكەی كە لەسەر پێ دامەزراوە گۆرانە و دواتر لای دیلان و ع. ح. ب و كاكەی 
فەللاح و دڵزارەوە پەرەی پێدراوە لە هەفتاكاندا لەسەر دەستی كۆمەڵێك شاعیری قۆناغەكە بەتەواوی 

. جەلال مەلەكشا وەك لەبەشی یەكەمدا (168، 2015 )سەعدون، گەشەی كرد و ڕەگی داكوتا."
ئاماژەمان پێداوە لەژێر كاریگەریی شاعیرانی وەك گۆران و شێركۆ بێكەس و لەتیف هەڵمەت و 
عەبدوڵا پەشێودا توانیویەتی ئەم جۆرە كێشە بە هەردوو چەمكەكە بەكاربهێنێت لە كاتێكدا كە پێشتر 

 بە كێشی نیمایی بەرەو نوێكردنەوە بردبوو. سوارەی ئێلخانی زادە شیعری كوردی

كە شیعرێكی سەربەستە بە چەمكە ڕۆژئاواییەكەی،  (111هــ، 1391)مـەلـەكـشا،  شیعری )حەسرەت(
كە تێیدا چەمكی بەیت تێكشكاوە و ژمارەی پێیەكان بە نایەكسانی بەسەر دێڕەكاندا دابەش بوون، 

 بەم جۆرەیە:

 من بیر لەو بەهارە ڕەنگینە دەكەمەوە
 هات و تێپەڕی و
 ئێمە نەمانتوانی

 بۆن بە گوڵێكیەوە بكەین!
 بۆنی خوێن، مەستی كردبووین و

 خوێنی یەكترمان
 لە پەرداخی فیشەكدا فڕ دەكرد!

نموونەیەكە لە شیعری سەربەست بە چەمكە (153هــ، 1391)مـەلـەكـشا،  شیعری )ڕێگەی دژوار(
 ڕۆژئاواییەكەی.

 فریشتەكەم!
 منیش ڕێبواری ئەم ڕێگە بزمارڕێژەم

 هەر ئەڕۆم و چقڵ، سینگی هەستم دەدڕێ

 هەزار هەزار چەقۆی دەمەزەردی سیخوڕ
 شوێنی هەنگاوم هەڵدەگرێ

 هانێ دەستم!
 وەرە با پێكەوە بڕۆین

شیعری سەربەستە بە چەمكە عەرەبییەكەی، كە  (46هــ، 1391)مـەلـەكـشا،  شیعری )بۆسەی ئەوین(دا
شاعیر پەیڕەوی كێشی بڕگەیی كردووە پێیەكانی بە پێنج بڕگەیی دابەشكردووە، دێڕی وایە پێنج 

شیعرەكەی لەسەر بنەمای  بڕگە و دێڕی وایە پێنج+پێنج دەقەكەی پێ بنیاتناوە، هەروەها سەروای
 كۆپلە ڕێكخستووە، نەك دیڕ و ئەمەش خۆی لە خۆیدا جۆرێكە لە داهێنان، بەمجۆرە:

 بڕگە 5چاوە چاو مەكە        
 بڕگە5بە مژێكی خەست      

 بڕگە 5+5!     داپۆشراوەڕێگە و دەر و بان، گشت 
 بڕگە 5دنیا خامۆشە          
 بڕگە 5وەرزێكی زردە        

 بڕگە 5+5گوڵەی كە تۆ بە دوایدا ویڵی  ئەو 
 بڕگە 5+5!   پەرژین كراوەلە بۆسەیەكدا 

 بڕگە 5ئەم ڕێگە ئاخۆ           
 بڕگە 5+5؟   خستووەچەند رێبواری، لە پێی 

 بڕگە 5+5دێوی ڕێگری باخی ژین ئاخۆ      
 بڕگە 5چەند پەتی مەرگی                  

 بڕگە 5+5 !     ڕستووەبۆ ڕێبوارانی ئەوین 
لە كۆپلەی یەكەم و دووەم سەرواكان )داپۆشراوە، پەرژین كراوە( لە كۆپلەی سێیەم و چوارەم 

 )خستووە، ڕستووە(

 :)سەروا )قافیە 
ڕەگەزێكی سەرەكی شیعرییە و لە گەڵ كێشدا پێكەوە ئاوازی دەرەوەی شیعر پێكدێنن و ڕۆلێكی      

گرنگ دەبینێت لە بنیادنانی دەقی شیعریدا، هەروەها ڕۆڵی هەیە "لە دروستكردنی كەش و هەوایەكی 
ش ۆلەبار كە ڕێگا بۆ گەیاندن و گواستنەوەی بیر و سۆز و تاقیكردنەوەی شیعریی و شعوریش خ

. سەروا جوانی و ڕەوانی و لایەنی ئیستاتیكی بە شیعر دەبەخشێت و  (5، 1998)گـەردی،  دەكات"

ئاوازێكی دڵگیر و سازگار بە بەیتەكە دەبەخشێت و شیعر جوانتر دەكات، لەگەل ئەوەشدا ئەركی 
 ئەستۆدایە.پێكەوەبەستنی دێڕ و پارچەكانی دەقی شیعری لە 

"سەروا سیستەمێكی تەواوە هەر لە سەرەتاوە شیعر پێش كێش ئاشنایەتی لەگەڵ پەیدا كردووە، 
دیاردەیەكی مۆسیقییە بەندە لەسەر دووبارە بوونەوە، واتە دووبارە بوونەوەی دەنگی كۆتایی لە 

هەروەها دكتۆر مارف خەزنەداریش بەم جۆرە پێناسەی ، (179، 1983)مبارك،  هەموو دێڕە شیعردا"
سەروا دەكات: "دێڕە شییعرەكانی شیعر بە وشەیەك دواییان دێت، ئەم وشانە لەلایەن كێش یان 
ئاوازەوە لە یەكتری ئەكەن، وە بەلای كەمییەوە ئەبێت تیپی دوایی هەموو ئەم وشانەی دێڕە 

ڵێن، ئەمە بە نیسبەت ئەو شیعرەی یەك قافیەی شیعرەكان یەك بن، ئەم وشانەش قافیەیان پێ دە
هەبێ، بەڵام ئەگەر هاتوو لە شیعرێكدا قافیەكان گۆڕان، ئەوكاتە هەر بەشە قافیەكی لە یەكچوو ئەو 

.  ئاشكرایە، كە سەروا لە شیعری (56، 1962)خەزنەدار،  وتەی سەرەوەی بە سەروا تەتبیق دەكرێت"
ەموو نەتەوەكاندا وەك یەك نییە، بەڵكو "هەر نەتەوەیەك بەپێی خاسیەتی تایبەتی فۆنۆلۆجی زمانی ه

خۆی و قۆناغی پێشكەوتنی ئەدەب و ڕۆشنبیری گشتی و پەیوەندییە زانستییەكانی تر جۆرە 
بە سەروای شیعری كوردی د. دڵشاد . سەبارەت (182، 2006)كەریم،  سەروایەكی پەیڕەو كردووە"

عەلی دەڵێت: "دەنگێ یان زیاتری دووبارەكراوەی ناو بنیاتی هەڵبەستێكە و بەگشتی دەكەونە كۆتایی 
دواپێی ئەو دانە ئاوازەیییانەی كە هەڵبەستەكەی لێپێكدێت، وەك دێڕ و بەیت و ڕستەی هۆنراوەیی 

ە ئاهەنگ و ئاوازی دەرەوەی هەڵبەستەكە ئەركیشیان پێك هێنانی نەغمەیەكی دڵكێشە و بەشێك ل
بەدی دەهێنن، دیارە مەبەستیشمان لە تەنها دەنگێ، هەر بزوێنە درێژەكانە، ئەگینا نەبزوێن بەتەنها 
ناتوانێ قافیە پێك بهێنێ ئەگەر بزوێنێكی لەگەڵدا نەبێت، دەبێ بزوێنی پێش نەبزوێنەكان وەك یەك 

 .(102، 1998)علی،  بن نەك هەر نەبزوێنەكان خۆیان"

شاعیرانی نوێخواز لە شیعرەكانیاندا خۆیان پابەندی  یاسایەك ناكەن، كە لە شیعری كۆندا بۆ نموونە 
سەروای یەگرتوو بەربەستێك بوو بۆ شاعیران، كە نەیاندەتوانی بە ئازادی بیرەكانیان دابڕێژن، بەڵام 

سەروا بۆ شیعرەكانیان دادەنێن ئەمەش شاعیر ئازاد دەكات لە شاعیری نوێ بەپیی پێویستی 
هێنانەوەی سەروای جیاواز دا، عەزیز گەردی لەم بارەیەوە ڕای وایە "شاعیر بە هیج جۆرێك خۆی 
بە هیچ جۆرە دەستوورێكی سەرواو هیج قاڵبە سەروایەك نابەستێتەوە،. لە سەروا هێنانەوەدا گوێ 

ا گوێ لە هەست و سوز و بیری خۆی دەگرێ، سۆز و بیری كەی و  بە یاسای دەرەوە نادات، تەنی
چ جۆرە سەروایەكی بوێ، پەیڕەوی ئەو سەروایە دەكات، واتە هەست و سۆز و بیری شاعیر 
ناترینجێنرێتە ناو بۆتەی تەسكی قاڵبە سەرواوە، بەڵكو سەروا ملكەچ دەكرێت بۆ هەستی ناوەوەی 

، هەر بۆیە شاعیران بایەخیان بە (308، 1998)گـەردی،  شاعیر و چۆنیەتی كاركردنی لە خوێنەر"

جۆرێكی تر لە مۆسیقای شیعریدا، كە پشت بە سەروای ناوەوە دەبەستێت ئەمەش شاعیر ئازاد 
 دەكات بۆ دەربڕینی هەر بیر و هەست و سۆز و ناوەڕۆكێكی شیعریی.

شیعرەكانی جەلال مەلەكشا ورد دەبینەوە شاعیر چەند جۆرێك سەروای هەر لەم ڕووەوە كاتێك لە 
 بەكار هێناوە لەوانە:

 سەروای یەكگرتوو: -1
بریتییە لە پەیڕەویكردنی یەكێتی سەروا لەسەرەتاوە تا كۆتایی هونراوەكە كەواتە "ئەو پارچە    

لەسەر یەك سەروا بێت"  قەسیدە و غەزەلانە دەگرێتەوە كە هەموو لەتەكانیان یان هەموو دێڕەكانیان
دوو دەقی سیكی بەم سەروایە نووسراوە، مەلەكشا  لە زۆربەی شیعری كلا .(105، 1998)گـەردی، 
 (260هــ، 1391)مـەلـەكـشا،  ی بەكارهێناوە، بۆ نموونە  شیعری )مەرگەسات(ئەم سەروایەشیعریدا 

 شەو كڵافێكی ڕەش و شێواوە بۆم هەڵناكرێ
 زوڵمەتێكی قووڵە ئاسان ناڕەوێ، تێك نادرێ

 من كە ڕێبواری بیابانی ژیانی سەخڵەتم
 ڕێ دەپێوم لەم كڕێوە و تۆفەدا بۆ ئاگرێ

 هێندە ژارم چێشتووە و زوقمی خەمم لێ نیشتووە
 تەن بووە وەك هەیكەلی ئازار و ئیتر نامرێ

دێڕی یەكەم لە هەردوو لەت هاوسەروان لە دێڕەكانی تریشدا نیوە دێڕی دووەم لەهەر دێڕێكدا 
هەمان سەروای دێڕی یەكەمیان هەیە، وشەكانی سەروا بریتین لە )هەڵناكرێ، نادرێ، ئاگرێ، نامرێ( 

 كە هەموویان لە دەنگی )رێ( هاوبەشن قاڵبی سەرواكە بەم شێوەیەیە تا كۆتایی:

AA,BA,CA 
روەها مەلەكشا چوار دەقی شیعریی هەیە، كە پاش سەروای تێدا بەكارهێناوە، پاش سەرواش هە

بریتی یە "لەو وشەو دەستەواژانەی كە بەهەمان واتا لەدوای وشەی سەرواوە لە كۆتایی لەت یان 
دێڕە شیعرەوە دووبارە دەبنەوە، كە ڕۆڵێكی كاریگەر و بەرچاویان هەیە لە بەخشینی ئاوازی زیاتر 

هــ، 1391)مـەلـەكـشا،  . لە شیعری )نیشتمانی خۆم دەوێ((178، 2015)ئەوڕەحمان،  ە هۆنراوەكە"ب
 شاعیر دەڵێت: (257

 بۆ چیە ئاوممن كە سووتاوی فیراقم ئیتر 
 چیە بۆ دراومخەزنەداری گەنجی عەشقی تۆم 

 كەم بە شمشێری برۆ قەسدی دڵی زارم بكە
 بۆ چیە ساوممن شەهیدی تیغی تیژی تازە 

وشەكانی سەروا بریتین لە )ئاوم، دراوم، ساوم( وشەی )بۆ چیە( پاش سەروایە لە كۆتای وشەكانی 
 سەروادا و بەهەمان واتا دووبارە بۆتەوە.

 سەروای هەمەڕەنگ    -2
سەروای هەمەڕەنگ یەكێكە لە سیماكانی شیعری نوێی كوردی، كە مەبەست لێی ئەوەیە       

سەروای شیعر لە سەرەتاوە تا كۆتایی وەك یەك نەبێت ئەم جۆرە لە سەروا بواری داهێنان لەبەردەم 
شاعیرندا فراوان دەكات و سەربەستی دەدات بەشاعیر و "ئاسۆیەكی ئەوتۆی لەبەردەم شاعیراندا 

دۆتەوە كە بتوانن سەربەستانە مامەڵە لەگەڵ قافیەدا بكەن و ئاوازی دەقەكانیان، لە یەك نەسقی كر
هەروەها سەروای ڕەنگاوڕەنگ ئاوازی هەمەڕەنگ بە هۆنراوە  (221، 2007)عەلی،  دەرباز بكەن."

دەبەخشێت و ڕازاوەتری دەكات. ئێمە لێرەدا تەنها باس لەو جۆرانە دەكەین كە شاعیر بەكاری 
 هێناون.

 )مەسنەوی )جووت سەروا 
جۆرێكە لەشیعر كە هەر دێرە و سەروای تایبەتی خۆی هەیە كە جیاوازە لە سەروای دێڕەكانی تر 

جۆرە سەروایە زیاتر لە شیعری فۆلكلۆری و شیعری شێوە زاری گۆرانی و داستان و هۆنراوەی ئەم 
( دەقی شیعریی هەیە كە بەم جۆرە سەروایە 12دوور و درێژدا بەكارهاتووە. جەلال مەلەكشا )

 دەڵێت: (265هــ، 1391)مـەلـەكـشا،  نووسیوویەتی، شاعیر لە شیعری )نەورۆزی كوردەواری(دا

 خەم چۆڵی كرد هاتەوە ڕۆژی شادی
 شەختەبەندی ژیانی نامورادی                               

 ڕۆیی زستانی بەدفەڕی دەرۆزە
 جەژنی كوردانە، نەورۆزی پیرۆزە                           

نی سەروا بریتین لە )شادی، نامورادی، لێرەدا هەر دێڕێك سەروای تایبەتی خۆی هەیە وشەكا
 AA, BBدەرۆزە، پیرۆزە( قاڵبی سەرواكەش بەم شێوەیەیە:          

 :سەروای چوارین 
هونەرێكی شیعرییە لە چوار لەتە شیعر پێكدێت "چوارینە پارچەیەكی چوار لەتییە كێش و      

 ایبەتی دەردەبڕێت وەكو )سۆفیزم،سەروای تایبەتی خۆی هەیە، پارچەیەكی تەنیایە و مەبەستێكی ت
 (204، 1998)گـەردی،  دانایی و شتی تر("دڵداری، فەلسەفە، مەی، مەیخانە، قسەی نەستەق، 

( چوارینی هەیە، كە چواریان چوارینی ناتەواون، لەم چوارینەدا نیوە دێڕی 6جەلال مەلەكشا تەنها )
وارەم هاوسەروان و نیوە دێڕی سێیەم سەرواكەی جیایە قاڵبی سەرواكەش یەكەم و دووەم و چ

 (AABA)    بەم شێوەیەیە: 

 كڵاو چەرخانە ژین دەڕوا بەپرتاو
 كە چوو بێهودەیە، نایگاتێ هەنگاو                            

 وەرە ساقی پیاڵەی تر بگێڕین
 (239هــ، 1391)مـەلـەكـشا،  نەكا مەرگ ئێخەمان بگرێ لەناكاو                        

وشەكانی سەروا بریتین لە )بەپرتاو، هەنگاو، لەناكاو( لە دەنگی )او( سەرواكە دروست بووە، سەروای 
 نیوە دێڕی سێیەم جیایە.

( نووسیوویەتی ئەم ABCB) چوارینی تری هەیە كە بە سیستەمی سەروای (2جەلال مەلەكشا )
( بەرچاو دەكەوێت، كە گۆرانییەكی چیرۆك balladجۆرە سەروایە "لە شیعری ئەوروپیدا لە بەلاد )

(ی 2،4ئامێزە و بەدەم سەماوە دەگوترێت باوترین پارچەی بالاد چوارینەیە و بەزۆری تەنیا  لەتی)
)گـەردی، ەر ئەم قاڵبە سەروایەی نییە، ئەگەرچی ئەمەیان زۆر باوە و ناسراوە" هاوسەروان، بەلاد ه

بەلاد لە چوارینێكدا دروست دەبێت كە لەتی یەكەم و سێیەم هیچ پەیوەندییەكی  .(214، 1998
بەم شێوەیەیە:           سەروایان نیە و  سەروا لە لەتی دووەم و چوارەمدایە. قاڵبی سەرواكەش 

ABCB 

 بە هەر لا دەنۆڕم وەكوو یادگارێ
 كەلامێك و نەخشێك لە ڕابردوو ماوە                           

 لەسەر سینگی ئەو دارەپیرە دەبینم،
  (267هــ، 1391)مـەلـەكـشا،  دڵی خۆم و خۆتە كە تێكەڵ كراوە                              

وشەكانی سەروا بریتین لە )ماوە، كراوە( دەنگی )اوە( سەرواكەی دروستكردووە سەروای نیوە 
 دێڕی یەكەم و سێیەم جیاوازە.

 :سەروای ئازاد 
سەروای ئازاد ئەوەیە "كە شاعیر خۆی بە هیج قاڵبی دەرەوە نابەستێتەوە، هاتنی بەپێی یاسای      

ییە، بەپێی هەست و نەستی شاعیرە، بەپێی دابەشبوونی ڕستەو دەستەواژەی شیعرەكەیە، دەرەوە ن
شاعیر كەی ویستی و بە چاكی زانی سەرەتای سەروا دادەمەزرێنێ و كەی بۆی گونجاو بێ زۆر لە 
خۆكردن، سەرواكە دووبارە دەكاتەوە، بەڵام لە هەمان كاتیشدا هەوڵ دەدا سوود لە ڕەگەزی تری 

ە وەربگرێت بۆ قوڵ كردنەوەی ریتمی شیعرەكە و پتەوكردنی سەرواو دەوڵەمەندكردنی دەنگ و وش
هەر بۆیە سەروای ئازاد بوار بە شاعیر دەدات  ،(305، 1998)گـەردی،  ئیحا و دەلالەتی وشەكان"

هەست و نەستی بە ئازادانە دەرببڕێ و خۆی گیرۆدەی داوی سەروا نەكات، كە ئەمەش داهێنان 
لەبەردەم شاعیراندا واڵا دەكات. هۆنراوەی كوردیش "لە حەفتاكان بەدواوە هەندێ گۆڕانكاری بەسەر 

سیكی و جووت سەروا و چوارینی شكاند و كەمتر سەروای شیعردا هێنا، نەریتی باوی سەروای كلا
بەمجۆرە شیعری كوردی هەنگاوێكی . (192، 2006)سعدون،  لە پێشوو خۆی پابەندی سەروا دەكرد"

نوێی نا بۆ خۆنەبەستنەوە بە سەروایەكی دیاریكراوەوە لە شیعردا جەلال مەلەكشا وەك شاعیریكی 
قۆناغە و بەو پێیەی زۆربەی شیعرەكانی شیعری ئازادن، كە تێایدا پەیڕەوی سەروایەكی ئەو 

دیاریكراوی نەكردووە و چۆنی ویستبێت ئاوا سەروای شیعرەكانی بنیاد ناوە و ئاوازی دەرەوەی 
 پێ ڕێكخستووە.

نموونەیەكە لە سەروای ئازاد، كە شاعیر  (106هــ، 1391)مـەلـەكـشا،  شاعیر لە شیعری )ئاواز(دا
 دەڵێت:

 A                   دڵێكیان شكاند                    -1
                                    B                       شیعرێك قیژاندی -2
                                  C     چەند وشەی باڵدار -3
                    Dناو دڵۆپێ خوێناخۆیان كرد بە  -4
                Eدڵۆپە خوێنیش دای لە شەقەی باڵ! -5
                            Fقامیشەڵانی كردە هێلانە -6
                                      Cشوانێكی دڵدار -7
 H                                       بڕی قامیشی -8
                                        Iئیتر لەوساوە -9

                                 Cچەند وشەی باڵدار-10
                              Gوەك كورتە شیعرێك -11
           Eبوون بە ئاوازی نێو گەرووی شمشاڵ! -12

ەروای جیاوازن، جگە لەس ( جۆر سەروای بەكارهێناوە، سەروای نیوە دێڕەكان9لەم شیعرەدا شاعیر )
( سەروای 12، 5( هاوسەروان، هەروەها نیوە دێڕی )C(، كە سەروای)3،7،10)نیوەدێڕی 

(E،هاوسەروان)  شاعیر خۆی بە سەروایەكی دیاریكراو نەبەستۆتەوە و پەیڕەوی سەروای ئازادی
 كردووە.

 دووەم: ئاوازی ناوەوە

ەقی شیعرییە، كە پێكەوە لەگەڵ ئاوازی دەرەوەدا ئاوازی ناوەوە لایەنێكی گرنگ و كاریگەری د     
ئاوازی  گشتی هەڵبەست پێك دێنن "كێش كە ئەركی پێكهێنانی ئاوازی دەرەوەی هەڵبەست دەگرێتە 
ئەستۆ و دەبێتە چوارچێوەیەكی پتەو بۆی و لە پەرش و بڵاوی دەیپارێزێت، هەر بەتەنها  ئەو ئاوازی 



136 
 

 ئاوازێكی تر لەئارادا دەبێت كە ئاوازی ناوەوەی هەڵبەستەكەیە. هەڵبەست ئەنجام نادات بەڵكو لەپاڵیدا
ئاوازی ناوەوەی شیعریش بەهۆی ڕێكخستنی جوانی وشەكان لە دێڕە شیعرەكاندا  .(88، 1998)علی، 

و پاش و پێشخستنیان و دووبارەكردنەوەی پیت و دەنگ و وشەكان، كە پێكەوە ئاوازو مۆسیقایەكی 
 دڵگیر و ڕەوان بە شیعر دەبەخشن.

 و پاش و پێشخستنی ئاوازی ناوەوە بریتییە لە "نەغمەی دەنگەكان و لێكدان و پێكەوە گونجانیان
وشە و بە كارهێنانی هەندێ لە ئامڕازە زمانییەكان، بە جۆرێكی ئەوتۆ كە زۆر جار لە كێشەكان 

دووبارەكردنەوەی دەنگەكان لە وشەكانی ناوەوەی شیعردا لای  .(89، 1998)علی،  كاریگەرتر دەبن"
یەكێكە لە تایبەتمەندییە گرنگەكانی ئاوازی ناوەوەی دەقی فۆڕمالیستەكانی وەك )جاكۆبسن( "

، بەلای )ئیلیۆت(یشەوە "ئاوازی وشە ئەنجامی پەیوەندی وشەكان (360، 1980)جیدة،  شیعریی"
 لەوەیخۆیانە بە پێش و دوای خۆیانەوە، هەروەها بە سەرجەمی ئەو دەقەی كە تیایدایەتی ئەمە جگە 

. بەهۆی ئەو ڕۆڵە گرنگەی، كە (1983)بكار،  كە ئاوازی وشە لە توانای بزواندنەكەیدا دەبینرێت"
ئاوازی شیعر دەیبینێت لەبنیاتنانی مۆسیقای شیعردا شاعیران هەر لە كۆنەوە پەنایان بۆ بردووە و 

ە بۆ شیعرەكانیان ئاوازی دەرەوەی شاعیرانی كلاسیك لە ڕێگەی دانانی كێش و سەرواو
هۆنراوەكانیان پێكهێناوە و لەڕێگەی دووبارەكردنەوەی پیت و دەنگ و وشە و دەستەواژەوە ئاوازی 
ناوەوەیان لە شیعردا بەرجەستە كردووە، هەرچەندە ئاوازی ناوەوە لای شاعیرانی نوێ و هاوچەرخ 

مامەڵە لەگەڵ كەرەستە زمانییەكان دەكات،  زیاتر بەدی دەكرێت. هەر شاعیرێكیش بە جۆرێكی تایبەت
كە پەیوەندی بە كارامەیی و لێهاتووی شاعیرو ئەو هەست و سۆزەوە هەیە كە دەریدەبڕێت 
بەمەبەستی پێكهێنانی ئاوازی ناوەوە بۆ شیعرەكەی، هەر بۆیە " هەموو دەقێكی شیعریی ریتمێكی 

ا، تێگەیشتن و هەستكردن بە ئێستاتیكای ناوەوەی تایبەت بە خۆی هەیە، گەڕان بەدوای ئەم ڕیتمەد
جەلال مەلەكشا وەك شاعیرێكی نوێخواز  لە  .(198، 2008)حسێن،  دەقەكە قووڵ دەكاتەوە"

 شیعرەكانیدا  سەلیقەیەكی وردی بەكارهێناوە لەڕێگەی دووبارەكردنەوەی دەنگ، وشە، دەستەواژە،
ئاوازی ناوەوەی شیعرەكانی پێكهێناوە، كە ئەمەش مۆسیقایەكی خۆش و ناوازەی ڕستە و كۆپلەوە 

 بەشیعرەكانی بەخشیووە.

 :دووبارەكردنەوەی دەنگ 
لە سەرجەمی كۆپلەیەك(دا یان  دەنگێك یان زیاتر لە )وشەیەك، دێڕێك، دووبارەكردنەوەی     

وەی پیتەكان هۆكارێكی سەرەكی یتمی ناوەوە دروست دەكات "دووبارەكردنەشیعرەكەدا  مۆسیقا و ڕ
دەدەن لە ، كە شاعیرەكان هانای بۆ دەبەن و بایەخی پێ دروستبوونی ریتمی ناوەوەی شیعرە

مەلەكشادا  دیاردەی دووبارەبوونەوەی  لە شیعرەكانی .(204، 2006)سعدون،  نووسینی شیعردا"

 (36هــ، 1391)مـەلـەكـشا،  دەبینرێت وەك لە شیعری )بەخشش(دا دەنگیی بە شێوەیەكی بەرفراوان
 شاعیر دەڵێت:

 ی وڵاتی گریانمكخەڵ
 و برینگە شكامتان وكێڵگەی ك

 ەمكئە شەشكهەردوو چاوم پێ
 ەوەزەنگاشەم لەناو  ش كوە

 دەسوتێم و دەتوێمەوە
 ەشامتان زۆر ڕەكەوگاری ش

 ەمكئە شڕوونم دابە دڵی
ئەگەر سەرنجی ئەم شیعرە بدەیین دەبینین دەنگی نەبزوێنی )ك، ش( چەند جارێك دووبارە 

(جار دووبارە بۆتەوە، 10بوونەتەوە، دەنگی )ش(، كە هەر لەناونیشانی شیعرەكەوە تا كۆتایی )
جار (5(جار، دەنگی )گ( )10(جار دووبارەبۆتەوە و دەنگی )م( )8هەروەها دەنگی )ك( )

(جار دووبارە بۆتەوە دووبارەكردنەوەی ئەم دەنگانە 18دووبارەبۆتەوە، هەروەها بزوێنە كورتی)ە( )
لە تەنها شیعرێكدا توانا و لێهاتوویی شاعیر دەردەخات بۆ یاری كردن بە دەنگەكان لە وشەكاندا، و 

 ویەتی و مەبەستیخۆنەبەستنەوەی شاعیر بە یاسا و دەستوور دەردەخات، كە ئازادانە ئەوەی ویستو
 بووە بە شێوازێكی جوان دەریبڕیوە، كە ئەمەش ئاوازێكی ناوازەی بە شیعرەكەیداوە. 

 :دووبارەكردنەوەی وشە و دەستەواژە و ڕستە 
دووبارە كردنەوەی وشە و دەستەواژە و ڕستە رۆڵی خۆیان دەگێڕن لە دروستكردنی ئاوازی      

ڵ دەكەنەوە، لەبەرئەوەی "دووبارەكردنەوە تەنیا ناوەوەی شیعردا و ماناو مەبەستی شاعیر قو
عوسمان، ) پەیوەست نییە بە مۆسیقا، بەڵكو لەگەڵ بیرۆكەدا پێكەوە مۆسیقای تێكست دابیندەكەن."

 ئەم دیاردەیەش لای جەلال مەلەكشا لە شیعرەكانیدا دەبینرێت وەك شیعری )سوارۆ( (243، 2018
 (64هــ، 1391)مـەلـەكـشا، 

 سوارۆ گڕێكە شەو ڕادەماڵێ
 سوارۆ شەمێكە كە سێبەر سەر ئەبڕێ

 سوارۆ سەمای عیشق و خوێنە
 سوارۆ پەیامی بەهارە

 سوارۆ بەر بەرۆكی ژیان و گوڵووكی ئەوێنە

(جار وشەی )سوارۆ(ی بە شێوەی ستوونی 6لەم شیعرەدا بە ناونیشانەكەوە شاعیر )
دووبارەكردۆتەوە، كە بەهۆی ئەم دووبارەكردنەوەیەوە شاعیر مەبەست و بیری خۆی دەربڕیوە و 
جوڵە و بزاوتنێكی بە شیعرەكە بەخشیوە و سەرنجی خوێنەر ڕادەكێشێت و مۆسیقا و ئاوازێكی 

 ی دەدات، دڵگیر بە هۆنراوەكە
 (18هــ، 1391)مـەلـەكـشا،  شاعیر لەباری ئاسۆییدا وشەی دووبارە كردۆتەوە وەك شیعری )تەنیا(

 ئێستا تەنیا، تەنیا، تەنیا
 لە شەقامە چۆڵەكانی ڕۆحی خۆمدا، سەرگەردانم!
 وەك شەپۆلێكی یاخیم و لە دەریای خۆم هەڵبڕاوم

 بەندەرێك باوەشم بۆ ناكاتەوە!هیچ 
(جار بە شێوەی ئاسۆی و بە دواییەكدا دووبارە كردۆتەوە، كە دەیەوێت 3شاعیر وشەی )تەنیا(ی )

جەخت لە دۆخی تەنیایی و بێكەسی خۆی بكات لە ڕێگەی ئەم هونەرەوە مۆسیقا و ئاوازی شیعرەكەی 
نموونەیەكە  (85هــ، 1391)مـەلـەكـشا،  بەرجەستە كردووە، هەروەها لە شیعری )دوو تابلۆی ژیان(
 لە هونەری دووبارە كردنەوەی وشە، كە تیایدا شاعیر دەڵێت:

 چاوەڕوانین!
 هەموو كاتەكانی ژیانمان
 چاوەڕوانی ڕووداوێكین

 ڕووداوەكان ڕوو دەدەن و
 ئێمە هەروا چاوەڕوانین!

 ڕووداوێكەلەدایك بوون، 
 مردن ڕووداوێكی دیكە

 ژین مەترسی نێوان ئەو دوو ڕووداوەیە!
شاعیر هەردوو وشەی )چاوەڕوانی، ڕووداو(ی چەند جارێك دووبارە كردۆتەوە، وشەی 
)چاوەڕوانی( سێ جار و وشەی )ڕووداو( پێنج جار دووبارە كردۆتەوە كە بەهۆیەوە ڕیتم و مۆسیقای 

 ە مانایەكی قوڵی فەلسەفی بەرجەستە كردووە.ناوەوەی شیعرەكەی پێكهێناوە، ك

هەندێك جار شاعیر دەستەواژەیەكی چەند جارێك دووبارە كردۆتەوە و ئاوازی ناوەوەی شیعرەكەی 
 (123هــ، 1391)مـەلـەكـشا،  پێ بەرجەستەكردووە، وەك شیعری )داستانی دارەپیرە(

 لە مێژوو دارەپیرە، بەر
 لە نێو ئەم خاكە ڕوابوو...

 دارەپیرە ڕیشەی ژینی
 تا نێو دڵی گابۆڕ و ماسی كوتا بوو!!!

( جار دەستەواژەی دارەپیرەی دووبارەكردۆتەوە كە بەهۆی 15شاعیر لە سەرجەمی شیعرەكەدا )
تەوەی ەئەم هونەرەوە جەخت لە گەیاندنی پەیامەكەی ئەكاتەوە، كە مەبەستی دێرینی و ڕەسەنایەتی ن

 كوردە لەسەر نیشتمانی خۆی و ئاوازی ناوەوەی شیعرەكەی پێكهێناوە .

هونەرێكی ترە، كە مەلەكشا  هــ(1391)مـەلـەكـشا،  دووبارەكردنەوەی ڕستە لەشیعری )پەری شیعر(دا
 ێ شیعردا بەرچاودەكەون.ئاوازی ناوەوەی شیعرەكەی لێ پێكهێناوە لە دیوانەكەیدا و لە هەند

 پەری!
 دەركەم لێ كەرەوە

 خەم خەریكە دڵم ئەخوات، پێدەكەنێ
 هاكا لەبەر دەركەكەدا

 سینگی شەق بێ گوڵ خەندەران!
( جار دووبارە بۆتەوە، كە سەرنجی 4ڕستەی )پەری! دەركەم لێ كەرەوە( لە سەرجەمی شیعرەكەدا )

دەربڕیووە بۆ خۆشەویستەكەی و ئاوازی خوێنەر ڕادەكێشێت و شاعیر هەست و سۆزی خۆی پێ 
 ناوەوەی شیعرەكەی پێ جۆشداوە.

 :دووبارەكردنەوەی كۆپلەیی 
ئەم هونەرە بریتییە لە دووبارەكردنەوەی كۆپلەیەك لە سەرەتا و كۆتایی شیعرێكدا، یان لە سەرەتای 

 (199هــ، 1391)مـەلـەكـشا،  پارچەیەك لە شیعرەكەدا وەك لە شیعری )هێلانەی من...( دا

 هۆ كیژۆڵە قژ سەوزەكەی دارستانی هەست و شیعرم
 ؟چۆن بێمەوە

 ئەم گێژاوە دەمخنكێنێ
 لەم لێمشتە سامناكە چۆن بپەڕمەوە؟!................

 هۆ كیژۆڵە قژ سەوزەكەی دارستانی هەست و شیعرم
 ؟!چۆن بێمەوە

 لە نێوانی من و تۆدا
 شمشێرێكە و

 خوێنی هەزار ئەوینداری لێ دەچۆڕێ

ئەم شیعرە، كە لە چوار كۆپلە شیعر پێكهاتووە و لە سەرەتای هەر چوار كۆپلەكەدا كۆپلەی هێڵ 
 بەژێردا هاتوو دووبارەبۆتەوە و ئاوازی ناوەوەی بە شیعرەكە داوە.

 

 پاری چوارەم: تەكنیكی شیعریی

 یەكەم: گێڕانەوە

لە گێڕانەوەی ڕووداو بەشێوەیەكی هونەری "لەكۆنترین سەردەمەكانەوە چیرۆك بریتییە       
هاوەڵی هونەری شیعرییە، نموونەی ئەوەش داستانە شیعرییە كۆنەكانە... شیعر هەتا هەنووكەش 
لەهونەری گێڕانەوە یان چیرۆك هەڵدەگۆزێت و لێیەوە سروش وەردەگرێت و بەرهەمی خۆی پێ 

گرنگی بەخشیوە بە هونەری شیعریی و بەو پێیەی كە هونەری  چڕوپڕ دەكات و پێشدەخات، ئەمەش
. نزیكبوونەوەی ئەم (40، 2014)ئەمین،  چیرۆك و گێڕانەوە نزیكە لە هەستەوەری شیعرییەوە"

دووژانرە و  ئاوێتە بوونیان لەگەڵ یەكتری دەبێتە هۆی دروستبوونی شێوازێكی نوێ، چونكە 
كاریگەری ژانرێك بەسەر ژانرێكی دیكەوە شێوەیەكی "تێكەڵكردنی ژانرە ئەدەبییەكان، یان 

هەڵتەكاندنی دەقە، كە بونیادی ئاسایی دەق تێك دەشكێنێ و زمانێك دادەهێنێ، كە لە هەموو لایەكەوە 
بتەقێتەوە... لە دەرەنجامی ئەم كردەیەدا دەق جوانتر دەبێ و ئیستاتیكا بە پێكهاتەی دەبەخشێ، لەبەر 

شیعر و چیرۆكە شیعر)الشعر القصصی( و شیعری چیرۆكئامێز( لەم ئاوێتە ئەوە ژانرەكانی) پەخشانە 
 . (54، 2010)خۆشناو،  بوونە بەرهەم هاتوون"

واتە شیعر و چیرۆك دەكرێت سوود لە ڕەگەز و تەكنیكەكانی یەكتر وەربگرن بەبێ ئەوەی      
كرایە "بە تەنیا شیعر سوودی لە توخمە هونەرییەكانی ڕۆمان ناسنامەی خۆیان لە دەست بدەن، ئاش

و چیرۆك  و شانۆنامە و سینەما و شێوەكاری وەرنەگرتووە.. ئەوانیش بە تایبەتی ڕۆمان و چیرۆك 
و شانۆنامە سوودیان لە هەندێ توخمی شیعریی وەرگرتووە و زمانێكی شیعرییانەیان  تێكەڵ بە 

، 2010)خۆشناو،  بۆ گێڕانەوەی ڕووداوەكان )نەك بۆ وەسفەكان("  زمانە پەخشانییەكانیان كردووە و
، لە شیعردا زۆرجار "ڕەگەزەكانی گێڕانەوە دێنە پاڵ ڕەگەزە شیعرییەكان، بەو واتایەی دەوترێت  (58

وەسفەكان  بە شێوەیەكی گشتی شیعر یان وەسف دەكات، یان دەگێڕێتەوە، دواجاریش زۆربەی
دەگەن بە وێنە و گێڕانەوەكانیش بە گوتار لە هەردوو بارەكەدا شیعر تایبەتمەندی خۆی بەهۆی 

محەمەد، ) پێكهاتەی شیعرییەتەوە دەپارێزێت و لە یەك كاتدا توانای وەسفكردن و گێڕانەوەشی هەیە"
بە تەكنیكی گێڕانەوە دەبەستێت و تەكنیكیش لە سادەترین . بەمجۆرە شیعر زۆرجار پشت (187، 2022

 پێناسەدا "بریتییە لە چۆن نووسین، واتە چۆن پڕۆسێسەی گێڕانەوە دەنووسین نەك چی دەنووسین"

. هەر بەهۆی تەكنیكەوەیە، كە نووسەر دەتوانێت شێوازی نوێ لە گێڕانەوەدا (144، 2018)مەنتك، 
 بخوڵقێنێت. 

زمانیش ئەو هۆكارەیە، كە بۆ گێڕانەوەی دەقی ئەدەبی پشتی پێ دەبەسترێت و بەتایبەت لە      
شیعردا چڕ دەكرێتەوە  " گرنگی گێڕانەوە خۆی لەو پەیوەندییە بەرجەستە كراوە دەبینێتەوە، كەلە 

)مستەفا،  لەگەڵ زمانی دەقدا دروستی دەكات و هاوسەنگی نێوان خۆی و زمانیشی پێ دەپارێزێت"
. شاعیرانیش سوودیان لە تەكنیكی گێڕانەوە وەرگرتووە لە پێناوی ئەفراندنی جۆرێكی (24، 2021

، ەنوێی شیعر پەنایان بردۆتەبەر ئەم هونەرە،  لەئەنجامی ئەمەشدا جۆرێك لە شیعر بەرهەم هاتوو
 كە دەگێڕێتەوە و هەناسەی چیرۆكی تێدایە. 

گێڕانەوە لە ئەدەبیاتی كوردیدا ڕەگ و ڕیشەیەكی كۆنی هەیە و لە ئەدەبیاتی فۆلكلۆر و میللی و 
ئەدەبیاتی كلاسیكیشدا دەبینرێت و یەكێك لە سیما و خەسڵەتەكانی شیعری نوێ و هاوچەرخیش 

 ردا.بەكارهێنانی تەكنیكی گێڕانەوەیە لەبنیادی شیع
جەلال مەلەكشا لە شیعرەكانیدا سوودی لەم هونەرە وەرگرتووە لە دیوانەكەیدا چەندین دەقی      

شیعری دەكەونە بەرچاو، كە شاعیر تەكنیكی  گێڕانەوەی بەكارهێناوە بۆ گوزارشتكردن لە ئەزموونی 
ی ی تەكنیكشیعریی خۆی و نموونەی ئەمەش، شیعری)ئیعدامی(یە، كە شاعیر لە ڕێگای بەكارهێنان

 -گێڕانەوەوە سەربوردە و چیرۆكێكمان بۆ دەگێڕێتەوە، دەڵێت:
 لە گۆڕەپانی شارێكا

 جەلادەكان، داریان هەڵخست
 جاڕیان كێشا

 ئەوەی ویستیان...
 بە تەشییە كۆنەكەی خۆیان

 بۆ خەڵكیان ڕست
 وتیان: تاوانی ئیعدامی

 گەچڵاندنی خەوی شارە
 سزای ئەوەش لە قانوونی ئەساسیدا

 چاوترسێن خەڵكی، دارە!بۆ 
 وتیان: تاوانی ئیعدامی

 ورووژاندنی بوركانە دامركاوەكان
 (142هــ، 1391)مـەلـەكـشا،  بۆ تەكان و بوومەلەرزە و ئاژاوەیە          

، ە دەسەڵاتی )دادوەریلە كۆپلەیەكی تری ئەم شیعرەدا شاعیر ئەوەمان بۆ دەگێڕێتەوە، كە هەریەك ل
 ئاینی، دەوڵەت( پێكەوە دێن و هەمووان یەك داواكارییان هەیە و دەڵێت:

 هاتن، هاتن...
 قازی، مەلا، پۆلیس و میرغەزەب هاتن

 وتیان: هانێ! ئەوە پێنووس
 وەسیەتنامەكەت بنووسە

 وتی: دەبێ سڵاو بنێرم بۆ كوێستان
 وتیان: نابێ...

 ئەویش لە وەسیەتنامەدا
 (144هــ، 1391)مـەلـەكـشا،  تفەنگەكەی دا بە سبەی                          

شیعری )داستانی دارە پیرە(، كە درێژترین شیعری جەلال مەلەكشایە و شاعیر بە سوود وەرگرتن 
. لەبەر (364هـ، 1394)بەهرامی،  شێ"لە پەندێكی پێشینانی كوردی "دار پوازی لە خۆی نەبێت ناقڵی

ڕۆشنایی ئەم پەندەدا چیرۆكێك دەخولقێنێت، كە هەر لە ناونیشانی شیعرەكەوە دیارە شاعیر 
داستانێك دەگێڕێتەوە لەڕێگەی تەكنیكی گێڕانەوەوە و هەر لەسەرەتاوە بە دەستەواژەی )هەبوو 

كە سیمایەكی هەقایەتە میللی و فۆلكلۆرییەكانە، شاعیر زنجیرەی ڕووداوەكانی نەبوو( دەستپێدەكات 
بە شێوەیەك داڕشتووە لە سەرەتاوە تا كۆتایی، كە خوێنەر پەلكێش دەكات شوێن ڕووداوەكان 

 بكەوێت تا كۆتایی، دەڵێت:

 هەبوو نەبوو... ساڵانی زوو
 لەسەر باڵی بەرزی مێژوو

 وو!پیرەدارێك بەساڵاچوو، ڕاوەستاب
 سەری نابووە كۆشی خەیاڵ

 بیری لە ژین ئەكردەوە!
 دەنگ و چریكەی باڵندەكان

 لە ئامێز و نێو شاخ و پەل و پۆیدا،
 (123هــ، 1391)مـەلـەكـشا،  تاڵی ژینی لە یادی ئەو ئەبردەوە!                 

لە شیعری )ئێوارەی غەریبستان(دا شاعیر تەكنیكێكی نوێی پەیڕەوكردووە، كە خۆی لە      
ئاوێتەكردنی دوو ژانری پەخشان و شیعردا دەبینێتەوە لەیەك تێكستدا، لە سەرەتاوە بە پەخشان 
دەستپێدەكات دوای نووسینی بیست دێڕ بە شێوەی پەخشان پاشان بنیاتەكە دەبێتە شیعر،  هەروەها 



143 
 

عیر تەكنیكی گێڕانەوەی تێدا پەیڕەو كردووە و لە دیوانەكەیدا لەم تەكنیكە شیعرییە تەنها ئەم شا
شیعرەی هەیە، شاعیر ئەزموونی خۆی لە نووسینی ئەم شێوازەی شیعردا تاقیكردۆتەوە، كە لێرەدا 

 بەشێكی دەخەینە ڕوو:

ۆم خۆم لە نێو شووشەی بادەدا ئێواران غەم دێت و لە دەركە دەدا، لە پەنجەرەوە هەڵدێم. دەڕ     
بشارمەوە! كەچی دەبینم  غەم پێش لە من لەسەر كورسی بەرامبەرم دانیشتووە و چەمەڕایە! دەست 
لەملم دەكا و دەڵێ: دڵنیا بە، من وەك شادی بێ وەفا نیم! هەر لە یەكەم ڕۆژی ژیانتەوە لەگەڵتدا 

چێتە شوشەی بادەكەوە، دەیخۆمەوە و بوومە و هەتا دوا ڕۆژ بە جێت ناهێڵم! هەڵدەستێ و ڕۆ دە
 تك تك لە چاوەكانمەوە دادەچۆڕێ و دبسان دەگەڕێتەوە لام و بەرامبەرم دادەنیشێ...

 ئێواران
 نازانم بۆچی هەر ئێواران
 شاعیر و عاشق و دێوانە

 ئۆقرەیان لێدەبڕێ
 دنیایان لێ دەبێ بە پێستە چۆلەكە و

 حەز دەكەن، لە خۆیان یاخی بن
 بەرەو ڕووی،

 (169هــ، 1391)مـەلـەكـشا،  گەردوون و گشت جیهان ڕاپەڕن!
 

 دووەم: دیالۆگ و مۆنۆلۆگ

 :دیالۆگ 
"لە سەرەتای مرۆڤایەتییەوە ئامرازێكی پەیوەندیكردن بووە دیالۆگ تەكنیكێكی گێڕانەوەیە، هەر     

بۆ دەربڕین و لەیەكتر گەیشتن، بەهۆی زمانی گوزارشتكردن لە نێوان مرۆڤەكاندا، هۆكارێك بووە 
لە نێوان )من و تۆ(دا، كە ئامانجی گۆڕینەوەی زانیاری گەیاندنی مەعریفە و بەردەوامیی پەیوەندیكردنە 

. دیالۆك گرنگی و بایەخی (139، 2022)محمد،  وە ڕەگەزێكی گرنگ و كاریگەری گێڕانەوەی ئەدەبییە"
تەكنیكەوە شاعیر بیرۆكە و زانیارییەكانی خۆی بۆ خوێنەر دەگوازێتەوە و  خۆی هەیە، بەهۆی ئەم

 یالۆك  سادەترین پێناسە بۆ دیالۆگبۆ بەردەوامی ڕەوتی گێڕانەوە شاعیر پەنا دەباتە بەر هونەری د
دوو كەس یان زیاتردا، یان "ئەو ئاخاوتنەیە لە نێوان كارەكتەرە مرۆییەكانی  ریتییە لە گفتوگۆ لەنێوانب

 . (178، 2011)دەوڵەت،  نێو دەقێكی چیرۆك یاخود شانۆنامەیەكدا یان فلیمنامەیەكدا دەكرێت"

دیالۆك لە شیعردا جیاوازە وەك لە دیالۆگ لە چیرۆك ، ڕۆمان، شانۆ ، دیالۆگ لە شیعردا "واتا و 
دەگرێت، كە وەرگری ئاسایی دەتوانێت لە چەمكی جوانیناسی و دیدگای شیعریی لەگەڵ خۆیدا هەڵ

قووڵاییەكەی تێبگات و ماناكانی شیبكاتەوە، هەندێك لە ڕەخنەگران باسیان  لەوە كردووە دیالۆگ لە 
شیعردا ناتوانێت بەرهەمێكی چیرۆك ئامێزمان پێبدات، نزیك نابێتەوە لە ڕووداوێكی دیاریكراو، بۆیە 

 تەنها، بەڵكو بۆ سەرنجڕاكێشان و باوەڕپێهێنانی بەرامبەرە" لە شیعردا پشت بە دیالۆك نابەسترێت بە
هیچ دیالۆگێك دروست نابێت لە بەرهەمێكی ئەدەبیدا بەبێ بوونی دووكەس یان  (314، 2011)عزر، 

 زیاتر، كە پێكەوە قسە بكەن و بیروڕا بگۆڕنەوە.
دیالۆگ "شێوەیەكە لە شێوەكانی گوزارشتكردن، كە كەسێتییەكان پێی دەدوێن و گفتوگۆكانیان        

نزیك دەكاتەوە لە بابەتگەری و ڕوونی و ڕاشكاوی ئەویش ئەو شێوازەیە كە قسەكردن پشتی پێ 
ە ل دەبەستێ بە ڕێگەیەك  كە جێی... بایەخی بێت، كە ئەویش پابەندە بە هاوسەنگی و ڕێكخستنەوە

.لە شیعردا دیالۆگ "دەنگێكی سۆزداری (82، 1999)مەنسور،  ڕووی ئاواز و ڕێكوپێكی شێوازەكەیەوە"
ئامادە و بەهێزە بۆ ئەو پرسانەی كە كپ كراون، وە دەنگێكی زیندووە بۆ خستنەڕووی ناخی مرۆڤ 

.نووسەر (137، 2022)محمد،  ەرجەستەیان دەكات"و وێژدان و سۆزی، كە لەنێو دێڕەكانی شیعردا ب
یان شاعیریش "پێویستە شێوازێكی گفتوگۆی ئەدەبی هەڵبژێرێت و بیخاتە سەر زمانی 
كارەكتەرەكانی، بەشێوەیەك كە گفتوگۆكان بەرەو چڕی و سفتیی و تۆكمەیی ئاڕاستە بكات، ئەمەش 

ازێتەوە بۆ ئاستێكی بەرز كە وشە و لە پێناوی ئەوەی گفتوگۆكان لە قسەی ئاسایی ڕۆژانەوە بگو
سەعید، ) پێكهاتە و بابەت و ئاماژەگەلێكی وای تێدا بێت كە پێویستە لەهەر دەقێكی ئەدەبیدا هەبێت"

. جەلال مەلەكشاش وەك شاعیرێكی بەسەلیقە و بەتوانا  سوودی لە تەكنیكی دیالۆگ (19، 2013
 دەربڕیوە.وەرگرتووە و  لەڕێیەوە بیر و پەیامی خۆی لەشیعردا 

لەشیعری )كوردستانم بۆ بێنەوە(، كە لەچەند كۆپلەیەك پێكهاتووە و تەواوی شیعرەكە گفتوگۆیە      
و  لەسەر بنەمای دیالۆگ داڕشتووە، جۆرێكە لە دیالۆگی دەرەكی، كە "پرۆسەیەكە لە نێوان دووكەس 

وەشی یان زیاتر لە چوارچێوەی دیمەنێكدا بە شێوەیەكی ڕاستەوخۆ، هەروەها دیالۆگی جێگرە
پێدەوترێت، كە كەسەكان لەنێوان خۆیاندا نۆرە دەكەن، بەشێوەیەكی ڕاستەوخۆ، ئەم نۆرە كردنە 

شاعیر ئەم شیعرەی بە تەكنیكی دیالۆگ لە  (21، 1991)السلام،  سیمای دیاری ڕواڵەتی دیالۆگە"
نێوان خۆی و دایكیدا داڕشتووە بۆ گێڕانەوەی سەربووردەی نەتەوەیەكی ژێردەستە و چەوساوە، 

كە چەندین ساڵە مافەكانی لێ زەوت كراوە و وڵاتی داگیركراوە شاعیر پەنای بردۆتە بەر ئەم تەكنیكە  
 ەكەی دەدات و ناسنامەی خۆی دەخاتە ڕوو، دەڵێت:و لەڕێگەیەوە  بەردەوامی بە ڕەوتی گێڕانەو
 كە خۆم ناسی، 

 وتم: دایە!

 من كێم و چیم؟
 خەڵكی كام شار

 كام مەڵبەندی ڕووی سەر زەویم؟
 وتی: ڕۆڵە...

 تۆ كوردی و دیل و هەژار
 نیشتمانت كوردستانە
 بەڵام ناوی نیشتمانت،

 لەسەر نەخشەی جیهان نییە
 (195هــ، 1391)مـەلـەكـشا، بێ نیشانە!! 

شیعری )كارەسات(، كە دیالۆگی نێوان باڵندە و گوڵە، شاعیر وێنەیەك لە  قاچاخی دڵداری و     
لەسەر زمانی باڵندە و گوڵەوە وێنەیەكی جوانی دڵداریمان بۆ  قەتیس بوونی ئازادی نیشان دەدات

خۆشەویستكەی دەكات لەچكەكەی لادات تا جوانی ڕوخساری تاسەی ئەوینی نمایش دەكات و داوا لە 
 بشكێنێت و دەڵێت:

 باڵندەیەك
 چرپاندی بە گوێی گوڵێكدا

 گوڵە گیان!
 لەچكە سەوزەكەت نەختێ لادە

 با خونچەی دەم
 تاسەی ئەوینم بشكێنێ

كارەساتی لێدەكات بەڵام گوڵ ئاماژە بەمەترسی هەوری نەیار و ناحەز دەكات و مەترسی ڕوودانی 
 لە باجی دڵداریدا بیدات، بۆیە باڵندە لەم مەترسییە بەئاگا دێنێـتەوە و دەڵێت:

 وتی شێتە!
 ها... ئەو هەورە چۆن دەڕوانێ؟

 حەیام دەچێ
 (137هــ، 1391)مـەلـەكـشا،  ئارام بگرە تا سبەینێ!

 
 :مۆنۆلۆگ- 
تەكنیكێكی تری گێڕانەوەیە مێژوویەكی دێرینی هەیە لە ئەدەبدا بە تایبەتی لەدرامادا بە یەكێك       

لە"كۆنترین فۆڕمەكانی گوزارشتی ئەدەبی دادەنرێت بەجۆرێك دەتوانین لەئەدەبیاتی شارستانییەتە 
 .(41، 2021)مەجید،  جیاوازەكان وەك شارستانێتی میسری و چینی نموونەی بۆ بەدەستبهێنین"

مۆنۆلۆگ "گەیشتنە بە جیهانی ناوەوەی مرۆڤ، بیروباوەڕ و ئارەزووەكانی، لە مۆنۆلۆگدا دوو دەنگ 
هەیە بۆ یەك كەس، یەكێكیان دیالۆگە )دیالۆگی دەرەكی( ئەم دەنگە ڕووی لە ئەوانی ترە، دەنگەكەی 

 (52، 1997)عبدالوهاب،  نایبیستێت جگە لە خۆی"تر دەنگێكی ناوەكی تایبەتە كە كەس 

مۆنۆلۆگ گفتوگۆكردنە لەگەڵ خوددا، واتە قسەكەر لەگەڵ خودی خۆیدا دەدوێت. "ئەم هونەرە  
بەمەبەستی خستنەڕووی دیوی ناوەوە...، واتە دیوی نەستیی )لاشعوریی( كەسەكە بەكاردێت، كە لە 

  (185، 2011)دەوڵەت،  تیۆرەكانی فرۆیدەوە دەربارەی شیكردنەوەی دەروون هاتە كایەوە."ئەنجامی 
فرۆید پێی وابوو"ئەدەب بەشێوەیەكی گشتی بەرهەمی نەست و جیهانی ناوەوەی ئەدیب و شاعیرانە، 

سا چەسپاوەكانەوە، كە لەنووسینی دەقدا تەنانەت ئەگەر بەوپەڕی ئاگاییەوە پابەند بێ بە یاسا و ڕێ
بەرجەستەیان دەكات، چونكە فرۆید دەڵێ شاعیر بەبێ ئەوەی بە خۆی بزانێ، جیهانی نەستی دزە  

، 2015)سەعدون،  دەكاتە نێو هەستییەوە و خۆی بە ناڕاستەوخۆ دەخزێنێتە نێو دێڕە شیعرەكانییەوە."
پەنا دەباتە بەر كارەكتەری مرۆڤ و بە تەكنیكی  جا بۆ دەربڕینی خواست و حەزە كپكراوەكانی (51

 مۆنۆلۆگ دواندنیكی بێدەنگ لەگەڵ ناخی خۆیدا دەكات.
مۆنۆلۆگ" ئەو وشە و دەستەواژە و ڕستانەن كە لەناو هۆش و زەینی مرۆڤدا لە حاڵەتی      

بەئاگابوونیدا بەبێ دەنگی و بە شاراوەیی ئاڕاستەی خود خۆی دەكاتەوە، واتە مۆنۆلۆگ وتەی 
لە ڕێگەی تەكنیكی مۆنۆلۆگەوە  (42، 2021)مەجید،  تاكلایەنە، كە كەسێك بەتەنیا ئەنجامی دەدات."

دەتوانرێت پەی بە جیهانی ناوەوەی كەسایەتی و ناخی ببرێت، مۆنۆلۆگ" لەو كاتەدا لەدایك دەبێت 
كە دایەلۆگ نەتوانێت گوزارشت لە زمان و باری دەروونی ناخە پەنگ خواردووەكەی كارەكتەر و 

هۆكاری بەكارهێنانی تەكنیكی مۆنۆلۆگ بۆ گێڕانەوە  .(81، 2008وڵا، )عەبد نووسەرەكە بكات"
 -دەگەڕێتەوە بۆ :

"لادان لە شێوازی میتۆدی گێڕانەوەی تەقلیدی...،پێشكەشكردنی ڕووداوەكان لە ڕێی زەین و دیوی -1
 .(45، 2021)مەجید،  ناوەوەی كارەكتەر"

كەسایەتی، مۆنۆلۆگ بە كەشێكی گونجاو دەزانێت، بۆ ئەوەی بتوانێت ئەو بیر و تێروانینانەی لە " -2
ناو ناخ و هزریدا هەن و تا ڕادەیەك لەوانی دیكەی شاردۆتەوە. زەمینەیەكی بۆ ڕەخساوە تاكو بە 

ۆ بەجۆرێك لە ختەنیا لە میانەی لێ وردبوونەوە و تێڕامانەوە لە بارەیانەوە بدوێت، لەم حاڵەتەشدا... 
 بەتاڵكردنەوەی دەروونی دەگات. بەم پێیەش ئارامی و ئاسوودەییەكی دەروونی وەدەست دێنێت"

 .(272، 2020)صالح، 

مۆنۆلۆگ لە شیعردا "ڕۆڵێكی كاریگەری هەیە، چونكە شاعیری بەتوانا بەهۆیەوە هەست و هۆش و 
و، كە ناتوانێت دەریان ببڕێت بە شێوەیەكی ڕاستگۆیانە و هونەریی  قووڵ هەڵجوونەكانی دەخاتەڕو

 بەهۆی مۆنۆلۆگەوە نەبێت، كە لادانی پەردەیەكە بۆ خستنەڕووی ئەوەی لە پەنهانیدا هەبووە"
 (53، 1997)عبدالوهاب، 

دەقەشیعرییەكانیدا بەكارهێناوە و هەندێجار بۆ مەبەستی جەلال مەلەكشا ئەم تەكنیكە نوێیەی لەنێو 
 گێڕانەوە پەنای بردۆتە بەر تەكنیكی مۆنۆلۆگ و دەقی شیعریی پێ دەوڵەمەند كردووە.

شاعیر لە شیعری)خەون ئەبینم، یان بێدارم؟( بە تەكنیكی مۆنۆلۆگ لە زەینی قسەكەر و بە      
بە گێڕانەوە دەدات و لێرەدا جێناوی)من( سێ جار  بەكارهێنانی جێناوی كەسی )من، م( بەردەوامی

بەكارهاتووە و جێناوی)م( یازدە جار بەكارهاتووە، كە مەبەست لێی كەسی یەكەمی تاكە و ڕاستەوخۆ 
 ێنەر دەكرێت، بەم جۆرە:   لە ڕیگەی كارەكتەرەوە پرۆسەی گێڕانەوەكە ئاڕاستەی خو

 ئێرە كوێیە؟!
 لەخۆم پرسی!

 گیرسامەوە؟من چۆن لێرە 
 كوانێ ئەسپ و قەڵەمەكەم؟!

 من خۆم بەرەو پەڕپەڕۆچكەی ئاسمان ئەچووم؟.......
 (43هــ، 1391)مـەلـەكـشا، ئێرە كوێیە؟ 

لە ڕێگەی تەكنیكی مۆنۆلۆگەوە هەموو  (162هــ، 1391)مەلەكشا، هەروەها لە شیعری )سەرگەردان(دا
ئەو خەم و ناسۆرانەی كە لەنێو دڵیدان و وەك تاكێكی كورد و لە نیشتمانی خۆیدا بەسەری هاتوون 

 لە ناخیدا پەنگی خواردۆتەوە بە شێوەی پرسیاركردن لە خۆی دەریدەبڕێت، دەڵێت:
 ئەم گەردەلوولە

 بەرەو كوێم دەبا؟
 من قارەمانی

 شكاوی شێتم؟شانۆی كام قەڵەم 
 وشەی داكەوتووی
 كام دێڕی مێژووم؟

بەم شێوە وەك خستمانە ڕوو سوود وەرگرتن لە تەكنیكەكانی گێڕانەوە و دیالۆگ و مۆنۆلۆگ ئەو  
ئامراز و ڕێگایانەی كە شاعیر پەنای بۆ بردوون بەمەبەستی دەربڕین و گەیاندنی بیر و مەبەستی 

لەهەمانكاتیشدا لەڕووی ئیستاتیكییەوە دەقێ شیعریی  خۆی و توانیویەتی ئامانجەكەی خۆی بپێكێ و
 جوان و ناوازە بخوڵقێنێت.. 

 ئەنجام

 

 ی ئەدەبیاتی فارسی بەشێوەیەكی گشتی و بەتایبەتی ئەحمەد یجەلال مەلەكشا لەژێركاریگەر
شاملوو، توانیویەتی لەڕووی وێنەی شیعریی و بنیاتی دەقی شیعرییەوە سوود وەربگرێت و 

 دەقی شیعریی كوردی لە ڕۆژهەڵاتی كوردستان هەنگاوێك بباتە پێشەوە.لەڕێیەوە 
  بەسوود وەرگرتن لە بزاڤ و گروپە نوێخوازەكانی باشوری كوردستان و بەتایبەتی

شاعیرانی نوێخوازی وەك: شێركۆ بیكەس، لەتیف هەڵمەت و عەبدوڵا پەشێو، شیعریی نوێی 
نوێتر و ڕێچكەیەكی نوێ دەگرێتە بەر، كە كوردی لەڕۆژهەڵاتی كوردستان دەباتە قۆناغێكی 

 جیاوازە لە نەوەی پێش خۆی و مەلەكشا وەك ڕابەری ئەم نەوەیە دەردەكەوێت.
 نەی نیشتیمان وەك دۆزەخێك دەكێشێتێە نیشتیمانییەكانی وێڕای ئەوەی ومەلەكشا بە شیعر 

دەكات و  بەهۆی جەوروستەمی نەیارانەوە، بەڵام پێداگری مانەوە لەو دۆزەخە دەستكردە
بەهێچ شێوەیەك دەستبەرداری نابێت و تەنانەت شیعرە دڵدارییەكانیشی، پەیوەست دەكاتەوە 

 بە نیشتیمان و هەستی نیشتیمانی.
 شیعرییەكانی مەلەكشایە، بەجۆرێك دەكرێت وەك  ی سیمای دیاری دەقەیشیعری بەرەنگار

میشە گیانی سین و بەمەش هەشاعیری بەرەنگاریخوازی ڕۆژهەڵاتی كوردستان بینا
 خوازی ئەو زیاتر لەهەر بابەت و مەبەستێكی تر ئامادەیی گەورەی هەیە.بەرگری

  پرسی مرۆڤ و داكۆكیكردن لەماف و ئازادییەكانی جێگای بایەخی مەلەكشایە، مرۆڤ لە
هەركوێیەكی دونیا بێت خۆی بەداكۆكیكاری دەزانێت، تەنانەت لەكۆی بابەتەكانی تریشیدا 

 ی مەلەكشا چەقی بابەتە و ئەوەیتر لە پێناویدایە.مرۆڤ و مافەكانی لا
  ،بابەت و پرسیار گەلی فەلسەفی وەك: پرسەكانی ژیان و مردن و چارەنووس و ڕاستی

لەشیعرەكانیدا ڕەنگی داوەتەوە لەڕیگایەوە گومان و پرسیارەكانی خۆی دەخاتەڕوو، بەمەش 
دوون و سروشت و ئاسمان بیری شاعیر بەرجەستە دەبێت لەوەی، ڕەخنە لە دەسەڵاتی گەر

 دەگرێت.
  لەبەكارهێنانی زمانی شیعرییدا لەیەك كاتدا سوودی لە زمانی ناوچەیی و فەرهەنگی خۆماڵی

كاتیشدا خاوەنی چەندین دەستەواژە  و ژینگە و سروشتی كوردستان وەرگرتووە و لەهەمان
 ێنەوە.اعیر دەناسرو دەربڕین و لادانی واتایی تایبەت بەخۆیەتی وەك فەرهەنگێكی تایبەتی ش

  توانایەكی بەرچاوی هەیە، كە بەچەندین پۆلێن وێنەكانیمان  شیعرییدالەبنیاتی وێنەی
جیاكردۆتەوە، ئەمەش دەگەرێتەوە بۆ كارامەیی شاعیر لەڕووی بنیاتنانی هونەریی 

 وینەكانەوە.
  لە ڕووی بەكارهێنانی كێشی شیعرییەوە، وێڕای بەكارهێنانی كێشی عەرووز و پەنجەی

خۆماڵی بەژمارەیەكی كەم، زیاتر كێشی ئازادی بەكارهێناوە بەهەردوو چەمكی عەرەبی و 
خۆی كەتەنها بە  ڕۆژئاوایی، بەمەش مەلەكشا جیادەكرێتەوە لە شاعیرانی نوێخوازی پێش

 چەمكی عەرەبی كیشی ئازادیان بەكارهێنابوو.
  بەكارهێناوە، بەڵام لەبەركارهێنانی سەروادا، سەراوی یەكگرتوو و سەروای هەمەڕەنگی

 بەشی زۆری شیعرەكانی بەسەروای ئازاد نووسیوە.
 بەهۆی نزیكبوونەوەی  ۆك نووس و وەرگێڕی چیرۆك بووە، بەهۆی ئەوەی، كە خۆی چیر

ژانرەكان وەك شیعر و چیرۆك لەیەكتری لە ڕووی تەكنیكەوە سوودی لە بابەتەكانی 
 ی.گیڕانەوە، دیالۆگ و مەنەلۆگ بینیوە بۆ بنیاتی دەقی شیعری

Abctract 

 

Jalal Malaksha is one of the prominent and innovative poets of Eastern 

Kurdistan. He enters into the world of poetry and literature at his early youth 

and he enhances his poetic experiences by taking advantage of Persian 

and Southern Kurdistan innovative poets. He is known as a leader of 

innovative movement in Eastern Kurdistan. The distinctive features of this 

poet are his national and resistance poetries, for this reason he faces 

imprisonment and many sufferings.  

In view of the importance of Kurdish literature in Eastern Kurdistan and the 

innovation movement in the region, this thesis is devoted to study this poet 

entitled (the Poetic Experience of Jalal Maleksha) to shed light on the 

experience and poetic world of the poet. 

The thesis consists of three main sections: first, includes a short biography 

and works of Maleksha in the fields of poetry, tale, dictionary writing, 

journalism and translation. Maleksha was also influenced by Persian 

poets, especially Ahmad Shamlou, and by the poets of Southern Kurdistan, 

and these influences on his poetic experience are shown here and 

innovation in poetic experience of this poet is discussed as well. In the 

second section, the poetic content of Maleksha  regarding national, 

resistance, philosophical, humanitarian and love issues is revealed. In the 

third section, the structure of his poetry concerning the poetic melody, 

artistic image, poetic language, story, narrative, dialogue and monologue 

are discussed and explained with poetry examples. Finally, we have 

reached several conclusions, and the references used are listed 

scientifically. 

